
ᓯᕗᓪᓕᖅᐹᖓᑦ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐊᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓵᒥᐅᓪ ᓄᕿᓐᖓᖅ 

(ᐅᖅᑯᒻᒥᐅᑦ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒫᑦᓯ 6, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ ᐃᐊᓪ, ᔫ ᐃᓄᒃ, 

ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᐊᖓᔪᖅᑳᖅ ᔪᐊᔾ 

ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, 

ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, 

ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

 ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ)(ᑐᓵᔨᑎᒍᑦ): 

ᒥᔅ ᐅᒡᔪᒃ ᑐᒃᓯᐊᖁᓪᓗᒍ ᐊᐱᕆᕙᕋ.  

 

>>ᑐᒃᓯᐊᕐᓂᖅ  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 

ᐅᓐᓄᓴᒃᑯᑦ ᒪᓕᒐᓕᐅᖅᑏᖅ ᐊᒻᒪᓗ ᐅᑎᕋᔅᓯ 

ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦᑎ 

ᑲᑎᒪᕐᔪᐊᕐᓂᐊᖅᑎᓪᓗᒋᑦ ᓯᕗᓪᓕᖅᐹᒥᑦ ᑖᒃᑯᐊ 

ᓂᕈᐊᖅᑕᐅᓯᒪᕋᑖᖅᑐᑦ. 

 

ᑖᒃᑯᐊ ᑭᒡᒐᖅᑐᖅᖢᒋᑦ ᒪᓕᒐᓕᐅᖅᑎᓕᒫᑦ, ᒫᓐᓇ 

ᐱᕕᒃᓴᖃᕐᓂᓐᓂᒃ ᖁᔭᓐᓇᒦᕈᒪᓪᓗᒋᑦ 

ᖁᕐᓗᖅᑐᕐᒥᐅᑦ ᑐᓐᖓᓱᒃᑎᑦᑎᑦᑎᐊᓚᐅᖅᓯᒪᖕᒪᑕ 

ᑕᐃᑯᖓ ᑲᑎᒪᔭᖅᑐᖅᓯᒪᑎᓪᓗᑕ 

ᓄᓇᑦᑎᐊᕚᓗᖓᓐᓄᑦ ᐱᓇᓱᐊᕈᓰᒃ ᒪᕐᕉᒃ 

ᐊᓂᒍᖅᓯᒪᓕᖅᑑᒃ ᕿᒪᕉᑎᓯᒪᓪᓗᑕ 

ᑲᑎᒪᔭᖅᑐᖅᓯᒪᓚᐅᕋᑦᑕ. 

 

ᐊᒻᒪᓗᑦᑕᐅᖅ ᑐᓐᖓᓱᒃᑎᑦᑐᒪᓪᓗᒋᑦ ᑕᓚᕖᓴᒃᑯᑦ 

ᑕᐃᒃᑯᐊ ᑕᑯᓐᓇᖅᑐᑦ ᓄᓇᕗᒻᒥ ᐱᓗᐊᖅᑐᒥ, 

ᓄᓇᕗᒻᒥᐅᑕᐃᑦ ᑕᐃᒃᑯᐊ ᖁᒻᒧᐊᒃᑎᑕᐅᓯᒪᔪᒃᑯᑦ 

ᑕᓚᕖᓴᕈᓐᓇᖅᓯᖕᒪᑕ ᓯᕗᓪᓕᖅᐹᑦᑎᐊᒥ 

ᑲᑎᒪᕐᔪᐊᖅᑎᓪᓗᑕ ᑕᑯᒃᓴᐅᔪᓐᓇᖅᓯᓂᐊᓕᕋᑦᑕ 

ᖁᒻᒧᐊᒃᑎᑕᐅᓯᒪᔪᒃᑯᑦ ᑕᓚᕖᓴᒃᑯᑦ ᑕᑯᒃᓴᐅᓕᕋᑦᑕ 

ᓵᓄ 513-ᑯᑦ, ᐊᒻᒪᓗᑦᑕᐅᖅ ᓵᓄ 289-ᒥ 

ᖁᒻᒧᐊᒃᑎᑕᐅᓯᒪᔪᒃᑯᑦ ᐊᒻᒪᓗ 489-ᒥ 

ᑕᑯᒃᓴᐅᖃᑦᑕᕐᓂᐊᖅᑐᑦ. ᐊᒻᒪᓗᑦᑕᐅᖅ 

ᑐᓐᖓᓱᒃᑎᓐᓂᐊᕐᒥᔭᕗᑦ ᑕᐃᒃᑯᐊ 

ᕿᒥᕐᕈᓇᖃᑦᑕᖅᑐᑦ ᓄᓇᓕᖕᓂ ᑕᓚᕖᓴᒃᑯᑦ 

ᑕᐅᑐᖃᑦᑕᕐᒥᔪᑦ ᑐᓐᖓᓱᒃᑎᑦᑐᒪᔭᒃᑲ. 

 

ᐃᓘᓐᓇᖏᓪᓗ ᑕᐃᒃᑯᐊ ᑐᓴᖅᑎᑦᑐᒪᔭᒃᑲ 

ᓯᓚᕐᓗᖕᒧᑦ ᐅᖅᓱᖅᑑᒧᑦ ᒪᓕᒐᓕᐅᖅᑎᐅᔪᖅ 

ᑎᑭᔾᔮᓐᖏᒻᒪᑦ ᑭᓯᐊᓂ ᐅᓪᓗᑐᐃᓐᓇᒃᑯᑦ ᐅᓐᓄᓴᒃᑯᑦ 

ᑎᑭᓛᖅᑐᖅ.  

 

ᐅᓪᓗᒥ ᑲᑎᒪᔾᔪᑎᒃᓴᑦᑎᓐᓄᐊᓚᐅᓐᖏᓐᓂᑦᑎᓐᓂ 

ᐅᖃᓕᒫᕈᒪᓪᓗᒋᑦ ᐅᑯᐊ ᑎᑎᕋᐅᓯᐊᕆᓚᐅᖅᑕᒃᑲ 

ᐅᐱᓐᓇᖅᑐᖅ ᑲᒥᓴᓇᒥᒃ ᓄᓇᕗᒻᒥ: 

 

ᐱᓪᓗᐊᑕᓄᑦ ᑐᓴᒐᒃᓴᖅ 

 

ᐅᖃᖅᑏ ᐅᖃᐅᔾᔨᔪᒪᕗᖓ ᐊᑐᓕᖁᔭᓕᐅᕋᒪ 

ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᓄᓇᕗᒻᒥ 

ᐊᓂᒍᖅᑎᑕᐅᖁᓪᓗᒋᑦ ᐅᑯᐊ ᒪᓕᒐᒃᓴᐃᑦ 

ᓯᕗᓪᓕᖅᐹᒥ ᑲᑎᒪᕐᔪᐊᕐᓂᖃᖅᑎᓪᓗᒋᑦ 

ᒪᓕᒐᓕᐅᖅᑏᑦ ᑲᑎᒪᔨᖏᑦ: 

 

 ᒪᓕᒐᒃᓴᖅ 2, ᑮᓇᐅᔭᖅᑐᕈᑎᒃᓴᑦ 

(ᐊᑭᑐᔪᖅᑐᕈᑎᒃᓴᓄᑦ), 2014-15-ᒧᑦ; 

 

 ᒪᓕᒐᒃᓴᖅ 3, ᐃᓚᒋᐊᕈᑎᒃᓴᑦ 

ᑮᓇᐅᔭᖅᑐᕈᑎᒃᓴᓄᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, 

ᓇᐃᓴᐅᑎᖓ 3, 2013-14; 

 

 ᒪᓕᒐᒃᓴᖅ 4, ᐃᓚᒋᐊᕈᑎᒃᓴᑦ 

ᑮᓇᐅᔭᖅᑐᕈᑎᒃᓴᓄᑦ 

(ᐊᑭᑐᔪᖅᑐᕈᑎᒃᓴᓄᑦ) ᒪᓕᒐᖅ, 

ᓇᐃᓴᐅᑎᖓ 4, 2013-14 ᐊᑐᕈᒫᖅᑐᖅ; 

 

 ᒪᓕᒐᒃᓴᖅ 5, ᑮᓇᐅᔭᖅᑐᕈᑎᒃᓴᑦ 

(ᐊᑭᑐᔪᖅᑐᕈᑎᒃᓴᓄᑦ) ᒪᓕᒐᖅ, ᐃᐳᕈ 1, 

2014-ᒥ ᔪᓚᐃ 31-ᒧ. 

 

ᑎᑎᕋᖅᑐᖅ ᐃᐊᑦᓇ ᐃᓚᐃᐊᔅ. 

 

ᒫᓐᓇ ᑲᑎᒪᔾᔪᑎᒃᓴᑎᓐᓅᕐᓂᐊᓕᕋᑦᑕ. 2. ᒥᓂᔅᑕᐃᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᓯᕗᓕᖅᑎ ᑕᑉᑑᓇ. 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 001 - 4(1): 

ᒪᓕᒐᓕᐅᖅᑏᑦ ᑎᓴᒪᖓᑕ ᓯᕗᓪᓕᖅᐹᖓᓂᒃ 

ᑲᑎᒪᓂᖓᑦ (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᖁᕐᓗᖅᑑᕐᒥᐅᑦ ᓄᓇᕗᒻᒥᐅᓪᓗ. ᐅᖃᖅᑏ, ᐅᓪᓗᒥ 

ᑲᑎᒪᓂᐊᓕᕋᑦᑕ ᓯᕗᓪᓕᖅᐹᒥ ᑲᑎᒪᑎᓪᓗᑕ 

ᑎᓴᒪᖓᓐᓂ ᓂᕈᐊᖅᑕᐅᓯᒪᔪᑦ ᓄᑖᓂ 

ᐃᓱᒪᒃᓴᓯᐅᕈᑎᖃᖅᑐᑕ.. 

 

ᓄᓇᕗᒥ ᒐᕙᒪᐅᓂᖃᖅᐳᒍᑦ 

ᐊᖏᖃᑎᒌᑦᑐᐃᓇᐅᓂᕐᒥᒃ ᓂᕈᐊᖅᑕᐅᓯᒪᔪᒍᓪᓗ 

ᑎᓕᔭᐅᓯᒪᔾᔪᑎᑦᑎᓐᓂ ᐋᖅᑭᒃᓱᐃᓚᐅᕋᑦᑕ ᓯᕗᒧᑦ 

ᐊᓪᓗᕐᓗᑕ. ᐅᖃᖅᑏ, ᑖᒃᑯᐊ ᓂᕆᐅᒋᑦᑎᐊᖅᐸᒃᑲ 

ᑲᒪᓴᓇᐅᑉ ᐅᖃᐅᓯᕐᖓᐅᑎᒃᓴᖏᑦ ᓴᖅᑭᑎᓪᓗᓂᓗ 

ᒐᕙᒪᒃᑯᑦ ᑎᓕᔭᐅᓯᒪᔾᔪᑎᖏᓐᓂ ᒫᓐᓇ ᓄᓇᕗᒻᒥ 

ᐱᓕᕆᑦᑎᐊᕆᐊᖃᕋᑦᑕ ᓄᓇᕗᒻᒥᐅᑦ ᐱᐅᓂᖅᓴᒥᑦ 

ᐱᔨᑦᑎᖅᑕᐅᖁᓪᓗᒋᑦ. 

 

ᐊᕐᕌᒍᑦ 15-ᖑᓂᐊᓕᕐᒪᑕ ᓄᓇᕘᖑᓕᖅᑎᓪᓗᑕ. 

ᕿᒥᕐᕈᓇᒍᓐᓇᒃᑐᒍᑦ ᑭᖑᓂᑦᑎᓐᓂ ᓯᕗᒧᐊᒃᓯᒪᔪᓂ 

ᐅᓄᖅᑐᒻᒪᕆᐊᓗᖕᓂ. ᐃᓕᓴᖅᓯᖕᒥᔪᒍᑦ ᓱᓕ 

ᐊᒃᓱᕈᓐᓇᖅᑐᓂ ᓵᓐᖓᑦᓯᒐᑦᑕ. ᑕᒪᒃᑯᐊ 

ᐱᓕᕆᓇᓱᐃᓐᓇᖃᑦᑕᕐᓂᐊᖅᑕᕗᑦ ᓄᓇᕗᑦ 

ᓯᕗᒧᐊᑦᑎᐊᖁᓪᓗᒋᑦ ᑮᓇᐅᔭᓕᐅᕈᑎᒃᓴᒃᑯᑦ ᐊᒻᒪᓗ 

ᐃᓅᓯᓕᕆᓂᒃᑯᑦ. 

 

ᐅᖃᖅᑏ, ᑖᒃᑯᐊ ᐅᕙᑦᑎᓐᓄᑦ ᐊᑑᑎᖃᕐᓂᖅᐹᖅ 

ᑖᒃᑯᐊ ᑲᑐᔾᔨᓗᑕ ᓯᕗᒧᑦ ᐊᓪᓗᖃᑎᒌᒍᓐᓇᕋᑦᑕ 

ᓴᓇᕙᓪᓕᐊᓗᑕ ᖃᓄᐃᖏᑦᑎᐊᕐᓗᑕᓗ 

ᐊᐃᕙᖃᑎᒌᑦᑎᐊᖃᑦᑕᕐᓗᑕ ᒪᓕᒐᓕᐅᕐᕕᖕᒥ 

ᑲᑎᒪᑎᓪᓗᑕ ᑕᒪᒃᑯᐊᓗ ᓴᖅᑭᑕᐅᑦᑎᐊᖃᑦᑕᕐᓗᑎᑦ 

ᒪᑐᐃᖓᑦᑎᐊᕐᓗᑕ ᐊᒻᒪ ᐅᐱᒋᖃᑦᑕᐅᑎᑦᑎᐊᕐᓗᑕ. 

 

ᐅᖃᖅᑏ, ᑖᓐᓇ ᐊᒃᓱᐊᓗᒃ ᐱᕕᒃᓴᑦᑎᐊᕙᐅᖕᒪᑦ 

ᓄᓇᕗᒻᒥ ᑐᕌᒐᒃᓴᕗᓪᓗ ᑕᒪᒃᑯᐊ 

ᑕᐅᑐᓐᖑᐊᖅᑕᕗᓪᓗ ᐊᑐᓕᖁᓪᓗᒋᑦ ᓯᕕᑐᔪᒧᓪᓗ 

ᓯᕗᒧᐊᑦᑎᐊᖁᓪᓗᒋᑦ ᑲᓇᑕᐅᑉ ᐱᒋᐊᓕᖅᑎᓪᓗᒋᑦ 

ᑖᔅᓱᒥᖓ ᑐᓐᖓᕕᖃᖅᑎᓪᓗᒍ. 

 

ᐅᖃᖅᑏ, ᑖᔅᓱᒥᖓ ᐱᓕᕆᖃᑎᖃᑦᑎᐊᕈᒪᔪᖓ  

ᑕᐃᒃᑯᓂᖓᓗ ᐊᒃᑐᖅᑕᐅᓯᒪᔪᓂ ᐊᒻᒪᓗ 

ᒪᓕᒐᓕᐅᖅᑎᓕᒫᓂᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᑕᑉᑑᓇ. ᒥᓂᔅᑕᐃᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᒥᔅᑕ 

ᐅᑲᓕᖅ. 

 

ᐊᖓᔪᖅᑳᑉ ᐅᖃᐅᓯᖓ 002 - 4(1): 

ᐊᑐᓂᑦᑎᑕᐅᒥᖓ ᐃᓄᐃᑦ 

ᐱᒻᒪᕆᐅᒐᔭᖏᓐᓄᑦ ᐅᓂᒃᑳᖅ 2013 

(ᐅᑲᓕᖅ) 

ᐊᖓᔪᖅᑳᖅ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓂᕈᐊᖅᑕᐅᖃᑎᒋᓯᒪᔭᒃᑲ ᐅᓐᓄᓴᒃᑯᑦ. ᒐᕙᒪᐅᓪᓗᑕ 

ᑕᐃᒪ ᐊᓚᒃᑲᐅᒪᑎᑦᑎᒋᐊᖅᐸᑲᑦᑕ ᐊᒻᒪᓗ 

ᑎᓕᓯᒋᐊᒃᑲᓂᖅᐸᑦᑐᑕ ᐃᓄᐃᑦ ᐱᒻᒪᕆᒋᔭᖏᓐᓂ, 

ᑖᒃᑯᐊ ᖃᐅᑕᒫᖅᓯᐅᑎᑦᑎᓐᓄ ᒐᕙᒪᐅᓪᓗᑕ 

ᐊᑐᕋᓱᑉᐸᑲᑦᑎᒍ. 

 

ᑕᐃᒃᑯᐊ ᑕᐃᒪ ᐃᓄᐃᑦ ᐱᒻᒪᕆᒋᔭᖓᑕ ᑲᑎᒪᔨᖏᑦ 

ᐃᓇᑦᑎᓚᐅᖅᓯᒪᒻᒪᑕ ᐅᕙᑦᑎᓐᓂ ᒐᕙᒪᐅᔪᓂ 

ᑖᒃᑯᐊ ᖃᐅᔨᒋᐊᒃᑲᓐᓂᕈᒪᓪᓗᑎ ᖃᓄᖅ ᐃᓄᐃᑦ 

ᐱᒻᒪᕆᒋᔭᖏᑦ ᐊᑐᖅᑕᐅᕙᒻᒪᖔᑕ 

ᒪᓕᒐᓕᐅᖅᐸᓪᓕᐊᑎᓪᓗᑕ ᐊᒻᒪᓗ 

ᐊᐅᓚᑉᐸᓪᓕᐊᑎᓪᓗᒋᑦ ᑕᒪᒃᑯᐊ ᐊᓪᓚᕝᕖᑦ 

ᐊᒡᒍᖅᓯᒪᔪᑦ. 

 

ᑕᐃᒪᐃᒻᒪᑦ ᑕᕝᕙ ᐅᓂᒃᑳᖓᓂᑦ, ᑖᒃᑯᐊ ᐊᓪᓚᕕᒃᑲ 

ᐋᖅᑭᔅᓱᐃᕙᓪᓕᐊᒐᓱᓚᐅᕐᖓᑕ ᐊᕐᕌᓂ ᑖᒃᑯᐊ 

ᐃᓄᐃᑦ ᐱᒻᒪᕆᒋᔭᖏᓐᓂ ᐅᓂᒃᑳᒐᓂ. ᑖᒃᑯᐊᓗ 

ᑕᑯᔅᓴᐅᖁᔭᐅᒃᑲᓂᖅᑐᑎᑦ ᖃᓄᖅ 

ᐱᐅᓯᖃᑉᐸᒻᒪᖔᑦᑕ ᐊᒡᒍᖅᓯᒪᓪᓗᑕ ᐊᓪᓚᕕᑦᑎᓐᓂ, 

ᑕᒪᒃᑯᐊ ᐃᓄᐃᑦ ᐱᒻᒪᕆᒋᔭᖏᑦ 

ᐊᑐᓕᒃᑲᓐᓂᕋᓱᑦᑎᓪᓗᑎᒍ. ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐃᓇᑦᑎᓯᒪᓚᐅᖓᑕ 

ᐃᖅᑲᓇᐃᔭᖃᑎᖃᖅᑐᑎ ᐊᒡᒍᖅᓯᒪᔪᓂ ᐊᓪᓚᕕᓂ 

ᒐᕙᒪᒋᔭᑦᑎᓐᓂ ᑖᒃᑯᓂᖓ ᐋᖅᑭᔅᓱᐃᕙᓪᓕᐊᓪᓗᑎ 

ᐅᓂᒃᑳᒐᓂ ᐊᑯᓂᑲᓪᓚᕈᓗᒃ 

ᐋᖅᑭᔅᓱᐃᕙᓪᓕᐊᓇᓱᓚᐅᖅᑐᑦ. 

 

ᐅᖃᖅᑎᑦᑎᔩ ᖁᕕᐊᓱᑉᐳᖓ ᑖᒃᑯᐊ ᒐᕙᒪᒋᔭᕗᑦ 

ᐊᑐᖅᐸᓪᓕᐊᓇᓱᒻᒪᑕ ᐃᓄᐃᑦ ᐱᒻᒪᕆᒋᔭᖏᓐᓂ 

ᒪᓕᒐᔅᓴᓂ ᕿᒥᕐᕈᕙᓪᓕᐊᑎᓪᓗᑕ ᐊᒻᒪᓗ ᑖᒃᑯᐊ 

ᐊᓪᓚᕖᑦ ᐊᒡᒍᖅᓯᒪᔪᑦ ᑕᒪᒃᑯᓂᖓ  

ᐊᑐᖅᐸᓪᓕᐊᓇᓱᒃᑲᓂᕋᓱᒻᒪᑕ. ᑕᐃᒪ ᖁᕕᐊᓱᑉᐳᖓ 

ᐅᓪᓗᒥ ᑕᕝᕙ ᐊᑲᐅᓈᓕᖅᑲᑦ. 

 

ᐅᖃᖅᑎᑦᑎᔩ, ᑲᑎᒪᕕᑦᑎᓐᓄ ᓵᑦᑎᓐᓅᕈᒪᓂᐊᕋᒃᑭᑦ 

ᑖᒃᑯᐊ ᐅᓂᒃᑳᓕᖅᑕᐅᓯᒪᔪᑦ ᐊᕐᕌᓂ ᐋᖅᑭᓱᖅᑕᒥᓃᑦ 

ᐃᓄᐃᑦ ᐱᒻᒪᕆᒋᔭᖏᓐᓄ ᑐᕌᖓᔪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ 

ᐅᖃᐅᓯᖏᑦ. ᒪᓕᒐᓕᐅᖅᑎᐅᖃᑕᐅᔪᖅ. ᒥᔅ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 003 - 4(1): ᑐᕝᕚᑲᒥᒃ 

ᓄᖅᑲᕆᐊᖃᓕᖅᐳᒍᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇ ᖁᕕᐊᑦᑐᖓ 

ᓇᖏᖅᓯᔾᔪᑎᖃᕆᐊᖅ ᑖᑦᓱᒥᖓ ᑐᓴᖅᑎᑦᑎᔪᒪᓪᓗᖓ 

ᒪᓕᒐᓕᐅᖅᑎᐅᖃᑎᒃᑲᓂ, ᖃᓄᐃᔾᔪᓯᕆᓇᓱᑦᑕᑎᓐᓂ. 

ᑕᕝᕙᓂ ᖃᓂᒪᖃᑦᑕᐃᓕᒪᔪᓕᕆᔨᒃᑯᑦ 

ᓯᒡᒐᓕᐊᖅᑐᕈᓐᓃᖅᐹᓪᓕᖅᑎᑦᑎᒐᓱᐊᕐᓂᕐᒥᒃ ᓄᓇᕗᒻᒥ 

ᑖᒃᑯᐊ ᖃᓂᒪᖃᖅᑕᐃᓕᔪᓕᕆᔨᒃᑯᑦ 

ᐱᖓᔪᒋᓕᖅᑕᖓᓂᑦ ᐊᕐᕌᒍᓂᑦ ᑕᐃᒫᒃ 

ᑕᐹᑭᑐᕆᐊᖃᓐᖏᓐᓂᖓᓂ ᐱᓕᕆᐊᖃᓕᕐᒪᑕ 

ᐅᓄᕐᓂᖅᓴᓂᒃ ᑎᓕᐅᕆᒋᐊᕈᑎᓂᒃ 

ᓯᒡᒐᓕᐊᖅᑐᕈᓐᓃᖁᔨᓪᓗᑕ ᓴᖅᑭᑎᒋᕙᓪᓕᐊᒐᑦᑕ 

‘ᓄᖅᑲᕆᐊᖃᓕᖅᐳᓯ’ ᐃᒫᒃ ᑕᐃᔭᐅᔪᒥᒃ. 

 

ᒫᓐᓇ ᔮᓐᓄᐊᕆᐅᑎᓪᓗᒍ ᓴᖅᑭᑦᑎᓚᐅᕋᑦᑕ 

‘ᓄᖅᑲᕆᐊᖃᓕᖅᐳᓯ’ ᓇᓚᐅᑦᑖᕈᑎᐅᔪᒥᑦ 

ᑎᓕᐅᕆᒋᐊᒃᑲᓐᓂᕋᓱᑦᑐᑕ 

ᓯᒡᒐᓕᐊᖅᑐᕈᓐᓃᖅᑎᑦᑎᓇᓱᐊᕐᓂᕐᒥᒃ. ᑕᒫᓂ 

ᖁᕕᐊᑦᑐᖓ ᐅᖓᑖᓂ 530 ᑕᕝᕗᖓ 

ᐃᓚᒋᔭᐅᔪᒪᓚᐅᕐᒪᑕ ᓄᖅᑲᕐᓂᐊᕐᓂᕋᓕᖅᑐᑎᒃ 

ᓱᐴᖅᑐᕐᓂᕐᒥᒃ, ᑕᒧᐊᔭᐅᔭᕆᐊᓕᒻᒥᓪᓗ 

ᐊᑐᕈᒪᒍᓐᓃᖅᑐᑎᒃ ᑕᕝᕙᓂ ᑕᖅᑭᑎᓐᓂᑦ ᒫᑦᓯᒥᑦ. 

ᑖᒃᑯᐊ ᐃᑲᔪᖅᓱᖅᑎᐊᖅᑕᒃᑲ ᑎᓕᐅᕆᐊᒃᑲᓂᖅᑐᒋᓪᓗ, 

ᐊᑏ ᓄᖅᑲᓪᓚᕆᓕᕆᔅᓯ.  

 

ᐅᖃᖅᑎᑦᑎᔩ, ᓯᒡᒐᓕᐊᖅᑐᖅᐸᓚᐅᖅᓯᒪᒻᒥᒐᒪ 

ᖃᐅᔨᒪᔪᖓ ᑕᒪᓐᓇ ᑕᐹᑭᑐᕋᓱᒍᓐᓃᕐᓂᖅ ᖃᓄᖅ 

ᐱᔭᕆᐊᑐᑎᒋᒻᒪᖔᑦ. 

 

ᐊᒻᒪᑦᑕᐅᖅ ᖃᐅᔨᒪᓪᓗᖓ ᖃᓄᖅ ᐃᓱᒪᒍᓐᓃᕐᓗᓂ 

ᑕᒪᑐᒥᖓ ᐊᑲᐅᑎᒋᒻᒪᖔᑦ. ᑖᓐᓇ 

ᐃᑲᔪᖅᓱᖅᑕᐅᔭᕆᐊᖃᕐᓂᖓ ᑕᐃᒪ ᓄᓇᕗᒻᒥᐅᓄᑦ 

ᓄᖅᑲᕈᒪᔪᓄᑦ: 

 ᐃᓄᑑᓐᖏᑦᑐᑦ, ᐃᒪᐃᑦᑐᓐᓇᖅᑐᐃᑦ, 

ᐃᓄᑑᓐᖏᒻᒪᑕ ᐃᑲᔪᖅᓱᖅᑕᐅᔪᓐᓇᑦᑎᐊᖅᑐᑦ; 

 

 ᑕᖅᑳᓂ ᐱᑕᓕᒃ ᐃᑲᔪᖅᑕᐅᔪᒪᔪᖃᖅᐸᑦ, 

ᐅᖄᓚᒍᓐᓇᖅᑐᓪᓗ ᐊᑎᓕᒻᒥᑦ ᓄᓇᕗᑦ quit-

line, ᑖᓐᓇ ᖃᖓᑐᐃᓐᓇᒃᑯᑦ 

ᐅᖄᓚᕕᐅᒍᓐᓇᖅᑐᓂ, ᐱᓇᓱᐊᕈᓯᓗᑦᑖᖅ, 

ᖃᖓᑐᐃᓐᓇᓪᓚᑦᑖᑦᑎᐊᒃᑯᑦ 1-866-368-7848 

ᐅᖄᓚᕕᐅᒍᓐᓇᖅᑐᖅ; 

 

 ᐃᓕᓐᓂᐊᖅᑎᑕᐅᔪᖃᕈᓐᓇᖅᑐᓂ ᑭᒃᑯᓐᓄᓪᓗ 

ᐅᖃᓕᒪᔪᖃᕈᓐᓇᖅᑐᓂ ᑕᐃᑲᓂ ᐅᖄᓚᕕᐅᔪᑦ 

ᐃᑲᔪᖅᑐᖅᑕᐅᔪᓐᓇᖅᑐᖅ.  

 

 ᐅᖃᖃᑎᒋᔭᐅᔪᖃᕈᓐᓇᕐᒥᔪᖅ ᑕᐃᑲᓂ quit-line-

ᖑᓂᕋᖅᑕᐅᔪᒥᑦ ᐃᑲᔪᖅᓱᖅᑎᑕᖃᕐᒪᑦ ᑕᕝᕙᓐᖓᑦ 

ᖃᕆᑕᐅᔭᒃᑯᑦ ᑎᑎᕋᖅᑐᖃᖔᕈᒪᓐᓂᖅᐸᑦ 

ᑕᐃᑲᓂᑦᑕᐅᖅ ᐱᑕᖃᕐᒥᔪᖅ ᐊᑎᓕᒃ: 

www.nuquits.gov.nu.ca ᑖᓐᓇ ᑐᕌᕐᕕᐅᓗᓂ; 

 

 ᐊᒻᒪᓗᑦᑕᐅᖅ ᐅᖃᖃᑎᖃᖅᑐᖃᕈᓐᓇᕐᒥᔪᖅ 

ᓘᑦᑖᓕᕆᔨᒃᑯᑦ ᐱᓕᕆᔨᖓᓐᓂᑦ ᑕᐃᑲᓂ 

ᓘᑦᑖᖅᑕᐅᕕᒻᒥ ᑕᒪᒃᑯᐊᓗ ᑭᓱᑐᐃᓐᓇᐃᑦ 

ᐊᑐᖅᑕᐅᔪᓐᓇᓕᖅᑐᑦ ᓄᖅᑲᕈᑎᐅᔪᓐᓇᖅᑐᐃᑦ 

ᑕᐃᒫᒃ ᐄᔭᒐᕐᓂᓪᓘᓐᓃᑦ ᑭᓱᓂᒃ 

ᐊᑐᕆᐊᖃᕐᓂᖅᐸᑕ ᐃᑲᔪᖅᑕᐅᔪᓐᓇᑦᑎᐊᖅᑐᑦ.  

 

ᐅᖃᖅᑎᑦᑎᔩ, ᑕᐃᒃᑯᐊ ᓄᖅᑲᕐᓂᐊᕐᓂᕋᖅᑐᐃᑦ 

ᐃᓇᒋᐊᑦᑎᐊᖅᑲᒃᑲ ᐊᒻᒪᓗ ᑎᓕᐅᕆᐊᑦᑎᐊᖅᐸᒃᑲ 

ᑲᔪᓯᖁᓪᓗᒋᑦ ᑖᒃᑯᓄᖓᓗ ᒪᓕᒐᓕᐅᖅᑎᐅᖃᑎᓐᓄᑦ 

ᐃᓚᒋᕙᔅᓯ ᑕᐃᒫᒃ ᑐᓴᖅᑎᑦᑐᒋᑦ ᑖᒃᑯᐊ 

ᑎᓕᐅᕆᐊᖅᑕᕗᑦ ᑲᔪᓯᑦᑎᐊᖁᓪᓗᒋᑦ, ᐊᒻᒪᓗᑦᑕᐅᖅ 

ᐃᑲᔪᖅᑐᖅᑕᐅᖏᓐᓇᕐᓂᐊᖅᐳᓯ ᑕᐃᒫᒃ 

ᓄᖅᑲᕋᓱᐊᖅᑎᓪᓗᓯ ᑕᒫᓂ ᓄᓇᕗᒻᒥ 

ᓱᐴᖅᑐᖃᑦᑕᖅᑐᐃᑦ ᖃᑦᑏᓐᓇᕈᕐᓂᖅᓴᐅᖁᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎᐅᖃᑕᐅᔪᖅ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᑉ ᐅᖃᐅᓯᖓ 004 - 4(1): 

ᖃᕆᓴᐅᔭᒃᑯᑦ ᐃᓕᓐᓂᐊᕐᓂᖅ ᓄᓇᕗᒥ 

ᓄᓇᓕᓐᓂ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒥ ᓴᒻᒧᖅᑑᖅ: ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) ᐅᓪᓗᒥ ᐊᓕᐊᓇᐃᒍᓱᒃᐳᖓ  

http://www.nuquits.gov.nu.ca/


ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑦᑎᔭᕆᐊᒃᓴᖅ ᒪᓕᒐᓕᐅᖅᑎᓂᒃ ᓄᓇᓖᑦ  

ᕼᐋᒻᓚᒃᑯᓐᓂᑦ ᐃᓕᓐᓂᐊᖅᑎᑦᑎᕕᖓᑦ MTO-

ᖑᓂᕋᖅᑕᐅᔪᖅ ᐊᒻᒪᓗᑦᑕᐅᖅ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᒪᑕ  ᕼᐋᒻᓚᒃᑯᑦ 

ᒐᕙᒪᒃᑯᖏᑕ ᐱᓕᕆᔨᖏᓐᓂᑦ ᐊᑐᕐᓗᑎᒃ 

ᖃᕆᓴᐅᔭᒃᑯᑦ ᐊᒻᒪᓗ ᑕᐅᑐᖃᑦᑕᐅᑎᓗᑎᒃ 

ᐃᓕᓐᓂᐊᖅᑎᑕᐅᔪᓐᓇᖅᓯᓂᐊᕐᒪᑕ ᕼᐋᒻᓚᒃᑯᑦ 

ᐃᖅᑲᓇᐃᔭᖅᑎᖏᑦ.  

 

ᖃᕋᓴᐅᔭᒃᑯᑦ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑦ 

ᓄᓇᕗᒻᒥ 38-ᖑᔪᓂᑦ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᓄᓇᓕᖕᓂᑦ  

ᕼᐋᒻᓚᖏᓐᓂᑦ ᓄᓇᕗᒻᒥ ᐃᓕᓐᓂᐊᖅᑎᑦᑎᓗᑎᒃ. 

(ᑐᓵᔨᑎᒍᑦ ᓄᖅᑲᖅᑐᖅ) ᑖᒃᑯᐊ 

ᐃᓕᓐᓂᐊᕈᑕᐅᓇᔭᖅᑐᑦ, ᐃᓕᓐᓂᐊᕈᑕᐅᓇᔭᕐᒪᑕ 

ᓄᓇᓖᑦ ᒐᕙᒪᖏᑦᑕ ᐱᓕᕆᔨᖁᑎᖏᓐᓄᑦ, 

ᓄᓇᒥᓐᓃᓪᓗᑎᒃ ᐊᐅᓪᓚᕆᐊᖃᓐᖏᓪᓗᑎᒃ 

ᐃᓕᓐᓂᐊᕆᐊᕐᓂᒻᒧᑦ ᐊᒻᒪᓗ ᖃᕆᑕᐅᔭᒃᑯᑦ 

ᐃᓕᓐᓂᐊᕈᓐᓇᕐᓗᑎᒃ ᐱᔪᓐᓇᕐᓂᐊᕐᒪᑕ. ᑖᒃᑯᐊ ᑕᒪᕐᒥᒃ 

ᐃᓕᓐᓂᐊᖅᑐᑦ, ᓲᓪᓗ ᑲᑎᒪᖃᑦᑕᕐᓗᑎᒃ 

ᖃᕆᑕᐅᔭᒃᑰᒐᓗᐊᖅ ᑲᑎᒻᒪᕙᒡᓗᑎᒃ ᐊᑕᐅᑦᑎᒃᑯᑦ 

ᐃᓕᓐᓂᐊᖃᑎᒌᒍᓐᓇᕐᒪᑕ. 

 

(ᑐᓵᔨᒃᑯᑦ) ᕼᐋᒻᓚᒃᑯᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐱᓕᕆᕕᖏᑦ ᐊᒻᒪᓗᑦᑕᐅᖅ ᓄᓇᕘᒥ ᓯᓚᑦᑐᖅᓴᕐᕕᒃᑯᑦ 

ᐃᖅᑲᓇᐃᔭᖃᑎᒌᒃᓯᒪᓕᕐᒪᑕ ᓴᓇᓪᓗᑎᒃ 

ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᓈᓚᐅᑎᒃᑯᑦ 

ᑐᓴᖅᓴᐅᔾᔪᑎᒃᓴᐅᓂᐊᖅᑐᓂᒃ  ᕼᐋᒻᓚᒃᑯᓪᓗ 

ᐊᑐᖃᑦᑕᖁᓪᓗᒋᑦ ᓄᓇᓖᑦ ᖃᐅᔨᒪᑦᑎᐊᖅᑕᖏᓐᓂᒃ 

ᐱᓕᕆᔾᔪᑎᖏᓐᓂᒡᓗ. ᑖᒃᑯᐊ ᑐᓴᕋᓱᐊᕐᓂᒃᑯᑦ  

ᕼᐋᒻᓚᒃᑯᓐᓂ ᖃᕆᓴᐅᔭᒃᑯᑦ ᐃᓕᓐᓂᐊᕈᑎᑦ ᓄᓇᕘᒥ 

ᐱᒋᐊᓕᓚᐅᖅᑐᖅ. ᕼᐋᒻᓚᒃᑯᑦ ᕿᓂᓚᐅᕐᒪᑕ 

ᐃᓕᓐᓂᐊᖅᑎᑦᑎᖃᑦᑕᕈᒪᓪᓗᑎᒃ ᐃᖅᑲᓇᐃᔭᖅᑎᒥᖕᓂᒃ 

ᐅᑕᖅᑭᔅᓲᔭᕐᓂᖅ ᐃᖅᑲᓇᐃᔭᖏᔅᓲᔭᖅᑎᖏᓪᓗᒋᑦ 

ᐊᑭᑐᔪᐊᓘᓗᑎᒡᓗ ᖃᖓᑦᑕᐅᑎᖏᑦ ᖃᖓᑕᓲᒃᑯᑦ. 

 

ᑖᓐᓇ ᐃᓕᓐᓂᐊᖅᑎᑦᑎᔨᖓ  ᕼᐋᒻᓚᒃᑯᑦ 

ᐱᓕᕆᕕᖓᓂᒃ ᐃᓕᓐᓂᐊᕈᑎᒃᓴᓂᒃ ᐱᓚᐅᖅᑐᑦ 

ᐃᓄᒃᑎᑐᑦ ᑖᒃᑯᐊᓗ ᓈᓴᐅᑎᑖᕈᑕᐅᔪᓐᓇᖅᓯᓪᓗᑎᒃ 

ᐃᓕᓐᓂᐊᖅᑕᖏᓐᓄᑦ ᓄᓇᕘᒥᑦ ᓯᕗᓪᓕᖅᐹᑦᑎᐊᒥᒃ 

ᑖᓐᓇ ᑎᒥᒋᔭᐅᔪᖅ ᑕᐃᒪᐃᓚᐅᖅᑐᖅ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕᐅᑉ ᐅᖃᐅᓯᖏᓐᓂᒃ. 

ᐱᑕᖃᕈᓐᓃᕋᒪ. 3. ᑲᑎᒪᔾᔪᑎᒃᓴᑦᑎᓐᓂᒃ, 

ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᓴᒻᒧᖅᑐᖅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 021 - 4(1): 

ᐃᓱᒪᒋᔭᖏᑦ ᓂᕈᐊᖅᑕᐅᒃᑲᓐᓂᓂᕐᒧᑦ 

ᑐᓄᓂᕐᒧᑦ (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓇᖏᖅᓯᕗᖓ ᐅᑉᓗᒥ ᑲᖏᖅᖠᓂᕐᒥᐅᑕᑦ, 

ᑲᖏᖅᖠᓂᕐᒥᐅᑦ ᓂᒡᒋᐊᓄᑦ ᓂᕈᐊᖅᑕᐅᓚᐅᕋᒪ 

ᑲᖏᖅᖠᓂᕐᒥᐅᑕᓪᓗ ᖁᔭᓐᓇᒦᖅᖢᒋᑦ 

ᓂᕈᐊᖅᓯᓚᐅᖅᑐᑦ ᑕᒪᐅᖓ ᑲᑎᒪᕝᕕᖕᒧᑦ 

ᐃᓕᔭᐅᓂᒻᓂᑦ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᒫᓐᓇ ᐱᕕᒃᓴᖃᕐᓂᓐᓂ 

ᖁᔭᓐᓇᒦᕈᒪᓪᓗᒋᑦ ᐅᓄᑲᓪᓚᒃᑐᓂᒃ ᐅᓪᓗᒥ.  

 

(ᑕᓵᔨᒃᑰᕈᓐᓃᖅᑐᖅ)ᓄᓕᐊᕋ 

ᐃᑲᔪᖅᑎᒋᓚᐅᓐᖏᒃᑯᒃᑭᑦ ᑕᒫᓃᒻᓇᔭᖏᓐᓇᒪ. 

 

ᑕᐃᓐᓇᓗ ᑮᓇᐅᔭᓕᕆᔨᒋᓚᐅᖅᑕᕋ ᑲᐃᑎ ᔪᐊᑎ, 

ᐃᑲᔪᖅᑎᒋᓪᓗᐊᓚᐅᕋᒃᑯ ᓂᕈᐊᖅᑕᐅᓇᓱᒃᑎᓪᓗᖓ. 

 

ᑕᐃᒃᑯᐊᓗ ᐊᒥᓱᑦ ᑲᖏᖅᖠᓂᕐᒥᐅᑕᑦ ᐊᒻᒪ 

ᓴᓇᕝᕕᖃᐅᖅᑐᑦ ᑮᓇᐅᔭᕐᒥᒃ ᐃᑲᔪᖅᑎᒋᓚᐅᖅᑕᒃᑲ. 

 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᖁᔭᓐᓇᒦᕈᒪᓪᓗᖓ 

ᑕᐃᔅᓱᒥᖓ ᒪᓕᒐᓕᐅᖅᑎᐅᖃᑕᐅᓚᐅᖅᑐᒥᒃ ᓗᐊᓐ 

ᑯᓱᒐᕐᒥᒃ ᑭᒡᒐᖅᑐᐃᓚᐅᖅᑐᑦ ᒪᓕᒐᓕᐅᕐᕕᖕᒥ 

(ᓱᖅᑯᐃᓇᖏᑦᑐᖅ)...ᓇᖅᑯᑎᓐᓂᒃ ᑭᖑᓂᑦᑎᓐᓂ. 

 

ᐅᖃᖅᑏ, ᑲᖏᖅᖠᓂᕐᒥ ᓂᒋᐊᓂ ᑕᒪᐅᓇᑐᐃᓐᓇᖅ 

ᓂᕈᐊᕐᓂᖃᓚᐅᕋᓗᐊᖅᑎᓪᓗᒋᑦ ᓇᓗᓇᐃᖅᓯᔪᒪᔪᖓ 

ᖁᔭᓕᒐᒪ ᐃᓕᔅᓯᓂᒃ ᐊᒻᒪᓗᑦᑕᐅᖅ 

ᒪᓕᒐᓕᐅᖅᑎᓕᒫᓂᒃ ᐃᑲᔪᖅᑐᖅᑕᐅᒐᒪ, 

ᐅᐱᒍᓱᑦᑎᐊᖅᑐᖓ ᑕᒫᓂ ᐃᓚᐅᔪᓐᓇᑦᑎᐊᕋᒪ 

ᕿᒪᕉᑎᓯᒪᓪᓗᑎᒃ ᑲᑎᒪᓂᕆᓚᐅᖅᑕᖏᓐᓄᑦ  

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑲᑎᒋᔪᒪᑦᑎᐊᖅᑕᒃᑲ 

ᒪᓕᒐᓕᐅᖅᑎᓕᒫᑦ ᐊᒡᒋᖅᑐᓂᒃ ᐊᕐᕌᒍᓂᒃ. 

 

ᐅᖃᖅᑏ, ᑲᖏᖅᖠᓂᕐᒥᐅᑦ ᓂᒋᐊᓂ 

ᐅᓄᑲᓪᓚᒃᑐᓂᒃ ᐱᒻᒪᕆᐅᔪᓂᒃ ᓴᖅᑭᑦᑎᓚᐅᕐᒪᑕ 

ᐱᔾᔪᑎᓐᓂᒃ ᓂᕈᐊᕋᖅᑕᐅᓇᓱᒃᑎᓪᓗᖓ. ᑖᒃᑯᐊ 

ᐅᖃᐅᑕᐅᓚᐅᕐᒥᔪᑦ ᓯᕕᑐᔪᒧᑦ 

ᐸᖅᑭᕕᒃᑕᖃᕆᐊᖃᓕᕐᒪᑦ ᓄᓇᕘᒥ 

ᓴᓐᖏᑦᑎᒋᐊᖅᑕᐅᓗᑎᒡᓗ ᓴᓇᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᕈᑏᑦ ᑮᓇᐅᔭᓂᒡᓗ ᐊᑐᕐᓂᖅᓴᐅᓗᑎᒃ 

ᐃᒡᓗᓕᕆᓂᕐᒧᑦ ᐊᒻᒪᓗ ᐱᖁᑎᕐᔪᐊᓄᑦ. 

 

ᐅᖃᖅᑏ, ᐅᓪᓗᒥ ᐊᖏᖅᑎᑕᐅᖅᑲᐅᒐᒪ 

ᓱᓕᓂᐊᕐᓂᕋᕈᑎᒃᑲᓂᒃ ᓵᓐᖓᓐᓂ ᑲᒥᓴᓇᖓᑕ 

ᓄᓇᕘᑉ. 

 

ᒫᓐᓇ ᐃᓱᓕᒋᐊᕈᑎᒃᑲ ᐅᖃᐅᓯᒃᓴᒃᑲ ᐊᖏᕐᓗᖓ 

ᑕᐃᒃᑯᐊ ᑭᒡᒐᖅᑐᑦᑎᐊᕐᓂᐊᕋᒃᑭ ᑲᖏᖅᖠᓂᐅᑉ 

ᓂᒋᐊᓂ ᐱᔪᓐᓇᕐᓂᓕᒫᒃᑲ ᐊᑐᕐᓗᒋᑦ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒪᓕᒐᓕᐅᖅᑏᑦ 

ᐅᖃᐅᓯᖏᑦ, ᒪᓕᒐᓕᐅᖅᑎ ᓂᐊᖁᓐᖒᒧᑦ, ᒥᔅ 

ᐊᖕᓇᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 022 - 4(1): 

ᓂᕆᐅᓐᓂᖃᑦᑎᐊᕐᓂᖅ 

ᒪᓕᒐᓕᐅᖅᑎᐅᓂᕆᓂᐊᖅᑕᒥᓂᒃ )(ᒪᑉᓴᓚᒃ)  

 

ᐊᖕᓇᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᐃᒡᒑᖏᓪᓗᖓ ᐆᒃᑐᕋᓱᑲᐃᓐᓇᕐᓂᐊᕋᒪ. 

 

ᐅᖃᖅᑏ, ᐅᐱᒍᓱᓪᓚᕆᑦᑐᖓ ᒫᓐᓇ ᓂᑯᕕᒍᓐᓇᕋᒪ 

ᓂᕈᐊᖅᑕᐅᓯᒪᓪᓗᖓ ᒪᓕᒐᓕᐅᖅᑎᐅᓪᓗᖓ 

ᐃᖃᓗᓐᓄᑦ ᓂᐊᖁᓐᖒᒧᑦ. 

 

ᓄᑖᖑᔪᖓ ᓂᕈᐊᖅᑕᐅᓯᒪᓪᓗᖓ ᑭᓯᐊᓂᓕ 

ᑲᑎᒪᔨᐅᓂᕐᒧᑦ ᓄᑖᓐᖑᖏᑦᑐᖓ, 

ᑐᖏᓕᕆᔭᐅᓚᐅᕐᒥᒐᒪ ᖁᕐᓗᖅᑑᒧᑦ  

ᒪᓕᒐᓕᐅᖅᑎᐅᓚᐅᖅᑐᒧᑦ ᒫᓐᓇ 

ᓯᕗᓕᖅᑎᐅᓕᖅᑐᒧᑦ. 

 

ᐅᖃᖅᑏ, ᖁᕕᐊᓱᓪᓚᕆᑦᑐᖓ 

ᐃᓕᓴᒍᓐᓇᖅᑎᑕᐅᓯᒪᒐᑦᑕ ᖃᓄᖅ ᒐᕙᒪᒃᑯᑦ 

ᐊᐅᓚᓲᖑᒻᒪᖔᑕ ᐃᓚᖏᓪᓗ ᑕᒪᒃᑯᐊ 

ᖃᐅᔨᒪᕙᓚᐅᖏᑕᕗᑦ ᐊᒻᒪ ᖃᓄᖅ ᒐᕙᒪᐃᑦ 

ᐊᐅᓚᑦᑎᐊᓲᖑᒻᒪᖔᑕᓗ. 

 

ᐅᖃᖅᑏ, ᓄᓇᕗᒻᒥᐅᑕᓄᑦ ᓂᕈᐊᖅᑕᐅᓯᒪᒐᑦᑕ 

ᐃᓚᒋᔭᐅᓂᐊᕐᓗᑕ ᒪᓕᒐᓕᐅᕐᕕᒻᒧ 

ᑭᒡᒐᑐᕐᓂᐊᓗᑎᒍᑦ. ᑕᐃᒪ ᑕᑎᒋᔭᐅᒐᑦᑕ ᑕᒪᓐᓇ 

ᑲᒪᒋᑦᑎᐊᕆᐊᓕᕗᑦ. 

 

ᐅᖃᖅᑏ, ᐃᖅᑲᓇᐃᔮᕋ ᓄᑖᖅ ᐱᒋᐊᖅᑐᒍ ᐃᓱᒪᒐᒪ 

ᑕᐃᒪ ᖃᓄᖅ ᒪᓕᒐᓕᐅᖅᑎᑦᑎᐊᕙᐅᒍᓐᓇᖅᑯᖓ, 

ᐅᑉᐱᕈᓱᓪᓗᕆᑦᑐᖓᓕ ᒪᓕᒐᓕᐅᖅᑎᐅᓪᓗᑕ 

ᐳᐃᒍᕆᐊᖃᖏᓇᑦᑕ ᐱᔨᑦᑎᕋᕆᐊᖃᕐᓂᑎᓐᓂ 

ᓄᓇᕗᒻᒥᐅᑕᕐᓂᑦ ᐱᔪᓐᓇᕐᓂᓕᒫᕗᑦ ᒪᓕᓪᓗᒍ. 

 

ᐅᑉᐱᕈᓱᓪᓚᕆᒃᑲᒪᑦᑕᐅᖅ ᓄᓇᕗᒻᒥᐅᑕᐃᑦ 

ᐱᖏᓐᓂᑰᔭᕆᐊᖃᖏᒻᒪᑕ ᒪᓕᓪᓗᒍ ᐊᕐᕌᒍᖏ, 

ᐅᕕᓂᖏᑕ ᐊᒥᐊᖏᑦ ᐅᕝᕙᓘᓐᓃᑦ 

ᓇᑭᓐᖓᔭᐅᓂᖏᑦ, ᐃᓅᓱᑦᑐᓂ ᓱᕈᓯᓛᓂᑦ 

ᕿᑐᓐᖓᕋᖃᕋᓗᐊᖅᑲᑕ ᐅᕝᕙᓘᓐᓃᑦ ᐊᓯᒥᓂ 

ᐃᓚᒥᓂ ᐱᓯᒪᑦᑎᖃᑦᑕᕆᐊᖃᕋᓗᐊᖅᑲᑕ 

ᑭᓇᑐᐃᓐᓇᐅᑉᐸᑕ. 

 

ᐅᖃᖅᑏ, ᒫᓐᓇ ᓂᕆᐅᑦᑎᐊᓪᓚᕆᑦᑐᖓ 

ᐱᔨᑦᑎᐊᕐᓂᐊᕆᐊᔅᓴᖅ ᐃᖅᑲᓇᐃᔭᕐᓗᖓ 

ᒪᓕᒐᓕᐅᖅᑎᐅᓗᖓ ᓄᓇᕗᑦ 

ᐱᐅᓯᕚᓪᓕᖅᑎᒐᓱᓪᓗᒍ ᐅᕙᒍᑦ 

ᓂᕈᐊᖅᑎᒋᓲᑦᑎᓐᓄᑦ. ᑕᐃᒫᑦᑕᐅᖅ ᑕᕝᕙᓂ 

ᑎᓴᒪᖓᓐᓂ ᒪᓕᒐᓕᐅᕐᕕᒦᑦᑎᓪᓗᑕ 

ᑲᑐᔾᔨᖃᑎᒌᑦᑎᐊᕈᒪᔪᒍᑦ ᑐᕌᒐᕗᑦ 

ᑎᑭᐅᑎᓇᓱᓐᓂᐊᕐᓗᒋᑦ. ᑕᐃᒫᑦᑕᐅᖅ ᑕᒪᐅᓇ 

ᑲᑐᔾᔨᖃᑎᒌᓪᓗᑕ ᑕᑯᔅᓴᐅᑎᐊᕐᓗᑕ 

ᓴᖅᑭᔮᑦᑎᐊᓪᓚᕆᓪᓗᑕ ᐊᒻᒪᑦᑕᐅᖅ 

ᐊᔅᓱᕈᕈᒪᓂᖃᑦᑎᐊᓪᓚᕆᓪᓗᑕ ᑕᒪᒃᑯᓂᖓ  

ᐱᔭᕆᐊᑐᔪᐊᓗᓐᓂ ᐊᔅᓱᕈᓐᓇᖅᑐᓂ 

ᑲᒪᒋᔭᖃᖅᑎᓪᓗᑕ, ᐊᖏᕋᖃᖏᑦᑐᓂ, 

ᐊᔪᖅᓴᓗᐊᖃᑦᑕᖅᑐᓂ, ᓱᕈᓯᓕᕆᓂᕐᒥ, 

ᐋᓐᓂᐊᖅᑕᐃᓕᕆᓂᕐᒥᑦ ᐊᒻᒪ 

ᐃᓕᓐᓂᐊᖅᑐᓕᕆᓂᕐᒥᑦ. 

 

ᐅᖃᖅᑏ, ᑖᒃᑯᐊ ᖁᔭᓕᒍᒪᓪᓚᕆᑦᑕᒃᑲ ᐅᐃᒐ ᐊᒻᒪ 

ᐃᓚᒃᑲ ᐃᑲᔪᖅᓰᖏᓐᓇᖃᑦᑕᕐᖓᑕ ᑕᐃᒫᒃ ᐊᖏᕐᕋᒥ  

ᐃᑲᔪᖅᓯᑕᐅᑦᑎᐊᖅᑐᓂ ᐱᓕᕆᑦᑎᐊᓇᕐᖓᑦ 

ᖃᓄᐃᑦᑐᑐᐃᓐᓇᒥ ᐃᖅᑲᓇᐃᔮᒥ. 

 

ᐊᒻᒪᑦᑕᐅᖅ ᑕᐃᒃᑯᐊ ᓂᐊᖁᓐᖒᒥᐅᑕᐃᑦ 

ᑕᑎᒋᔭᖃᓐᖓᑕᑦᑕᐅᖅ ᖁᔭᓕᒻᒥᔭᒃᑲ 

ᑕᐃᒃᑯᐊᖑᓐᓂᖏᑉᐸᑕ ᐅᕙᓃᒍᓐᓇᕋᔭᖏᓐᓇᒪ. 

 

ᑭᖑᓪᓕᖅᐹᒥ ᒥᑭᓛᖑᖏᑦᑑᒐᓗᐊᖅ ᑖᓐᓇ 

ᐃᑲᔪᖅᑎᒐ ᐋᓂ ᒪᑲᐅᕙᓐ ᖁᔭᓕᔪᒪᒻᒥᔭᕋᑦᑕᐅᖅ 

ᐊᔅᓱᕈᑦᑎᐊᖅᓯᒪᔪᕐᔪᐊᕌᓘᒻᒪᑦ ᐅᕙᓐᓂ ᐃᑲᔪᖅᑐᓂ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄ. ᒥᔅᑕ ᐅᑲᓕᖅ. 

ᒪᒥᐊᓇᖅ. ᐃᓚᒋᔭᐅᔪᖅ ᐊᒡᒍ. ᐹᓪ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 023 - 4(1): 

ᐃᓕᓴᖅᓯᓂᖅ ᐃᓚᒥᓂᒃ ᒪᓕᒐᓕᐅᕐᕕᒻᒥ 

(ᖁᐊᓴ) 

ᐊᖓᔪᖅᑳᖅ ᐹ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᖃᓗᖕᒥᐅᑕᐅᓕᒑᐸᓗᒡᔫᒥᓚᐅᑲᓪᓚᒃᐳᖓ. 

 

ᐃᓛᒃ, ᐃᓕᑕᖅᓯᒪᔪᑐᐃᓐᓇᕆᓪᓗᖓ ᐊᒻᒪ 

ᓯᕗᓪᓕᖅᐹᒥᖃᐃ ᓄᓇᖅᑲᑎᒃᑲ ᐃᒡᓗᓕᖕᒥ ᑖᒃᑯᐊ  

ᐊᒡᒍᒥ ᓂᕈᐊᓚᐅᖅᑐᐃᑦ ᖁᔭᓐᓇᒦᖅᖢᒋᓪᓗ 

ᐅᓪᓗᑰᖅᖢᒋᓪᓗ. 

 

ᐊᒻᒪᓗ ᑖᒃᑯᐊ ᐃᓕᑕᕆᔪᒪᖕᒥᔭᒃᑲᐃᓛᒃ ᓯᕗᓪᓕᖅᐹᒥ 

ᐸᓂᒐ ᓇᑖᓴ ᑕᒫᓃᒻᒪᑦ, ᓇᑖᓴ ᐊᖏᓂᖅ ᐊᒻᒪᓗ 

ᐃᕐᖑᑕᕋ ᐱᓚᑲᑉᓯᒃ., ᑰᑦᑎᑯᑦᑐᕐᒥᑦ ᐊᑎᖃᖅᑐᕐᓗ. 

ᑖᒃᑯᐊ ᑕᒫᓃᒻᒪᑎᒃ ᐃᓕᑕᕆᔪᒪᔮᒃᑲᒃ  

ᐱᒃᑯᒋᑦᑎᐊᖅᑕᒃᑲ. ᐊᒻᒪᓗ ᐃᕐᓂᕋ ᓵᓐᑎ, ᓵᓐᑎ 

ᖁᐊᓴ ᑖᒃᑯᐊ ᑕᒫᓃᖃᑕᐅᖕᒪᑕ ᑖᒃᑯᐊ 

ᐃᓕᑕᕆᔪᒪᓵᖅᑖᒃᑲᒃ. 

 

ᐊᒻᒪᓗ ᑖᒃᑯᐊ ᓄᓇᖅᑲᑎᒃᑲᐃᓛᒃ 

ᑕᒫᓃᖏᒃᑲᓗᐊᖅᑎᓪᓗᒋᑦ ᑖᒃᑯᐊ ᐃᓕᑕᕆᔪᒪᖕᒥᔭᒃᑲ 

ᓄᓇᑦᑎᓐᓃᑦᑐᑦ. 

 

ᑖᔅᓱᒥᖓ ᐅᖃᕈᒪᖅᑲᐅᒐᒪ ᐅᖃᖅᑎᑦᑎᔩ, 

ᖁᔭᓐᓇᒦᖅᑐᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᐋᓚᓐ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 024 - 4(1): 

ᐋᓐᓂᐊᕕᓕᐊᕈᔾᔨᓂᐅᑉ ᐊᑐᐊᒐᖓ 

ᐋᖅᑭᒋᐊᖅᑕᐅᓂᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑉᐳᖓ ᓴᖅᑮᓪᓗᖓ ᐃᓱᒫᓘᓇᖅᑐᒥ 

ᓴᖅᑭᖅᑕᐅᒋᐊᖃᖅᑐᒥᓂᐅᒐᓗᐊᒥ ᒐᕙᒪᒃᑯᓐᓄᑦ. 

ᑖᓐᓇ ᐋᖅᑭᒋᐊᖅᑕᐅᓂᖓ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐋᓐᓂᐊᔪᓂ 

ᐊᐅᓪᓚᑎᑦᑎᓂᕆᕙᒃᑕᖓ. 

 

ᐅᖃᖅᑏ, ᖃᐅᔨᒪᔪᐃᓐᓇᐅᓕᖅᑐᖅ ᑕᒪᒃᑯᐊ 

ᓂᕈᐊᖅᑎᒋᓯᒪᔭᕗᑦ ᐊᒃᓱᕈᕐᓇᖅᑐᖅᓯᐅᖃᑦᑕᕐᖓᑕ 

ᐋᓐᓂᐊᖅᑕᐃᓕᓕᕆᔨᒃᑯᑦ 

ᐊᐅᓪᓚᑎᑦᑎᓂᕆᖃᑦᑕᖅᑕᖓᓂ ᐊᒻᒪ ᑖᒃᑯᐊᑦᑕᐅᖅ 

ᐊᑐᐊᒐᖏᑦ ᐋᖅᑭᒋᐊᕆᐊᖃᓪᓚᕆᒻᒪᑕ ᐊᒻᒪᑦᑕᐅᖅ 

ᐊᑐᐊᒐᖏᑦ ᐊᓯᔾᔨᑕᐅᑉᐸᑕ  

ᐃᔨᕋᖅᑑᑕᐅᔭᕆᐊᖃᖏᑦᑐᖅ ᑕᐃᒃᑯᓄᖓ 

ᐊᑐᕆᐊᖃᖅᐸᑦᑐᓄᑦ ᐃᓄᓐᓄᑦ. 

 

ᐅᖃᖅᑏ, ᖃᐅᔨᓴᖅᑐᑕ ᑕᒪᒃᑯᓂᖓ 

ᐃᓱᒫᓗᓐᓇᖅᑐᓂᑦ ᐅᕙᖓ ᓂᕈᐊᖅᑎᒋᓯᒪᔭᖏᓐᓄ, 

ᖁᐊᖅᓵᓪᓚᕆᓚᐅᕐᒥᔪᖓ ᐊᑐᐊᒐᖏᑦ ᐊᒥᓱᑲᓪᓚᐃᑦ 

ᒐᕙᒪᒃᑯᑦ ᐋᓐᓂᐊᖅᑕᐃᓕᓕᕆᓂᕐᒧᑦ 

ᐊᐅᓪᓚᑎᑦᑎᔾᔪᑎᖏᓐᓄ ᐊᓯᔾᔨᖅᑕᐅᓯᒪᓐᓂᖓᑕ 

ᐅᖃᐅᔾᔨᒐᑎ. 



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᖁᐊᖅᓵᓚᐅᖏᒻᒪᕆᑦᑐᖓ ᑕᒫᒃ 

ᐊᑐᐊᒐᖏᑦ ᐊᓯᔾᔨᖅᑕᐅᓯᒪᒻᒪᑕ, 

ᐊᓯᔾᔨᖅᑕᐅᖃᑦᑕᕆᐊᖃᕐᖓᑕ 

ᐱᔨᑦᓯᕋᐅᑏᑦ ᐱᐅᓯᒋᐊᖁᓪᓗᒋᑦ. 

ᖁᐊᖅᓵᓚᐅᓐᖏᒻᒪᕆᑦᑐᖓᓕ ᑖᒃᑯᐊ 

ᐊᓯᔾᔨᖅᑕᐅᒐᓗᐊᕐᖓᑕ ᑕᖅᑲᐅᖓ 

ᑐᓴᖅᓴᐅᑎᑕᐅᓐᓂᖏᒻᒪᑕ.  

 

ᐅᖃᖅᑏ, ᐊᓯᔾᔩᖃᑦᑕᖅᑐᓂ ᐊᑐᐊᒐᕐᓂᒃ 

ᐃᔨᕋᖅᑐᖅᑐᑎᒃ ᖄᖓᒍᒃᑲᓐᓂᖅ 

ᐊᒃᓱᕉᒪᑎᑦᑎᖃᑦᑕᖅᑐᐃᑦ ᐃᖅᑲᓇᐃᔭᖃᑦᑕᖅᑐᓄᑦ 

ᐊᒃᓱᕈᖅᑐᐊᓗᓐᓄᑦ ᐋᓐᓂᐊᖅᑕᐃᓕᓕᕆᓂᕐᒥᑦ 

ᑕᐃᒫᑦᑕᐅᖅ ᓇᒻᒥᓂᖅ ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᓇᓗᓇᐃᖅᓯᒐᓱᒋᐊᖃᓕᖅᐸᑦᑐᑦ ᐊᓯᔾᔨᖅᑕᒥᓂᕐᓂᑦ. 

 

ᐅᖃᖅᑏ, ᖃᐅᔨᒪᔪᐃᓐᓇᐅᒻᒥᒐᑦᑕ ᐋᓐᓂᐊᔪᑦ 

ᐊᐅᓪᓚᖅᑎᑕᐅᖃᑦᑕᕐᓂᖏᑦ ᐊᓯᖏᓪᓗ ᐊᒻᒪᓗ 

ᒪᓕᑦᑎᖏᑕ ᑐᔪᕐᒥᔾᔪᑎᖏᓪᓗ ᐊᒻᒪᓗ ᐊᑯᓂ 

ᑕᐅᓇᓃᒋᐊᖃᖃᑦᑕᕐᓂᖏᑦ ᑮᓇᐅᔭᓂᒃ 

ᐲᔭᐃᔪᕕᔾᔪᐊᕌᓘᖃᑦᑕᕐᒪᑕ ᒐᕙᒪᒃᑯᓐᓂᑦ. 

ᐊᖏᖃᑎᖃᓪᓚᕆᑦᑐᖓ ᓱᒋᐊᖅᑕᐅᔭᕆᐊᖃᕐᒪᑦ 

ᑕᒪᓐᓇ ᐋᖅᑭᒋᐊᖅᑕᐅᔭᕆᐊᖃᖅᑐᓂ ᐊᒻᒪᑦᑕᐅᖅ 

ᑲᔪᖏᖅᓴᐃᔪᖓ ᓄᓇᕗᒻᒥᐅᑕᕐᓂᑦ 

ᖃᐅᔨᒪᑦᑎᑕᐅᖃᑦᑕᖁᔨᓪᓗᖓ, 

ᑐᓴᐅᒪᑎᑕᐅᖃᑦᑕᖁᔨᓪᓗᖓ. 

 

ᐊᒻᒪᑦᑕᐅᖅ ᓈᒻᒪᓯᑉᐸᑦ 

ᐊᐱᖅᑯᑎᒃᓴᖃᒃᑲᓂᕐᓂᐊᖅᑐᖓ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ  

ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᓐᓄᑦ, ᒪᓂᕋᔭᒃ 

ᒫᓂᑲ ᐃᐊᓪ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 025 - 4(1): 35-

ᒋᔭᖓᓂᒃ ᓇᓪᓕᐅᓂᖅᓯᐅᕐᓂᖏᑦ ᐃᖃᓗᓐᓂ 

ᐅᕉᑕᕆᒃᑯᑦ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᐃᖃᓗᐃᑦ 

ᒪᓂᕋᔭᒻᒥᐅᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ  

ᑐᓐᖓᓱᑦᑎᑉᐸᒃᑲ ᑕᒪᐅᖓ ᐃᖃᓗᐃᑦ ᒪᓂᕋᔮᓄᑦ 

ᑲᑎᒪᔭᖅᑐᖅᓯᒪᒐᔅᓯ. 

 

ᐅᖃᖅᑎᑦᑎᔩ, (ᑐᓵᔨᑎᒍᑦ) ᖁᕕᐊᓱᓪᓚᕆᑦᑐᖓ 

ᖃᐅᔨᒃᑲᐃᒋᐊᔅᓴᖅ ᒪᓕᒐᓕᐅᖅᑎᓂᒃ 

ᓄᓇᕗᒻᒥᐅᑕᕐᓂᓪᓗ ᖁᕕᐊᓱᒍᑎᖃᕋᑦᑕ 35-ᓂᒃ 

ᐅᑭᐅᓂᒃ ᓴᖅᑭᖅᑕᐅᓚᐅᖅᓯᒪᑎᓪᓗᒋᑦ ᕉᑐᕆ ᑲᓚᑉ 

ᐃᖃᓗᓐᓂ.  

 

ᑖᒃᑯᐊ ᕉᑐᕆ ᐃᓐᑐᓈᓴᓄ ᐱᔨᑦᑎᕋᖅᑎᐅᔪᑦ 

ᓴᖅᑭᖅᑕᐅᓚᐅᖅᓯᒪᔪᑦ 1905-ᖑᑎᓪᓗᒍ, ᑖᒃᑯᐊ 

ᕉᑐᕆ ᑲᓚᑉᑯᑦ ᓴᖅᑭᔮᕈᑎᓪᓗᐊᑕᕆᒻᒪᒍ 

ᑲᑎᑎᑦᑎᖃᑦᑕᕐᓂᖅ ᓇᒻᒥᓂᖃᐅᑎᓕᓐᓂᑦ ᐊᒻᒪᓗ 

ᖃᐅᔨᒪᓪᓚᕆᑦᑐᓂᒃ ᓄᓇᓕᓐᓂᓪᓗ ᓯᕗᓕᖅᑎᐅᔪᓂᒃ 

ᐃᓅᖃᑎᒥᓂᒃ ᐃᑲᔪᕋᓱᓐᓂᐊᖅᑐᑎᒃ ᐃᒫᒃ 

ᖁᑦᑎᑦᑐᓂᒃ ᐃᖅᑲᓇᐃᔮᓕᒫᓂᑦ 

ᐱᓕᕆᑦᑎᐊᖃᑦᑕᕋᓱᓐᓂᕐᒥᑦ ᐱᔾᔪᑎᖃᖅᑐᑎᒃ.  

 

ᑖᓐᓇ ᕉᑐᕆ ᑎᒥᐅᔪᖅ ᒪᑐᐃᖓᓪᓗᓂ 

ᑭᒃᑯᑐᐃᓐᓇᑦᑎᐊᓄᑦ ᖃᓄᑐᐃᓐᓇᑦᑎᐊᖅ 

ᐅᕕᓂᖃᕋᓗᐊᕈᕕᑦ, ᐅᑉᐱᕐᓂᖃᕋᓗᐊᕈᕕᓪᓘᓐᓃᑦ, 

ᓇᓕᐊᓐᓂᑐᐃᓐᓇᕐᓘᓐᓃᑦ ᓂᕈᐊᖅᑕᐅᓯᒪᔪᓂᑦ 

ᐃᑲᔪᖅᑐᐃᖃᑦᑕᕈᕕᑦ. 34.282 ᑲᑐᔾᔨᖃᑎᒌᑦ ᐊᒻᒪᓗ 

1.2 ᒥᓕᐊᓂᒃ ᐃᓚᒋᔭᐅᔪᖁᑎᖃᖅᑐᑎᒃ 

ᓯᓚᕐᔪᐊᓕᒫᒥ. 

 

35-ᓂᒃ ᐅᑭᐅᓂᒃ ᓴᖅᑭᔮᓕᖅᑐᑦ ᐊᒻᒪᓗ 

ᐃᓚᒋᔭᐅᔪᖁᑎᖃᖅᑐᑎᒃ 35-ᓂᒃ ᑕᒫᓂ. ᐃᖃᓗᓐᓂ 

ᕉᑐᕆᒃᑯᑦ ᓄᐊᑦᑎᓯᒪᔪᑦ ᑐᓂᐅᖅᑲᐃᓯᒪᓪᓗᑎᒃ $2.5 

ᒥᓕᐊᓂᒃ ᐃᖏᖃᓗᓐᓄᑦ.  

 

ᐅᖃᖅᑏ, ᑕᒪᒃᑯᐊ ᐱᓕᕆᓂᕆᓯᒪᔭᖏᑦ ᐊᒻᒪᓗ 

ᑮᓇᐅᔭᖃᖅᑎᑦᑎᓂᕆᓯᒪᖏᑦ ᕉᑐᕆ ᑲᓚᑉᑯᑦ 

ᐃᖃᓗᓐᓂ ᑕᒪᒃᑯᓂᖓ ᐃᓚᖃᖅᐳᑦ: 

 

 ᕉᑐᕆ ᐃᖃᐃᓕᓴᕐᕕᕋᓛᕐᒥᒃ ᒥᕐᖑᐃᖅᓯᕐᕕᒃ 

ᓂᐊᖁᓐᖒᒥ ᓴᖅᑮᓯᒪᓪᓗᓂ; 

 ᐊᕐᕌᒍᑕᒫᑦ ᖁᓛᓂ ᓂᕆᑎᑦᑎᖃᑦᑕᖅᑐᑎᒃ 

ᓱᕈᓯᕐᓄᑦ ᐊᖓᔪᖅᑳᖏᓐᓄᓪᓗ ᐃᖃᓗᓐᓂ; 

 ᐊᕐᕌᒍᑕᒫᑦᑕᐅᖅ ᓄᓇᓕᓐᓂ 

ᓂᕆᕕᔾᔪᐊᑎᑦᑎᓂᖅ ᖁᓛᓂ; 

 ᐊᕐᕌᒍᑕᒫᑦ ᐱᒃᑲᐅᓛᖑᓯᐊᕆᓂᖅ ᖁᑦᑎᓂᖅᓴᓂ 

ᐃᓕᓐᓂᐊᖅᑎᓄᑦ, ᐃᓱᓕᔾᔪᓯᐊᓂᓪᓗ 

ᐊᔾᔨᓕᐅᖅᑕᐅᓯᒪᔪᑦ ᑐᓂᐅᖅᑲᖅᑕᐅᓗᑎᑦ  

ᐃᓄᒃᓱᒥᒥ ᐃᓕᓐᓂᐊᖅᑎᓕᒫᑦ ᖁᑦᑎᓂᓕᒃ 12-

ᒦᑦᑐᓄᑦ; ᐊᒻᒪᓗ 

 ᑮᓇᐅᔭᑎᒍᑦ ᐃᑲᔫᑎᑦ ᐊᓯᖏᓐᓄᑦ ᑎᒥᐅᔪᓂᑦ, 

ᓲᕐᓗ ᑲᒪᑦᓯᐊᖅᑐᑦ ᐅᖄᓚᕕᐅᓲᑦ, ᐃᓄᓕᒫᓄᑦ 

ᐃᒡᓗᓕᐅᖅᑏᑦ ᓂᕿᓂᓪᓗ ᓄᐊᑦᑎᕕᒃ. 

 

ᐊᒻᒪᑦᑕᐅᖅ ᐊᕐᕌᒍᑕᒫᑦ ᐃᓐᓇᑐᖃᕐᓂᑦ 

ᓂᕆᑎᑦᑎᓲᖑᒻᒥᔪᑦ. 

 

ᐅᖃᖅᑏ, ᒫᓐᓇ ᐃᓚᖏᑦ ᒪᓕᒐᓕᐅᖅᑎᓄᑦ 

ᑲᔪᓯᑎᑕᐅᒍᒪᔪᖓ ᐅᖃᐅᓯᕐᓄᑦ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᔪᖅ 

ᐅᖃᐅᓯᔅᓴᕐᒥᓂᒃ ᐱᔭᕇᕈᓐᓇᖅᑎᑕᐅᒍᒪᓪᓗᓂ. 

ᓈᒻᒪᔅᓴᓐᖏᑦᑐᖃᖅᑳ? ᐱᑕᖃᓐᖏᒻᒪᑦ. 

ᑲᔪᓯᒋᐊᑐᐃᓐᓇᕆᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ. 

 

ᐊᒻᒪᓗᒃᑲᓐᓂᖅ ᕉᑐᕆᒃᑯᑦᑕᐅᖅ ᐊᕐᕌᒍᑕᒫᑦ 

ᐃᓐᓇᑐᖃᕐᓂᒃ ᓂᕆᑎᑦᑎᖃᑦᑕᖅᓯᒪᒻᒥᔪᑦ, 

ᓂᕆᑎᑦᑎᓪᓗᑎᒃ ᑕᑯᕋᓐᓈᖅᑎᑦᑎᓪᓗᑎᓪᓗ 130-ᓂᒃ 

ᐃᓐᓇᑐᖃᕐᓂᒃ ᐊᕐᕌᒍᑕᒫᑦ. ᒫᓐᓇᕈᓗᒃ ᕕᕝᕗᐊᕆ 

15-ᖑᑎᓪᓗ 2014-ᒥ ᐊᑐᖅᑕᐅᕋᑖᓚᐅᖅᑐᖅ. 

 

ᐅᖃᖅᑏ, ᐲᑕ ᑕᒻᒧᑎ, ᑕᐃᖕᓇ ᖃᐅᔨᓴᖅᑎᖁᑎᒐ 

ᐊᒻᒪᑦᑕᐅᖅ ᐃᖃᓗᓐᓂ ᕈᑐᓕ ᑲᑎᓐᖓᕕᐊᑕ 

ᐊᖓᔪᖅᑳᕆᔭᖓ ᒫᓐᓇ ᑐᓂᓯᓯᒪᔪᖅ ᖃᑭᖅᑯᐊᓂᒃ 

ᐃᓕᔅᓯᓐᓄᑦ ᒪᓕᒐᓕᐅᖅᑎᓕᒫᓄᑦ 

ᐱᑖᕆᔭᐅᓂᐊᖅᑐᓂᒃ ᖁᕕᐊᓱᒍᑎᒋᔭᐅᓗᓂ 

ᕈᑐᓕᒃᑯᑦ 35-ᓄᑦ ᐊᕐᕌᒍᓂᒃ 

ᓴᖅᑭᔮᖅᓯᒪᓂᕆᓕᖅᑕᖓ. ᑕᒪᒃᑯᐊ 

ᐊᑐᖅᑕᐅᖃᑦᑕᕐᓂᐊᖅᑐᑦ ᐃᑲᔪᖅᓰᓂᔅᓯᓐᓂᒃ 

ᓴᖅᑭᔮᖅᑎᑦᑎᓂᐊᕋᔅᓯ ᕈᑐᓕᒃᑯᓐᓂ ᐃᖃᓗᓐᓂ. 

 

ᑖᒃᑯᐊ ᐅᖃᖅᑏ, ᕈᑐᓕᒃᑯᑦ 

ᓴᖅᑭᔮᖅᑎᑦᑎᐊᓪᓚᕆᓲᖑᒻᒪᑕ ᑮᓐᓇᐅᔭᔅᓴᒐᑎᒃ 

ᐃᑲᔪᖃᑦᑕᓂᒻᒥᒃ ᓄᓇᓕᖃᑦᑎᐊᕋᓱᓪᓗᑎᒃ. ᑖᒃᑯᐊ  

ᐃᖃᓗᓐᓂ ᕈᑐᓕᒃᑯᑦ ᓄᓇᑦᑎᓐᓂᒃ 

ᐊᑦᑐᐃᑦᑎᐊᓪᓚᕆᑉᐸᑦᑐᑦ ᐱᐅᔪᒃᑯᑦ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) 

ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑏ, ᒥᔅᑕ 

ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 026 - 4(1): 

ᐊᕐᕕᐊᕐᒥᐅᖅ ᐱᓱᓐᓂᖓ 

ᐃᒻᒥᓃᖅᑐᓕᕆᓂᕐᒧᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᑕᐅᓂ 

ᐅᓗᐊᓪᓗᐊᖅ ᓯᓚᑦᑎᐊᕙᖃᖁᔭᕋᓗᐊᕋ ᑕᐃᓐᓇ 

ᐱᓱᓐᓂᐅᓴᒻᒪᑦ ᐃᒻᒥᓂᒃ ᑐᖁᖃᑦᑕᖅᑐᓂᒃ 

ᐃᓱᒪᒋᔭᐅᒋᐊᖁᔨᓪᓗᓂ. 

 

ᐅᖃᖅᑏ, ᑕᒪᓐᓇ ᐃᒻᒥᓂᒃ ᑐᖁᑎᖃᑦᑕᓐᓂᖅ 

ᐊᖏᔪᐋᓘᓪᓗᓂ ᐊᑲᐅᓐᖏᓕᐅᕈᑎᐅᒻᒪᑦ ᓄᓇᕘᒥ, 

ᐊᒻᒪᑦᑕᐅᖅ ᖃᓄᑐᐃᓐᓇᑦᑎᐊᖅ ᓱᒋᐊᓐᓂᖅᑕᖃᖅᑲᑦ 

ᖃᓄᖅ ᒥᑭᒐᓗᐊᖅᑲᓘᓐᓃᑦ 

ᐃᑲᔪᓐᓂᖃᓐᓂᐅᓴᑐᐃᓐᓇᕐᖓᑦ. ᑖᓐᓇ 

ᐊᖏᔪᐊᓗᖏᓛᒃ ᐊᑲᐅᓐᖏᓕᐅᕈᑦ ᑲᒪᒋᒐᓱᓪᓗᒍ. 

 

ᐅᖃᖅᑏ, ᑕᐃᓐᓇ ᐅᐱᒋᕙᕋ ᑕᐅᓂ ᐅᓗᐊᓪᓗᐊᖅ 

ᐱᓕᕆᒐᓱᒻᒪᑦᑕᐅᖅ ᓇᖕᒥᓂᖅ ᐱᓕᕆᐊᕆᒍᒪᔭᒥᓂᒃ 

ᐃᓱᒪᓕᖅᑎᑦᑎᒐᓱᐊᖅᑐᓂ ᐱᓱᑦᑐᓂ 

ᐃᓅᓯᖃᖁᔨᓪᓗᑎᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) 

ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑏ 

ᐃᖃᓗᐃᑦ ᕿᑎᐊᓄᑦ, ᒥᔅᑕ ᕼᐃᒃᔅ. 

 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 027 - 4(1): 

ᑲᑎᒪᓂᕐᒧᑦ ᓯᕗᓪᓕᐅᑎᑕᐅᔪᒃᓴᐃᑦ (Hᐃᒃᓯ) 

 

Hᐃᒃᓯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 

ᑐᓐᖓᓱᖁᕙᒃᑲ ᐃᖃᓗᐃᑦ-ᑕᓯᓗᒻᒥ 

ᓇᔪᒐᖃᖅᑐᓕᒫᑦ. 

 

ᐅᖃᖅᑎ, ᓇᖏᖅᓯᕗᖓ ᐅᓪᓗᒥ 

ᓂᕆᐅᒋᔭᖃᑦᑎᐊᖅᑐᖓ ᑲᑎᒪᓂᕆᓂᐊᖅᑕᑎᓐᓂᒃ. 

ᐅᖃᖅᑏ, ᐱᔭᔅᓴᓕᕕᔾᔪᐊᕌᓘᓯᒪᔪᒍᑦ 

ᐱᔭᕇᖃᑦᑕᕈᓘᔭᖅᓯᒪᑦᑎᐊᖅᑐᐋᓘᓪᓗᑕᓗ 

ᑕᐃᒪᓐᖓᓂᑦ ᐱᒋᐊᔪᒐᑦᑕ ᓯᕗᓪᓕᖅᐹᒥᒃ 

ᑲᑎᒋᐊᓐᖓᕋᑦᑕᓂᒃ ᓄᑖᖑᓪᓗᑕ ᒪᓕᒐᓕᐅᖅᑏᑦ. 

 

ᑲᑎᖃᑎᖃᖃᑦᑕᖅᓯᒪᔪᖓ ᐊᒥᓱᓂᒃ 

ᓂᕈᐊᖅᑎᒋᓯᒪᔭᓐᓂᒃ ᐃᖃᓗᓐᓂ. ᐊᒻᒪᑦᑕᐅᖅ 

ᐅᖃᐅᓯᐅᖃᑦᑕᖅᑐᐃᑦ ᑕᐃᒃᑯᓄᖓ 

ᐃᑲᔫᑎᖃᓪᓚᕆᓕᕇᖅᑐᑦ ᑲᔪᓯᒋᐊᖅᑎᓪᓗᑕ ᐅᕙᒍᑦ 

ᐱᓕᕆᐊᖏᓐᓂᒃ. 

 

ᐅᖃᖅᑏ, ᖃᐅᔨᒪᒐᕕᑦᑕᐅᖅ ᖁᓪᓗᖅᑑᒥ 

ᕿᒪᕉᑎᓯᒪᓂᕆᓚᐅᖅᑕᕗᑦ ᑖᓐᓇ 

ᐃᑲᔫᑎᖃᓪᓚᕆᓚᐅᖅᑐᖅ. 

 

ᓯᕗᓪᓕᐅᑎᖁᔭᕗᓪᓗ ᐋᖅᑭᑦᑎᓚᐅᕋᑦᑎᒍᑦ 

ᐊᖏᖃᑎᒌᑦᑎᐊᕈᑎᒋᔮᓗᒋᕙᓚᐅᕋᑦᑎᒍᑦ. ᐊᒻᒪᓗ 

ᑲᔪᖏᑦᑎᐊᓪᓚᕆᑦᑐᖓ ᑖᒃᑯᓂᖓ ᑲᒥᓴᓅᑉ 

ᐅᖃᐅᓯᕆᓂᐊᖅᑕᖏᓐᓂᒃ ᓇᓗᓇᐃᖅᑐᐃᑦᑎᐊᖅᑐᓂ 

ᒐᕙᒪᒃᑯᑦ ᐸᓐᓈᕆᓂᐊᖅᑕᖏᓐᓂᒃ 

ᐊᑐᓕᖅᑎᑦᑎᒐᓱᐊᖅᑎᓪᓗᒋᑦ ᐅᕙᒍᑦ 

ᐋᖅᑭᔪᔭᖏᓐᓂᒃ. 

 

ᐅᖃᖅᑏ, ᐅᓪᓗᓂ ᐊᒡᒋᖅᑐᓂ ᓂᓪᓕᐊᖃᑦᑕᓐᓂᐊᕋᒪ 

ᐊᔾᔨᒌᓐᖏᑦᑐᓂᑦ ᐱᒻᒪᕆᐊᓘᔪᓂᑦ ᑲᑎᒪᓂᑦᑎᓐᓂ. 

 

ᓯᕗᓪᓕᖅᐹᒥ ᑕᐃᒪ ᐅᕙᖓ ᓂᓪᓕᐊᓂᖓᓐᓂ 

ᑕᒪᒃᑯᐊ ᐃᓱᒫᓗᓇᖅᑐᐃᑦ ᐊᖏᕐᕋᖃᖅᑐᓄᑦ 

ᓇᖕᒥᓂᖅ ᐃᒡᓗᖃᖅᑐᓂᒃ ᐃᑲᔪᖅᓰᓂᖅ ᐊᒻᒪᑦᑕᐅᖅ 

ᑐᓚᒃᑕᕝᕕᑦᑖᕆᐊᖃᕐᓂᖓ ᐃᖃᓗᐃᑦ ᐊᒻᒪᑕᐅᖅ 

ᐅᖅᓱᐊᓗᓐᓂᒃ ᑐᕚᖃᖃᑦᑕᓐᓂᕗᑦ 

ᒥᑭᓪᓕᒋᐊᕋᓱᐊᕈᒪᒐᑦᑎᒍ ᓱᒋᐊᕋᓱᒋᐊᖃᕋᑦᑎᒍᑦ. 

 

ᐅᖃᖅᑏ, ᒫᓐᓇ ᖁᔭᓕᒍᒪᔭᕋ ᑖᓐᓇ ᐃᑲᔪᖅᑎᒋᔭᕋ, 

ᔭᓯᑲ ᐹᑐᓴᓐ, ᐊᒃᓱᕈᖅᓯᒪᒻᒪᑦ ᑕᐃᒪᓐᖓᑦ 

ᐱᒋᐊᖃᑎᒋᓚᐅᖅᓯᒪᒐᒃᑯ. 

 

ᐊᑐᐃᓐᓇᐅᔪᒍᒃ ᖃᖓᑐᐃᓐᓇᑦᑎᐊᖅ 

ᓂᕈᐊᖅᑎᒋᓯᒪᔭᑦᑎᓐᓂᒃ ᑲᑎᒪᖃᑕᐅᒍᒪᓐᓂᕈᓐᓄᒃ,  

ᐃᖃᓗᒻᒥᐅᓄᓪᓗ ᑕᕝᕗᖓ ᑐᓐᖓᓱᑦᑎᑦᑎᕗᒍᑦ 

ᑕᑯᔭᖅᑐᕈᒪᔪᖃᖅᑲᑦ. 

 

ᐅᖃᖅᑎ, ᓂᕆᐅᓐᓂᖃᑦᑎᐊᖅᑐᖓ 

ᑲᑎᒪᓂᖃᑦᑎᐊᕐᓂᐊᕋᑦᑕ ᒪᓕᒐᓕᐅᕐᕕᒻᒥ 

ᐱᒋᐊᓕᕐᓂᑎᓐᓂᓪᓗ ᓂᕆᐅᓗᐊᓕᖅᑐᖓ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑰᓕᖅᑐᖅ) 

ᒪᓕᒐᓕᐅᖅᑏᑦ ᐅᖃᐅᓯᖏᑦ, ᒪᓕᒐᓕᐅᖅᑏ 

ᐊᐃᕕᓕᒃ, ᒥᔅᑕ ᒪᑉᓴᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 028 - 4(1): 

ᓂᕆᐅᑦᑎᐊᕐᓂᖓ ᒪᓕᒐᓕᐅᖅᑎᐅᖃᑎᒥᓂᒃ 

ᐱᓕᕆᓂᐊᕐᓂᕐᒥᒃ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓗᒥ 

ᓂᑯᕕᔾᔪᑎᖃᖅᐳᖓ ᑖᒃᑯᐊ 

ᖁᔭᓐᓇᒦᒃᑲᓐᓂᕈᒪᓪᓗᒋᑦ ᓂᕈᐊᖅᑎᒃᑲ ᑖᔅᓱᒥᖓ 

ᐊᐃᕕᓕᖕᒥ ᓄᑖᖑᖃᑕᐅᔪᒥᒃ ᓴᖅᑭᑕᐅᓵᓚᐅᖅᑐᒥ 

ᑕᐃᑯᖓ ᒪᓕᒐᓕᐅᖅᑎᓐᖑᖅᑎᑕᐅᔪᒃᑲᓐᓂᓚᐅᕋᒪ. 

ᑕᐃᒪ, ᐅᖃᖅᑎᑦᑎᔩ, ᑖᒃᑯᐊ 

ᓇᓗᓇᐃᖅᓯᔪᒪᓗᐊᖅᑐᖓᓪᓕ ᑖᒃᑯᓄᖓ 

ᑭᒡᒐᖅᑐᕐᓂᐊᖅᑕᓐᓄᑦ ᑕᒡᕙᓂ 

ᐊᑐᐃᓐᓇᐅᓂᐊᓐᓂᕋᓚᐅᖅᓯᒪᒐ, ᑖᒃᑯᓄᖓ 

ᑭᒡᒐᖅᑐᖅᑕᓐᓄᑦ, ᖃᓄᒥᐊᓗᒃᑖᖅ 

ᓂᓪᓕᕐᕕᐅᔪᓐᓇᖃᑦᑕᖅᑐᖓ. 

ᑕᐃᒪᓐᓇᐃᑦᑑᓂᐊᖅᐳᖓ ᐊᒻᒪᑦᑕᐅᖅ ᖁᕕᐊᓱᒃᐳᖓ 

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᑕᐃᒃᑯᐊ 

ᐊᑭᑦᑎᓐᓃᓐᖔᖅᑐᑦ, 

ᐱᓕᕆᖃᑎᒋᔪᓐᓇᑦᑎᐊᕐᓂᐊᓕᕐᒥᒐᑦᑎᒍᑦ ᑕᒡᕙᓂ 

ᒪᓕᒐᓕᐅᖅᑎᐅᑎᓪᓗᑕ ᐅᑭᐅᓄᑦ ᓯᑕᒪᓄᑦ. 

 

ᐊᒻᒪᓗ ᐃᖅᑲᐅᒪᖁᔨᓪᓗ ᖓ ᓇᓗᓇᐃᖅᓯᔪᒪᓪᓗᖓ 

ᓇᓗᓇᓐᖏᑦᑐᖅ ᐊᔪᕐᓇᖅᑐᒃᑰᖃᑦᑕᕐᓂᐊᕐᒥᔪᒍᑦ 

ᐊᒻᒪᓗ ᐊᖏᖃᑎᒌᖏᓐᓇᖃᑦᑕᔾᔮᖏᒻᒥᔪᒍᑦ ᑭᓯᐊᓂ 

ᖃᐅᔨᒪᕗᖓ, ᐅᒃᐱᕈᓱᑦᑎᐊᖅᐳᖓᓗ 

ᐱᓕᕆᖃᑎᒌᒑᓂᒍᓐᓇᕐᓂᐊᖅᑐᒍᑦ 

ᒐᕙᒪᑦᑎᐊᕆᔪᒪᓪᓗᑕ ᑕᕝᕙᓂ ᓄᓇᕗᒻᒥ 

ᑭᒡᒐᖅᑐᐃᑦᑎᐊᕐᓂᕐᒥᒃ ᐱᖃᕈᒪᓪᓗᑕ. ᑖᒃᓱᒥᖓ 

ᓇᓗᓇᐃᖅᓯᔪᒪᓚᐅᑲᒃᐳᖓ, ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐃᓚᒋᔭᐅᔪᖅ ᖃᒪᓂᑦᑐᐊᕐᒧᑦ, ᒥᔅᑕ 

ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 029 - 4(1): 

ᐃᑲᔪᕈᑎᑦ ᐃᓕᓐᓂᐊᕐᓂᕐᒧᑦ ᐱᒋᐊᖅᑎᑕᓂᑦ 

(ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᕗᖓ ᓂᕈᐊᒐᒃᓴᐅᑎᓪᓗᖓ ᑕᐃᒪ 

ᐅᖃᓚᐅᖅᓯᒪᒐᒪ ᐃᓕᓐᓂᐊᕐᓂᖅ ᑕᒪᓐᓇ 

ᐱᓪᓚᕆᐅᒻᒪᑦ ᐊᒻᒪᓗ ᐃᓄᐃᑦ ᐃᓕᖅᑯᓯᐊ, 

ᐱᖅᑯᓯᐊᓗ ᐃᓅᓯᑦᑎᓐᓂ ᐱᓪᓚᕆᐅᖃᑕᐅᖕᒪᑦ.  

 

ᐅᖃᖅᑎᑦᑎᔩ, ᐃᑲᔪᖅᑐᐃᖏᓐᓇᖅᐸᒃᑲᒪ 

ᒪᒃᑯᒃᑐᕆᔭᑦᑎᓐᓂ ᐊᒻᒪᓗ ᐅᑉᐱᕈᓱᑦᑎᐊᖅᑐᖓ 

ᐱᓪᓚᕆᐅᑎᒋᓪᓗᒋᑦ 

ᓯᕗᓕᖅᑎᓐᖑᖅᐸᓪᓕᐊᓂᐊᖅᑎᓪᓗᒋᑦ ᐊᒻᒪᓗ 

ᐱᔭᒃᓴᓂᒃ ᐊᓯᖏᓐᓂᑦ ᐱᕚᓪᓕᖁᓪᓗᒋᑦ. 

ᐅᑉᐱᕈᓱᑦᑎᐊᖅᐳᖓᓗ ᐃᓕᓐᓂᐊᕐᓂᖅ 

ᐱᕚᓪᓕᕈᑕᐅᔪᓐᓇᕐᒪᑦ, ᐃᓕᓐᓂᐊᕐᓂᖅ ᑕᒪᓐᓇ 

ᐱᔭᕇᖅᐸᓐᖏᒻᒪᑦ ᐃᓕᓐᓂᐊᕐᓇᐅᓕᕌᖓᑦ, 

ᐃᓕᓐᓂᐊᕌᓂᒃᑳᖓᑕᓗ ᐱᐊᓂᒃᐸᓐᖏᒻᒪᑦ ᑕᒪᓐᓇ 

ᑲᔪᓯᕙᒻᒪᑦ ᐃᓚᒌᖑᔪᑦ ᐊᒻᒪᓗ ᓄᓇᓖᑦ 

ᐃᑲᔪᖅᑎᒌᒃᑳᖓᑕ.  

 

ᐅᖃᖅᑎᑦᑎᔩ, ᑐᓐᖓᕕᖃᑦᑎᐊᕐᓗᓂ ᓯᓚᑐᓂᕐᒥᒃ 

ᐊᒻᒪᓗ ᐃᓕᖅᑯᓯᕐᒥᒃ ᐊᒻᒪᓗ ᐃᓕᑦᑎᕙᓪᓕᐊᓂᕐᒥᒃ 

ᐱᔪᓐᓇᕐᓂᕐᒥᒃ, ᐊᒻᒪᓗ ᑕᒪᒃᑯᓂᖓ 

ᑐᑭᓯᕚᓪᓕᕐᓂᕐᒥᒃ ᐃᓄᑐᖃᕆᔭᑉᑎᓐᓂᒃ ᑕᒪᓐᓇ 

ᓱᓕᓪᓚᕆᖕᒪᑦ ᐃᓅᓯᑦᑎᓐᓂ ᐊᒻᒪᓗ 

ᓴᓐᖏᑎᑦᓯᕙᒻᒪᑦ ᑐᓐᖓᕕᒋᔭᑦᑎᓐᓂ ᐱᕚᓪᓕᖁᓪᓗᑕ 

ᓯᕗᓂᒃᓴᕆᓂᐊᖅᑕᑦᑎᓐᓂᑦ. 

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᑎᓕᐅᖅᐸᒃᑲ ᒐᕙᒪᒃᑯᑦ 

ᐱᓗᐊᖅᑐᒥ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᑐᐃᖃᑦᑕᖁᓪᓗᒋᑦ, ᑎᓕᐅᕆᖃᑦᑕᖁᓪᓗᒋᓪᓗ 

ᐃᓕᓐᓂᐊᖅᑐᓂᒃ ᐃᓕᖅᑯᓯᑐᖃᓂᒃ ᑕᕝᕙᓂ 

ᐃᓕᓐᓂᐊᕈᑎᖃᖃᑦᑕᖁᓪᓗᒋᑦ ᐊᑐᐊᒐᓕᐅᕐᓂᕐᒧᑦ 

ᐊᒻᒪᓗ ᐋᖅᑭᒃᓱᐃᓂᕐᒧᑦ ᐃᓕᓐᓂᐊᕈᑎᒃᓴᓂᒃ, 

ᐱᒋᐊᕈᑎᒃᓴᓂᓪᓗ ᓄᓇᕗᒻᒥ.  

 

ᐅᖃᖅᑎᑦᑎᔩ, ᑕᐃᒪ ᐱᓕᕆᓂᑦᑎᓐᓂᑦ ᓯᑕᒪᐅᔪᓂᑦ 

ᒪᓕᒐᓕᐅᖅᑎᐅᓂᐊᖅᑐᓂᒃ 

ᐃᑲᔪᖅᑐᐃᖏᓐᓇᕐᓂᐊᖅᐳᖓ ᐃᓄᐃᑦ 

ᐱᖅᑯᓯᑐᖃᖏᓐᓂᑦ, ᐃᓅᓯᑐᖃᖏᓐᓂᑦ 

ᐊᒻᒪᓗᑦᑕᐅᖅ ᑕᐃᒪᓐᓇ ᐃᓕᖅᑯᓯᑐᖃᕗᑦ ᑕᐃᒪᓐᓇ 

ᓲᕐᓗ ᑐᓐᖓᓱᑦᑎᒋᐊᖃᕋᑦᑎᒍᑦ ᓄᑖᓂᒃ 

ᐱᓕᕆᐊᖃᓕᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. 

ᐃᓚᒋᔭᐅᔪᓄᑦ ᐅᖃᐅᓯᒃᓴᐃᑦ. ᐃᓚᒋᔭᐅᔪᖅ 

ᖁᑦᑎᒃᑐᕐᒧᑦ, ᒥᔅᑕ ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 030 - 4(1): 

ᑐᓚᑦᑕᕐᕕᒃ ᐃᒃᐱᐊᕐᔪᖕᒥ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥ 

ᓇᖏᖅᓯᔾᔪᑎᖃᖅᐳᖓ ᐅᐱᒍᓱᒃᖢᖓ ᑖᒃᑯᓂᖓ 

ᒪᓕᒐᓕᐅᖅᑎᐅᖃᑎᓐᓂᒃ, ᓯᕗᓪᓕᕐᒥᒃ ᑖᓐᓇ 

ᐅᐱᒍᓲᑎᒋᕙᕋ. 

 

ᒪᓕᒐᓕᐅᖅᑎᐅᑎᓪᓗᖓ ᖁᑦᑎᒃᑐᕐᒥᐅᓄᑦ 

ᐱᓕᕆᐊᒃᓴᖃᖅᑎᑕᐅᒐᒪ ᐅᖃᓪᓚᖃᑦᑕᕐᓂᕐᒥᒃ 

ᑭᒡᒐᖅᑐᕐᓗᒋᑦ ᐱᖓᓱᑦ ᓄᓇᓕᐅᔪᑦ ᑭᒡᒐᖅᑐᖅᑕᒃᑲ 

ᒪᓕᒐᓕᐅᕐᕕᖕᒥ ᐃᒃᐱᐊᕐᔪᒃ, ᖃᐅᓱᐃᑦᑐᖅ ᐊᒻᒪᓗ 

ᐊᐅᓱᐃᑦᑐᖅ. ᒪᓕᒐᓕᐅᖅᑎᐅᓂᓐᓂᒃ 

ᐊᔭᐅᖅᑐᐃᖃᑦᑕᕐᓂᐊᕋᒪ ᑭᓐᖒᒪᔭᖏᓐᓂᑦ ᐊᒻᒪᓗ 

ᓯᕗᓪᓕᐅᑎᔪᒪᔭᖏᓐᓂᑦ ᐱᖓᓱᑦ ᓄᓇᖁᑎᒋᔭᒪ. 

 

ᐅᖃᖅᑎᑦᑎᔩ, ᐅᓪᓗᒥ ᐅᖃᐅᓯᒃᓴᖃᕐᓂᐊᖅᐳᖓ 

ᑭᓐᖒᒪᓯᒪᔭᖏᓐᓂᑦ ᐱᐅᓯᒋᐊᖅᑕᐅᔭᕆᐊᖃᕐᒪᑦ 

ᐅᒥᐊᓄᑦ ᐅᖅᑳᓕᐊᕆᓯᒪᔪᐃᑦ ᐃᒃᐱᐊᕐᔪᖕᒥ.  

 

ᐅᖃᖅᑎᑦᑎᔩ, ᐃᒃᐱᐊᕐᔪᖕᒥᐅᑦ ᓄᓇᖏᓐᓂᑦ 

ᒪᑭᒪᑦᑎᐊᖁᓪᓗᒍ ᓄᓇᓕᖓᑦ 

ᐸᕐᓇᐅᑎᓕᐅᖅᓯᒪᖕᒪᑕ 2003-ᖑᑎᓪᓗᒍ. ᑖᒃᑯᐊ 

ᑎᑎᖅᑲᑦ ᓇᓗᓇᐃᖅᓯᒪᔪᑦ ᐅᓄᑲᓪᓚᒃᑐᓂᒃ 

ᐱᔾᔪᑕᐅᔪᓂᒃ ᐊᒻᒪᓗ ᓯᕗᓪᓕᐅᔾᔭᐅᔪᒪᔪᓂᑦ 

ᓄᓇᓕᐅᔪᓄᑦ.  

 

ᐸᕐᓇᐅᑏᑦ ᐅᖃᖅᓯᒪᕗᑦ ᐃᒃᐱᐊᕐᔪᖕᒥᐅᑦ ᐅᒥᐊᓄᑦ 

ᐅᖅᑯᐊᖓ ᓴᓇᔭᐅᓚᐅᖅᓯᒪᔪᖅ ᐊᕐᕌᒍᑦ ᐊᕙᑎᑦ 

ᐊᓂᒍᖅᓯᒪᓕᖅᑐᑦ. ᒥᑭᓗᐊᓕᕐᒪᑦ ᐅᒥᐊᑦ 

ᐅᓄᓗᐊᕐᓂᖏᓐᓄ. ᐅᖅᑯᐊᓕᐊᕆᓯᒪᔭᖃᖅᑐᑦ ᐊᒻᒪ  



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕕᖃᕆᐊᖃᓕᕐᒪᑦ ᐃᓂᒃᓴᖅᑕᖃᕐᓗᓂ ᐅᒥᐊᑦ 

ᓱᕋᑦᑎᓂᐊᖏᒻᒪᑕ. 

 

ᐅᖃᖅᓯᒪᒻᒥᔪᑦ ᓄᓇᓖᑦ ᐅᓯᖏᐊᕐᕕᖁᑎᖓᑦ 

ᐅᒥᐊᕐᔪᐅᓄᑦ ᓄᒃᑎᖅᑕᐅᔭᕆᐊᖃᓕᕐᒪᑦ 

ᐊᑦᑕᕐᓇᖅᓯᓂᖓᓄᑦ ᓄᓇᓯᐅᑎᑦ 

ᐃᖏᕐᕋᕕᐅᓗᐊᖃᑦᑕᕐᓂᖓᓄᑦ. 

 

ᐅᖃᖅᑎᑦᑎᔩ, ᐸᕐᓇᐅᑎᑦ ᐅᖃᖅᓯᒪᔪᑦ ᐃᓚᖓ 

ᓄᓇᓕᐅᔪ ᓯᕕᑐᔪᒧᑦ ᑐᕌᒐᒃᓴᖓ ᓴᓇᖁᓪᓗᒋᑦ 

ᓄᑖᒥ ᒥᑭᑦᑐᓄᑦ ᐅᒥᐊᒃᑯᕕᖕᒥ, ᑖᓐᓇ 

ᐊᑐᖅᑕᐅᔭᕆᐊᖃᕐᓂᐊᖅᑐᖅ ᐃᑲᔪᖅᑕᐅᖁᓪᓗᒋᑦ 

ᓄᓇᓖᑦ. ᐊᖑᓇᓱᒃᑐᓕᕆᔨᒃᑯᑦ ᑎᒥᖓᑦ 

ᐱᕙᓪᓕᐊᑎᑦᑎᓇᓱᐊᖅᑎᓪᓗᒋᑦ ᓄᓇᓖᑦ 

ᓇᑖᕐᓇᕐᓂᐊᕐᓂᕐᒧᑦ ᖃᓕᕋᓕᖕᓂᐊᕐᓂᕐᒧᓪᓗ 

ᐊᑐᕐᓗᑎᒃ ᐅᑭᐅᑕᖅᑐᒥ ᐃᑭᕐᒥ ᐃᖃᓗᒐᓱᐊᖅᑏᑦ 

ᑲᑐᔾᔨᖃᑎᒌᖏᓐᓂᑦ. 

 

ᐱᕕᖃᖅᑎᑕᐅᔪᒪᕗᖓ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᔪᒪᖕᒪᑦ 

ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂ. ᐋᒡᒑᖅᑕᐅᕚ? 

ᐋᒡᒑᖅᑕᐅᖏᓐᓇᕕᑦ ᐊᑏ. 

 

ᓲᔪᖅ: ᐅᖃᖅᑎᑦᑎᔩ, ᓴᓇᔭᐅᓂᖓ ᐅᓪᓗᒥᓯᐅᑎᑦ 

ᐊᒻᒪ ᐊᑐᖅᑕᐅᔭᕆᐊᖃᖅᑐᓄᑦ ᓄᓇᑦᑎᓐᓂ 

ᐅᒥᐊᒃᑯᕕᖕᓄᑦ ᐱᔾᔪᑕᐅᕗᖅ ᐅᓄᖅᑐᓄᑦ 

ᑲᑎᒪᔨᐅᖃᑕᐅᔪᓄᑦ ᐅᖃᖅᑕᐅᖃᑦᑕᖅᓯᒪᓪᓗᓂᓗ 

ᒪᓕᒐᓕᐅᕐᕕᖕᒥ. 

 

ᐅᖃᖅᑎᑦᑎᔩ, ᐅᓪᓗᒥᓯᐅᑎᓂ 

ᐅᒥᐊᒃᑯᕕᒃᑕᖃᕆᐊᖃᓕᕋᑦᑕ ᓴᐳᒻᒥᔭᐅᖁᓪᓗᒋᑦ 

ᐱᖁᑎᒋᔭᐅᔪᑦ ᐊᒻᒪ ᐃᓅᓯᕐᓂ ᐊᓯᐅᔨᖁᓇᑕ 

ᐊᑐᖅᑕᐅᔭᕆᐊᖃᖅᑐᑦ ᐃᑲᔪᖅᑕᐅᖁᓪᓗᒋᑦ 

ᓄᒃᑎᖅᑕᐅᓯᓕᕆᓂᕐᒧᑦ ᐊᒻᒪ 

ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ 

ᑐᕌᒐᖃᕆᕗᑦ. 

 

ᐅᖃᖅᑎᑦᑎᔩ, ᐊᐱᖅᑯᑎᒃᓴᖃᕐᕕᒋᓂᐊᕋᒃᑯ ᑕᒪᓐᓇ 

ᒥᓂᔅᑕᓄ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 

ᐃᖏᕐᕋᔪᓕᕆᔨᒃᑯᑦ ᐅᓪᓗᒥ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ. ᒥᔅᑕ 

ᒪᐃᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 031 - 4(1): 

ᓯᓚᐅᑉ ᐊᓯᔾᔨᕐᓂᖓᓄᑦ ᐊᑦᑐᖅᑕᐅᓂᖏᑦ 

ᐆᒪᔪᕐᓂᐊᖅᑏᑦ ᐸᓐᓂᖅᑑᒥ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᓪᓗ 

ᓂᕈᐊᖅᑎᒋᓯᒪᔭᒃᑲ ᑐᓵᑉᐸᑕ ᑕᐃᒃᑯᐊ ᑕᑯᓐᓇᖅᑐᑦ 

ᖁᔭᓐᓇᒦᑦᑎᐊᖃᒃᑲ. 

 

ᓯᕗᓪᓕᖅᐹᒥ ᑐᓐᖓᓱᑦᑎᒍᒪᓪᓗᒍ ᐋᓕᒃ ᓴᒻᒧᖅᑐᖅ 

ᐊᑯᓂᐊᓗ ᑕᒪᐅᖓ ᑎᑭᒐᓱᒻᒪᑦ ᑕᖅᑭᑦ ᐱᖓᓱᓗᐊᑦ, 

ᑐᓐᖓᓱᑦᑎᐊᕆᑦ ᑕᕝᕗᖓ 

ᑐᓐᖓᓱᑦᑎᑎᐊᖅᑲᒋᑦᑕᐅᖅ ᐱᓕᕆᖃᑎᒋᓂᐊᕋᒃᑭᑦ 

ᑕᒪᒃᑯᓄᖓ ᐱᔭᔅᓴᕆᓂᐊᖅᑕᑎᓐᓄ. 

 

ᐊᒻᒪᑦᑕᐅᖅ ᑕᐃᓐᓇ ᖁᔭᓐᓇᒦᕐᒥᔭᕋ ᐃᓇᖏᖅᑕᐃᑦ 

ᓗᐊᓐ ᑯᓱᒐᖅ ᐊᒻᒪᓗ ᓄᓕᐊᖓ ᑕᐃᓐᓇ ᐅᔪᕈᒐ 

ᖁᔭᓐᓇᒦᑦᑎᐊᕆᓪᓗᒍ. ᐊᒻᒪᓗ ᑐᓵᓐᓂᕈᓂ ᓗᐊᓐ 

ᖁᔭᓐᓇᒦᑦᑎᐊᖅᑲᒋᑦ ᐊᖏᕋᕆᒪᐅᖅᑕᐃᑦ 

ᐊᖏᕋᕆᒐᒃᑯ ᒫᓐᓇ ᓈᒻᒪᒻᒪᑦ. 

 

ᑕᐃᒪᓐᖓᑦ ᓂᕈᐊᖅᑕᐅᓯᒪᓕᖅᑎᓪᓗᖓ ᐃᓅᓯᕐᒥ 

ᐃᓅᓯᕆᓚᐅᖅᑕᖓᓂ ᐅᕙᖓ 

ᐃᓅᓯᕆᓪᓚᑦᑖᓚᐅᖅᑕᖓᓂ ᐊᓯᔾᔨᖅᑐᒥ ᐃᓚᖓᒍᑦ 

ᐱᔭᕐᓂᕋᓂ ᑕᐃᒪᐃᑦᑐᑰᖅᓯᒪᒐᒪᑦᑕᐅᖅ 

ᐃᓕᔅᓯᑦᑕᐅᖅ ᐃᓚᖏᑎᒍᑦ ᑕᐃᒪᐃᒻᒥᔪᓯ. 

ᐊᓯᕙᖅᑎᓪᓗᐊᑐᐃᓐᓇᐅᓪᓗᖓᓗ 

ᐃᖃᓗᒐᓱᒪᐅᖅᐸᑦᑐᖓᓗ 

ᐊᐅᓪᓚᖅᓯᒪᑐᐃᓐᓇᓗᐊᓕᖅᐸᑦᑐᖓᓗ ᑕᐅᕙᓂ 

ᓄᓇᑦᑎᓐᓂ ᐸᓐᓂᖅᑑᑉ ᓯᓚᑖᓂ ᑕᐃᒪᓐᖓ 

ᓂᕈᐊᖅᑕᐅᒐᒪ ᑕᐃᓐᓇ ᑕᑯᓚᐅᖅᓯᒪᒍᓐᓃᖅᑕᕋ 

ᑭᓯᐊᓂ ᐃᓕᖅᑯᓯᕆᓚᐅᖅᑕᕋ. ᖃᓄᐃᒐᓂᓗ ᒫᓐᓇ 

ᑕᐃᒪᐃᒃᑲᓗᐊᖅᑎᓪᓗᒍ. 

 

ᐃᓛᒃ ᓂᕈᐊᖅᑎᒋᓯᒪᔭᒃᑲ ᑕᐃᒃᑯᐊ ᐸᓐᓂᑑᕐᒥᐅᑦ 

ᑕᐃᒫᑦᑕᐅᖅ ᐃᓕᔅᓯᑎᑐᑦ ᓂᕆᐅᒻᒪᑕ ᑕᕝᕙᓐᖓᑦ  

ᒐᕙᒪᐅᔪᒥᑦ, ᑎᓴᒪᖓᓐᓂ ᒐᕙᒪᒋᔭᐅᔪᒥ. 

 

ᐆᒥᖓ ᖃᐅᔨᒪᔪᐃᓐᓇᐅᒐᑦᑕ ᑕᒪᓐᓇ ᐅᑭᐅᑕᖅᑐᖅ 

ᐊᑦᑐᖅᑕᐅᒻᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐅᕙᒍᓪᓗ ᖃᓄᐃᓕᔪᓐᓇᕋᑕ. ᖃᔨᓕᖅᑐᑕᓗ 

ᐊᓯᕝᕙᑐᖃᕆᕙᓚᐅᖅᑕᕗᑦ ᓯᕗᓪᓕᑦᑕ 

ᐊᓯᕝᕙᒋᕙᒪᐅᖅᑕᖏᑦ ᑎᑭᑦᑐᓐᓇᐃᓪᓕᔭᕗᑦ 

ᐱᔾᔪᑎᒋᓪᓗᒍ ᓯᑯᒥ ᐸᓐᓂᑑᒥᐅᑦᑕᐅᖅ 

ᓯᑯᖃᓪᓚᕆᑦᑎᓪᓗᒍ ᑐᕙᖃᓪᓚᕆᑦᑎᓪᓗᒍ 

ᐊᓯᕙᕋᓱᐊᓪᓚᕆᓲᖑᒻᒪᑕ ᐃᓕᖅᑯᓯᖃᕐᖓᑕ ᑕᐃᒫᒃ. 

 

ᑕᐃᓐᓇ ᐅᐸᑦᑕᐅᕙᓚᐅᖅᑐᖅ ᓯᑰᑎᓪᓗᒍ 

ᐃᒪᐅᖏᓐᓇᓕᖅᑐᓂ ᐅᐸᑦᑕᐅᔪᓐᓇᐃᓪᓕᒻᒪᑦ 

ᑎᑭᑕᐅᔪᓐᓇᐃᓪᓕᓪᓗᓂᓗ ᐆᒪᔪᖃᓐᓃᓪᓗ ᑕᒪᒃᑯᐊ 

ᐃᓚᖓᓂ ᐊᔪᓐᓇᖅᓯᓪᓗᑎᒃ 

ᑎᑭᑕᐅᔪᓐᓇᐃᓪᓕᓪᓗᑎᒃ ᐱᔾᔪᑎᒋᓪᓗᒍ ᑕᒪᓐᓇ 

ᓯᓚᐅ ᐊᓯᔾᔨᑉᐸᓪᓕᐊᓂᖓ. 

ᐱᕕᖃᖅᑎᑕᐅᒃᑲᓐᓂᕈᒪᒐᓗᐊᖅᑐᖓ, 

ᒪᒥᐊᓇᐅᒍᓗᐊᖅ ᑕᑯᓐᓇᕋᑖᓐᖏᓐᓇᒃᑯ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᒃᑯᑦ) ᒪᓕᒐᓕᐅᖅᑎᐅᖃᑕᐅᔪᖅ 

ᐱᐊᓂᒍᒪᒻᒪᑦ ᐅᖃᐅᓯᕆᔭᒥᓂᒃ. ᐋᒡᒑᖅᑕᐅᕙ? 

ᐋᒡᒑᖅᑕᐅᖏᓐᓇᕕᑦ ᐊᑏ ᒥᔅᑕ ᒪᐃᒃ ᑲᔪᓯᒋᑦ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ, 

ᖁᔭᓐᓇᒦᒃ ᐱᕕᖃᖅᑎᑕᐅᒐᒪ. 

 

ᐃᓛᒃ, ᑕᒪᓐᓇ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᓇᓗᓇᐃᖅᓯᒪᓪᓚᕆᓕᕐᖓᑕᐅᖅ ᐸᓐᓂᖅᑑᒥ ᐅᑭᐅᖅ, 

ᐅᑭᐅᖑᓚᐅᖅᑐᖅ ᒫᓐᓇ ᐊᓯᕙᖅᑎᑦ ᑕᐃᒃᑯᐊ 

ᐊᑲᐅᓈᕆᖏᓪᓚᕆᒃᓯᒪᓚᐅᖅᑐᑦ 

ᐊᐳᑎᖃᓐᖏᓐᓂᖓᓄᑦ ᓯᑯᓗ ᓄᓇᓗ, ᓄᓇ 

ᐱᓗᐊᖅᑐᒥᒃ. 

 

ᐸᓐᓂᖅᑑᑉ ᓄᓇᖓ ᒪᓂᕋᑦᑑᖏᒻᒪᑦ, ᒪᓂᕋᖏᒻᒪᑦ 

ᑖᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ ᐊᓯᕙᖅᑏᓪᓗ 

ᐃᖃᓗᒐᓱᑦᑏᓪᓗ ᒥᑭᒋᐊᓐᓂᐊᖅᑏᓪᓗ ᐅᕝᕙᓘᓐᓃᑦ 

ᐊᓯᕙᑐᐃᓐᓇᐸᑦᑐᐃᑦ ᐊᖅᑯᑎᖃᑦᑎᐊᕆᐊᖃᕐᖓᑕ. 

ᐊᖅᑯᑎᒥᒃ ᐊᑲᐅᔪᒥᒃ ᐊᑦᑕᓐᓇᖏᑦᑐᒥᒃ, ᑕᒪᓐᓇ 

ᐊᑐᖅᑕᐅᕙᓚᐅᖅᑑᒐᓗᐊᖅ ᐃᓚᖓ ᐊᑦᑕᓇᖅᓯᒻᒪᑦ. 

 

ᐊᑐᕆᐊᒻᒥᒃ ᓄᓇᒃᑰᖓᔪᒥᑦ 

ᐃᓱᒪᒋᐊᖃᓪᓚᕆᓐᓂᐊᕋᑦᑕ ᐸᓐᓂᑑᒻᒥᐅᑦ 

ᑕᐃᒪᐃᓕᐅᕐᖓᑕ, ᑕᒪᓐᓇ ᐱᔾᔪᑎᒋᓪᓗᒍ ᑕᐃᓐᓇ 

ᐊᓯᕝᕙᑐᖃᖅ ᑎᑭᑕᐅᔪᓐᓇᑦᑎᐊᕋᓗᐊᕐᖓᑦ ᓱᓕ, 

ᑭᓯᐊᓂᑦᑕᐅᖅ ᓄᓇᒃᑰᓚᐅᓪᓗᑎᒃ 

ᐅᐸᑦᑕᐅᔪᓐᓇᖃᑦᑕᕐᖓᑦ. 

 

ᑕᒪᓐᓇ ᓄᓇᖅᐸᓯᑦᑐᓪᓕ ᓯᑯᖃᐃᓐᓇᕋᓗᐊᕐᖓᑦ 

ᑐᕙᖃᖅᑐᓂᓗ ᑕᒪᓐᓇ ᐃᑭᖅ ᓯᑯᕙᓚᐅᖅᓯᒪᔪᖅ 

ᐊᔪᓐᓇᓯᒻᒪᑦ ᓯᑯᖃᖃᑦᑕᕈᓐᓃᕐᖓᑦ. ᑕᐃᒪᐃᒻᒪᑦ  

ᑕᒪᒃᑯᐊ ᐊᓯᕙᖅᑎᑦ ᐃᖃᓗᒐᓱᑦᑏᓪᓗ 

ᒥᑭᒋᐊᓐᓂᐊᖅᑏᓪᓗ ᖃᐅᑕᒫᖅ ᒪᑭᒐᐃᒐᒥᒃ 

ᐸᓐᓇᒃᑲᒥᒃ ᐊᐅᓚᕋᒥᒃ ᓂᕿᔅᓴᖅᓯᐅᕆᐊᕋᒥᒃ 

ᐱᔾᔪᔾᔨᑦᑎᐊᖅᑐᑎᒃ ᐅᑎᖅᐸᒻᒪᑕ. ᑕᒪᓐᓇ 

ᐅᖃᖅᑎᑦᑎᔨ, ᑕᐃᒃᑯᐊ ᐅᐱᒋᔭᐅᖁᓪᓚᕆᑉᐸᒃᑲ 

ᑕᐃᒫᒃ ᐃᓅᓯᓕᑦ ᐃᓄᐃᑦ ᐃᓕᖅᑯᓯᖓᓐᓂᒃ 

ᐆᒪᑎᑦᑎᒻᒪᑕ. 

 

ᐊᒻᒪᑦᑕᐅᖅ ᑕᒪᓐᓇ ᑮᓇᐅᔭᓕᐅᕈᑎᔅᓴᓂᓪᓗ 

ᐆᒪᔪᑐᐃᓐᓇᓂᓪᓗ ᖃᐅᔨᓴᖅᑎᑦᑎᖃᑦᑕᓐᓂᖅ 

ᐸᓐᓂᖅᑑᒻᒥᐅᑦᑕᐅᖅ ᑕᒪᔅᓱᒥᖓ 

ᐊᑦᑐᐊᔭᓪᓚᕆᐅᒻᒪᑕ ᒫᓐᓇ, ᐊᒻᒪ ᖃᐅᔨᓴᓐᓂᒻᒥᒃ 

ᖃᓄᐊᔅᓴᓲᖑᒐᑎᒃ ᓈᒻᒪᑐᐊᖅᑲᑦ ᐊᓯᕙᖅᑎᓄᑦ 

ᐃᖃᓗᒐᓱᑦᑎᓄᓪᓗ. ᑕᒪᓐᓇᑦᑕᐅᖅ 

ᐊᔅᓱᕈᐊᕆᒃᑲᓐᓂᕆᐊᓕᒃ. 

 

ᐊᒻᒪᑦᑕᐅᖅ ᐅᓪᓗᒥᐅᓕᖅᑐᖅ ᑕᒪᒃᑯᐊ 

ᕿᓰᔭᖃᑦᑕᓐᓃᑦ ᒥᖅᑯᓕᔭᖃᑦᑕᓐᓃᑦ ᐊᑭᖏᑦ 

ᐊᑲᐅᓯᒋᐊᒃᑲᓐᓂᕆᐊᖃᓕᖅᑐᐃᑦ 

ᐃᑲᔪᖅᑕᐅᖃᑦᑕᓐᓂᖓ ᑖᓐᓇ ᐅᓪᓗᒥᒧᑦ 

ᐊᖑᒻᒪᑎᔫᒥᑎᒋᐊᓕᓪᓗᒍ. 

 

ᐊᒻᒪᑦᑕᐅᖅ ᑕᐃᒃᑯᐊ ᐊᖏᕐᕋᖃᖅᑐᐃᓐ ᓇᖕᒥᓂᖅ 

ᐱᓗᐊᖅᑐᒥᒃ ᐃᓐᓇᐅᔪᑦ 

ᐃᑲᔪᖅᑕᐅᒃᑲᓐᓂᕆᐊᖃᓪᓚᕆᓕᖅᑐᑦ ᐅᓪᓗᒥᐅᔪᖅ 

ᖃᐅᔨᒪᒐᑦᑕ ᑕᒪᔅᓱᒥᖓ. 

 

ᑖᒃᑯᐊ ᓂᕈᐊᖅᑎᒋᔭᒃᑲ ᑕᐃᒪᐃᓕᐅᕐᖓᑕ ᐅᕙᓐᓄᑦ 

ᑕᐃᒫᒃ ᓂᓪᓕᐊᕗᖓ ᐊᒻᒪ ᓇᖏᖅᓯᓯᒪᓪᓗᖓ 

ᒫᓐᓇᐅᔪᖅ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᖏᑦ, ᒪᓕᒐᓕᐅᖅᑎ ᓇᑦᓯᓕᒃ, ᒥᔅ ᐅᒡᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 032 - 4(1): 

ᖁᔭᓕᓂᖅ ᓂᕈᐊᖅᑎᓂᑦ ᐃᖃᓗᒻᒥᐅᓂᓪᓗ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅᑯᑎᑦ 

ᐅᖃᖅᑎᑦᓯᔨ. ᐄ, ᑕᐃᑉᑯᐊᑦ ᐅᖅᓱᖅᑑᒻᒥᐅᑕᖅ 

ᓄᔭᖅᑭᖅ ᐃᕼᐅᒪᒋᕙᒃᑯᑦ ᑕᐃᒻᓇᓗ 

ᑕᓗᔾᔪᐊᒻᒥᐅᑕᖅ ᐊᓐᓇᕼᐋᖅ ᑑᑕᓕᒃ ᐃᓚᖏᓪᓗ 

ᑕᒪᐃᑕᑦᓯᐊᖅ ᐃᕼᐅᒪᒋᕙᒃᑯᑦ ᑐᒃᕼᐃᐊᓐᓂᒃᑯᓪᓗ. 

 

ᐄ, ᐅᖃᖅᑎᑦᓯᔨ, ᑖᓐᓇ ᑕᖅᑭᖅᕼᐃᐅᑦ 

ᐊᑐᓕᕼᐋᖅᑎᓪᓗᒍ ᑰᒐᔾᔪᒃᓯᐅᕋᓗᐊᕋᑉᑕ ᒥᓂᔅᑑᔪᒍᑦ 

ᖁᔭᓕᔪᒪᓪᓗᖓ ᑕᐃᑲᓂ ᑐᓐᖓᕼᐅᒃᑎᑕᐅᑦᓯᐊᕋᑉᑕ 

ᑰᒐᔾᔪᒻᒥᐅᑕᓐᓄᐊᓐᓄᑦ. ᐅᕙᒍ ᒥᓂᔅᑑᔪᒍᑦ 

ᑕᐃᑲᓂᕼᐃᐅᖅᕼᐅᑕ ᑲᑎᒪᑎᖃᕋᑉᑕ 

ᓯᕗᓂᒃᓴᕆᔪᒪᔭᑉᑎᓐᓂ ᒐᕙᒪᐅᑉ ᐊᐅᓚᓂᒃᓴᐃᑕ 

ᐃᓗᐊᓂ. 

 

ᑖᑉᑯᓂᖓ ᒪᐃᔭᓄᓪᓗ ᑲᑎᒪᔨᓄᓪᓗ 

ᑐᓐᖓᕼᐅᒃᑎᑕᐅᑦᑎᐊᖅᖢᑕ, 

ᓂᕆᕕᒡᔪᐊᕈᑕᐅᓪᓗᑕᓗ ᐱᒐᑉᑕ, 

ᐃᓕᕼᐊᕝᕕᓐᓄᐊᖓᓂᓪᓗ 

ᑐᓐᖓᕼᐅᒃᑎᑕᐅᑦᑎᐊᖅᖢᑕ ᑐᖅᕼᐅᓚᓪᓗᑎᒃ 

ᓄᑕᕋᓐᓄᐃᑦ, ᓄᑕᕋᓐᓄᐃᓪᓗ ᐱᕼᐃᕐᓂᒃ 

ᐃᖏᐅᖅᕼᐅᑎᒃ, ᐊᔪᒐᐃᒋᕙᒃᑲ. ᓇᑦᑎᓕᒻᒥᐅᑕᐃᑦ 

ᖁᔭᒋᓪᓗᐊᖅᐸᒃᑲ ᑐᓐᖓᕼᐅᑦᑎᑦᑎᒻᒪᑕ ᐅᕙᑦᑎᓐᓂᒃ 

ᒥᓂᔅᑕᐅᔪᓂᒃ. 

 

ᑭᖑᓪᓕᕐᒥᓪᓗ ᐃᖃᓗᒻᒥᐅᑕᓐᓂᒃ 

ᑐᓐᖓᕼᐅᑦᑎᑦᑎᒻᒪᑕ ᐅᕙᓐᓂᓪᓗ ᐅᐃᓐᓄᐊᓐᓂᓪᓗ 

ᑕᕝᕗᖓ ᓅᓐᓇᑦᑕ ᖁᔭᒋᕙᒃᑲ ᑐᓐᖓᓇᕋᒃᕼᐃ 

ᖁᔭᓇᖅᑯᕼᐃ. ᖁᔭᓐᓇᒦᒃ, ᐅᖃᖅᑎᑦᑎᔨ. 

>>ᐸᑦᑕᑐᖅᑐᑦ 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᐅᒡᔪᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 033 - 4(1): 

ᐃᓅᓇᓱᒋᐊᕐᓂᖅ ᓂᕆᐅᓐᓂᖃᖅᑐᒥᒃ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔨ. ᐅᓪᓗᒥ 

ᓇᖏᖅᓯᔾᔪᑎᖃᖅᐳᖓ ᐅᖁᒪᐃᑦᑑᒐᓗᐊᒥᒃ 

ᐅᖃᐅᓯᖃᕈᒪᓪᓗᖓ ᐃᒻᒥᓃᕐᓂᐅᑉ ᒥᒃᓵᓄᑦ, 

ᐊᒃᓱᕈᕐᓇᖅᐸᒻᒪᐃᓛᒃ ᓈᒻᒪᒋᓐᖏᑦᑐᒍᓪᓗ. 

 

ᐅᖃᖅᑎᑦᑎᔨ, 45 ᓄᓇᕗᒻᒥᐅᑦ ᐊᕐᕌᓂ ᐃᓅᓯᕐᒥᓂᒃ 

ᑭᐱᓯᓚᐅᖅᑐᑦ ᐊᒥᓱᐃᑦ ᐊᕐᕌᒍᑦ 30-ᓂᒃ 

ᑎᑭᓚᐅᖅᑐᔅᓴᐅᒐᑎᓪᓗ.  

 

ᐅᖃᖅᑎᑦᑎᔨ, ᐃᓄᑦᑎᑐᑦ ᐅᖃᐅᓯᖅᑕᖃᕐᒪᑦ 

ᐃᒪᐃᓕᔪᒥᑦ ‘ᐊᔪᕐᓇᕐᒪᑦ’, ᑖᓐᓇᓗ ᑐᑭᓕᐅᑎᒍᒃᑯ 

ᖃᓪᓗᓈᑎᑐᑦ ‘it is hopeless’. ᑖᓐᓇ 

ᐅᖃᐅᓯᕆᔭᐅᒐᔪᑦᑐᖅ ᐱᕖᕈᑎᔪᖃᕋᐃᒐᒥ 

ᐊᓯᓕᒫᖏᓪᓗ ᓱᕖᕈᑎᓪᓗᓂ ᑕᐃᒃᑯᐊᓗ 45ᖑᔪᑦ 

ᑕᐃᒫᒃ ᐃᓱᒪᔪᔅᓴᐅᓐᓂᕋᒥᒃ ᑕᐃᒪᐃᓕᓐᓂᖅᑯᑦ, 

ᐊᔪᕐᓇᕐᒪᑦ ᐃᓱᒪᓪᓗᑎᒃ. 

 

ᐅᖃᖅᑎᑦᑎᔨ, ᐅᓪᓗᒥᓕ ᐅᖃᕈᒪᕗᖓ ᐱᐅᓂᖅᓴᒥᒃ 

ᓯᕗᓂᔅᓴᖃᖁᔨᒐᒪ ᐃᓘᓐᓇᖏᓐᓂᒃ ᓄᓇᕗᒻᒥᐅᓂᑦ, 

ᐱᓗᐊᖅᑐᒥᒃ ᑕᐃᒃᑯᐊ ᐊᔪᕐᓂᕐᒧᑦ ᑎᑭᑕᐅᖃᑦᑕᖅᑐᑦ. 

 

ᐅᖃᖅᑎᑦᑎᔨ, ᓄᓇᕗᒻᒥᐅᑦ ᖃᐅᔨᒪᔭᕆᐊᓖᑦ 

ᐊᔪᕐᓇᕐᓂᖅᐹᖏᓐᓃᖃᑦᑕᕋᐃᒐᒥ ᐆᒻᒪᑎᒥᒍᑦ, 

ᐃᓱᒪᒥᒍᑦ ᐃᒻᒥᓃᕐᓂᖅ ᐃᑲᔪᓐᖏᒻᒪᑦ, ᐃᒻᒥᓃᕐᓂᖅ 

ᐃᑲᔪᔾᔮᓐᖏᑦᑐᖅ. ᐊᔅᓱᕈᕐᓂᕆᕙᑦᑕᕗᑦ ᐃᓅᓯᑦᑎᓐᓂ 

ᐊᓂᒍᕐᓂᐅᓴᑐᐃᓐᓇᖅᑐᑦ ᐃᓅᓯᕗᑦ ᕿᑲᓐᖏᒻᒪᑦ.  

ᐅᖃᖅᑎᑦᑎᔨ, ᒫᓃᑉᐳᖓᐃᓛᒃ ᐅᓪᓗᒥ ᐅᑉᐱᕐᓂᕐᒥᒃ 

ᑐᓂᓯᒍᒪᓪᓗᖓ ᐊᒻᒪᓗ ᐱᕕᔅᓴᓂᒃ 

ᓴᖅᑭᔮᖅᑎᑦᑎᒃᑲᓐᓂᕋᓱᐊᕈᒪᓪᓗᖓ, 

ᐅᖃᕈᒪᓪᓗᖓᓗ ᐊᔪᕐᓇᖏᒻᒪᑦ, ᐊᔪᕐᓇᖏᒻᒪᑦ ‘it’s 

not impossible’. ᐃᓅᓪᓗᖓ ᓄᓇᕗᒻᒥ, 

ᐅᕕᒃᑲᐅᓪᓗᖓ ᐃᒻᒥᓃᕈᒪᖃᑕᐅᓯᒪᒻᒥᒐᑦᑕᐅᖅ, 

ᑭᓯᐊᓂ ᑕᑯᓕᕆᑦ ᒫᓃᖃᑕᐅᕗᖓ ᐃᓕᔅᓯ ᓵᔅᓯᓐᓂ 

ᐊᔪᕐᓇᖏᒻᒪᑦ. 

 

ᐅᖃᖅᑎᑦᑎᔨ, ᐃᓕᔅᓯᓐᓄᑦ ᐅᓇ ᓄᖅᑲᓯᒻᒪᑦ 

ᐱᔭᕇᓯᒐᓗᐊᖅᑐᖓᓪᓗ 

ᐱᕕᖃᖅᑎᑕᐅᒍᒪᒐᓗᐊᖅᑐᖓ ᓄᖑᓕᕋᓗᐊᕐᒪᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᒪᓕᒐᓕᐅᖅᑎ ᐊᖏᖅᑕᐅᒍᒪᒻᒪᑦ ᐱᐊᓂᒍᒪᓪᓗᓂ 

ᒪᓕᒐᓕᐅᖅᑎᐅᓂᕐᒧᑦ ᐅᖃᐅᓯᒥᓂᒃ. ᐋᒃᑳᖅᑕᐅᕙ? 

(ᑐᓵᔨᒃᑰᕈᓐᓃᖅᑐᖅ) ᐋᒃᑳᖅᑐᖃᓐᖏᒻᒪᑦ. 

ᑲᔪᓯᑐᐃᓐᓇᕆᑦ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. 

 

ᐃᓛᒃ, ᓄᖅᑲᕈᑎᒋᕙᓪᓕᐊᓗᒍ ᐃᓕᔅᓯᓐᓄᑦ 

ᑕᒪᔅᓯᓐᓄᑦ ᐱᓕᕆᖃᑎᖃᕈᒪᕗᖓ ᑖᓐᓇ ᓄᓇᕗᑦ 

ᓯᕗᓂᔅᓴᖓ ᐊᖅᑯᑎᔅᓴᖓᓂᒃ 

ᐋᖅᑭᓯᑦᑎᐊᕋᓱᐊᕈᒪᖃᑕᐅᒐᒪ. ᐊᒻᒪᑦᑕᐅᖅ 

ᓄᓇᕗᒻᒥᐅᓄᑦ ᓂᓪᓕᐊᒋᕗᖓᑦᑕᐅᖅ 

ᐅᖃᓪᓚᖃᑎᒌᓚᐅᖅᑕ, ᐃᑉᐱᒋᑦᓯᐊᖃᑦᑕᐅᑎᓚᐅᖅᑕ 

ᐊᓯᑦᑎᓐᓂᒃ, ᐃᒻᒥᓂᓪᓗ. 

 

ᐅᖃᖅᑎᑦᑎᔨ, ᓄᓇᕗᒻᒥᐅᑦ ᐃᑲᔪᖅᑕᐅᔭᕆᐊᓕᑦ, 

ᓄᓇᕗᒻᒥᐅᑦ ᑐᓴᖅᑕᐅᔭᕆᐊᓕᑦ ᐊᒻᒪᓗ ᓄᓇᕗᒻᒥᐅᑦ 

ᐱᔾᔪᑎᖃᖅᑎᑕᐅᔭᕆᐊᓕᑦ. ᓇᑯᕐᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎᑦ 

ᐅᖃᐅᓯᖏᑦ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐊᑎᖃᕈᓐᓃᕋᒪ. 4. ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ, ᐱᑕᖃᓐᖏᒻᒪᑦ. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅ ᐊᖕᓇᑲᖅ. 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖕᓇᑲᖅ (ᑐᓵᔨᑎᒍᑦ): ᑕᐃᒪ ᐃᓕᑕᕆᒍᒪᔭᕋ 

ᐅᐃᒐ, ᐋᑦᑎ ᐊᖕᓇᑲᖅ ᐊᒻᒪᓗ ᔪᐊᓐ ᑕᑦᑑᓇ, 

ᐱᖃᓐᓇᑦᓯᐊᕋ, ᐊᒻᒪᓗ ᕗᔨᓐᓂᐊ ᓗᐃᑦ, ᑖᓐᓇ 

ᓂᕈᐊᖅᑕᐅᕕᓐᓂ ᐃᖅᑲᓇᐃᔭᖅᑎᕋ. ᖁᔭᓐᓇᒦᒃ, 

ᑐᓐᖓᓱᒋᑦᓯ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ, ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ ((ᓵᔨᑎᒍᑦ) ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᑕᐃᒪ ᐃᓕᑕᕆᒍᒪᔭᕋ ᓄᓕᐊᕋ 

ᔪᐊᓐ ᑕᑉᑑᓇ, ᑕᕝᕙᓃᖃᑎᒋᔭᕋ 

ᐃᖃᓗᓐᓂᓯᐅᑕᐅᓕᖅᑐᑕ ᐊᕐᕌᒍᓄᑦ ᑕᓪᓕᒪᓄᑦ. 

ᑕᕝᕙᓃᒍᒪᓂᐊᖅᑐᑦᓴᐅᔪᖅ ᐊᕐᕌᒍᓄᑦ 

ᑎᓴᒪᒃᑲᓂᕐᓄᑦ. ᖁᔭᓐᓇᒦᒃ ᐅᖃᖅᑎ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ 

ᐃᓕᑕᖅᓯᓂᖅ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔨ. 

ᑖᓐᓇ ᐊᕐᓇᖃᑎᒐ ᐃᓕᑕᕆᓚᐅᕐᓂᐊᕋᒃᑯ ᓄᓇᕗᑦ 

ᑐᓐᖓᕕᒃᑯᓐᓄᑦ ᐊᖏᔪᖅᑳᕆᔭᐅᔪᖅ ᑳᑎ ᑕᐅᑐᓐᖏ, 

ᑐᓐᖓᓱᒋᑦ. ᑖᒃᑯᐊᓗ ᐱᓕᕆᔨᖏᑦ ᑕᐃᔭᐅᕋᑖᖅᑐᖅ 

ᐃᓚᖓ ᐊᒻᒪᓗ ᑖᓐᓇ ᒪᓚᐃᔭ, ᖃᖏᐊᕋ, 

ᑐᓐᖓᓱᒋᑦ. ᒥᑭᔾᔪᒃ. 

 

>>ᐸᒃᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᐊᖏᔪᖅᑳᖅ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᓯᔨ. 

ᓇᖏᖅᓯᑲᓐᓂᑐᐃᓐᓇᓕᖅᐳᖓᐃᓛᒃ ᑕᕝᕘᓇ 

ᓈᒻᒪᓈᓕᕐᒪᑦ. ᐃᓕᑕᖅᓯᔪᒪᕗᖓᐃᓛᒃ ᑖᓐᓇ ᐸᓂᒐ 

ᓇᑖᓴ ᐊᖏᓕᖅ, ᐃᕐᖑᑕᕋ ᐱᓕᑲᑉᓯ ᑰᑦᓯᑯᑦᓱᒃ, 

ᐊᒻᒪᓗ ᐃᕐᓂᕋ ᓵᓐᑎ ᖁᐊᓴ. ᑕᒫᓃᑦᑐᐊᓐᓅᒻᒪᑕ. 

 

ᐊᒻᒪᓗᓕ ᑖᒃᑯᐊ ᐃᓕᑕᕆᔭᐅᖅᑲᐅᔪᐃᑦ 

ᐃᓕᓴᕆᔭᐅᖁᒻᒥᔭᒃᑲ ᑐᓐᖓᕕᓐᑯᓐᓄᑦ 

ᐊᖏᔪᖅᑳᖑᔪᖅ ᓴᓇᔨᖏᓪᓗ ᑖᒃᑯᐊ ᑕᒫᓃᑦᑐᑦ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐳᓚᕆᐊᖅᓯᒪᔪᓂᒃ 

ᐃᓕᑕᖅᓯᓂᖅ, ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᓕᑕᖅᓯᔪᒪᔪᖓ (ᑐᓵᔨᑎᒍᑦ) 

ᓂᕈᐊᖅᑕᐅᕝᕕᒋᓯᒪᔭᓃᓐᖔᖅᑐᖅ ᑳᑎ ᑕᐅᑐᓐᖏ 

ᑖᓐᓇ ᓂᕈᐊᖅᑎᒋᔭᕋᑦᑕᐅᖅ ᐃᓕᑕᕆᔪᒪᔭᕋ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. (ᑐᓵᔨᑎᒎᖏᑦᑐᖅ) ᑖᒃᑯᐊ 

ᐃᓕᑕᕆᔭᐅᔪᑦ ᐃᓕᑕᕆᔭᐅᑦᓯᐊᖁᕙᒃᑲ ᐊᒻᒪᑦᑕᐅᖅ 

ᐱᓗᐊᖅᑐᒥᒃ ᐊᓈᓇᒐ ᑕᒡᕙᓃᒻᒪᑦ, ᑰᑦᑎᑯᑦᓱᒃ, 

ᐊᒻᒪᑦᑕᐅᖅ ᐅᐃᑦᓴᑯᓗᐊ ᖁᓚᐅᑦ ᑕᒫᓃᒻᒥᒻᒪᑦ. 

ᑐᓐᖓᓱᑦᓯᐊᕆᑦᑎᒃ, ᐊᑖᑕᒐ. ᑕᐃᒪ ᑖᒃᑯᐊ ᑕᒪᒻᒥᒃ 

ᑕᒡᕙᓂ ᐃᓕᑕᕆᔭᐅᔪᑦ ᐃᓕᑕᕆᐅᒪᔭᐅᑦᓯᐊᕐᓕᑦ. 

 

ᑖᒃᑯᓇᓂ ᐱᑕᖃᕈᓐᓃᕐᒪᑦ. (ᑐᓵᔨᑎᒍᑦ) 6.  

ᐅᖃᐅᓯᒃᑯᑦ ᐊᐱᖅᑯᑎᑦ. ᑕᕝᕙᓖᓛᒃ 

ᐃᑲᔪᖅᑕᐅᔭᕆᐊᖃᓕᖅᐳᖓ. 

 

>>ᐃᓪᓚᖅᑐᑦ 

 

ᐃᓚᖓᑦ ᒪᓕᒐᓕᐅᖅᑎ: ᓯᕗᓪᓕᖅᑳᖅᑐᖅ 

ᐱᖅᑳᕐᓂᐊᖅᐳᖅ. 

 

ᐅᖃᖅᑎ (ᑐᓵᔨᑎᒍᑦ): ᐄᓛᒃ. ᑲᑎᒪᔨᐅᔪᖅ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 001 - 4(1): ᖃᒪᓂᑦᑐᐊᕐᒥ 

ᐃᒡᓗᓕᕆᓂᕐᒧᑦ ᐱᒻᒪᕆᐅᔪᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑕᐃᒪ ᐊᐱᖅᑯᑎᒋᔭᕋ ᑐᕌᑎᒍᒪᔭᕋ ᒥᓂᔅᑕ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

 

ᐅᖃᖅᑎ, ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᔮᓄᐊᕆ 28-

ᖑᑎᓪᓗᒍ ᖃᒪᓂᑦᑐᐊᕐᒥ ᐃᒡᓗᓕᕆᔨᒃᑯᖏᓐᓄᑦ 

ᑎᑎᕋᕐᕕᐅᓚᐅᕋᒪ ᒥᓂᔅᑕᒧᓪᓗ ᖃᐃᖁᔨᓪᓗᑎᒃ 

ᐅᖃᖃᑎᖃᕈᒪᓪᓗᑎᒃ ᐃᒡᓗᓕᕆᓂᐅᑉ ᒥᒃᓵᓄᑦ. 

ᒥᓂᔅᑕ ᐅᖃᕈᓐᓇᖅᐹ ᑭᐅᓯᒪᓕᕐᒪᖔᕐᒥ 

ᖃᐃᖁᔭᐅᔾᔪᑎᒧᒃ ᐊᒻᒪᓗ ᑕᐃᒪᐃᑦᑑᑉᐸ ᑕᐃᒪ 

ᖃᖓ ᖃᒪᓂᑦᑐᐊᕐᒥ ᐃᒡᓗᓕᕆᔨᒃᑯᖏᓐᓂᒃ 

ᑲᑎᒪᖃᑎᖃᕈᒫᕐᒪᖔᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᑖᒻ ᖁᒃᓱᒃ: ᖁᔭᓐᓇᒦᒃ ᐅᖃᖅᑎ, 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᐊᒻᒪᓗ 

ᖃᒪᓂᑦᑐᐊᒧᑦ ᒪᓕᒐᓕᐅᖅᑎᐅᔪᖅ. ᑕᐃᓐᓇ 

ᐅᖃᐅᕆᒋᔭᐃᑦ ᑐᑭᓯᑦᑎᐊᖅᐸᕋ ᐊᒻᒪᓗ 

ᑭᐅᓚᐅᖅᓯᒪᒐᒪ ᑕᐃᓐᓇ ᐊᐱᖅᑯᑎᒋᓚᐅᖅᓯᒪᔭᐃᑦ 

ᖃᒪᑦᑐᐊᒧᑦ ᐃᒡᓗᓕᕆᔨᒃᑯᖏᓐᓄᑦ 

ᐅᐸᒍᑎᔫᓪᓗᐊᕋᔭᒻᒪᖔᕐᒪ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᐹᕐᒥᒃ ᐃᓚᒋᐊᕈᑎᑦ 

ᐊᐱᖅᑯᑎᓐᓄᑦ. ᒥᔅᑕ ᒥᑭᓐᖑᐊᖅ.  

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒫᑦᓯᒥ ᐊᕐᕌᓂᐅᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᑦ 

ᓇᓗᓇᐃᖅᓯᓚᐅᖅᓯᒪᔪᑦ ᓄᓇᕗᒻᒥᐅᑦ $100 

ᒥᐊᓕᓂᒃ ᑮᓇᐅᔭᖅᑖᕐᓂᐊᕐᓂᕋᖅᑕᐅᓪᓗᑎᒃ ᓄᑖᓂᒃ 

ᐊᑐᖅᑐᐊᒐᒃᓴᓂᒃ ᐃᒡᓗᓕᐅᓂᐊᕐᒪᑕ. ᑕᒪᓐᓇ 

ᑐᓴᕆᐊᖓ ᖁᕕᐊᓲᑎᒋᕕᔾᔪᐊᓚᐅᖅᓯᒪᔭᕋ ᐊᒻᒪ 

ᓂᕆᐅᑦᑎᐊᖅᑐᖓᓗ ᑖᒃᑯᐊ ᐃᒡᓗᐃᑦ 

ᓴᓇᔭᐅᓂᐊᕐᓂᖏᓐᓂᒃ. 

 

ᑕᐃᒪᐃᑑᒐᓗᐊᖅᑎᓪᓗᒍ ᐊᑕᐅᓯᐅᖏᑦᑐᒥᒃ 

ᐊᑲᐅᖏᓕᐅᕈᑎᖃᖅᑐᒍᑦ ᐃᒡᓘᔭᕇᖅᑐᓂᒃ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓘᕐᒪᖔᖏᑦ ᑕᒪᒃᑯᐊ 

ᐃᒡᓗᐃᑦ ᒫᓐᓇ 

ᐋᖅᑭᐅᒪᑎᑕᐅᑦᑎᐊᕙᒃᑲᓗᐊᕐᒪᖔᑕ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕᕆᔭᐅᔪᖅ ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᑖᒻ ᖁᒃᓱᒃ: ᖁᔭᓐᓇᒦᒃ ᐅᖃᖅᑎ. 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᑦᓯᐊᕙᐅᒻᒪᑦ. 

ᑖᒃᑯᐊ ᐅᖃᐅᕼᐃᕆᔭᑎᑦ ᑮᓇᐅᔭᖅ ᑕᐃᓐᓇ 

ᐃᒡᓗᓄᑦ ᓄᑖᓄᑦ ᓴᓇᔭᐅᔪᔅᓴᓄᑦ ᑐᕌᖓᔪᖅ ᐊᒻᒪᓗ 

ᑕᐃᒃᑯᐊ ᓄᑖᖑᖏᑦᑑᒐᓗᐃᑦ ᐃᒡᓗᑐᖃᐅᔪᓪᓘᓐᓃᑦ 

ᐋᖅᑭᑦᑕᐅᔭᕿᐊᖃᕐᓂᖏᑦ ᐱᔾᔪᑎᒋᓪᓗᒋᑦ 

ᐸᕐᓇᓯᒪᑦᑎᐊᖅᑐᒍᑦ ᐊᑐᐊᒐᖃᖅᑎᑦᑎᐊᖅᑐᒍᑦ 

ᑕᒪᒃᑯᓂᖓ ᓄᑖᖑᑎᕆᐊᖃᓂᐊᖅᑐᓂᒃ ᑮᓇᐅᔭᓂᒃ 

ᓴᓂᕐᕙᐃᓯᒪᔪᒐᑉᑕ ᑕᐃᒃᑯᐊᓗ ᓄᑖᖑᓂᐊᖅᑐᑦ 

ᑮᓇᐅᔭᑦ ᐅᖃᐅᕼᐃᕆᔮ ᐅᐊᑦᑎᐊᖅ $100 ᒥᓕᐊᓐ 

ᐊᑑᑎᔅᓴᖏᓐᓄᑦ ᐸᕐᓇᒍᑕᐅᑦᑎᐊᖅᓯᒪᓕᖅᑐᖅ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥᒃ ᐃᓚᒋᐊᕈᑎᑦ 

ᐊᐱᖅᑯᑎᓐᓄᑦ. ᒥᔅᑕ ᒥᑭᓐᖑᐊᖅ.   

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑖᓐᓇ ᒥᓂᔅᑕᕆᔭᐅᔪᖅ ᖃᐅᖁᔭᕋᓗᐊᕋ 

ᖃᒪᓂᑦᑐᐊᕐᒥ ᐃᒡᓗᓕᕆᓂᐅᑉ ᒥᔅᓵᓄᑦ 

ᑲᑎᖃᑎᖃᓛᖁᓪᓗᒍ. ᑖᓐᓇ ᒥᓂᔅᑕᕆᔭᐅᔪᖅ 

ᐊᖏᕈᓐᓇᖅᐹ ᖃᒪᓂᑦᑐᐊᕐᒥ ᐃᒡᓗᓕᕆᔨᒃᑯᖏᓐᓂᒃ 

ᐅᕙᓐᓂᓪᓗ ᑲᑎᒪᖃᑎᖃᓛᖁᓪᓗᒍ 

ᕿᓚᒥᐅᔾᔫᒥᐅᔪᓐᓇᖅᑐᒥᒃ? ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕᕆᔭᐅᔪᖅ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᑖᒻ ᖁᒃᓱᒃ: ᖁᔭᓐᓇᒦᒃ ᐅᖃᖅᑎ. 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᖅᐸᕋ 

ᑖᑦᓱᒥᖓ ᐊᐱᕆᒻᒪᑦ. ᑕᐃᒪᐃᓛᒃ ᑎᑎᕋᓚᐅᕋᒪ 

ᑐᒃᓯᕋᐅᑎᖃᒪᐅᖅᓯᒪᒻᒪᑕ ᐃᒡᓗᓕᕆᔨᖏᑦ 

ᖃᒪᓂᑦᑐᐊᖅ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ 

ᑕᐃᒃᑯᐊ ᖃᒪᓂᑦᑐᐊᑉ ᐃᒡᓗᓕᕆᔨᖏᓐᓂᒃ 

ᑲᑎᖃᑎᖃᕈᓐᓇᕋᔭᖏᒻᒪᖔᕐᒪ. ᑭᐅᓚᐅᖅᓯᒪᒐᒪ 

ᐊᒻᒪᓗ ᐅᓪᓗᒥ ᓇᓗᓇᐃᖅᓯᓚᐅᖏᑦᑐᖓ ᑕᒪᒃᑯᐊ 

ᐱᓕᕆᐊᒻᒪ ᐊᓯᖏᑦ ᐃᖏᕋᓂᕆᔭᕿᐊᖃᕐᓂᒃᑲᓗ 

ᑕᐅᑐᒃᖢᒋᑦ. ᑭᓯᐊᓂ, ᐅᑎᕐᕕᒋᔫᓪᓗᐊᖅᐸᕋ ᑕᒪᑉᓱᒪ 

ᐊᐱᖅᑯᑎᒋᔭᖅᐱᑦ ᒥᔅᓵᓄᑦ ᐅᓪᓗᒥᐅᖏᑦᑑᒐᓗᐊᖅ 

ᑕᐃᑯᖓ ᖃᖓ ᐊᔪᖏᓐᓇᔭᕐᓂᕈᒪ 

ᐅᖃᖃᑎᒋᔫᓪᓗᐊᒻᒫᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᖃᖏᖅᖠᓂᐅᑉ ᓂᒋᐊᓄ. 

ᐊᓕᒃᓵᓐᑐ ᓴᒻᒧᖅᑐᖅ. 

 

ᐊᐱᖅᑯᑦ 002 - 4(1): ᓯᕿᓐᖑᔭᖅ 

ᑲᐃᕙᓐᓂᖓᓄᑦ ᐸᕐᕆᕖᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑖᓐᓇ ᐊᐱᖅᑯᑎᒋᒍᒪᔭᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎ, ᓇᓗᖅᑯᑎᖏᑦᑐᖓ 

ᒪᓕᒐᓕᐅᖅᑎᐅᖃᑎᓐᓄᑦ 

ᐊᖏᖃᑎᒋᔭᐅᓂᐊᖅᑐᔅᓴᐅᔪᖓ ᐃᓄᐃᑦ 

ᐃᑲᔪᖅᓱᖅᑕᐅᓂᖅᓴᐅᔭᕆᐊᖃᕐᒪᑕ, 

ᐃᑲᔪᖅᑕᐅᓂᖅᓴᐅᔭᕆᐊᖃᖅᑐᑎᓪᓗ ᖃᐅᑕᒫᑦ 

ᐃᓅᔾᔪᑎᒋᔭᕆᐊᖃᖅᑕᒥᓐᓄᑦ 

ᐃᓚᒌᑦᑎᐊᓂᖅᓴᐅᖁᓪᓗᒋᑦ ᓄᓇᖅᑲᑎᒥᓂᓪᓗ. 

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᖃᓄᐃᑦᑐᓂᒃ ᐸᕐᓇᐅᓯᐅᓯᒪᒻᒪᖔᑕ ᑕᐃᒃᑯᐊ 

ᓄᓇᕗᒻᒥᐅᑦ ᐸᕐᕆᕕᖃᑦᑎᐊᕈᓐᓇᖁᓪᓗᒋᑦ 

ᓯᕿᓐᖑᔭᖅ ᑲᐃᕙᓪᓗᒍ 

ᐃᑲᔪᖅᑕᐅᔭᕆᐊᖃᓗᐊᖅᑐᓄᑦ ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᐊᒪᓗ ᓇᑯᕐᒦᒃ ᑖᔅᓱᒥᖓ  

ᐊᐱᖅᑯᑎᖃᕋᕕᑦ. ᑕᒪᓐᓇ ᐃᓱᒪᒋᔭᐅᓯᒪᒋᐊᖓ 

ᖃᓂᒪᖃᑦᑕᐃᓕᔪᓕᕆᔨᒃᑯᓐᓄᑦ ᐱᔪᒪᔪᑦ 

ᐃᖅᑲᓇᐃᔭᖃᑎᖃᕈᒪᓪᓗᑎᒃ ᓄᓇᓕᓐᓂᒃ ᐊᒻᒪᓗ 

ᐃᓚᒌᑦᑐᓂᒃ ᑕᒪᒃᑯᓂᖓ ᖃᓄᖅ 

ᐱᓕᕆᐊᖑᔭᕆᐊᓕᓐᓂᒃ, ᓘᑦᑖᖅᑕᐅᔭᕆᐊᓕᓐᓂᒃ 

ᐃᑲᔪᕐᓂᖅᓴᐅᒍᓐᓇᕐᒪᖔᑕ ᐃᓐᓇᕐᓂᒃ ᑕᒫᓂ 

ᓄᓇᕗᒻᒥ.  

 

ᑕᐃᒪ ᑕᐃᔅᓱᒪᓂ ᔪᓚᐃ 2013-ᖑᑎᓪᓗᒍ ᒫᓂ 

1,244-ᖑᔪᒻᒪᑕ ᓄᓇᕗᒻᒥᐅᑕᐃᑦ 65-ᓂᒃ ᐊᕐᕌᒍᓖᑦ 

ᐅᖓᑖᓂᓗ ᑕᒪᒃᑯᐊ ᓲᕐᓗ ᑕᑯᓐᓈᕈᑦᑎᒍ 

ᖃᑦᓯᐅᓂᕗᑦ ᓄᓇᕗᒻᒥ ᐅᓄᖅᑑᒻᒪᑕ 3.5 

ᐳᓴᖏᓐᓃᒻᒪᑕ ᐃᓐᓇᕆᔭᕗᑦ ᑕᒫᓂ ᓄᓇᕗᒻᒥ, 

ᐅᓄᖅᓯᒋᐊᖅᐸᓪᓕᐊᖏᓐᓇᕐᒪᑕ ᑕᐃᒪᓐᖓᑦ 

ᓄᓇᕗᓐᖑᓕᓚᐅᕋᑦᑕ. 

 

ᑕᒪᒃᑯᐊ ᒫᓐᓇ ᐱᑕᖃᐅᖅᑑᒐᓗᐊᖅ ᓲᕐᓗ 

ᐱᓕᕆᐊᒃᓴᓂᒃ ᑕᐃᑲᓂ ᐃᖃᓗᑦᑑᑦᑎᐊᕐᒥ, ᑰᒑᕐᔪᒻᒥ, 

ᒥᑦᑎᒪᑕᓕᒻᒥᓗ ᑭᓯᐊᓂᓕ ᑕᒪᓐᓇ ᖃᓄᖅ 

ᓇᓪᓕᐊᒍᑦ ᐸᕐᓇᑕᐅᒋᐊᖃᕐᓂᖓ 

ᓯᕗᓪᓕᖅᐸᐅᔾᔭᐅᒋᐊᖃᕐᓂᖓ ᑕᒪᒃᑯᐊ 

ᐋᔩᖃᑎᒌᖃᑦᑕᕐᓗᑕ ᓄᓇᓕᓐᓂᓪᓗ 

ᒪᓕᒐᓕᐅᖅᑎᐅᖃᑎᑦᑎᓐᓂᒃ, 

ᓯᕗᓕᐅᖅᑎᐅᖃᑎᑦᑎᓐᓂᒃ ᓇᓪᓕᐊ 

ᓯᕗᓪᓕᖅᐸᐅᔾᔭᐅᒋᐊᖃᕐᓂᖓᓗ. 

 

ᐋᔩᖃᑎᒌᑉᐸᓪᓕᐊᓗᑕ ᑭᓯᐊᓂ 

ᓯᕗᒧᐊᖅᐸᓪᓕᐊᒍᓐᓇᕐᓂᐊᕋᑦᑕ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒍᑦ) 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᓇᓗᓇᐃᖅᓯᔪᖃᓚᐅᕐᒪᑦ 

ᑲᖏᖅᖠᓂᕐᒥ ᐱᒡᒐᖅᑐᓄᑦ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᓱᓇᐃᑦ 

ᐱᓕᕆᐊᖑᔭᕆᐊᖃᕐᒪᖔᑕ ᑕᐃᒪᐃᑦᑐᒥᒃ  

ᐱᓕᕆᓂᐅᒐᔭᖅᑐᖅ ᐱᖃᓯᐅᔾᔭᐅᖁᓪᓗᒍ ᒐᕙᒪᒃᑯᑦ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖓᓄᑦ? ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐱᑕᖃᕆᐊᖃᕐᒪᖔᑦ ᖃᐅᔨᓴᐃᓂᕐᒥᒃ 

ᐸᕐᓇᑕᐅᔭᕆᐊᖃᕐᓂᐊᖅᑰᖅᑐᖅ ᐱᓕᕆᙲᑦ 

ᐱᓕᕆᖃᑎᒋᓗᒋᑦ ᓲᕐᓗ ᕼᐋᒻᓚᓕᕆᔨᒃᑯᑦ. 

ᒪᓕᒐᓕᐅᖅᑎ ᑎᑎᕋᕆᐊᖃᕋᔭᖅᐳᖅ ᐱᓕᕆᕝᕕᓐᓄᑦ 

ᑐᒃᓯᕌᖃᕐᓗᓂ ᑕᐃᒪᐃᑦᑐᒥᒃ ᑭᖑᓂᐊᒍᑦ 

ᐅᖃᖃᑎᒌᓐᓂᖃᕋᔭᖅᑐᖅ 

ᑕᐃᒪᐃᑦᑐᖃᕆᐊᖃᕐᓂᖓᓂᒃ. 

 

ᑭᓯᐊᓂ ᒫᓐᓇ ᐅᖃᕈᓐᓇᖅᑐᖓ ᑕᐃᒪᐃᑦᑐᖅᑕᓕᒃ 

ᐃᒡᓗᓕᒻᒥ ᐅᖅᓱᖅᑑᒥᓗ. ᖁᓕᓂᒃ 

ᐃᓪᓕᖃᕈᓪᓚᕐᕕᐅᕗᑦ ᐊᑕᖏᐅᒪᓕᖅᑐᑎᓪᓗ 

ᐃᓚᖃᓯᐅᑦᑐᒍ ᑕᖃᐃᖅᓯᑎᑕᐅᕙᒃᑐᓕᕆᓂᖅ.  

 

ᖃᐅᔨᓴᐃᓂᐊᖅᑐᒍᑦ ᖃᓄᖅ ᑕᒪᒃᑯᐊ 

ᑲᒪᒋᔭᐅᖃᑦᑕᕆᐊᓖᑦ ᖃᓄᖅ ᐱᐅᓛᒥᒃ 

ᐱᔨᑦᑎᖅᑕᐅᔪᓐᓇᕐᒪᖔᑕ ᓄᓇᕗᒥᐅᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒋᐊᕈᑦ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒥᓂᔅᑕ ᐊᖏᕈᓐᓇᖅᐹ ᕿᒥᕐᕈᔭᐅᖁᓪᓗᒍ 

ᑕᐃᒪᐃᑦᑐᖅᑕᖃᕆᐊᖃᕐᓂᖓᓂᒃ ᑲᖏᖅᖠᓂᕐᒥ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᖏᖅᓯᒪᕗᑦ ᖃᐅᔨᒋᐊᕐᓂᐊᕐᓗᑎᑦ ᐊᑯᓂᐅᔪᒥᑦ 

ᑲᒪᒋᔭᐅᕕᐅᔪᓂᑦ ᓄᓇᕗᒻᒥ 

ᖃᐅᔨᓴᐃᕙᓪᓕᐊᓪᓗᑕᓗ ᖃᓄᒃᑲᓐᓂᖅ ᐊᑯᓂᐅᔪᒧᑦ 

ᐸᕐᕆᕕᔭᐅᕕᓕᕆᔪᓐᓇᕐᒪᖔᑦᑕ ᐃᓐᓇᖁᑎᑦᑎᓐᓄᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᕿᑭᖅᑖᓘᑉ 

ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᐊᐱᖅᑯᑦ 003 - 4(1): ᖃᓄᐃᓕᖓᓂᖓ ᓄᑖᖅ 

ᐃᑲᒪᓕᐅᕐᕕᒃ ᑭᓐᖓᕐᓂ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᓯᔨ. ᐊᐱᖅᑯᑎᖃᕋᒪ 

ᒥᓂᔅᑕᒧᑦ ᐱᓕᕆᐊᔨᐅᕙᑦᑐᒧᑦ ᖁᓪᓕᒃᑯᓐᓄᑦ. 

 

ᖁᓪᓕᒃᑯᑦ ᐊᕐᕌᒍᑕᒫᖅᓯᐅᑎᖏᓐᓂ 

ᓇᓗᓇᐃᖅᓯᓯᒪᒻᒪᑕ ᑕᐃᓐᓇᒎᖅ ᑭᓐᖓᕐᓂ 

ᐆᒻᒪᖅᑯᑎᓕᕆᕕᑦᓴᒥᒃ ᓄᑖᕐᒥᒃ 

ᑐᒃᓯᕋᖅᑐᖃᓚᐅᖅᑎᓪᓗᒍ 

ᐊᖏᖅᑕᐅᓯᒪᔪᖃᓚᐅᖅᓯᒪᒻᒪᑦ ᔫᓐ 2011ᖑᑎᓪᓗᒍ. 

ᑭᓯᐊᓂᓕ, ᒥᓂᔅᑕ ᖃᐅᔨᒪᔪᒃᓴᐅᕗᖅ ᑕᐃᓐᓇᒎᖅ 

ᓴᓇᔭᐅᒐᓱᐊᕐᓂᖓ ᓄᖅᑲᐃᓐᓇᖅᓯᒪᒻᒪᑦ; 

ᐱᔾᔪᑎᖃᖅᓱᑎᒃ ᓄᓇᒥᒎᖅ 

ᓇᓗᓇᐃᖅᓯᔪᓐᓇᖏᒻᒪᑕ, ᑕᐃᑦᓱᒪ ᓄᑖᖅ 

ᐃᓂᑦᓴᕆᓂᐊᖅᑕᖓᓂᒃ. 

 

ᐅᖃᖅᑎᑦᑎᔨ, ᒥᓂᔅᑕᑦᑕᐅᖅ ᖃᐅᔨᒪᔪᒃᓴᐅᒋᕗᖅ 

ᑖᑦᓱᒪ ᖃᐅᒻᒪᖅᑯᑎᓕᕆᕕᑦᓴᖅ ᓄᑖᖅ ᓇᓴᔭᐅᓂᖓ, 

ᐃᓛᒃ, ᑭᖑᕙᕆᐊᖅᑕᐅᓯᒪᓂᖓ ᒐᕙᒪᒃᑯᑦ 

ᓴᓇᒃᑲᓐᓂᕈᓐᓇᖏᔾᔪᑎᒋᒻᒪᒍ ᓄᑖᓂᒃ ᐃᒡᓗᓂᒃ. 

ᑕᐃᓐᓇᒎᖅ ᐆᒻᒪᖅᑯᑎᓕᕆᕕᑦᓴᖅ ᐱᕕᒻᒪᑦ. ᑕᐃᓐᓇ 

ᒥᓂᔅᑑᔪᖅ ᑕᕝᕗᖓ ᐅᖃᕈᓐᓇᖅᑲ 

ᖃᓄᐃᓕᖓᓕᕐᒪᖔᑦ ᑕᐃᓐᓇ ᑭᓐᖓᕐᓂ 

ᐆᒻᒪᖅᑯᑎᓕᕆᕕᒃ ᓄᑖᖅ ᓴᓇᔭᐅᒐᓱᑦᑐᒥᒃ? ᓇᑯᕐᒦᒃ. 

ᐅᖃᖅᑎ: ᒥᓂᔅᑕᐅᔪᖅ ᖁᓕᒃᑯᓐᓄᑦ, ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᐄ, ᐅᖃᕈᓐᓇᖅᑐᖓ ᓱᓕ 

ᐅᒡᒍᓇᖅᑐᖅ ᑖᒃᑯᐊ ᕼᐋᒡᓚᒃᑯᑦ ᐊᒻᒪᓗ ᖁᓪᓕᒃᑯᑦ 

ᓈᒻᒪᓈᖅᑐᒥᒃ ᓇᓂᓯᓚᐅᓐᖏᒻᒪᑕ ᓱᓕ ᑖᒃᑯᓄᖓ 

ᓄᓇᒥ ᐊᑐᖅᑕᐅᒍᓐᓇᓂᐊᖅᑐᒥᒃ ᑕᐃᒪᐃᑦᑐᒧᑦ 

ᓄᑖᒧᑦ ᖃᐅᒻᒪᖅᑯᑎᓕᕕᒃᑯᓐᓄᑦ ᑐᕌᖓᓂᐊᖅᑐᒧᑦ 

ᑭᓐᖓᕐᓂ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ 

ᐊᐱᖅᑯᑎᒧᑦ, ᒥᔅᑐ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ ᐅᖃᖅᑎᑦᑎᔨ. ᒥᓂᔅᑕ 

ᖃᐅᔨᒪᔪᒃᓴᐅᕗᖅ ᐃᓚᖓᓂ 16, ᖁᓪᓕᒃᑯᑦ 

ᐱᖁᔭᖓᓂ, ᑯᐊᐸᕇᓴᒃᑯᒎᖅ ᓄᓇᒥ 

ᐊᖅᓵᓯᒍᓐᓇᕐᒪᑕ. ᐊᖅᓵᓯᒍᓐᓇᕐᓂᕋᐃᓯᒪᓪᓗᑎᒃ 

ᓇᓗᓇᐃᖅᑕᒥᓂᒃ ᓄᓇᕗᒻᒥ ᐆᒻᒪᖅᑯᑎᓕᕆᓂᖅ 

ᐱᔾᔪᑎᒋᓪᓗᒍ, ᑕᐃᓐᓇ ᓄᓇᒥᒃ ᐊᖅᓵᖅᓯᓂᖅ 

ᐱᖁᔭᖅ ᒪᓕᓪᓗᒍ. ᒥᓂᔅᑐ ᕿᒥᕐᕈᒍᓐᓇᕐᓂᕋᕈᓐᓇᖃ 

ᑕᒪᑐᒪᓐᖓᑦ ᓄᓇᒥᒃ ᐊᖅᓵᖅᓯᓂᕐᒧᑦ ᑕᐃᓐᓇ 

ᐆᒻᒪᖅᑯᑎᓕᕆᕕᒃ ᑭᓐᖓᕐᓂ 

ᓴᓇᔭᐅᒋᐊᖃᖅᑎᓪᓗᓂ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ ᖁᓕᒃᑯᓐᓄᑦ, 

ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᐄ, ᑕᒪᓐᓇᐃᓛᒃ ᐊᖅᓵᓯᓂᖅ 

ᐊᖅᓱᕈᓐᓇᖅᑐᐊᓘᒻᒪᑦ ᑭᒃᑯᑐᐃᓐᓇᕐᓄᑦ 

ᐊᖅᓵᖅᑕᐅᓂᐊᖅᑐᓄᑦ. ᑭᓯᐊᓂᓕ, ᑖᒃᑯᐊ  

ᕼᐋᒻᓚᒃᑯᑦ ᐃᖅᑲᓇᐃᔭᖃᑎᒋᒃᑲᓐᓂᕈᒪᓂᐊᖅᑕᕗᑦ 

ᖃᓄᖅ ᐊᑲᐅᓈᓐᓂᖅᐹᒥᒃ ᓄᓇᓕᓐᓄᑦ ᑐᕌᖓᔪᒥᒃ 

ᐊᓪᓚᒃᑲᐃᔪᓐᓇᓂᐊᕐᒪᖔᑦᑕ ᓯᕗᓂᑦᑎᓐᓂ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎᑦ ᑭᖑᓪᓕᖅᐹᖅ, 

ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᓇᑯᕐᒦᒃ ᐅᖃᖅᑎᑦᓯᔨ. 

ᖁᓪᓕᒃᑯᑦ ᐊᑭᓖᑎᑦᓯᔾᔪᑎᒋᕙᑦᑕᖏᑦ ᒫᓐᓇᓵᒃᑯᑦ  

ᐊᖏᖅᑕᐅᕋᑖᓚᐅᕐᒪᑕ ᒥᓂᔅᑕᒧᑦ. 

ᐊᑐᓕᖅᑎᑦᓯᓂᖓᑦ ᓇᓗᓇᐃᕆᓯᒪᓪᓗᑎᒃ, 

ᐅᖃᓕᒫᖅᖢᒍ, ‘ᑭᓐᖓᓂ ᐆᒻᒪᖅᑯᑎᓕᕆᕕᒃ 

ᐱᑐᖃᐅᒻᒪᑦ ᓴᓇᔭᐅᓚᐅᖅᑐᒥᓂᐅᓪᓗᓂ 1964ᒥ. 

ᑖᓐᓇ ᓄᑕᐅᔪᓐᓃᖅᑐᖅ ᐱᐅᔪᓐᓃᖅᐸᓪᓕᐊᔪᖅ 

ᑐᓐᖓᕕᖓ ᑲᑕᓕᖅᑐᖅ, ᓴᓇᓯᒪᑦᑎᐊᓐᖏᑦᑐᓂ, 

ᓴᐅᓂᖏᓪᓗ ᓱᖁᑦᑎᓕᖅᑐᑎᒃ, ᓱᓇᒃᑯᑖᖏᓪᓗ 

ᓄᑕᐅᔪᓐᓃᖅᑐᑎᒃ. 

 

ᐅᕙᓐᓂᓪᓘᓐᓃᓂᓐᓇ ᐱᑐᖃᐅᓂᖅᓴᖅ ᑕᐃᓐᓇ 

ᐆᒻᒪᖅᑯᑎᓕᕆᕝᕕᒃ ᐊᒻᒪᓘᓐᓃᑦ ᑖᔅᓱᒥᖓ ᒥᓂᔅᑕᒥᒃ 

ᐃᓐᓇᐅᓂᖅᓴᒻᒪᕆᐅᒻᒥᔪᖅ. 

 

>>ᐃᓪᓚᖅᑐᑦ 

 

ᑕᐃᒃᑯᐊ ᐊᑭᑦᑐᕆᐊᕈᒪᔾᔪᑎᑦ 

ᓇᓗᓇᐃᖅᓯᓚᐅᖅᓯᒪᔪᑦ ᑖᒃᑯᐊᒎᖅ ᑯᐊᐳᕋᐃᓴᒃᑯᑦ 

ᓄᑖᓂᒃ ᑐᐊᕕᕐᓇᖅᑐᖅᑕᖃᓕᖅᐸᑦ ᐆᒻᒪᖅᑯᓯᐅᕈᒪᔪᑦ 

ᑕᕝᕙᓂ ᓄᑖᖅ ᑕᐃᓐᓇ ᓴᓇᔭᐅᓚᐅᓐᖏᓐᓂᖓᓂ. 

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ 

ᖃᓄᐃᑦᑐᓂᒃ ᖁᓪᓕᒃᑯᑦ ᐸᕐᓇᐅᓯᐅᖅᓯᒪᒻᒪᖔᑕ 

ᓄᑖᒥᒃ ᓴᓇᓂᕐᒥᒃ ᐊᒻᒪᓘᓐᓃᑦ ᐊᑐᕐᓂᐊᕐᒪᖔᑦ 

ᐊᓄᕆᒥᒃ, ᐅᖅᓱᒥᒃ ᑭᓂᖅᑐᒥᒃ, ᐃᒥᕐᒥᒃ 

ᐅᕝᕙᓘᓐᓃᑦ ᑕᒪᒃᑮᖅᑐᓂᒃ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᑦ ᒥᓂᔅᑕᖓᑦ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. 

ᑖᓐᓇᐃᓛᒃ ᓯᕗᓪᓕᖅᐹᖑᒻᒪᑦ ᓄᓇᒥᒃ 

ᓇᓗᓇᐃᖅᓯᒐᓱᓐᓂᖅ, ᑕᒪᓐᓇ ᓇᓂᔭᐅᓚᐅᖅᑎᓪᓗᒍ 

ᐊᖏᖃᑎᒌᒍᑕᐅᓚᐅᖅᑎᓪᓗᒍ ᑖᓐᓇ 

ᖃᓄᐃᑦᑐᓪᓚᕆᐅᓂᐊᕐᒪᖔᖅ 

ᓇᓗᓇᐃᖅᑕᐅᕙᓪᓕᐊᓂᐊᕆᓪᓗᓂ. ᑕᒪᓐᓇ 

ᓇᓂᓯᒐᓱᓐᓂᖅ ᓄᓇᒥᒃ ᐊᑐᕈᓐᓇᓂᐊᖅᑕᖓᓂ 

ᓯᕗᓂᖓᓂ ᐱᓇᓱᒋᐊᖃᕋᑦᑎᒍ. 

ᓇᓗᓇᐃᖅᑕᐅᓚᐅᖅᑎᓪᓗᒍ ᑕᐃᒪ 

ᖃᐅᔨᒪᓇᓛᕆᓪᓗᓂ ᖃᓄᐃᑦᑑᓂᐊᕐᒪᖔᖅ ᑖᓐᓇ 

ᖃᐅᒻᒪᖅᑯᑎᒃᑯᕕᔅᓴᖅ ᓴᓇᔭᐅᒋᐊᖃᕐᓂᐊᖅᑐᖅ 

ᓄᓇᓕᓐᓄᑦ ᑐᕌᖓᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᓲᔪᖅ. 

 

ᐊᐱᖅᑯᑦ 004 - 4(1): ᑐᓚᑦᑕᕐᕕᒃ ᐃᒃᐱᐊᕐᔪᖕᒥ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ 

ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᑦ.  

 

ᐃᑉᐱᐊᕐᔪᒻᒥᐅᑦ ᓄᓇᓕᓐᓄᑦ ᐊᐅᓚᔾᔪᑎᔅᓴᖅ 

ᒪᑭᒪᑦᓯᐊᖁᓪᓗᒋᑦ ᐸᕐᓇᐅᑎᓂ ᐅᖃᖅᓯᒪᒻᒪᑕ 

ᐅᒥᐊᓄᑦ ᐅᖅᑯᐊᑦ ᓴᓇᔭᐅᓚᐅᖅᓯᒪᒻᒪᑦ ᐊᕐᕌᒍᑦ 

ᐊᕙᑎᑦ ᐊᓂᒍᖅᓯᒪᓕᖅᑐᑦ ᒥᑭᓗᐊᓕᕐᒪᑦ ᐅᒥᐊᓄᑦ 

ᐊᒻᒪᓗ ᐃᓚᔭᐅᔭᕆᐊᖃᓕᕐᒪᑦ ᐃᓂᖃᖁᓪᓗᒋᑦ 

ᐅᒥᐊᑦ ᐊᒻᒪ ᓱᕋᑦᑎᖁᓇᒋᑦ.  

 

ᓯᑎᐱᕆᐅᑎᓪᓗᒍ ᐊᕐᕌᓂ ᒐᕙᒪᒃᑯᑦ 

ᑐᓴᖅᑎᑦᑎᓚᐅᖅᓯᒪᒻᒪᑕ ᐃᓘᓐᓇᖏᑦ ᓄᓇᕗᑦ 

ᓄᓇᓕᖁᑎᖏᑦ ᑎᓕᐅᖅᑕᐅᓂᖏᓐᓂᒃ 

ᑐᓂᓯᖁᓪᓗᒋᑦ ᑐᒃᓯᕋᐅᑎᓂᒃ ᐱᓕᕆᕝᕕᒻᒧᑦ 

ᐱᓕᕆᐊᔅᓴᕆᔪᒪᔭᖏᓐᓂᒃ 

ᐱᐅᓯᒋᐊᖅᑎᑕᐅᓂᐊᖅᑐᓂᒃ ᐅᒥᐊᒃᑯᕕᒋᔭᐅᔪᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐱᓕᕆᕝᕕᖓᑦ 

ᐃᖅᑲᓇᐃᔭᖃᑎᖃᕐᒪᖔᑦ ᐃᑉᐱᐊᕐᔪᒻᒥᐅᓂᒃ 

ᑭᐅᖁᓪᓗᒍ ᐅᒥᐊᓄᑦ ᒥᑭᓗᐊᕐᓂᖓᓄᑦ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ, 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔫᐊᔾ ᖁᒃᓱᒃ: ᖁᔭᓐᓇᒦᒃ, ᐅᖃᖅᑎ. 

ᐊᒻᒪᓗ ᖁᔭᓐᓇᒦᖅᐸᕋ ᑕᐃᓐᓇ 

ᒪᓕᒐᓕᐅᖅᑎᐅᖃᑎᒋᔭᕋ ᑖᔅᓱᒧᖓ ᐊᐱᕆᑎᓪᓗᒍ 

ᐃᑉᐱᐊᕐᔪᒻᒧᑦ ᑕᒪᒃᑯᐊ ᐅᒥᐊᖃᕐᕕᑦ ᒥᒃᓵᓄᑦ 

ᐊᐱᕆᑎᓪᓗᒍ. ᑖᒃᑯᐊ ᐅᖃᐅᓯᕆᔭᖏᑦ ᓄᓇᓕᐅᑉ 

ᒐᕙᒪᒋᔭᖏᑎᒍᑦ ᕼᐋᒻᓚᒃᑯᑎᒍᑦ ᑲᒪᒋᔭᐅᑦᑕᕐᒪᑕ 

ᑕᒪᒃᑯᓄᖓ ᐊᐱᖅᑯᑎᒋᔭᖓ. ᑕᐃᒃᑯᓇᓂ  

ᐃᓚᐅᖃᑕᐅᑦᑎᐊᖅᓯᒪᔪᖅ ᐃᑉᐱᐊᕐᔪᒻᒥᐅᑦ ᑕᒪᓐᓇ 

ᐱᓇᓱᕝᕕᖓᓂᒃ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎ. ᐃᑉᐱᐊᕐᔪᒻᒥᐅᑦ 

ᓄᓇᓕᖏᑕ ᐊᐅᓚᔾᔪᑎᖏᓐᓄᑦ ᒪᑭᒪᑦᑎᐊᖁᓪᓗᒍ 

ᐸᕐᓇᐅᑎᖏᓐᓂ ᐅᖃᖅᓯᒪᒻᒪᑕ ᐅᒥᐊᕐᔪᐊᓄᑦ 

ᐅᓯᓂᐊᕐᕕᒃ ᓅᑕᐅᔭᕆᐊᖃᓕᕐᓂᖓᓂᒃ 

ᐊᑦᑕᕐᓇᖅᓯᒻᒪᑦ ᓄᓇᓯᐅᑎᓄᑦ 

ᐃᖏᕐᕋᑦᑎᕐᕕᐅᓗᐊᖃᑦᑕᕐᓂᖓᓄᑦ. 

ᐃᖅᑲᓇᐃᔭᖃᑎᖃᕐᓂᐊᕐᒪᖔᖅ ᕼᐋᒻᓚᒃᑯᓐᓂᒃ 

ᐊᒻᒪᓗ ᐅᒥᐊᕐᔪᐊᓕᕆᔨᑦ ᐅᓯᑲᖅᑕᐅᑎᖏᓐᓂᒃ 

ᑕᒪᑐᒥᖓ ᐊᑲᐅᓐᖏᓕᐅᕈᑕᐅᔪᖅ ᑭᐅᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᒋᔭᐅᔪᖅ, ᒥᔅᑕ 

ᖁᒃᓴᒃ. 

 

ᐊᖓᔪᖅᑳᖅ ᑖᒻ ᖁᒃᓱᒃ: ᖁᔭᓐᓇᒦᒃ, ᐅᖃᖅᑎ. 

ᐊᒻᒪᓗ ᖁᔭᓐᓇᒦᓪᓚᕆᑉᐸᒋᑦ ᑕᒪᑦᓱᒥᖓ 

ᐊᐱᕆᑎᓪᓗᑎᑦ. ᑕᐃᒃᑯᐊ ᒥᑭᓂᖅᕼᐊᓄᑦ ᒪᑯᓄᖓ 

ᐅᒥᐊᓛᓄᑦ ᐊᖑᓇᕼᐅᑦᑎᐅᕙᑦᑐᓄᓪᓗ 

ᐊᑐᖅᑕᐅᕙᑦᑐᑦ ᑕᒪᒃᑯᐊ ᑐᓚᕝᕕᑦ ᐊᒧᕝᕖᓘᓐᓃᑦ 

ᑕᒪᒃᑯᓄᖓ ᑐᕌᖓᔪᒥᒃ ᑖᓐᓇ ᑎᒥ ᑕᒪᔅᓱᒧᖓ 

ᑐᕌᖓᔪᓂᒃ ᓄᓇᓕᐅᑉ ᐊᐅᓚᓂᐊᒐᖓᓂᒃ ᐊᑐᖅᖢᑕ 

ᑕᐃᑯᖓ ᑮᓇᐅᔭᓂᒃ ᐋᖅᑮᓯᒪᔪᒍᑦ ᑭᓯᐊᓂ 

ᐊᐱᖅᑯᑎᒋᔭᐃᑦ ᑕᒪᒃᑯᓄᖓ ᐊᖏᓂᖅᕼᐊᓄᑦ 

ᐅᒥᐊᓄᑦ ᑐᕌᖓᔪᒥᒃ ᑐᑭᓯᒐᒃᑭᑦ ᑕᒪᔅᓱᒧᖓ ᐅᕙᖓ 

ᓇᒻᒥᓂᖅ ᑕᐃᑯᖓ ᑐᕌᖓᔪᒥᒃ ᓄᓇᓕᖁᑎᒋᔭᖅᐱᑦ 

ᑐᓪᓚᕝᕕᖏᓐᓄᑦ ᑕᑯᓯᒪᖏᑦᑐᖓ ᓱᓕ ᒫᓐᓇ 

ᑕᑯᓂᐊᕈᓐᓇᓂᐊᖅᑐᖓᓗ, ᑐᓴᕐᕕᒋᔫᓪᓗᐊᖅᑐᑎᓪᓗ 

ᑭᖑᓂᖓᒍᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑕ ᓲᔪᖅ. 

 

ᓲᔪᖅ: ᐱᖃᑖ ᑭᖑᓪᓕᖅᐹᖅ. ᐃᑉᐱᐊᕐᔪᒻᒥᐅᑦ 

ᓄᓇᓕᖏᑕ ᐊᐅᓚᔾᔪᑎᓄᑦ ᒪᑭᒪᑦᑎᐊᖁᓪᓗᒋᑦ 

ᐸᕐᓇᐅᑎᖏᓐᓂ ᐅᖃᖅᓯᒪᒻᒥᒻᒪᑕ. ᓯᕕᑐᔪᒧᑦ 

ᑐᕌᒐᒃᓴᖃᕐᒪᑕ ᓴᓇᖁᓪᓗᒋᑦ ᓄᑖᒥᒃ ᒥᑭᑦᑑᑎᓄᑦ 

ᐅᒥᐊᒃᑯᕕᒻᒥᒃ. ᑕᐃᒪᐃᑦᑐᖅᑕᖃᖅᐸᑦ 

ᐃᑲᔪᖅᓱᐃᔪᓐᓇᕋᔭᕋᒪ ᐱᕙᓪᓕᐊᑎᑕᐅᓂᕆᔭᖓᓄᑦ 

ᐃᑭᕐᒥ ᐃᖃᓪᓕᐊᖃᑦᑕᕐᓂᖅ ᖁᑦᑎᑦᑐᒥ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᐱᓕᕆᕝᕕᖓ 

ᐃᖅᑲᓇᐃᔭᖅᑎᖃᕈᓐᓇᕐᒪᖔᑦ ᕼᐊᒻᒪᓚᒃᑯᓐᓂᒃ  

ᓴᓇᖁᓪᓗᒋᑦ ᑮᓇᐅᔭᓕᐅᕈᓐᓇᕐᒪᖔᑕ 

ᖃᐅᔨᓴᐃᔾᔪᑎᒥᒃ ᑕᒪᑐᒥᖓ ᐱᓕᕿᐊᔅᓴᖅ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ) ᒥᓂᔅᑕᒋᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔾᔪᑎᓕᕆᓂᕐᒧᓪᓗ, 

ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᖁᒃᓱᒃ: ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᒃ ᐊᐱᖅᑯᑎᑦᑎᐊᕙᒻᒥᒃ ᐊᐱᕆᒐᕕᑦ. 

ᑕᒪᔅᓱᒥᖓ ᑕᑯᑦᑎᐊᕆᐊᓚᐅᕐᓗᒍ ᐱᓕᕆᕕᒐ 

ᑕᑯᒋᐊᖅᑎᓚᐅᕐᓗᒍ ᐅᑎᕐᕕᒋᔫᓪᓗᐊᕈᒫᖅᐸᕋ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᒧᑦ, ᒥᓯᔅ 

ᐊᖕᓇᑲᖅ. 

 

ᐊᐱᖅᑯᑦ 005 - 4(1): ᖃᒪᓂᑦᑐᐊᕐᒥ 

ᐃᒡᓗᓕᕆᓂᕐᒧᑦ ᐱᒻᒪᕆᐅᔪᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒋᓂᐊᖅᑕᒃᑲ ᓯᕗᓕᖅᑎᒧᑦ. 

 

ᐅᖃᖅᑎ, ᒪᓕᒐᓕᐅᖅᑏᑦ ᖃᐅᔨᒪᔪᐃᓐᓇᐅᒻᒪᑕ 

ᐱᒻᒪᕆᐅᓂᖓ ᓇᓛᒎᑦᑎᐊᑐᒃᑯᑦ ᐅᐱᒍᓱᒌᑦᑎᐊᕐᓗᑕ 

ᐱᓕᕆᖃᑎᖃᑦᑎᐊᕆᐊᖃᕋᑦᑕ ᒐᕙᒪᑐᖃᒃᑯᓐᓂᒃ 

ᐱᒻᒪᕆᐅᓂᖅᐹᖑᖃᑕᐅᒻᒪᑦ ᑲᒪᒋᔭᖏᓐᓂᒃ 

ᓯᕗᓕᖅᑎᐅᑉ. 

 

ᓯᕗᓕᖅᑎ ᑐᓴᖅᑎᑦᑎᔪᓐᓇᖅᐸ ᐅᓪᓗᒥ 

ᖃᓄᐃᑦᑐᓂᒃ ᑲᑎᒪᖃᑎᖃᖃᑦᑕᖅᓯᒪᒻᒪᖔᖅ 

ᑲᓇᑕᒥᐅᑉ ᐊᖓᔪᖅᑳᕐᔪᐊᖓᓂᒃ ᑕᐃᒪᓐᖓᑦ 

ᓂᕈᐊᖅᑕᐅᓚᐅᖅᑎᓪᓗᑕ?  

 

ᐅᖃᖅᑎ (ᑐᓵᔨᑎᒍᑦ) ᓯᕗᓕᖅᑎ ᓄᓇᕗᒻᒥᒧ. ᒥᔅᑕ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐅᖃᖅᑎ, ᑖᒃᑯᐊ ᐊᐱᖅᑯᑎᓂ 

ᐱᔭᕐᓂᖏᑦᑐᓂᒃ ᑖᔅᓱᒥᖓ ᐊᐱᖅᓱᖃᑦᑕᖅᓯᒪᒐᒪ 

ᐊᑭᔭᐅᕈᓗᓕᖅᐳᖓᖅᑲᐃ. 

 

>>ᐃᓪᓚᖅᑐᑦ 

 

ᐅᖃᖅᑎ, ᐅᖃᖃᑎᒋᓯᒪᖏᑎᐊᖅᑕᕋᓘᓐᓃᑦ 

ᑲᓇᑕᐅᑉ ᐊᖓᔪᖅᑳᕐᔪᐊᖓ. 

ᑲᑎᖃᑎᒋᑐᐃᓐᓇᓚᐅᖅᓯᒪᔭᕋ 

ᖃᐅᔨᒪᐅᑎᕙᓪᓕᐊᖃᑎᒋᑐᐃᓐᓇᕐᓂᐊᖅᑐᒍ. 

ᑲᑎᖃᑎᒋᒋᐊᓐᖓᕐᓂᐊᓚᐅᖅᓯᒪᔪᒍᑦ 

ᓇᑦᑎᓕᕆᓂᐅᑉ ᐅᓪᓗᖓᓂ ᖃᐅᑐᐊᖅᐸᓪᓗ, 

ᑭᓯᐊᓂ ᐊᔪᕐᓇᓚᐅᕐᒪᑦ ᑎᑎᕋᕐᕕᐊᓂ 

ᑲᑎᖃᑎᒋᑲᐃᓐᓈᕐᔪᑐᐃᓐᓇᓕᓚᐅᖅᓯᒪᔭᕋ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᓐᓄᑦ 

ᐃᓚᒋᐊᕈᑎᑦ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑎᑦ. 

ᐅᖃᖅᑎ, ᑐᑭᓯᔪᐃᓐᓇᐅᒐᑦᑕ 

ᐃᓕᓴᖅᓯᔪᐃᓐᓇᐅᓪᓗᑕᓗ ᒐᕙᒪᑐᖃᒃᑯᑦ 

ᑮᓇᐅᔭᑲᓪᓚᓐᓂᑦ ᐊᑐᐃᓐᓇᐅᑎᑦᑎᔭᕆᐊᖃᕐᓂᐊᕐᒪᑕ 

ᓄᓇᕗᒻᒥ ᐱᔭᕆᐊᓕᓐᓄᑦ, ᐱᖃᓯᐅᑎᓗᒋᑦ 

ᑐᓚᑦᑕᕐᕕᓕᐅᖅᑕᐅᔭᕆᐊᖃᕐᓂᖓ ᐃᖃᓗᐃᑦ, 

ᐊᖅᑯᑎᑯᑖᓕᐅᖅᑕᐅᓗᓂ ᑭᕙᓪᓕᕐ ᒫᓂᑑᐸᒧᑦ 

ᐊᒻᒪᓗ ᐳᔫᓐᖏᑦᑐᓂᑦ ᐃᑯᒻᒪᖅᑯᑏᑦ ᓲᕐᓗ ᑰᓐᓂᑦ 

ᓯᒥᑦᑐᐃᓂᒃᑯᒃ. 

 

ᐃᓕᓴᖅᓯᓪᓗᑕᓗ ᒐᕙᒪᑐᖃᒃᑯᓐᓄᑦ 

ᑖᕗᓐᖓᓕᒫᕈᓐᓇᖅᑐᓂᑦ 

ᑮᓇᐅᔭᖅᑖᖅᑎᑦᑎᔪᓐᓇᖏᒻᒫᑎᒍᑦ. ᓯᕗᓕᖅᑎ 

ᐅᖃᕈᓐᓇᖅᐹ ᖃᓄᐃᑦᑐᓪᓗᐊᓂᑦ ᐱᓕᕆᐊᒃᓴᓂᑦ 

ᓯᕗᓪᓕᐅᑎᔭᐅᔭᕆᐊᓕᓐᓂᓪᓗ ᐊᔭᐅᖅᑐᕐᓂᐊᒪᖔᖅ 

ᒐᕙᒪᑐᖃᒃᑯᓐᓄᑦ ᓂᕈᐊᖅᑕᐅᓯᒪᓂᑦᑎᓐᓂ? 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒥ ᒥᔅᑐ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᐊᒻᒪᑦᑕᐅᖅ ᓱᓕ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᔪᖅ ᐊᐱᖅᑯᑎᐊᓄᑦ. ᐅᖃᖅᑎ 

ᐊᒥᒐᓗᐊᕐᓂᕆᔭᕗᑦ ᓴᓇᔭᕆᐊᓕᓐᓂᒃ ᓄᓇᕗᒻᒥ 

ᐊᑦᓱᓪᓗᐊᑲᓪᓚᐅᒻᒪᑦ. ᐊᒡᓛᑦ, ᐃᓚᖓᓐᓂ ᓈᓴᐅᑎᑦ 

ᓴᖅᑭᑕᐅᓯᒪᔪᑦ ᑕᕝᕙᓂ $6 ᐱᓕᐊᓐᓃᑦᑐᑦ  

ᐊᖑᒪᒍᑎᑦᓴᑐᐃᓐᓇᕐᓄᑦ ᐱᓪᓗᑎᒃ 

ᓴᓇᔭᐅᔭᕆᐊᓕᓐᓄᑦ ᐱᑕᖃᖏᑦᑐᓄᑦ ᓄᓇᕗᒻᒥ. 

 

ᑕᐃᒪ ᐃᓚᒋᔭᖓᓐᓂ ᓯᕗᒧᐊᒐᓱᑦᓯᒪᔭᑦᑎᓐᓂᒃ 

ᐃᒡᓗᓕᕆᓂᖅ, ᐃᒪᖅᓯᐅᑎᓄᓪᓗ, ᐊᒻᒪᓗ 

ᐱᕙᓪᓕᐊᒃᑲᓐᓂᕈᑎᒃᓴᖏᑕ ᓄᓇᓕᑦᑕ. ᖃᐅᔨᒪᒐᑦᑎ 

25-ᓂᒃ ᓄᓇᓕᖁᑎᖃᕋᑦᑕ ᓇᓕᖏᓪᓗ 

ᓇᓕᐊᓐᓄᕋᕈᑎᒃᓴᓄᑦ ᐊᑐᕆᐊᖃᐅᕋᑎᒃ. ᑕᒪᑦᑕ 

ᖃᐅᔨᒪᔪᐃᓐᓇᐅᔪᒍᑦ. ᐊᑭᑐᔪᒻᒪᕆᐅᓪᓗᓂ 

ᒐᕙᒪᒃᑯᓐᓄᑦ 25-ᖑᔪᓂ ᓴᓇᕝᕕᖃᕆᐊᑦᓴᖅ 

ᑕᒪᐃᓐᓂᓕᒫᖅ ᓄᓇᕗᒻᒥ. ᐅᓄᖅᑑᓪᓗᑎᒃ 

ᓴᓇᔭᐅᔭᕆᐊᖃᖅᑐᐃᑦ ᑕᒪᐃᓐᓂ 

ᓄᓇᓕᖁᑎᑦᑎᓐᓂᒃ. 

 

ᐅᖃᖅᑎ, ᑕᒪᒻᒥᒃ ᑖᒃᑯᐊ ᓯᕗᓪᓕᐅᑎᔭᐅᔫᒐᓗᐊᑦ 

ᑭᓯᐊᓂ ᐱᓇᓱᓐᓂᐊᕋᑦᑎᒍ ᐊᑕᐅᓯᐅᓈᖅᑎᐸᓪᓗᒋᑦ 

ᐊᑐᓂ, ᑕᒪᒻᒥᒃ 

ᓯᕗᓪᓕᐅᑎᔭᐃᓐᓇᕆᒐᓱᒃᑲᓗᐊᕈᑦᑎᒍ ᖃᐅᔨᒪᒐᑦᑕ 

ᖃᐅᔨᖃᑦᑕᖅᓯᒪᔭᑦᑎᓐᓂᒃ ᓯᕗᓂᑦᑎᓐᓂ; 

ᓯᕗᓂᑦᑎᓐᓂ ᐊᒥᓲᓗᐊᖅᐸᒪᐅᕐᒪᑕ ᓯᕗᓪᓕᐅᑎᔭᕗᑦ 

ᑭᓯᐊᓂ ᐅᖃᖃᑎᖃᖅᐸᒃᓯᒪᑎᓪᓗᖓ 

ᐅᖃᖃᑎᖃᖅᐸᓪᓕᐊᓂᐊᖅᑎᓪᓗᖓᓗ ᑲᓇᑕᐅᑉ 

ᓯᕗᓕᖅᑎᖓᓂᒃ ᐱᓕᕆᖃᑎᒋᕙᑦᑕᓂᓪᓗ ᑕᐅᓇᓂ 

ᐋᑐᐊᒥ ᓯᕗᒧᐊᕈᔾᔨᓂᐊᕋᑦᑕ ᐊᑕᐅᓯᐅᖏᑦᑐᓂ 

ᓯᕗᓪᓕᐅᑎᔭᑦᑎᓐᓂᒃ ᓴᓇᔭᕆᐊᓕᓐᓂᒃ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎᓄᑦ 

ᑐᒡᓕᕆᓕᖅᑕᐃᑦ ᑭᖑᓪᓕᖅᐹᕆᓪᓗᒍ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᐅᖁᔭᓐᓇᒦᒃ, ᐅᖃᖅᑎ, 

ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᖁᑎᕗᑦ 

ᐱᕙᓪᓕᐊᓯᒪᒻᒪᕆᒻᒪᑕ ᓇᒻᒥᓂᖅ 

ᐊᐅᓚᒍᓐᓇᖅᓯᕙᓪᓕᐊᓂᕐᒧᑦ. ᓇᒻᒥᓂᖅ 

ᐊᐅᓚᒍᓐᓇᖅᓯᕙᓪᓕᐊᓂᕐᒧᑦ ᐊᕕᑦᑐᖅᓯᒪᔪᓂ 

ᒐᕙᒪᐅᔪᐃᑦ ᓇᕝᕚᖃᑕᐅᒋᐊᒃᑲᓐᓂᕈᓐᓇᕐᓗᑎᒃ 

ᑮᓇᐅᔭᓂᒃ ᓂᖏᑕᐅᕙᑦᑐᓂᒃ ᑭᓱᒃᓴᓂᐊᖅᑕᐅᕙᑦᑐᑦ 

ᐱᕙᓪᓕᐊᔭᐅᓂᖏᓐᓂᒃ. ᐊᒻᒪᓗᑦᑕᐅᖅ 

ᓐᖏᒍᓯᒋᐊᖃᒃᑲᓂᖅᑐᑎᒃ ᐊᐅᓚᑦᓯᔾᔪᑎᓄᑦ 

ᑲᒪᒋᒋᐊᓕᓐᓂᒃ ᓄᑖᓂᒃ. ᐱᖃᓯᐅᑐᑎᒃ 

ᑎᒍᔭᐅᕙᓪᓕᐊᕆᐊᖃᕐᓂᖏᑕ ᐃᖅᑲᓇᐃᔮᒃᓴᐅᔪᐃᑦ  

ᓅᑕᐅᓇᔭᖅᑐᑦ ᒐᕙᒪᑐᖃᒃᑯᓐᓂᑦ 

ᐃᓂᓪᓚᖓᐅᑎᒋᔭᑦᑎᓐᓄᑦ ᒐᕙᒪᖁᑎᑦᑕ. 

 

ᓄᓇᕗᑦ ᐃᓚᐅᓯᒪᓕᕋᓗᐊᖅᑎᓪᓗᒍ 

ᓴᓐᖏᓂᖅᑖᖅᐸᓪᓕᐊᓂᕐᒥᒃ ᐅᖃᖃᑎᖃᖅᑐᑎᒃ 

ᐋᑐᐊᒦᑦᑐᓂᒃ, ᐃᓕᑕᖅᓯᒻᒥᔪᒍᑦ ᓄᑖᐸᓘᒐᑦᑕ ᓱᓕ 

ᐊᕕᑦᑐᖅᓯᒪᔫᔪᓂ. ᒥᓂᔅᑕ ᐅᖃᕈᓐᓇᖅᐸ ᖃᓄᑎᒋ 

ᑭᒡᓕᓕᐅᕆᓯᒪᒻᒪᖔᑕ ᐋᔩᖃᑎᖃᓐᓂᕐᒥᒃ ᓇᒻᒥᓂ 

ᐊᐅᓚᑦᓯᒍᓐᓇᐸᓪᓕᐊᓂᕐᒧᑦ? 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ ᒥᔅᑕ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᐊᒻᒪᓗ ᒪᓕᒐᓕᐅᖅᑎ ᖁᔭᓐᓇᒦᖅᐸᕋ 

ᐊᐱᖅᑯᑎᐊᓄᑦ. ᐅᖃᖅᑎ, ᓴᓐᖏᓂᖅᑖᖅᐸᓪᓕᐊᓂ 

ᑲᔪᓰᓐᓇᓕᒫᖅᑐᖅ, ᐋᔩᖃᑎᒌᓐᓃᑦ ᑲᔪᓰᓐᓇᖅᑐᑦ. 

ᒪᓕᒐᓕᐅᖅᑎᑦ ᖃᐅᔨᒪᒻᒪᑕ ᐅᑦᑐᐱᕆ 13, 2013-ᒥ 

ᒐᕙᒃᑯᓐᓂᑦ ᐅᖃᐅᓯᓕᐊᖑᓯᒪᔪᑦ ᑯᐃᓐ 

ᑭᒡᒐᑐᖅᑎᖓᒍᑦ ᑐᒡᓕᕆᓂᐊᓕᖅᑕᖓᓄᑦ 

ᐊᐃᕙᖃᑎᒌᓐᓂᕐᒥᒃ ᓇᒻᒥᓂᖅ 

ᐊᐅᓚᑦᓯᒍᓐᓇᐸᓪᓕᐊᓂᕐᒧᑦ ᓴᖅᑭᐸᓪᓕᐊᓂᐊᖅᑐᖅ. 

ᐊᒻᒪᑕᐅᖅ, ᐅᖃᖅᑎ, ᓄᓇᖃᖅᑳᖅᑐᓕᕆᔨᒃᑯᑦ 

ᐅᑭᐅᖅᑕᖅᑐᒧᓪᓗ ᐱᓕᕆᕝᕕᖓ ᑲᓇᑕᒥ 

ᐅᓂᒃᑳᓕᐅᖅᓯᒪᔪᑦ ᐅᖃᖅᖢᑎᒃ ᐱᐊᓂᓛᕈᒪᓂᕐᒥᓂᒃ 

ᐊᖏᕈᑎᒧᑦ ᓯᕗᓪᓕᖅᐹᖅᓯᐅᒻᒥᒃ ᒫᑦᓯ 31, 2014 

ᑎᑭᒐᓱᓐᓂᖓᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᓐᓂ ᑕᓯᓗᒻᒧᑦ, ᒥᔅᓱ ᕼᐃᒃᔅ. 

 

ᐊᐱᖅᑯᑦ 006 - 4(1): ᐅᖅᓱᐊᓗᒻᒧᑦ 

ᐊᑭᓕᐅᑎᓄᑦ ᐅᑎᕐᕕᐅᓂᖅ ᓇᒻᒥᓂᖅ 

ᐊᖏᕐᕋᓕᓐᓄᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᒧᑦ 

ᑮᓇᐅᔭᓕᕆᔨᒃᑯᓐᓄᑦ. 

 

ᒥᓂᔅᑕ ᖃᐅᔨᒪᑦᑎᐊᕐᒪᑦ ᒐᕙᒪᒃᑯᑦ ᐅᖃᕋᑖᓚᐅᕐᒪᑕ 

ᓄᓇᕐᔪᐊᕐᒥ ᐊᑭᑦᑐᐸᓪᓕᐊᓂᖏᓐᓄᑦ ᐅᖅᓱᐊᓗᐃᑦ 

ᐊᑦᓱᓪᓗᐊᑲᓪᓚᒃ ᖁᕝᕙᒋᐊᕈᑕᐅᓚᐅᕐᒪᑕ ᒐᓴᓖᑦ 

ᐊᓯᖏᓪᓗ ᐅᖅᓱᐊᓗᐃᑦ ᓄᓇᕗᒻᒥ 

ᐊᑭᓕᕆᐊᖃᖅᐸᑦᑐᓄᑦ. 



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᓂ ᐊᓂᒍᖅᑐᓂ ᓄᓇᕗᑦ ᒐᕙᒪᒃᑯᑦ 

ᐃᑲᔪᖃᑦᑕᖅᓯᒪᓪᓗᑎᒃ ᐊᑭᓕᕆᐊᖃᖅᐸᑦᑐᓂᒃ 

ᐅᖅᑯᖅᓴᕆᐊᖃᖅᐸᓐᓂᖏᑕ ᐃᒡᓗᕆᔭᖏᑦ 

ᓴᖅᑭᑎᑦᓯᓯᒪᓂᕐᒥᒍᑦ ᐃᓚᓐᖓᕆᐊᕈᑎᐅᕙᑦᑐᓂᒃ 

ᐊᖏᕐᕋᒧᑦ ᐅᖅᓱᐊᓗᑦᑖᖑᕙᑦᑐᓂᒃ. 

 

ᐅᖃᖅᑎ, ᒥᓂᔅᑕ ᐊᐅᓚᔨᔪᒃᓴᐅᒻᒪᑦ ᓯᕗᓪᓕᖅᐹᒥᒃ 

ᑕᐃᒪᐃᑦᑐᒥᒃ ᓴᖅᑭᑎᑦᓯᔪᖃᕆᐊᓐᖓᓚᐅᖅᓯᒪᒻᒪᑦ 

2001-ᖑᑎᓪᓗᒍ, ᐊᒻᒪᓗ ᒫᓐᓇᐅᓂᖅᓴᒃᑯᑦ 

ᑕᐃᒪᐃᑦᑐᒥᒃ ᓄᐃᑦᓯᔪᖃᒃᑲᓐᓂᕆᓪᓗᓂ ᐊᕐᕌᒍᓂ 

ᐊᓂᒍᓵᖅᑐᓂ. 

 

ᒥᓂᔅᑕ ᐅᓪᓗᒥ ᐅᖃᕈᓐᓇᖅᐸ ᐱᓕᕆᕝᕕᖓ 

ᕿᒥᕐᕈᐸᓪᓕᐊᒻᒪᖔᑕ ᓄᐃᑦᓯᑲᓐᓂᕆᐊᒥᒃ 

ᐅᖅᓱᖅᓴᓄᒃ ᐃᑲᔪᕆᐊᕈᑎᒃᓴᐅᔪᓂᒃ ᓇᒻᒥᓂᓕᖅ 

ᐃᒡᓗᖃᖅᑑᔪᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᖅ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᖁᔭᓐᓇᒦᒃ ᒥᔅᑕ ᕼᐃᒃᔅ ᐊᐱᖅᑯᒻᒧᑦ. 

ᐅᖃᖅᑎ, ᐅᖃᖅᑎ, ᖃᐅᔨᒪᔪᐃᓐᓇᐅᒐᑦᑕ ᑮᓇᐅᔭᖅ 

ᐊᒃᓱᕈᕐᓇᖃᑦᑕᕐᒪᑦ ᑮᓇᐅᔭᖅᑯᑎᒋᓂᐊᖅᑕᑦᑕ. 30 

ᒥᓂᔅᓯᐅᓕᕇᖅᑐᑦ ᐊᐱᖅᓱᖅᑕᐅᓯᑕᐃᓐᓇᖅᑐᑕ 

ᐆᖅᒪᖅᑯᑎᓕᕆᔭᕇᖅᐳᒍᑦ, ᐊᖅᑯᑎᓕᕆᓪᓗᑕᓗ 

ᐅᒥᐊᒃᑯᕕᓕᕆᓪᓗᑕᓗ ᓇᓗᓇᓐᖏᑦᑐᖅ 

ᐱᔭᕐᓂᖏᑦᑐᖅᓯᐅᓕᕇᖅᑐᒍᓪᓗ. ᓯᕗᓕᖅᑎ 

ᑐᓴᖅᑎᑦᑎᖅᑲᐅᒻᒪᑦ ᓈᓴᐅᑎᒥᒃ $6 ᐱᓕᐊᓂᑦ. 

ᑕᒪᓐᓇᓗ ᐅᖃᐅᓯᕆᓯᒪᔭᕋ ᓈᓴᐅᑎᒃ ᑲᓇᑕᐅᑉ 

ᐊᖓᔪᖅᑳᕐᔪᐊᖓᓄᑦ ᖃᖓᑲᓪᓚᐅᓚᐅᖅᑐᖅ 

ᑲᑎᖃᑎᒋᓪᓗᒍ ᐃᖃᓗᑦᑑᑦᑎᐊᒥ. 

 

ᐅᖃᖅᑎ, ᐱᓇᓱᐊᒐᖃᓚᐅᖅᓯᒪᒐᑦᑕ. 2008-09-ᒥ 

ᐊᑕᐅᓯᐊᕈᑎᑐᐃᓐᓇᐅᓚᐅᖅᓯᒪᔪᖅ ᐊᕐᕌᒍᒃᑲᓐᓂᕐᒧᑦ 

ᐃᓚᒃᑲᓐᓂᓚᐅᖅᓯᒪᓪᓗᑎᒃᑯ ᑕᐃᒪᓐᖓᓂᒃ 

ᑲᔪᓯᒃᑲᓐᓂᓚᐅᖅᓯᒪᔪᓐᖏᑕᕗᑦ. 

ᑭᓯᐊᓂ ᖃᐅᔨᒪᑦᑎᐊᖅᑐᖓ ᒥᔅᑕ ᕼᐃᒃᔅ 

ᐃᓱᒫᓘᑎᒋᔭᖓᓂᒃ. ᐊᐱᕆᓚᐅᖅᑕᒃᑲ ᑕᐃᒃᑯᐊ 

ᐃᖅᑲᓇᐃᔭᖅᑎᖁᑎᒃᑲ ᕿᒥᕐᕈᓇᖁᓪᓗᒋᑦ 

ᑮᓇᐅᔭᓕᕆᔨᒃᑯᓐᓂ ᓇᓂᓯᔪᓐᓇᕋᔭᕐᒪᖔᑦᑕ 

ᑮᓇᐅᔭᓂᑦ. ᓱᓕ ᐅᓂᒃᑳᕐᕕᐅᓯᒪᓐᖏᑦᑐᖓ. 

ᖃᐅᔨᒪᑦᑎᐊᖅᑐᖓ ᐅᖅᓱᐊᓘᑉ ᐊᑭᑐᔪᐊᓘᓂᖓᓂᒃ. 

ᐅᖅᓱᐊᓗᐃᓪᓗ ᔮᓐᓄᐊᕆ 1-ᖑᑎᓪᓗᒍ 

ᐊᑭᑦᑐᕆᐊᕆᓚᐅᖅᓯᒪᒋᑎᑦ ᓄᓇᕗᒥᐅᑦ 

ᐱᔭᕆᐊᖃᓚᐅᖅᓯᒪᒻᒪᑦ ᐅᖅᓱᐊᓗᐃᑦ 

ᐊᑭᑦᑐᓗᐊᖅᑕᐃᒍᑎᖁᑎᕗᑦ ᐃᓚᒋᐊᖃᓚᐅᕐᒪᑦ.  

 

ᓂᕆᐅᑉᐳᖓ ᐅᖃᖃᑎᒋᒋᐊᖃᕐᓂᐊᖅᑐᒍᓗ 

ᐱᓕᕆᔨᖃᑎᒃᑲ ᑮᓇᐅᔭᓂᑦ ᐊᐅᓚᑦᑎᓂᕐᒧᓪᓗ 

ᑲᑎᒪᔩᑦ. ᐃᓄᑑᒐᒃᓴᐅᖏᒻᒪᑦ ᐱᓕᕆᐊᕆᔪᓐᓇᕈᒃᑯ 

ᐊᖏᖅᑕᐅᔭᕆᐊᖃᕋᔭᖅᑐᖓ ᑖᒃᑯᓇᓐᖓᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑎᑦ 

ᐊᐱᖅᑯᑎᒧᑦ, ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 2011-

ᖑᑎᓪᓗᒍ ᒥᓂᔅᑕᖓᑦ ᑮᓇᐅᔭᓕᕆᔨᒃᑯᑦ 

ᒪᓕᒐᓕᐅᕐᕕᒻᒥ 1,300-ᓂᒃ ᓄᓇᕗᒻᒥ 

ᓇᒻᒥᓂᖃᖅᑐᑦ ᐊᖏᕐᕋᕆᔭᓂᒃ ᐅᖅᓱᐋᓗᒻᒧᑦ 

ᐊᑭᑭᓪᓕᒋᐊᕈᑎᓂᒃ ᐊᑐᓚᐅᖅᓯᒪᒻᒪᑕ ᒐᕙᒪᒃᑯᑦ 

$600,000-$700,000 ᐊᑐᓚᐅᖅᓯᒪᒻᒪᑕ 

ᓄᑖᖑᕆᐊᖅᑕᐅᓚᐅᖅᓯᒪᓐᖏᒃᖢᓂᓗ ᐊᑐᓂᓗ 

ᐃᑲᔪᖅᑕᐅᔪᑦ 500-ᓂᒃ ᑐᓂᔭᐅᓚᐅᖅᖢᑎᒃ ᑕᒫᑦ 

ᑐᒃᓯᕋᖅᑐᑦ.  

 

ᐅᖃᖅᑎ, ᑖᒃᑯᐊ ᓈᓴᐅᓯᕆᔨᐅᓐᖏᒃᑲᓗᐊᖅᑐᖓ 

ᑮᓇᐅᔭᓕᕆᔨᑎᑐᑦ, ᑭᓯᐊᓂ ᐅᖃᑦᑎᐊᕈᓐᓇᖏᑦᑐᖓ 

$700,000 1 ᐳᓴᖑᐊᖓᓐᖏᒻᒪᓪᓘᓐᓃᑦ ᒐᕙᒪᒃᑯᑦ 

ᐊᐅᓚᔾᔪᑎᖏᑕ ᑮᓇᐅᔭᖅᑐᕈᑎᖏᑦᑕ. ᖄᒃᑲᓐᓂᐊᒍᑦ 

$500 ᐊᒃᓱᐊᓗᒃ ᐃᑲᔪᓪᓚᕆᒍᓐᓇᕐᒪᑦ 

ᓇᒻᒥᓂᖃᖅᑐᓄᑦ ᐊᖏᕐᕋᕆᔭᖏᓐᓄᑦ. 

 

ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᐃᑦᑐᓂᒃ ᒪᓕᒐᕐᓂᒃ 

ᐊᑐᕐᒪᖔᑕ ᑕᐃᒃᑯᐊ ᐅᖅᓱᐊᓗᓐᓄᑦ  



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑭᓪᓕᒋᐊᕈᑎᔅᓴᐃᑦ ᖃᓄᐃᑦᑐᓂᒃ 

ᐱᑕᖃᕈᓐᓇᕐᒪᖔᖅ ᓇᓗᓇᐃᖅᓯᔪᓐᓇᕐᒪᖔᖅ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᑦ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑕᐃᒫᒃ ᐊᐱᕆᒐᕕᑦ ᖁᔭᒋᕙᕋ. 

ᓇᓗᓇᓐᖏᑦᑐᖅ ᖃᐅᔨᕆᐊᑦᑎᐊᖅᓯᒪᒻᒪᑦ ᑕᒪᑐᒥᖓ. 

 

ᐄ, ᐊᒥᓱᑦ ᓄᓇᕗᒻᒥᐅᑕᐃᑦ ᑖᔅᓱᒥᖓ ᐱᓯᒪᒻᒪᑕ 

$700,000-ᒨᖓᔪᒥᒃ. ᖃᔅᓰᓐᓇᑯᓗᐃᑦ 

ᐊᖏᖅᑕᐅᓚᐅᓐᖏᑦᑐᑦ ᑐᒃᓯᕋᖅᑐᑦ. 

ᐊᖏᕐᕋᖃᖅᑐᐃᑦ ᓇᒻᒥᓂᖅ ᐱᔪᓐᓇᖅᑎᑕᐅᓚᐅᖅᑐᑦ 

ᓯᕗᓪᓕᖅᐹᖑᓪᓗᓂ ᐊᒻᒪᑦᑕᐅᖅ ᐅᖅᓱᐊᓘᑉ ᐊᑭᖓ 

ᕿᒥᕐᕈᐊᕆᐊᖃᓚᐅᕐᒥᔭᕗᑦ. 

 

ᐃᓕᓴᖅᓯᓯᒪᓪᓗᑕᐃᓛᒃ ᑮᓇᐅᔭᑦᑕ 

ᖃᓄᐃᓕᖓᓂᖓᓂᒃ ᐊᒻᒪ ᖃᑦᑎᓂᒃ ᑮᓇᐅᔭᓂᒃ 

ᐊᑐᐃᓐᓇᖃᕐᒪᖔᑦᑕ ᒐᕙᒪᒃᑰᓪᓗᑕ 

ᑮᓇᐅᔭᖃᖅᑎᒍᓐᓇᕈᑦᑎᒍ. ᑕᐃᒪ ᑮᓇᐅᔭᓕᕆᔨᑦ 

ᑲᑎᒪᔨᕋᓛᖏᓐᓄᑦ ᓇᓖᕌᕋᔅᓴᓂᒃ ᐱᑎᑕᐅᒍᓐᓇᖅᑐᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥ ᐃᓚᒋᐊᕈᑎ 

ᐊᐱᖅᑯᑎᒧᑦ, ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ 

ᐊᖏᕈᓐᓇᖅᐹ ᑖᔅᓱᒥᖓ ᐋᖅᑭᑦᑕᒥᓂᒃ 

ᓴᖅᑮᓛᖁᓪᓗᒍ ᐅᑭᐅᒃᑯᑦ ᑲᑎᒪᓂᖅᐳᑦ 

ᐃᓱᓕᓚᐅᓐᖏᓐᓂᖓᓂ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ, 

ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᒥᔅᑕ ᕼᐃᒃᔅ ᖃᐅᔨᒪᒻᒪᑦ ᑕᐃᒪ  

ᐅᖃᑦᑕᐅᑎᒋᔪᓐᓇᖏᓐᓇᒪ 

ᓇᓗᓇᐃᖅᑕᐅᓚᐅᖅᑎᓐᓇᒍ. ᖃᐅᔨᒪᒐᓗᐊᖅᑐᖓ 

ᑕᐃᒪᐃᓕᐅᕋᓱᒍᓐᓇᖅᑐᒍᑦ ᑭᓯᐊᓂ 

ᐱᓂᐊᕐᓂᕋᓪᓚᕆᓪᓗᖓ ᐅᖃᑦᑕᐅᑎᒋᔪᓐᓇᖏᓐᓇᒪ. 

ᑖᒃᑯᐊ ᐃᖅᑲᓇᐃᔭᖅᑎᕗᑦ ᐊᒃᓱᕈᖃᑦᑕᕐᖓᑕ 

ᐱᓕᕆᓪᓗᑎᒃ ᖃᐅᔨᒐᓱᐊᖅᑐᑎᒃ ᐊᒃᓱᕈᕈᓐᓇᕐᖓᑕ 

ᖃᐅᔨᒐᓱᐊᕐᓗᑎᒃ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ.  

 

ᐊᐱᖅᑯᑦ 007 - 4(1): ᐋᓐᓂᐊᕕᓕᐊᕈᔾᔨᓂᕐᒧᑦ 

ᐊᑐᐊᒐᐅᑉ ᐋᖅᑭᒋᐊᖅᑕᐅᖏᓂᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐋᓐᓂᐊᖅᑕᐃᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑎᒍᒪᔭᒃᑲ. 

 

ᐅᖃᖅᑎ, ᖃᐅᔨᒪᒐᔅᓯ ᑕᐃᒪ ᐅᖃᐅᓯᕆᖅᑲᐅᔭᓐᓂᒃ 

ᑖᒃᑯᐊ ᐋᓐᓂᐊᖅᑕᐃᓕᕆᔨᒃᑯᑦ ᐋᓐᓂᐊᔪᓄᑦ 

ᐊᐅᓪᓚᑎᑦᑎᓂᕆᕙᑦᑕᖓᓐᓂᒃ ᐊᓯᕈᐃᓯᒪᒻᒪᑕ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᓐᓇ ᖃᖓ 

ᐊᓯᔾᔨᑕᐅᓐᓂᕐᒪᖔᖅ ᐊᑐᐊᒐᖓ ᐊᒻᒪ ᓱᒻᒪᑦ 

ᑕᖅᑲᒃᑯᐊ ᖃᐅᔨᒃᑲᑕᐅᓐᓂᖏᓪᓚᑦ 

ᐊᓯᔾᔨᑕᐅᓐᓂᕐᖓᑦ ᑖᓐᓇ ᐊᑐᐊᒐᖓ?  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᕆᓂᕐᒧᑦ 

ᒥᓂᔅᑕ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐊᒻᒪᓗ ᖁᔭᓐᓇᒦᑦᑕᐅᖅ ᑲᑎᒪᔨᐅᖃᑎᒐ 

ᑕᐃᒫᒃ ᐊᐱᕆᒻᒪᑦ. ᑖᒃᑯᐊ ᐋᖅᑭᒋᐊᖅᓯᒪᔪᑦ 

ᐋᓐᓂᐊᔪᓄᑦ, ᐋᓐᓂᐊᕕᓕᐊᖅᑐᓄᑦ 

ᐊᐅᓪᓚᑎᑦᑎᖃᑦᑕᕐᓂᕐᒧᑦ ᐊᑐᐊᒐᐃᑦ ᔫᓂ 2013-ᒥᑦ 

ᐋᖅᑭᑦᑕᒥᓃᑦ ᐃᓱᓕᕝᕕᖃᖅᑐᓂ ᒫᔅᓯ 31, 2018-

ᖑᓕᖅᐸᑦ. ᑖᓐᓇ ᐊᑐᐊᒐᖓ ᖃᕋᓴᐅᔭᒃᑯᑦ 

ᐃᑭᐊᖅᑎᕕᑦᑎᓐᓂ ᐊᑐᐃᓐᓇᐅᑎᐊᖅᑐᖅ 

ᑕᑯᔭᐅᒍᒪᓐᓂᖅᑲᑦ ᖃᐅᔨᒪᔭᐅᑦᑎᐊᓕᖅᑐᓂᓗ 

ᐃᖅᑲᓇᐃᔭᖅᑎᑎᓐᓄᑦ ᑕᒪᓐᓇ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᓯᕗᓪᓕᖅᐹᒥ ᐊᐱᖅᑯᑎᒃᑲᓐᓃᑦ, ᒥᔅᑕ ᕋᒻᐴᑦ. 



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑐᑭᓯᔪᖓᐃᓛᒃ ᑖᓐᓇ ᐊᑐᐊᒐᖓ 

ᐋᓐᓂᐊᕕᓕᐊᕐᓂᕐᒧᑦ ᐊᑐᐊᒐᖓ ᐊᓯᔾᔨᖅᑕᐅᓐᓂᕐᒪᑦ, 

ᓇᓗᓇᐃᖅᓯᒃᑲᓐᓂᕈᓐᓇᖅᑭᓯ ᖃᓄᖅ 

ᐊᓯᔾᔨᖅᑕᐅᓪᓚᕆᓐᓂᕐᒪᖔᑕ ᐊᑐᐊᒐᖏᑦ? ᒫᓐᓇ 

ᐅᖃᐅᓯᕆᒍᓐᓇᖏᒃᑯᕕᒋᑦ ᑖᒃᑯᐊ ᒪᓕᒐᓕᐅᕐᕕᒻᒧᑦ 

ᓴᖅᑭᕈᓐᓇᓛᖅᑭᒋᑦ ᑲᑎᒪᓂᕗᑦ 

ᐃᓱᓕᓚᐅᓐᖏᓐᓂᖓᓂ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕ ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑖᓐᓇᓕ ᐊᑐᐊᒐᖓ ᐊᓯᔾᔨᖅᑕᐅᔪᔪᖅ 

ᐱᔾᔪᑎᒋᓪᓗᒍ ᖃᐅᔨᒪᒍᓐᓇᕐᓂᐊᕋᑦᑕ 

ᑕᐃᒫᔅᓴᐃᓐᓇᖅ ᐊᐅᓪᓚᕆᐊᓕᑦ 

ᐊᐅᓪᓚᖅᑎᑕᐅᕙᒃᑲᓗᐊᕐᒪᖔᑕ ᓄᓇᕗᑦ 

ᐊᕕᑦᑐᖅᓯᒪᓂᓕᒫᖏᓐᓂᑦ. ᐃᓚᖓ ᐊᑐᐊᒐᐅᑉ, 

ᐊᐅᓪᓚᖅᑎᑦᑎᓂᕐᒧᑦ ᐊᑐᐊᒐᐅᑉ ᒫᓐᓇ 

ᐃᒪᐃᓕᖓᒻᒪᑦ ᐊᒻᒪᓗ ᒪᓕᑦᑎᒋᖃᑦᑕᖅᑕᖏᑦ 

ᐊᖏᖅᑕᐅᔭᕆᐊᖃᖅᐸᑦᑐᑦ ᐊᖏᔪᖅᑳᕆᔭᐅᔪᒧᑦ 

ᐱᓕᕆᕕᓐᓄᑦ ᐃᒫᒃ ᐃᓅᓴᓗᐊᓐᖏᒐᐃᒻᒪᑕ 

ᐅᕝᕙᓘᓐᓃᑦ ᑖᓐᓇ ᐃᓱᒪᒥᑎᒍᑦ, ᑎᒥᒥᑎᒍᓪᓘᓐᓃᑦ 

ᐊᔪᖅᑲᑦ ᓇᒻᒥᓂᖅ ᐃᑲᔪᖅᑎᖃᒃᑲᓂᓐᖏᓪᓗᓂ 

ᐊᐅᓪᓚᕈᓐᓇᖏᑉᐸᑦ ᐅᕝᕙᓘᓐᓃᑦ ᐃᓄᑦᑐᑐᐊᖅ 

ᐅᖃᐅᓯᓕᒃ ᐃᓄᒃ, ᐊᑕᐅᓯᑐᐊᕐᒥᑦ ᐅᖃᐅᓯᓕᒃ 

ᐃᓄᑦᑎᑐᑦ ᐃᑲᔪᖅᑕᐅᒋᐊᖃᖅᑲᑦ ᐊᐅᓪᓚᕆᐊᖃᖅᑲᑦ 

ᐊᖏᖅᑕᐅᓯᒪᔪᒧᑦ ᐃᑲᔪᖅᑕᐅᕕᐅᔪᒧᑦ ᐊᒻᒪᓗ 

ᑐᓵᔨᖃᔾᔮᓛᓐᖏᑉᐸᑕ ᑕᐅᓇᓂ ᐅᐸᓐᓂᐊᖅᑕᖓᓂ 

ᑖᒃᑯᓄᖓ ᑕᕝᕙ ᐊᖏᖅᑕᐅᓚᕿᔾᔪᑎᒋᔪᓐᓇᖅᑕᖏᑦ 

ᒪᓕᑦᑎᖃᕐᓂᐊᖅᑲᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᐃᐊᓪ. ᐊᐃᑉᐹᓂ ᐊᒻᒪᓗ ᐊᐱᖅᑯᑎᒃᑲᓐᓃᑦ, ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ 

ᐊᑐᐊᒐᑐᖃᕆᔪᔭᖏᑦ ᑕᑯᓐᓈᖅᑐᒋᑦ ᐊᒻᒪᓗ 

ᓴᓂᓕᖃᖅᑎᑦᑐᒋᑦ ᓄᑖᓂᒃ ᐊᑐᐊᒐᖏᓐᓂᒃ 

ᖃᐅᔨᒪᔪᖓ ᑕᒪᒃᑯᐊ 

ᐊᖏᖅᑕᐅᔪᓐᓇᕐᓂᐅᖃᑦᑕᖅᑐᐃᑦ ᐃᓐᓇᑐᖃᐃᑦ 

ᐊᐃᑉᐸᖃᕆᐊᖃᖅᑎᓪᓗᒋᑦ ᐊᑐᕈᓐᓃᕐᖓᑕ. 

ᐃᓐᓇᑐᖃᓪᓚᕆᓐᓄᑦ ᑐᕌᖓᓪᓚᕆᑉᐸᔪᒐᓗᐊᖅᑐᑎᒃ 

ᑕᒪᒃᑯᓄᖓᖔᖅ ᓵᓐᖓᑎᑕᐅᕙᓕᕐᖓᑕ  

ᐃᓄᑦᑎᑐᑐᐊᖅ ᐅᖃᐅᓯᓕᓐᓄᑦ ᐊᒻᒪᓗ ᑕᐅᓇᓂ 

ᑐᓵᔨᓂᒃ ᐊᑐᐃᓐᓇᖃᖅᐸᒐᑎᒃ. 

ᓇᓗᓇᐃᖅᑐᐃᑦᑎᐊᕈᓐᓇᖅᑲ ᒥᓂᔅᑕ ᑕᐃᒪᓐᓇ 

ᖃᓄᑎᒋ ᐊᓯᔾᔨᖅᑕᐅᓯᒪᒻᒪᖔᖅ ᑖᓐᓇ ᐊᑐᐊᒐᖓ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐋᓐᓂᐊᖅᑕᐃᓕᓕᕆᓂᕐᒧᑦ ᒥᓂᔅᑕ ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᑕᐃᒫᒃ. 

ᓇᓗᓇᐃᕆᐊᕐᓗᒍ, ᐃᓄᑦᑎᑐᑐᐊᖅ ᐅᖃᐅᓯᓕᒃ 

ᐃᓐᓇᑐᖃᖅ ᒪᓕᑦᑎᖃᕈᓐᓇᖅᑐᖅ 

ᑐᓵᔨᑕᖃᕐᓂᐊᓐᖏᑉᐸᑦ ᐅᐸᒐᓱᐊᖅᑕᖓᓂ. ᑖᓐᓇ 

ᐊᓯᕈᖅᑕᐅᓚᐅᖅᑎᓐᓇᒍ ᐃᓐᓇᑐᖃᐃᑦ 65-ᓂᒃ 

ᐅᑭᐅᓕᑦ ᐅᖓᑖᓄᓪᓗ 

ᒪᓕᑦᑎᖃᑦᑕᐅᑎᒋᒍᓐᓇᖅᐸᓚᐅᖅᑐᑦ.  

 

ᐄ, ᐅᖃᐅᑎᑦᑎᐊᕈᒪᒋᒃᑭᓪᓕ ᐃᓐᓇᑐᖃᖅᑕᖃᖅᑲᑦ 

ᐊᐅᓪᓚᕐᓗᓂ ᒪᓕᑦᑎᖃᕆᐊᖃᖅᑲᑦ 

ᖃᓄᑐᐃᓐᓇᑦᑎᐊᖅ ᐱᔾᔪᑎᖃᕐᓗᓂ 

ᓇᓗᓇᐃᖅᓯᖅᑲᐅᔭᕐᓂᒃ ᑎᒥᖏᑎᒍᑦ 

ᐊᔪᕈᑎᖃᓐᖏᒃᑲᓗᐊᕐᓗᓂ 

ᐃᑲᔪᖅᑕᐅᒃᑲᓐᓂᕆᐊᖃᖅᐸᑦ 

ᒪᓕᑦᑎᖃᖁᔭᐅᓐᖏᑉᐸᑦ ᐅᕐᓂᓗᔅᓴᕐᕕᖃᕐᖓᑕ 

ᑕᐃᒃᑯᓂᖓ ᐋᓐᓂᐊᕕᓕᐊᖅᑐᓄᑦ ᐅᕐᓂᓗᖅᓴᕕᓐᓄᑦ 

ᐊᓪᓚᕕᓐᓄᑦ ᐅᖃᐅᔾᔨᓗᓂ ᐋᒡᒑᖅᑕᐅᓐᓂᕈᓂ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᐃᐊᓪ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᖓᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 008 - 4(1): ᑕᓯᐅᔭᕐᔪᐊᒥ 

ᖃᓂᒋᔭᖃᑎᒌᑦ ᑲᑎᒪᓂᖓᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑖᒃᑯᐊᓕ ᐊᐱᖅᑯᑎᒃᑲ ᓄᓇᓕᓐᓂ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑯᓐᓄᑦ. 

 

ᐊᐃᐳᕈᖑᑎᓪᓗᒍ 2013-ᖑᑎᓪᓗᒍ ᑕᓯᐅᔭᕐᔪᐊᕐᒥ 

ᓴᓂᓕᕇᑦ ᑖᒃᑯᐊ ᓯᕗᓕᖅᑎᑦ ᑲᑎᒪᔪᒻᒪᑕ 

ᐃᒃᓯᕙᐅᑕᖃᖅᓱᑎᒃ ᑲᑐᔾᔭᐅᔪᓂᒃ 

ᓄᓇᓕᓕᕆᔨᒃᑯᓐᓄᑦ ᐊᒻᒪ ᒐᕙᒪᒃᑯᑦ  

ᐱᔨᑦᑎᕋᑦᑎᖏᓐᓄᑦ ᑕᕝᕙᓂ ᑰᔾᔪᐊᕌᓗᒻᒥ. ᑖᓐᓇ 

ᑲᑎᒪᔾᔪᐊᕐᓂᐅᔪᖅ ᑖᓐᓇ ᓯᕗᓕᖅᑎᓂᒃ ᓄᓇᕘᒻᒥ 

ᒫᓂᑑᕙᒥᐅᑕᕐᓂᓪᓗ ᑲᑎᑎᑦᑎᓂᐅᓲᖅ ᐊᒻᒪᑦᑕᐅᖅ 

ᐊᒥᓱᑲᓪᓚᓂᒃ ᑭᕙᓪᓕᕐᒥ ᓄᓇᓕᓐᓂ, ᑖᓐᓇ 

ᐊᕐᕕᐊᖅ ᓄᓇᓕᕗᑦ ᐃᓚᒋᔭᐅᖃᑦᑕᓲᖅ. 

 

ᒥᓂᔅᑕ ᓇᓗᓇᐃᖅᓯᓪᓚᕆᒍᓐᓇᖅᑲ ᖃᖓᒃᑯᑦ ᑖᓐᓇ 

ᑕᓯᐅᔭᕐᔪᐊᕐᒥ ᓴᓂᓪᓕᕇᑦ ᓯᕗᓕᖅᑎᑦ 

ᑲᑎᒪᑎᑕᐅᓂᖓ ᐊᑐᖅᑕᐅᓛᕐᒪᖔᖅ ᑕᕝᕙᓂ 

ᐊᕐᕌᒍᑦᑎᓐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑯᓐᓄᑦ. ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᑐᑭᓯᔪᖓ ᑕᐃᓐᓇ ᑭᖑᓪᓕᕐᒥᑦ 

ᑕᓯᐅᔭᕐᔪᐊᕐᒥ ᓴᓂᓪᓕᕇᑦ ᓯᕗᓕᖅᑎᑦ 

ᑲᑎᒪᖃᑎᒌᓐᓂᖓ ᐋᖅᑭᔅᓯᒪᓐᖏᒻᒪᑦ, ᐅᓪᓗᖓ 

ᓇᓗᓇᐃᕈᓐᓇᖏᑦᑕᕋ ᓇᒦᓛᕐᒪᖔᑕᓗ ᓄᓇᓕᒻᒥ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐊᐱᖅᑯᑎᒃᑲᓐᓃᑦ ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐃᓚᖓᑦ ᑕᕝᕙ ᐃᓱᒫᓗᒋᔭᐅᔪᖅ ᐅᖃᐅᓯᐅᔪᔪᖅ 

ᑲᑎᒪᓂᖃᑦᑎᓪᓗᒋᑦ ᑕᓯᐅᔭᕐᔪᐊᕐᒥ ᓴᓂᓪᓕᕇᑦ 

ᑲᑎᒪᕕᔾᔪᐊᕐᓂᖓᓂ ᐸᕐᓇᐅᑎᓕᐅᓚᐅᖅᓯᒪᒻᒪᑕ 

ᐅᑭᐅᒃᑯᑦ ᐊᑐᖅᑕᐅᐊᑦᑕᕈᓐᓇᖅᑐᒧᑦ 

ᐊᑐᕆᐊᓕᐅᕈᒻᒪᓗᑎᒃ ᒫᓂᑑᕙᐅᑉ 

ᐅᑭᐅᖅᑕᖅᑐᖓᓂᒃ ᐅᐊᓐᓇᖓᓂᑦ ᑕᒫᐅᖓ 

ᑭᕙᓪᓕᕐᒧᑦ. ᑕᐃᑲᓂ ᐱᓂᐊᕐᓂᕋᖅᑐᖃᓚᐅᖅᓯᒪᒻᒪᑕ 

ᓄᓇᕘᑦ ᐊᒻᒪ ᒫᓂᑑᕙ ᒥᓂᔅᑕᖏᑦ ᑖᔅᓱᒥᖓ 

ᓴᖅᑮᓂᐊᕐᓂᕋᖅᑐᑎᒃ ᒐᕙᒪᑐᖃᒃᑯᓐᓄᑦ. ᒥᓂᔅᑕ 

ᐅᖃᕈᓐᓇᖅᑲ ᑕᐃᒪᐃᔅᓯᒪᓕᕐᒪᖔᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖅᑲᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂ 

ᐊᒻᒪ ᒐᕙᒃᑯᓐᓄᑦ ᐱᔨᑦᑎᕋᑦᑎᑯᓐᓄᑦ. ᒥᔅᑕ 

ᓴᒻᒧᖅᑐᖅ. 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ):ᖁᔭᓐᓇᒦᒃ 

ᐅᖃᖅᑎ. ᑖᓐᓇ ᑐᓴᕐᓗᒍ ᐱᑐᐃᓐᓇᑲᐃᓐᓇᖑᓱᑦᑕᕋ 

ᑐᑭᓯᑦᑎᐊᕈᒃᑯᑦ ᑕᐃᓐᓇ ᒪᓕᒐᓕᐅᖅᑎ 

ᐅᖃᐅᑎᓛᑐᐃᓐᓇᖃᕋ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑖᔅᓱᒥᖓ 

ᐊᐱᖅᑯᑎᒥᒃ ᑎᒍᓯᕗᖅ. ᑭᖑᓪᓕᕐᒧᑦ 

ᓅᒋᐊᓐᖑᓱᓕᕋᑦᑕ ᐊᐱᖅᑯᒻᒧᑦ. ᐅᖃᐅᓯᒃᑯᑦ 

ᐊᐱᖅᑐᑎᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒪᑉᓴᓚᒃ. 

 

ᐊᐱᖅᑯᑦ 009 - 4(1): ᑕᓯᐅᔭᕐᔪᐊᒥ 

ᖃᓂᒋᔭᖃᑎᒌᑦ ᑲᑎᒪᓂᖓᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᒃᑎᔨ. ᐅᖃᖅᑎᑦᑎᔨ 

ᑖᓐᓇ ᐊᐱᖅᑐᑎᒋᓂᐊᖅᑕᕋ ᑐᕌᑦᑎᓐᓂᐊᖅᑕᕋ 

ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐃᓚᖓᑦ ᐊᐱᖅᑯᑕᐅᒐᓛᕌᔾᔪᖅᑰᒐᓗᐊᖅ ᑭᓯᐊᓂ 

ᑕᒪᓐᓇ ᐃᓱᒫᓘᑕᐅᓪᓚᕆᓲᖑᖕᒪᑦ ᐊᒥᓱᓄᑦ 

ᐊᐱᖅᑯᑕᐅᕙᒃᖢᓂ ᓇᓗᓇᐃᓐᓇᓲᖑᓪᓗᓂᓗ 

ᑕᒪᒃᑯᐊ ᐱᖃᑎᖃᕆᐊᖃᓲᑦ ᑕᐅᓄᖓ 

ᐃᓐᓇᐅᒐᓗᐊᕈᑎᒃ. ᑭᓯᐊᓂ ᐱᓚᒃᑕᐅᔭᕆᐊᖃᖅᑐᑦ 

ᑕᐅᓄᖓ ᐅᐊᓇᐱᒡᒨᖓᖅᑎᑕᐅᓪᓗᑎᒃ 

ᐱᖃᑎᖃᓐᖏᖦᖢᑎᒃ 

ᐊᖏᕐᕋᖅᑎᑕᐅᑐᐃᓐᓇᖃᑦᑕᖅᓯᒪᓕᕐᒪᑕ, 

ᖃᑦᓯᑲᓪᓚᒃᖢᑎᒃ ᑕᐃᒪᓐᓇᐃᓕᕐᒪ ᓱᒋᐊᖅᑕᐅᓇᑎᒃ. 

ᐃᓱᐊᖅᓴᐃᔨᖏᑦ ᐱᓚᒃᑐᐃᔪᒪᓐᖏᒻᒪᑕᒎᖅ ᑖᓐᓇ 

ᐃᑲᔪᖅᑎᖃᓐᖏᓗᐊᕈᑕ. 

 

ᐊᐱᕆᔪᒪᖕᒥᔪᖓ ᒥᓂᔅᑕ ᒥᓂᔅᑕᒧᑦ ᑕᒪᑐᒥᖓᑦ 

ᑭᒃᑯᖏᒃᑯᐊ ᑕᐃᒪᓐᓇ ᐃᓱᒪᓕᐅᓲᖑᕙᑦ ᑭᓇ 

ᐃᓱᒪᓕᐅᖅᑎᓪᓚᕆᐅᕙ ᑕᐃᒪᓐᓇᐃᑦᑐᓂᒃ ᑖᓐᓇ 

ᑕᐅᓄᖓ ᑕᑯᔭᐅᔭᖅᑐᕐᓂᐊᖅᑐᖅ ᐅᕙᓘᓐᓃᑦ 

ᐱᓕᕆᐊᖑᔭᖅᑐᕐᓂᐊᖅᑐᖅ 

ᐱᖃᑎᖃᕆᐊᖃᓐᖏᒻᒪᖔᖅ. ᑐᑭᓯᓇᕐᓂᕈᒪ 

ᑖᑦᓱᒪᓐᖓᑦ ᑭᐅᕌᓪᓚᒍᓐᓇᖅᐹᖓ. ᖁᔭᓐᓇᒦᒃ 

ᐅᖃᖅᑎᒃᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᐃᓕᒪᓂᓕᕆᔨᒻᒧᑦ 

ᒥᓂᔅᑕ, ᒥᔅ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᒪᓕᒐᓕᐅᖅᑕᐅᖃᑎᒐ ᐊᐱᖅᑯᑎᖃᕐᒪᑦ ᑕᒪᑐᒥᖓ. 

ᑕᒪᓐᓇ ᒪᓕᒃᑎᖃᕆᐊᖃᕐᓂᖅ 

ᐋᓐᓂᐊᕐᕕᓕᐊᖅᑐᖃᕐᓂᐊᖅᐸᑦ ᒪᓕᒐᐅᔪᖅ ᑕᐃᒪ 

ᐊᐱᖅᑯᑎᖓ ᑭᓇᒃᑯᓐᓂᒃ 

ᐊᖏᖅᑕᐅᔭᕆᐊᖃᖅᐸᒻᒪᖔᑦ. ᑕᐃᒪ 

ᑎᓕᐅᕆᒋᐊᖅᑳᓲᑦ ᑕᑯᔭᖅᑐᖅᑕᐅᔪᐃᑦ ᑕᐃᒃᑯᐊ 

ᐋᓐᓂᐊᖅᓯᐅᖅᑎᑦ ᐊᖏᖅᑎᐅᖏᑦᑐᖅ ᑭᓯᐊᓂ 

ᑎᓕᐅᕆᒋᐊᓲᑦ ᑕᒪᒃᑯᐊ ᓄᓇᓕᓐᓃᑦᑐᐃᑦ, ᐅᓇ 

ᓘᒃᑖᓕᐊᖅᓯᒪᔪᖅ ᐊᐅᓪᓚᕐᓂᐊᕐᓕᕐᒪᑦ 

ᒪᓕᒃᑎᖃᕆᐊᓕᒃ ᐃᒪᐃᓕᑉᐸᑕ. ᑕᐃᒪ ᑕᐃᒃᑯᐊ 

ᐊᖏᔪᖅᑳᖏᑦ ᑐᑭᒧᐊᑦᑎᑦᑎᔨᐅᓂᕋᖅᑕᐅᔪᐃᑦ 

ᑕᒪᒃᑯᐊ ᐊᕕᑦᑐᖅᓯᒪᔪᓂ, ᑕᐃᒃᑯᐊ 

ᐊᖏᖅᑎᐅᒐᔭᐅᖅᑐᐃᑦ. ᑕᐃᓐᓇ ᑐᒃᓯᕋᐅᑕᐅᔪᖅ 

ᒪᓕᒃᑎᕋᕆᐊᖃᕐᒪᖔᖅ. ᖁᔭᓐᓇᒦᒃ ᐅᖃᖅᑎᒃᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐊᐱᖅᑯᑎᒃᑲᓐᓃᑦ. ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᐅᓇ ᑕᐃᒪᓐᓇᐃᑦᑐᖃᖅᑎᓪᓗᒍ 

ᐊᖏᕋᖅᑎᑕᐅᑐᐃᓐᓇᖃᑦᑕᕐᒪᑕ 

ᐱᓕᕆᐊᖑᓂᐊᖅᑑᒐᓗᐊᑦ ᐱᖃᑎᖃᖏᓐᓂᖏᓐᓄᑦ 

ᒥᐊᓂᖅᓯᔭᒃᓴᖃᖏᓐᓂᖏᓐᓄᑦ 

ᐃᑲᔪᖅᑎᔅᓴᖃᖏᓐᓂᖏᓐᓄᑦ. ᑖᒃᑯᐊᖃᐃ 

ᐸᖅᓴᐃᔨᐅᕙᑦᑐᑦ ᖃᖓᑦᑕᐅᑎᒐᓚᓐᓂᒃ ᑕᐅᓄᖓ 

ᐊᐅᓪᓚᖅᑎᑕᐅᓂᐊᖅᑐᓂᒃ 

ᖃᐅᔨᒪᕙᒌᖃᑦᑕᖅᑑᒐᓗᐊᖅᑲᐃ ᑖᒃᑯᐊ 

ᐃᑲᔪᖅᑎᖃᓪᓚᑦᑖᕆᐊᖃᒻᒪᕆᓐᓂᖏᑦ ᑕᐅᓄᖓ 

ᖃᐅᔨᒪᑎᑕᐅᖃᑦᑕᐳᖅᑲᐃ, ᖃᐅᔨᒪᕗᖃᐃ ᒥᓂᔅᑕ 

ᑖᔅᓱᒥᖓ. ᖁᔭᓐᓇᒦ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᕆᓂᕐᒧᑦ 

ᒥᓂᔅᑕ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᖁᕐᒦᒃ ᐅᖃᖅᑎᑦᑎᔨ. 

ᐊᐅᓪᓚᕐᓂᐊᓕᕌᖓᑕ, ᑕᐃᒪ ᓄᓇᓕᓐᓂ 

ᖃᓪᓗᓈᓂᓘᓐᓃᑦ ᓄᓇᓕᓐᓂᓘᓐᓃᑦ ᑕᒪᒃᑯᐊ 

ᐊᖏᕐᕋᒥᓄ ᐅᑎᕐᓂᐊᓕᕌᖓᑕ ᖃᐅᔨᒪᔭᐅᖃᑦᑕᖅᑐᑦ 

ᖃᖓᑦᑕᐅᑎᑖᖃᑦᑕᕐᒪᑕ ᓲᖃᐃᒻᒪ ᐅᑎᕐᓂᐊᓂᕐᓄᑦ. 

ᐅᑎᕈᑎᖏᓐᓂᒃ ᐋᖅᑭᒍᔾᔭᐅᖃᑦᑕᖅᑐᑦ 

ᖃᐅᔨᒪᔭᐅᒐᒥᒃ ᑭᓯᐊᓂ ᐊᒻᒪᓗ ᑖᓐᓇ ᐃᒪᖓᑦ 

ᐅᖃᖅᑲᐅᒐᒪ ᑕᐃᒃᑯᐊ ᓄᑖᑦ ᒪᓕᒐᐅᔪᐃᑦ 

ᐊᑕᐅᓯᕐᒥ ᒪᓕᒐᐅᑉ ᐃᓗᐊᓂ ᐱᑕᖃᑐᐊᖅᐸᑦ 

ᒪᓕᑦᑎᖃᕆᐊᖃᓂᕐᒧᑦ ᑕᐃᓐᓇ ᐊᑕᐅᓯᖅ 

ᐃᓱᒪᒋᓗᒍ ᓲᕐᓗ ᑎᒥᒥᒍᑦ ᐊᔪᕈᑎᖃᓗᐊᖅᐸᑦ 

ᐃᑲᔪᖅᑕᐅᔭᕆᐊᓕᒃ ᓲᕐᓗ (ᑐᓵᔨᑎᒍᑦ) 

ᐃᑲᔪᖅᑕᐅᑲᓐᓂᖏᓪᓗᓂ ᐱᒍᓐᓇᖏᑉᐸᑦ  

(ᑐᓵᔨᑎᒎᖏᑦᑐᖅ) ᑐᑭᓕ ᑎᒥᒥᒍᑦ 

ᐃᑲᔪᖅᑎᖃᕆᐊᖃᓂᖅᐸᑦ ᑖᓐᓇ 

ᒪᓕᑦᑎᖃᕆᐊᖃᕐᓂᖓ. ᑕᒪᓐᓇ 

ᕿᒥᕐᕈᓇᑦᑕᐅᒋᐊᒃᑲᓐᓂᓲᖅ ᐋᓐᓂᐊᓯᐅᖅᑏᑦ 

ᑕᐃᒃᑯᐊ ᐊᕕᑦᑐᖅᓯᒪᔪᓂ ᑐᑭᒧᐊᖅᑎᑦᑎᔨᓄᑦ 

ᐅᖃᕆᐊᖃᖅᓯᒪᖃᑦᑕᖅᑐᑦ ᑕᐃᒫ 

ᒪᓕᑦᑎᖃᕆᐊᖃᖅᑐᖃᕐᒪᖔᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᖏᓕᐊᓂ ᐃᓚᒋᐊᕈᑎᒃᓴᖅ 

ᐊᐱᖅᑯᑎᑦ. ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᖁᔭᓐᓇᒦᖅᐸᕋ ᒥᓂᔅᑕ ᑕᒪᑐᒥᖓ ᑭᐅᑦᑕᕐᒪᑕ. ᐃᓛᒃ 

ᑕᒪᓐᓇ ᓇᓗᓇᐃᖅᑕᐅᔭᓪᓚᑖᕆᐊᖃᒻᒪᕆᒻᒪᑦ 

ᓇᓗᓇᖃᑦᑕᕐᒪᑦ ᐊᐱᖅᓱᖅᑕᐅᓪᓗᓂ ᐅᕝᕙᓘᓐᓃᑦ 

ᐊᐱᕆᓇᓱᓕᕋᓗᐊᕌᖓᑕ ᑭᒃᑯᓐᓂ ᒪᑯᐊ ᑲᒪᒋᔭᐅᓲᑦ. 

ᑐᑭᓯᔪᖔ ᐃᒪᓐᓇᐃᓕᔪᖑᓈ ᑖᒃᑯᐊ ᓇᔭᓐᖑᐊᑦ 

ᐃᓱᒪᑕᕆᔭᖏᑦ ᐃᓱᒪᓕᐅᖅᑎᐅᖏᑦᑐᑦ 

ᑕᐃᒪᓐᓇᐃᑦᑐᒧᑦ ᑕᐃᒃᑯᐊ ᓲᕐᓗ ᑲᖏᖅᖠᓂᕐᒥ 

ᑖᓐᓇ ᑲᒪᒋᔭᐅᒻᒪᑦ ᑭᕙᓪᓕᖅ ᑕᐃᑲᒻᒪᒥᐊᖅ 

ᐃᓱᒪᓕᐅᖅᑕᐅᓲᑦ ᑕᕝᕙᓐᖓᑦ ᓄᓇᓕᒻᒥᐅᖏᑦᑐᖅ? 

ᖁᔭᓐᓇᒦ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ. ᓄᓇᓕᓐᓂ ᓇᔭᓐᖑᐊᑦ 

ᐱᖁᔨᖃᑦᑕᕐᒪᑕ ᑖᓐᓇ 

ᒥᐊᓂᖅᓯᔨᖃᕆᐊᖃᕐᓂᖓᓄᑦ 

ᐊᖏᖅᑎᑦᑎᔨᐅᖃᑦᑕᖅᖢᑎᓪᓗ. ᕿᐱᓗᑦᑕᐅᒍᑕᐅᔪᑦ 

ᑕᒪᒃᑯᐊ ᐊᔪᐃᓐᓈᕈᑕᐅᔪᓐᓇᖅᑐᑦ ᑕᒪᒃᑯᓄᖓ 

ᐋᓐᓂᐊᕐᕕᓕᐊᓂᕐᒧᑦ ᑲᒪᔨᐅᔪᒧᑦ 

ᐋᓐᓂᐊᕐᕕᓕᐊᓂᐊᖅᑐᓄᑦ. ᖁᔭᓐᓇᒦ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᑦ ᐅᖃᐅᓯᒃᑯᑦ. 

ᑐᓄᓂᕐᒥ ᒪᓕᒐᓕᐅᖅᑎ, ᒥᔅᑕ ᐃᓄᒃ. 

 

ᐊᐱᖅᑯᑦ 010 - 4(1): ᐊᑦᑐᐃᓂᖓ 2014-ᒧᑦ 

ᒐᕙᒪᑐᖃᒃᑯᑦ ᑮᓇᐅᔭᖅᑑᑎᒃᓴᖓ ᓄᓇᕗᒻᒧᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᓐᓄᓴᒃᑯᑦ 

ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᓪᓗ. ᐅᖃᖅᑎ, 

ᐊᐱᕆᔪᒪᔪᖓ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᖅᑭᐅᓚᐅᖅᑐᒥ ᑲᓇᑕᐅᑉ ᒐᕙᒪᒃᑯᖏᑦ 

ᑮᓇᐅᔭᖅᑑᑎᔅᓴᒥᓐᓂᒃ ᐅᓂᒃᖅᑳᑎᓪᓗᒋᑦ ᐃᒪᓐᓇ 

ᑎᑎᕋᖅᓯᒪᔪᖃᓚᐅᕐᒪᑕ. ᑕᐃᒧᖔᕐᓗᒍ, 

“ᐱᓕᕆᖃᑎᖃᕐᓗᑕ ᓄᓇᓕᓐᓂ ᐊᕕᑦᑐᖅᓯᒪᔪᓂ 

ᒐᕙᒪᖏᓐᓂᒃ ᐊᒻᒪᓗ ᓄᓇᓕᓐᓂ 

ᓄᓇᓕᕋᓛᖑᓂᖅᓴᐅᔪᓂᒃ ᐋᖅᑭᔅᓯᓇᓱᐊᕐᓗᑕ 

ᐸᕐᓇᓪᓗᑕᓗ ᐃᖏᕐᕋᓂᕐᒧᑦ ᐊᑐᖅᑕᐅᓂᐊᖅᑐᓂᒃ.” 

ᐅᖃᖅᑎ, ᑕᐃᒧᖔᖅᑕᕋ ᐱᔭᕇᖅᐸᕋ. 

 

ᐅᖃᖅᑎ, ᐅᑉᐱᕈᓱᓪᓚᕆᒃᑲᒪ ᓈᒻᒪᑦᑐᒥᒃ 

ᐃᖏᕐᕋᔪᓕᕆᓂᕐᒧᑦ ᐱᖁᑎᖃᕐᓂᕐᒧᑦ 

ᐱᑕᖃᕐᓂᐊᖅᐸᑦ ᓄᓇᓕᖁᑎᑦᑎᓐᓂ, 

ᐱᓗᐊᖅᑐᒥᓪᓗ ᒥᑦᑎᑕᒪᓕᒻᒥ ᓈᒻᒪᑦᑐᒥᒃ 

ᐱᖁᑎᖃᕐᓂᖅ ᐱᑕᖃᕆᐊᖃᕋᓱᒋᓪᓗᒍ ᐅᒥᐊᒃᑯᕕᑦ 

ᐃᓚᐅᓗᑎᒃ.  

 

ᒥᓂᔅᑕᒧᑦ ᐅᖃᐅᔾᔭᐅᔪᒪᓪᓗᖓ ᑕᐃᒃᑯᐊ 

ᐅᖃᖅᓯᒪᑎᓪᓗᒋᑦ ᐱᓕᕆᖃᑎᖃᕐᓂᐊᕐᒪᑕᒎᖅ 

ᑲᓇᑕᐅᑉ ᒐᕙᒪᒃᑯᖏᑦ ᑕᒪᑐᒪ ᒥᒃᓵᓄᑦ, ᑕᒪᓐᓇ 

ᐅᖃᖃᑎᒌᓐᓂᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐅᖃᖃᑎᖃᕐᓂᖅ ᐱᒋᐊᖅᓯᒪᓕᖅᐸ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒪᓕᒐᓕᐅᖅᑎ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᒋᑦ ᐊᒻᒪᓗ ᒥᔅᑕ ᐃᓄᒃ 

ᖁᔭᓐᓇᒦᖅᑐᒍ. ᐄ, ᖃᐅᔨᒪᔪᖓ ᑕᒪᓐᓇ 

ᐅᒥᐊᒃᑯᕕᓕᕆᓂᖅ ᓯᕗᓪᓕᖅᐸᐅᑎᓯᒪᒻᒪᒋᑦ 

ᒪᓕᒐᓕᐅᕐᕕᒻᒧᑦ ᐊᕐᕌᒍᒐᓴᐅᓕᖅᑐᓂᒃ. 

 

ᒫᓐᓇᐅᔪᖅ ᐅᖃᕈᓐᓇᖏᑦᑐᖓ ᑭᓱᐃᑦ 

ᐅᖃᖃᑎᒌᒍᑕᐅᓯᒪᒻᒪᖔᑕ. ᖃᐅᔨᒪᒐᓗᐊᖅᑐᖓ 

ᒥᓂᔅᑕᐅᖃᑎᒐ ᕼᐋᒻᓚᓕᕆᔨᒃᑯᓐᓂ 

ᐱᓕᕆᔨᖏᓪᓘᓐᓃᑦ ᐅᖃᖃᑎᖃᖅᓯᒪᒻᒪᑕ 

ᒐᕙᒪᑐᖃᒃᑯᓐᓂᒃ ᐊᖏᖃᑎᒌᒍᑎᑦ ᒥᒃᓵᓄᑦ 

ᐱᖁᑎᕐᔪᐊᓕᕆᓂᕐᒧᐊᖓᔪᓂᑦ, ᓴᓇᓂᕐᒧᑦ ᑲᓇᑕᒥ 

ᑮᓇᐅᔭᖃᕐᕕᓕᕆᓪᓗᑎᓪᓗ ᒑᓯᒧᑦ ᑖᒃᓰᔭᕈᑕᐅᔪᒥᓪᓗ, 

ᑭᓯᐊᓂ ᒫᓐᓇ ᐅᖃᕈᓐᓇᖏᑦᑐᖓ ᑕᒪᒃᑯ 

ᐃᓗᓕᓪᓚᕆᑯᓗᖏᓐᓂᑦ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑲᖅ 

ᐲᑕᓴᓐ. ᓯᕗᓪᓕᖅᐹᒥ ᑖᓐᓇ ᐊᐱᖅᑯᑎᒋᓂᐊᖅᑕᐃᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᑕᐃᔅᓱᒪᓂ 

ᑭᖑᓪᓕᖅᐹᒥᒃ, ᐱᖓᔪᒋᔭᖓᓂ ᒐᕙᒪᖃᖅᑎᓪᓗᒍ  

ᐊᐱᖅᓱᓚᐅᖅᓯᒪᒐᒪ ᑖᒃᑯᐊ ᑲᓇᑕᒥ ᓴᓇᔾᔪᑎᒃᓴᓄᑦ 

ᑮᓇᐅᔭᖃᐅᑎᑦ ᐅᖃᐅᓯᐅᓯᒪᓕᖅᑎᓪᓗᒋᑦ 

ᐊᑐᖅᑕᐅᔪᓐᓇᕐᓂᖏᓐᓄᑦ 

ᐅᖃᐅᓯᐅᖃᓯᐅᔾᔭᐅᓚᐅᖅᓯᒪᒻᒪᑦ ᐅᒥᐊᒃᑯᕕᓐᓄᓪᓗ 

ᓄᓇᕗᑦ ᐃᓗᐊᓂ.  

 

ᑕᐃᔅᓱᒪᓂ ᐊᐱᕆᒐᒪ ᒥᓂᔅᑕᒧᑦ ᓯᑎᐱᕆᐅᑎᓪᓗᒍ 

ᐅᖃᐅᔾᔭᐅᓚᐅᖅᓯᒪᒐᒪ ᑕᒪᓐᓇᒎᖅ 

ᐱᒋᐊᖅᐸᓪᓕᐊᔪᖅ ᐅᖃᖃᑎᒌᓐᓂᖅ, ᑖᒃᑯᐊ 

ᑮᓇᐅᔭᐃᑦ ᓲᕐᓗ ᐅᒥᐊᒃᑯᕕᓐᓄᑦ 

ᐊᑐᖅᑕᐅᖃᓯᐅᔾᔭᐅᔪᓐᓇᕐᒪᖔᑕ. ᒫᓐᓇᐅᔪᖅ ᐅᓪᓗᒥ 

ᒥᓂᔅᑕᖃᐃ ᑭᐅᔪᓐᓇᖅᓯᕙ ᑖᓐᓇ ᖃᓄᖅ 

ᑭᐅᔭᐅᔅᓯᒪᔾᔪᑎᒋᓕᕐᒪᖔᒍ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒪᓕᒐᓕᐅᖅᑎ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᑭᐅᒍᓐᓇᖏᑦᑐᖓ ᒥᔅᑕ ᐃᓄᒃᒧᑦ ᒫᓐᓇ 

ᐅᓪᓗᒥ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᑖᓐᓇ ᐊᐱᖅᑯᑎᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᒥᓂᔅᑕ. 

ᐊᒻᒪᑦᑕᐅᖅ ᒫᔅᓯ 31, ᒫᓐᓇ ᐊᕐᕌᒍᒋᔭᑦᑎᓐᓂ 

ᐅᖃᐅᓯᐅᓚᐅᕐᒪᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑕᕝᕙᓂ ᐱᔾᔪᑎᖃᖅᑐᑎᒃ ᑲᓇᑕᒥ ᓴᓇᔾᔪᑎᓄᑦ 

ᑮᓇᐅᔭᖃᐅᑎᑦ. ᑕᐃᔅᓱᒪᓂ ᐅᖃᐅᓯᖃᖅᑐᑎᒃ 

ᐅᖃᓚᐅᕐᒪᑕ ᑖᒃᑯᐊᒎᖅ ᖃᓄᖅ 

ᑐᓐᖓᕕᖃᕐᓂᐊᕐᒪᖔᑦ, ᑭᓱᓂᓪᓗ 

ᐱᓕᕆᔾᔪᑕᐅᔪᓐᓇᕐᓂᐊᕐᒪᖔᑦ ᐅᖃᐅᓯᐅᕙᓪᓕᐊᒻᒪᑦ.  

ᓂᔅᑐᖅᑲᐃ ᐅᖃᐅᑎᔪᓐᓇᖅᐹᑎᒍᑦ ᖃᓄᖅ ᑖᔅᓱᒪ 

ᐱᓕᕆᔾᔪᑕᐅᔪᓐᓇᕐᓂᐊᕐᓂᖓᓄᑦ ᐃᓚᐅᓯᒪᕕᓯ 

ᐅᖃᖃᑎᒌᓐᓂᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒪᓕᒐᓕᐅᖅᑎ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 

 



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᖅᐸᕋ ᒥᔅᑕ ᐃᓄᒃ ᐊᐱᕆᒻᒪᑦ. ᐄ, 

ᑕᐃᒪ ᑖᒃᑯᐊ ᑐᓴᖅᑎᑦᑎᔾᔪᑕᐅᓚᐅᖅᑐᑦ 

ᑮᓇᐅᔭᓕᕆᑎᓪᓗᒋᑦ 2013-ᒥ. ᑖᒃᑯᐊ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᐊᒻᒪᓗ ᐊᓯᖏᑦ ᒐᕙᒪᒃᑯᑦ 

ᐅᑭᐅᖅᑕᖅᑐᒥ ᐅᖃᓪᓚᖃᑎᒌᑦᑎᓪᓗᒋᑦ ᑕᒪᒃᑯᐊ 

ᑮᓇᐅᔭᐃᑦ ᖃᓄᖅ ᐊᑐᖅᑕᐅᒍᓐᓇᕐᓂᐊᕐᒪᖔᑕ. 

ᑭᓯᐊᓂ ᐅᖃᕈᓐᓇᖏᑦᑐᖓ ᒫᓐᓇᐅᔪᖅ 

ᓇᓗᓇᐃᖅᓯᒪᔪᒃᑯᑦ. ᑕᐃᒃᑯᐊ ᓱᓕ ᐅᑕᖅᑭᒐᒃᑭᑦ 

ᐅᖃᓪᓚᖃᑎᒌᓚᐅᖅᑳᖅᑎᓪᓗᒋᑦ 

ᑭᐅᒍᓐᓇᓛᖅᑐᔅᓴᐅᒐᓗᐊᖅᑐᖓ ᓯᕗᓂᔅᓴᐅᓂᐊᖅᑐᒥ 

ᐊᑭᑐᔫᑎᓄᑦ ᐊᑐᖅᑐᔅᓴᐃᑦ ᑕᒪᒃᑯᐊ 

ᑲᒪᒋᓂᐊᕐᓗᑎᒍ. ᒥᓂᔅᑕ ᒐᕙᒪᓕᕆᔨᒃᑯᓐᓄᑦ 

ᑐᓴᖅᑎᑦᑎᒍᓐᓇᕐᓂᐊᖅᑐᔅᓴᐅᔪᖅ 

ᐅᕙᑦᑎᐊᕈᒃᑲᓐᓂᖅ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᑉᓴᓚᒃ.  

 

ᐊᐱᖅᑯᑦ 011 - 4(1): ᐋᓐᓂᐊᕕᓕᐊᕈᔾᔨᓂᕐᒧᑦ 

ᐊᑐᐊᒐᖅ ᒪᓕᒃᑎᓄᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᔅᑕ 

ᐊᐃᕕᓕᒻᒨᖏᓐᓇᒪ ᐃᖅᑲᐃᑎᑐᐃᓐᓇᖅᐸᒋᑦ. 

 

>>ᐃᓪᓚᖅᑐᑦ 

 

ᐅᖃᖅᑎᑦᑎᔨ, ᐊᐱᖅᓱᖅᑲᐅᔭᕋ ᑕᐃᓐᓇ 

ᒥᓂᔅᑕᕆᔭᐅᔪᖅ ᐋᓐᓂᐊᖅᑕᐃᓕᕆᔨᒃᑯᓐᓄᑦ. 

 

ᑐᑭᓯᐊᓂᑦᑎᐊᕈᒪᑐᐃᓐᓇᑎᐊᒻᒪᕆᒃᑲᒪ 

ᐱᐊᓂᖏᐊᕐᔪᑯᓗᖅᑲᐅᒻᒪᑦ. ᐃᒪᓐᓇ 

ᐅᖃᖅᑲᐅᔪᖃᐃ, ᑖᒃᑯᐊ ᓇᔭᓐᖑᐊᑦ Head Nurse 

ᓄᓇᓕᓐᓂ ᐃᓱᒪᓕᐅᖅᑎᓪᓚᕆᑦ? ᑕᐃᒪᓐᓇ 

ᐅᖃᖅᑲᐅᕙ ᑖᓐᓇ ᐋᓐᓂᐊᕐᕕᓕᐊᕐᓂᐊᖅᑐᖅ 

ᐱᖃᑎᖃᕆᐊᖃᕐᒪᖔᖅ ᐃᑲᔪᖅᑎᖃᕆᐊᖃᕐᒪᖔᖅ? 

ᑕᐃᒪᓐᓇᖃᐃ ᐅᖃᖅᑲᐅᕗᖃᐃ? ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒫᓂᑲ ᐃᐊᓪ.  

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᖁᔭᓐᓇᒦᓪᓗ 

ᑐᑭᓯᒋᐊᑦᑎᐊᑲᓐᓂᕈᒪᒐᕕᑦ. ᑕᐃᒃᑯᐊ 

ᐋᓐᓂᐊᖅᓯᐅᑎᖃᐅᑐᐃᓐᓇᕐᒪᑕ 

ᓂᐊᖁᕆᔭᐅᔫᒐᓗᐊᑦ. ᐃᒃᑯᓂᖓᓕ 

ᐊᖏᔪᖅᑳᖔᖏᓐᓂᒃ ᐅᖃᐅᓯᖃᖅᑲᐅᔪᖓ 

ᐊᒻᒪᓗᑦᑕᐅᖅ ᑕᐃᒃᑯᐊ ᐊᖓᔪᖅᑳᑲᓐᓂᖏᑦ 

ᐊᖏᖅᑕᐅᖏᑉᐸᑕ ᐊᑦᑎᓂᖅᓴᒦᑦᑐᓂᒃ 

ᐅᖃᕐᕕᐅᒋᐊᒃᑲᓐᓂᕈᓐᓇᕆᓪᓗᑎᑦ. ᑕᐃᒃᑯᐊ 

ᐋᓐᓂᐊᓯᐅᖅᑎᑦ ᑲᒪᔨᖏᑦ, ᐊᖏᔪᖅᑳᖃᕐᒥᒻᒪᑕ 

ᖁᑦᑎᓂᖅᓴᖓᓂᒃ ᐊᒻᒪᓗᑦᑕᐅᖅ 

ᐊᖏᖅᑕᐅᖏᑦᑐᖃᖅᐸᑦ ᑕᐃᒃᑯᓄᖓ ᐊᖏᔪᖅᑳᓄᑦ 

ᐅᓐᓂᕐᓗᒃᓴᕈᓐᓇᖅᑐᐃᑦ ᑕᐃᒃᑯᓄᖓ 

ᐊᕕᑦᑐᖅᓯᒪᔪᓂ ᐊᖏᔪᖅᑳᓄᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᒧᑦ, ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦ ᐅᖃᖅᑎᑦᑎᔨ. ᑐᑭᓯᕗᖓ ᑕᐃᒪ 

ᑖᒃᑯᐊ ᐊᖓᔪᖅᑳᖑᔪᑦ ᑕᕝᕙᓂ ᐋᓐᓂᐊᕐᕕᓐᓂ 

ᐃᓱᒪᓕᐅᖅᑎᐅᐱᓪᓛᕐᔪᓐᖏᑦᑎᐊᖅᑐᑦ ᑕᒪᑐᒥᖓᑦ 

ᐊᑐᓕᖁᔭᐅᔪᓂᓪᓘᓐᓃᑦ ᐱᖃᕈᓐᓇᖏᑦᑐᑦ? 

ᑕᐃᒪᓐᓇ ᑐᑭᓯᔪᖓ? ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐄ, ᐊᒻᒪᓗᑦᑕᐅᖅ ᒫᓐᓇ 

ᕿᒥᕐᕈᓇᖅᐸᓕᐊᕐᒥᔪᒍᑦ ᑖᓐᓇ ᐱᖁᔭᖅ 

ᐊᔾᔨᐸᓗᐊᓂᒃ ᓴᖅᑮᓚᐅᕐᒥᒻᒪᑕ ᓄᓇᑦᓯᐊᕐᒥ. 

ᑕᐃᒃᑯᐊ ᐱᖁᔭᖓᑦ ᐊᓯᔾᔨᖅᑕᐅᓚᐅᖅᑎᓪᓗᒍ 

ᖃᓄᕐᓕ ᐊᑲᐅᓂᖅᓴᐅᕙ ᑕᐃᒃᑯᐊᓕ ᒫᓐᓇ 

ᓴᖅᑮᓚᐅᕐᒪᑕ ᐊᑕᐅᓯᑦᑎᐊᒻᒪᕆᒻᒧᑦ ᑕᒫᓂ ᓲᕐᓗ 

ᓄᓇᑦᓯᐊᖅ ᐃᑲᓂ ᐊᑕᐅᓯᕐᒧᑦ ᑐᕌᖅᑕᕐᕕᖃᓕᕐᒪᑕ 

ᒪᑐᐃᖓᐃᓐᓇᕈᓐᓇᓕᒫᖅᓱᓂ 24/7 ᑕᐃᒫᒃ 

ᑕᐃᔭᐅᔪᖅ. ᑕᐃᑲᓂ ᖃᓄᐃᓐᓂᐊᕐᒪᖔᑦ ᑕᐃᓐᓇ 

ᑕᐃᒃᑯᐊ ᐊᑕᐅᓯᑐᐊᑦᑎᐊᕐᒥᑦ ᐅᖄᓚᕕᖃᓕᕐᒪᑕᓕ 

ᐊᖏᕐᕕᐅᔪᒥᒃ. ᑖᓐᓇ ᖃᓄᐃᓐᓂᐊᕐᒪᖔᖅ 

ᕿᒥᕐᕈᒻᒥᔭᕗᑦ. ᐊᑐᓕᓚᖓᔭᕘᓚᓐᖏᑦᑐᖓ ᑭᓯᐊᓂ 

ᐊᑲᐅᓂᐊᕐᒪᖔᑦ ᕿᒥᕐᕈᐊᕐᒥᔭᕗᑦ 

ᐊᑕᐅᓯᑦᑎᐊᒻᒪᕆᒻᒧᑦ ᑐᕌᖅᑕᕐᕕᖃᓕᕋᔭᓐᖏᒻᒪᖔᑕ 

ᓄᓇᕗᒻᒥ. ᓇᑯᕐᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎᐅᔪᖅ ᑐᓄᓂᕐᒧᑦ, ᒥᔅᑕ ᐃᓄᒃ.  



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 012 - 4(1): ᐋᓐᓂᐊᕕᓕᐊᕈᔾᔨᓂᕐᒧᑦ 

ᐊᑐᐊᒐᖅ ᖃᓪᓗᓇᐅᔭᕈᓐᓇᖏᑦᑐᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᒪ 

ᐊᐱᖅᓲᑎᒋᔭᖓᓄᑦ ᑐᑭᓯᒋᐊᒃᑲᓐᓂᖃᑕᐅᔪᒪᓪᓗᖓ 

ᓄᓇᕗᒻᒥᐅᑎᒍᑦ ᐊᔾᔨᒌᒥᒃ ᑐᑭᓯᐅᒪᓂᐊᕋᑦᑕ. 

ᐊᐱᕆᔪᒪᔪᖓ ᖃᓂᒪᖃᕐᓇᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑳᕐᓗᖓ, ᐃᓛᓐᓂ ᐊᑐᖅᓯᒪᓐᖏᑕᑦᑎᓐᓂᒃ 

ᖃᐅᔨᒪᔪᓐᓇᖅᑰᖏᓐᓇᑦᑕ ᐃᓱᒪᔪᓐᓇᑐᐃᓐᓇᕋᑦᑕ 

ᓲᕐᓗ ᐅᕙᓃᑦᑐᑎᒍᑦ ᐊᑕᖏᖅᖢᑕᐅᖅᑰᖅᑐᖅ 

ᖃᓪᓗᓈᑎᑐᑦ ᐅᖃᕈᓐᓇᑐᐃᓐᓇᐅᒐᑦᑕ 

ᐋᒡᒐᐅᒐᓗᐊᖅ ᒥᔅᑕ ᓲᔪᖅ, ᐱᒃᑯᓇᖅᖢᓂᓗ 

ᖃᓪᓗᓈᑎᑐᑦ ᐅᖃᓲᖑᓐᖏᒃᑲᓗᐊᖅᐸᑦ.  

 

ᑭᓯᐊᓂ ᐅᖃᕈᓐᓇᖏᑦᑐᑦ ᖃᓪᓗᓈᑎᑐᑦ 

ᑐᑭᓯᐅᒪᑎᓪᓚᕆᒍᓐᓇᖏᑦᑕᒃᑲ ᐊᒃᓱᕈᕐᓂᖏᑦ 

ᖃᓪᓗᓈᑎᑐᑦ ᐅᖃᕈᓐᓇᑦᑎᐊᕋᒪ, ᐄᐸᓗᒃ. ᑖᓐᓇ 

ᒪᓕᒐᕆᔭᐅᓕᖅᑐᖅ ᐊᒃᓱᕈᕐᓇᓛᖑᖃᑕᐅᓇᓱᒋᕙᕋ 

ᖃᓪᓗᓈᑎᑐᑦ ᐅᖃᕈᓐᓇᖏᑦᑑᒐᓗᐊᖅ 

ᐃᓄᑑᔪᓐᓇᖅᑐᕉᖅ. ᑖᓐᓇ ᐋᓐᓂᕐᓇᓪᓚᑖᖅᑰᖅᑐᖅ 

ᐃᓐᓇᕆᔭᑦᑎᓐᓄᑦ ᖃᓪᓗᓈᑎᑐᑦ ᐅᖃᓲᖑᖏᑦᑐᓄᑦ. 

 

ᐆᒥᖓ ᐅᖃᕈᒪᔪᖓ ᖃᖓᑕᓲᒥ 

ᑐᐊᕕᕐᓇᖅᑐᖃᓕᖅᐸᑦ, ᖃᓄᖅ ᐸᕐᓇᔅᓯᒪᕕᑕ ᑖᓐᓇ 

ᐋᓐᓂᐊᕕᓕᐊᖅᑐᖅ ᖃᓄᖅ ᐃᑲᔪᖅᑕᐅᒐᔭᕐᒪᖔᑦ 

ᖃᖓᑕᓲ ᐃᓗᐊᓂ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᑖᓐᓇ ᓇᓚᐅᑦᑖᑐᐃᓐᓇᕐᒪᑦ 

ᐊᑐᖅᑕᐅᓚᐅᖅᓯᒪᖏᒻᒪᑦ. (ᑐᓵᔨᒃᑰᕈᓐᓃᖅᑐᖅ) 

ᑭᓯᐊᓂ ᑐᑭᓯᑎᑦᑎᒐᓱᐊᕐᓗᖓ, ᑕᒪᓐᓇ 

ᐋᓐᓂᐊᕕᓕᐊᖅᑐᓄ ᐊᑐᐊᒐᐅᓂᕋᖅᑕᐅᔪᖅ 

ᓴᖅᑭᑕᐅᓚᐅᕐᒪᑦ ᔫᓂ 2013-ᖑᑎᓪᓗᒍ 

ᐊᒻᒪᓗᑦᑕᐅᖅ ᕿᒥᕐᕈᓇᑦᑕᐅᑲᓐᓂᕈᓐᓇᖅᑐᓂ 

ᖃᖓᑐᐃᓐᓇᖅ, ᓯᕗᓂᔅᓴᑎᓐᓂ 

ᐃᓱᓕᕝᕕᔅᓴᓕᐅᒐᓗᐊᖅ ᒫᑦᓯ 31, 2018-ᒥ ᑕᒪᒃᑯᐊ 

ᖃᖓᑐᐃᓐᓇᒃᑯᑦ ᕿᒥᕐᕈᓇᑦᑕᐅᒍᓐᓇᖅᓯᓲᖑᒻᒪᑕ. 

ᐄ, ᓱᓕᔪᖅ ᐃᓐᓇᐃ ᐊᕐᕌᓂ ᔫᓂᕈᒪᐅᖅᑎᓐᓇᒍ 65-

ᖑᑐᐊᖅᑲᑕ ᐅᖓᑖᓂᓘᓐᓃᑦ 

ᒪᓕᑦᓯᖃᑲᐅᑎᒍᓐᓇᓚᐅᖅᑐᑦ. ᑭᓯᐊᓂ, ᐃᓛ ᒪᓐᓇ 

ᑐᕌᒐᕆᕙᓪᓕᐊᔭᖓ ᓄᓇᕗᒻᒥᐅᑕᐃᑦ 

ᖃᓂᒪᖃᑦᑕᐃᔪᓕᕆᔨᒃᑯᑦ ᓯᕗᓪᓕᖅᐸᐅᔾᔨᒻᒪᑕ 

ᓘᑦᑖᓕᐊᖅᑐᓂᑦ ᑕᒪᒃᑯᐊ ᓘᑦᑖᓕᐊᖅᑐᑦ 

ᑲᒪᒋᔭᐅᔭᕿᐊᖃᕐᓂᖏᓪᓗ ᓯᕗᓪᓕᐅᑎᑕᐅᒻᒪᑕ. 

 

ᑐᓴᕐᓇᖅᐸᓚᐅᖅᓯᒪᒻᒥᔪᖅ ᑖᓐᓇ ᒪᓕᒐᖅ 

ᐊᓯᔾᔨᖅᑕᐅᕙᓪᓕᐊᓕᖅᑎᓪᓗᒍ ᓘᑦᑖᓕᐊᖃᑦᑕᖅᑐᐃᑦ 

ᐃᓚᖏᑦ ᐊᐱᖅᓱᖅᑕᐅᐱᑕᖃᑦᑕᓚᐅᖅᑐᑦ 

ᐃᖅᑲᓴᐃᔭᖅᑏᓪᓗ ᐊᐱᖅᓱᖅᑕᐅᖃᑦᑕᓚᐅᖅᑐᐃᑦ 

ᑖᒃᑯᐊ ᑕᐃᔭᐅᓯᒪᔪᐃᑦ consultant company 

DPRA ᑕᒪᒃᑯᐊ ᖃᐅᔨᓴᓚᐅᕐᒪᑕ ᑖᑦᓱᒥᖓ 

ᐊᓯᔾᔨᖅᑕᐅᒪᐅᖅᑳᑎᓐᓇᒍ. ᑐᒪᓐᓇ 

ᑐᓴᕐᓇᖃᑦᑕᓚᐅᖅᑐᖅ ᐃᓚᖏᑦ ᐃᓐᓇᐃᑦ 

ᒪᓕᑦᑎᖃᕈᒪᖏᑦᑐᑦ ᐃᓘᓐᓇᓗᑎᑦ 

ᒪᓕᑦᑎᖃᖅᑐᐃᓐᓇᐅᓗᑎᑦ ᐱᕙᖏᑦᑐᐃᑦ. 

 

ᑕᐃᒃᑯᐊ criteria-ᖑᓂᕋᖅᑕᐅᒻᒪᑕ, ᑕᐃᒪ 

ᑕᓪᓕᒪᐃᑦ ᑕᑭᑯᓐᓇᖅᑕᐅᖃᑦᑕᕐᖓᑕ. ᑕᐃᑲᓂ 

ᑕᓪᓕᒪᓂ ᐃᓚᖓᑦ ᐊᑐᖅᑕᐅᑐᐊᖅᐸᑦ ᑕᐃᒪ 

ᒪᓕᑦᑎᖃᕈᓐᓇᖅᑐᕉᖅ ᑕᕝᕙᓂ ᒪᓕᒐᕐᒦᑦᑐᖅ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔨ ᐊᒻᒪ ᒥᓂᔅᑕ. 

ᑖᓐᓇ ᒪᓕᑦᑎᑦᑎᖃᑦᑕᕐᓂᖅ ᑐᑭᓯᐅᒪᔭᕋᓗᐊᕋ 

ᑖᒃᑯᐊ ᐱᓕᕆᕝᕕᖓ ᑮᓇᐅᔭᓂ 

ᐅᓄᖅᑐᒻᒪᕆᐊᓗᓐᓂ ᐊᑐᖃᑦᑕᕐᒪᑕ 

ᕿᓃᓐᓇᐅᔭᕆᐊᖃᖅᑐᑎᓪᓗ ᐊᑐᓗᐊᖏᔾᔪᑎᒃᓴᓂᑦ. 

ᑭᓯᐊᓂ ᐃᓄᖃᑎᑦᑎᓐᓂᖅᑲᐃ 

ᐱᔨᑦᑎᑦᑎᐊᕋᓗᐊᖅᐱᑕ ᐃᓐᓇᖁᑎᕗᑦ 

ᐃᓄᑦᑐᐃᓐᓇᖅ ᐅᖃᐅᓯᓖᑦ 

ᐊᐃᑉᐸᖃᕈᓐᓇᐃᓪᓕᑎᑦᑐᑎᒍ 

ᐱᖃᑎᖃᕈᓐᓇᐃᓪᓕᑎᑦᑐᑎᒍ? ᐅᕝᕙ 

ᐱᑕᖃᖃᑦᑕᑎᓪᓗᒍ ᐊᓯᖏᑎᒍᑦ ᑮᓇᐅᔭᓂ 

ᐊᑐᕐᓂᓪᓗᑦᑕᐅᓪᓚᑖᖅᑐᓂᒃ ᑮᓇᐅᔭᓂᓪᓘᓐᓃᑦ  



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖃᑦᑕᖅᑐᒍᑦ ᐃᓛᓐᓂ 

ᐊᑐᕋᔭᓐᖑᐊᖏᑦᑎᐊᖅᑐᓂ, ᑖᓐᓇ 

ᐊᖏᖃᑎᒋᔭᐃᓐᓇᖅᐳᖅ ᐅᖃᓚᐅᖅᑐᒍᑦ ᖁᕐᓗᖅᑑᒥ 

ᑕᒪᒃᑯᐊᒎᖅ ᑕᑯᓐᓇᑦᑕᐅᓂᐊᖅᑐᑦ 

ᐊᑐᑦᑎᐊᖏᔾᔪᑎᒋᖃᑦᑕᖅᑐᕗᑦ ᑮᓇᐅᔭᓂᒃ. 

 

ᐅᖃᖅᑎ, ᐅᖃᕈᒪᔪᖓ 

ᐊᑐᑦᑎᐊᖏᓐᓂᕋᐃᒍᒪᓚᐅᖅᓯᒪᖏᑎᐊᖅᑐᖓ 

ᐃᓐᓇᖁᑎᒋᔭᕗᑦ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᖅ 

ᐊᐃᑉᐸᖃᕆᐊᖃᕐᓂᐊᓄᑦ. 

ᐊᑐᑦᑎᐊᕐᓂᕋᐃᓐᓇᐅᔭᕐᓂᐊᖅᑕᕋ ᐃᓐᓇᖁᑎᕗᑦ 

ᖃᓪᓗᓈᑎᑐᑦ ᐅᖃᕈᓐᓇᖏᑦᑐᖅ 

ᐊᐅᑉᐸᖃᕆᐊᖃᕐᓂᖓ.  

 

ᐆᒥᖓ ᐊᐱᕆᔪᒪᔪᖓ, ᐅᖃᖅᑎ, ᐃᓐᓇᖅ 

ᑭᓇᑐᐃᓐᓇᕐᓘᓐᓃᑦ ᐊᖏᖅᑕᐅᖏᒃᑯᓂ 

ᐊᐃᑉᐸᖃᕈᒪᓗᓂ ᐋᓐᓂᐊᕕᓕᐊᕐᓗᓂ, 

ᖑᖃᖅᑲᐅᒻᒪᑦ ᒥᓂᔅᑕ ᐱᑕᖃᕐᒥᔪᕉᖅ 

ᐊᖏᖅᑕᐅᖏᒃᑯᓂ ᐱᓇᓱᐊᒃᑲᓐᓂᕈᓐᓇᐅᑎᒥ, 

ᐊᖏᖅᑕᐅᖏᒃᑯᒪ ᐱᓇᓱᐊᒃᑲᓐᓂᕈᓐᓇᐅᑎᒥ 

ᐱᓚᓱᐊᕈᒪ ᖃᓄᖅ ᐊᑯᓂᐅᑎᒋᔪᖅ 

ᑭᐅᔭᐅᓇᓱᒃᑲᔭᖅᐳᖓ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔨ. 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᑲᐃᓐᓇᕐᒪᑦ. ᑖᒃᑯᐊ ᐊᔾᔨᒌᓐᖏᑦᑑᒻᒪᑕ 

ᑕᐃᒪ ᐅᖃᖅᑲᐅᔭᕋ ᓯᕗᓂᐊᒍᑦ ᐊᖏᖅᑕᐅᖏᓪᓗᓂ 

ᑖᒃᑯᓄᖓ ᐊᕕᑦᑐᖅᓯᒪᔪᓂᑦ ᓄᓇᓕᓐᓂ  

ᑐᑭᒧᐊᖅᑎᓄᑦ ᐅᖄᓚᑲᐅᑎᒋᔪᓐᓇᖅᑐᖅ ᕿᓚᒥᕈᓗᒃ 

ᑕᐃᒃᑯᓄᖓ ᑐᓴᖅᑎᑕᐅᔪᓐᓇᖅᑐᖅ. 

 

ᑕᐃᒃᑯᓄᖓ ᐊᖏᖅᑕᐅᖏᒃᑲᓐᓂᑐᐃᓐᓇᖅᐸᑦ 

ᑖᒃᑯᓄᖓ patient relations-ᖑᓂᕋᖅᑕᐅᔪᓄᑦ 

ᑕᐃᒪ ᐅᓐᓂᕐᓗᔅᓴᒍᓐᓇᕐᒥᔪᖅ. ᑕᐃᒃᑯᐊ ᐃᓛᓐᓂᒃ 

ᑕᕝᕙᑦᑕᐅᑎᒋ ᑐᓴᖅᑎᑦᑎᒐᔭᖅᑐᑦ ᐱᔭᕆᐊᑭᑦᑑᑉᐸᑦ 

ᐅᓪᓗᐃᑦ ᐊᒥᓲᓗᐊᓐᖏᑦᑐᑦ ᑭᐅᔭᐅᒍᓐᓇᖅᑐᖅ 

ᐱᔭᕆᐊᑭᓗᐊᓐᖏᑉᐸᑦᑕᐅᖅ ᐊᔪᕐᓇᕐᓂᖏᑉᐸᑦ 

ᑐᓴᐅᒪᑎᑕᐅᕙᓪᓕᐊᖏᓐᓇᐅᔭᕈᓐᓇᕐᒥᔪᖅ ᐅᓪᓗᐃᑦ 

ᖃᑦᑎᑦ ᓈᕙᓪᓕᐊᒐᓗᐊᖅᑎᓪᓗᒋᑦ ᑕᐃᑲᓐᖓᑦ 

ᐊᓪᓚᕝᕕᐅᔪᒥᑦ ᐱᔭᕆᐊᑐᓂᖅᓴᐅᓐᓂᖅᐸᑦ. 

 

ᐃᓛᓐᓂᒃ ᑕᕝᕙᑦᑕᐅᑎᒋᑯᓗᒃ ᐱᔭᕆᐊᑐᔫᓐᓂᖅᐸᑦ 

ᐱᓕᕆᐊᖑᓂᖓ ᖃᐅᔨᓴᖅᑕᐅᒋᐊᖃᕐᓂᖓ ᐅᓪᓗᐃᑦ 

ᐊᒥᓲᓂᖅᓴᐃᑦ, ᐃᒻᒪᖄᓘᓐᓃᑦ ᐱᓇᓱᐊᕈᓯᐅᑉ 

ᐅᖓᑖᓃᒍᓐᓇᖅᑐᖅ ᑐᓴᖅᑎᑕᐅᓚᐅᖅᑳᖅᑎᓐᓇᒍ 

ᖃᓄᐃᔾᔪᓯᐅᓂᐊᖅᑐᒥᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑐᒡᓕᐊ, ᑭᖑᓪᓕᖅᐹᕐᓗ ᐊᐱᖅᑯᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᖁᔭᓐᓇᒦᒃ, 

ᒥᓂᔅᑕ. ᑖᓐᓇ ᑭᐅᔭᐅᓇᓱᐊᕐᓂᖅ, ᒥᓂᔅᑕᐅᖅᑲᐃ 

ᐅᖃᐅᑎᔪᓐᓇᖅᐹᑎᒍᑦ ᓄᓇᕗᒻᒥᐅᑎᒍᑦ ᑭᓇᑐᐃᓐᓇᖅ 

ᐊᖏᖅᑕᐅᓇᓱᐊᕐᓂᐊᕈᓂ, ᐊᖏᖅᑕᐅᖏᑦᑐᕕᓂᐅᒍᓂ 

ᐊᐃᑉᐸᖃᕈᒪᑎᓪᓗᒍ ᐃᑲᔪᖅᑎᔅᓴᒥᓐᓂᒃ. ᑭᓇᑐᐃᓐᓇᖅ 

ᐊᖏᖅᑕᐅᓇᓱᓐᓂᐊᕈᓂ ᐊᐃᑉᐸᖃᕈᒪᒐᓗᐊᕐᓂᕋᕐᓗᓂᓐ 

ᒥᓂᔅᑕᖃᐃ ᐅᖃᐅᑎᔪᓐᓇᖅᐹᑎᒍᑦ 

ᐊᐅᓪᓚᓚᐅᓐᖏᓐᓂᕐᒥᓂᒃ, 

ᐊᐅᓪᓚᕆᐊᖃᓕᓚᐅᓐᖏᓐᓂᕐᒥᓂᓪᓗ 

ᑭᐅᔭᐅᖏᓐᓇᐅᔭᕐᓂᐊᖅᑐᑦ ᓇᓗᓇᓐᖏᑦᑎᐊᖅᑐᒥᒃ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐊᖓᔪᖅᑳᖅ ᐋᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ. ᑕᒪᒃᑯᐊ 

ᐊᐅᓪᓚᕈᑎᐅᔪᐃᑦ ᐊᔾᔨᒌᓐᖏᒻᒪᑕ ᑕᐃᒃᑯᓄᖓ (ᓄᓇᓖ 

ᐊᕕᑦᑐᖅᓯᒪᔪᑎᒍᑦ ᑐᑭᒧᐊᖅᑐᓄᑦ) regional 

directors-ᓄᑦ ᐅᖄᓚᑉᐸᑦ ᐃᒻᒪᖃ 

ᑭᐅᑦᑕᐅᑎᒋᔭᐅᖏᓐᓇᐅᔭᕐᓂᐊᖅᑐᖅ ᓇᓗᓇᕐᒪᑦ ᑭᓱᒥᒃ 

ᐱᔾᔪᑕᐅᔪᖃᕐᒪᖔᑦ ᐆᒥᖓ ᐱᔾᔪᑎᖃᖅᐸᑦ 

ᐊᖏᖅᑕᐅᑦᑕᐅᑎᒋᓂᐊᖅᑐᖅ ᐃᒪᐃᓕᒍᓐᓇᖏᓐᓇᒃᑯ, 

ᑭᓯᐊᓂ 

ᐊᖏᖅᑕᐅᑦᑕᐅᑎᒌᓐᓇᕋᓱᐊᖃᑦᑕᖅᑑᓚᒍᓐᓇᖅᑐᖓᐅᒐ

ᓗᐊᖅ. ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ ᐊᒻᒪᓗ 

ᓈᓴᐅᑎᓕᒃ 7-ᒧᑦ ᓄᑦᑎᕐᓂᐊᓕᖅᑐᒍᑦ. ᓯᕗᓕᖅᑏ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᓈᓴᐅᑎᓕᒃ 5-ᒧᑦ ᐅᑎᑲᐃᓐᓇᕈᒪᔪᖓ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᑕᑉᑑᓇ. ᑖᓐᓇ ᒪᓕᒐᓕᐅᖅᑎ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᔪᖅ 5-ᒧᑦ ᐅᑎᕈᓐᓇᕐᓂᐊᕐᒪᑕ. 

ᐋᒃᑳᖅᑐᖃᖅᐹ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎᑦ. 

ᐋᒃᑳᖅᑐᖃᓐᖏᒻᒪᑦ. ᐳᓛᕆᐊᖅᑐᓂᒃ ᐃᓕᓴᖅᓯᓂᖅ, 

ᓯᕗᓕᖅᑎ ᑕᑉᑑᓇ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ. 

 

ᖁᕕᐊᓱᑦᑐᖓ ᐅᐱᑦᑐᖓᓗ ᐃᓕᓴᖅᓯᔪᓐᓇᕋᒪ 

ᓄᓇᕗᒻᒧᑦ ᐳᓛᕆᐊᖅᑕᐅᓯᒪᒐᑦᑕ ᒥᔅᑕ ᒍᕌᒻ ᓯᒥᑦ. 

ᐃᓄᐃᑦ ᓯᓚᕐᔪᐊᕐᒥ ᑲᑎᒪᔨᖏᓐᓄᑦ (ICC) 

ᑲᑎᒪᔨᐅᖃᑕᐅᔪᖅ ᐊᖓᔪᖅᑳᓪᓗ ᑐᒡᓕᖓ. ᐃᓄᐃᑦ 

ᓯᓚᕐᔪᐊᕐᒥ ᑲᑎᒪᔨᖏᓐᓄᑦ (ICC) 

ᐃᓕᔭᐅᓐᖓᐅᑎᓚᐅᖅᓯᒪᔪᖅ ᐊᐅᔭᐅᑎᓪᓗᒍ 1998-

ᒥ. 

 

ᒥᔅᑕ ᓯᒥᑦ, ᑖᓐᓇ ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ 

ᖃᐅᔨᓴᐃᔨᓄᑦ ᑐᑭᒧᐊᖅᑎᒋᔭᐅᔪᖅ 

ᑎᑎᕋᖅᐸᓪᓕᐊᓪᓗᑎᒡᓗ ᐃᓄᐃᑦ ᐱᖅᑯᓯᑐᖏᓐᓂᒃ 

ᑎᑎᕋᖅᐸᒡᓕᐊᒡᓗᑎᒃ. 

 

ᑖᓐᓇ ᐃᒃᓯᕙᐅᑕᐅᖃᑕᐅᓚᐅᖅᓯᒪᒡᒥᔪᖅ 

ᐅᑭᐅᖅᑕᖅᑐᒥ ᐱᐅᖅᓱᐊᕐᓂ 

ᐊᑐᖅᑕᐅᒃᑲᓐᓂᕈᓐᓇᖅᑐᓄᒡᓗ ᑐᕌᖓᔪᖅ 

ᐱᓕᐊᓐᖑᖅᑎᑕᐅᓯᒪᔪᓄᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): 7. ᑎᑎᖅᑲᑎᒍᑦ ᐊᐱᖅᑯᑎᑦ. 

ᐱᑕᖃᓐᖏᒻᒪᑦ. ᑎᑎᖅᑲᑎᒍᑦ ᐊᐱᖅᑯᑎᑦ  

ᑎᑎᖅᑲᑎᒍ ᐊᐱᖅᑯᑎᓄᑦ ᑭᐅᔾᔪᑏᑦ. 9. ᑭᐅᔾᔪᑏᑦ 

ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ, ᐱᑕᖃᓐᖏᒻᒪᑦ. 

ᓈᓴᐅᑎᓕᒃ 10. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ, 

ᐱᑕᖃᓐᖏᒻᒪᑦ. 11. ᐊᑎᓕᐅᖅᑎᓯᒪᔪᑦ 

ᑐᒃᓯᕋᐅᑎᓄᑦ ᑭᐅᔾᔪᑏᑦ, ᐱᑕᖃᓐᖏᒻᒪᑦ. 

 

20 ᒥᓂᔅᒥᑦ ᓄᖅᑲᖓᓚᐅᑲᓐᓂᐊᖅᑐᒍᑦ, ᐃᖅᓱᒃᑎ. 

 

>>ᓄᖅᑲᑲᐃᓐᓇᖅᑐᑦ 15:41ᒥ ᑲᔪᓯᒃᑲᓂᖅᑐᑎᓪᓗ 

16:04ᒥ 

 

ᐅᖃᑎ (ᑐᓵᔨᑎᒍᑦ): 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᒪᓕᒐᒃᓴᐃᑦ 

ᐊᓯᖏᒡᓗ. ᐃᖃᓗᐃᑦ ᑕᓯᓗᒻᒧᑦ ᒪᓕᒐᓕᐅᖅᑎ, ᒥᔅᑕ 

ᕼᐃᒃᔅ, 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ 

ᕿᒥᕐᕈᔩᑦ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 001 

- 4(1): ᐅᓂᒃᑳᖅ ᑲᑎᒪᔨᕋᓛᓕᐅᖅᑎᓄᑦ 

ᐊᑐᓕᖁᔭᐅᔪᓂᑦ ᑐᑭᑖᕈᑕᐅᒐᔭᖅᑐᓄᑦ 

ᑲᑎᒪᔨᕋᓛᓄᑦ ᑎᓴᒪᖓᓐᓄᑦ ᒪᓕᒐᓕᐅᕐᕕᒻᒧᑦ 

ᓄᓇᕗᒻᒥ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᖁᕕᐊᓱᒃᑐᖓ ᐅᒡᓗᒥ ᐅᓂᒃᑲᐅᓯᖃᕈᓐᓇᕋᒪ 

ᑎᒃᑯᐊᖅᓯᔩᑦ ᑲᑎᔨᕋᓛᖏᑦᑕ ᐅᓂᒃᑳᖏᓐᓂᑦ. 

ᐱᔾᔪᑎᓖᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ 

ᑎᓴᒪᖓᓐᓂ ᒪᓕᒐᓕᐅᕐᕕᖕᒥ 

ᖃᓄᐃᓕᖓᓂᐊᕐᒪᖔᑦ. ᖃᐅᔨᒪᔪᒃᓴᐅᕗᓯ 

ᓈᓴᐅᑎᓕᒃ 17 ᒪᓕᒐᓕᐅᖅᑏᑦ ᐊᒻᒪ ᐊᐅᓚᒃᑎᔩᑦ 

ᑲᑎᒪᔨᖏᑦᑕ ᒪᓕᒐᖏᑦ, ᐅᖃᖅᓯᒪᖕᒪᑕ 

ᒪᓕᒐᓕᐅᖅᑏᑦ ᐃᓱᒪᖅᓱᕐᓗᑎᒃ ᑲᑎᒪᔨᕋᓛᖏᓐᓂᑦ 

ᓴᖅᑭᑦᑎᔪᓐᓇᕐᓂᐊᖅᑐᑦ ᖃᐅᔨᒪᔨᑕᕆᔭᐅᓂᐊᖅᑐᓂᒃ. 

 

ᓈᓴᐅᑎᓕᒃ 83 ᒪᓕᒐᓕᐅᕐᕕᐅᒃ ᒪᓕᒐᖏᓐᓂᒃ 

ᐅᖃᐅᓯᖃᖅᐸᑕ ᑖᒃᑯᐊ ᑎᒃᑯᐊᖅᓯᔩᑦ 

ᐅᓂᒃᑳᕐᓂᐊᕐᓗᑎᒃ ᐊᑐᓕᖁᔭᓕᐅᕐᓗᑎᒡᓗ 

ᒪᓕᒐᓕᐅᕐᕕᖕᒧᑦ, ᐊᔪᕐᓇᖏᓐᓂᖅᐹᖓᓂᒃ ᑭᒃᑯᑦ 

ᐃᒃᓯᕚᖅᑎᐅᓂᐊᕐᒪᖔᑦ ᑲᑎᒪᔨᕋᓛᓂᑦ.  

ᐃᖅᑲᐅᒪᔪᔅᓴᐅᕗᓯ ᑖᒃᑯᐊ ᑎᒃᑯᐊᖅᓯᔩᑦ 

ᑲᑎᒪᔨᕋᓛᖏᑦ ᐱᖁᔨᕗᖔᒃᑯᑦ ᓴᖅᑭᑕᐅᓚᐅᖅᓯᒪᔪᑦ 

ᓯᕗᓪᓕᖅᐹᒥ ᑲᑎᒪᕐᔪᐊᖅᑎᓪᓗᒋᑦ ᑎᓴᒪᓂᒃ 

ᒪᓕᒐᓕᐅᖅᑏᑦ. 

 

ᐅᖃᖅᑎ, ᐃᒪᐃᓕᐅᖃᑦᑕᖅᐳᑦ ᑲᑎᒪᔨᕋᓛᑦ 

ᐱᓪᓗᐊᑕᓂᑦ ᕿᒥᕐᕈᔨᐅᓂᕐᒧᑦ ᒐᕙᒪᒃᑯᑦ 

ᐱᓕᕆᐊᕆᕙᒃᑕᖏᓐᓂᑦ ᐃᒪᐃᓕᐅᖅᑐᑎᑦ: 

 

 ᕿᒥᕐᕈᔨᐅᓪᓗᑎᑦ ᒪᓕᒐᒃᓴᓂᒃ; 

 

 ᕿᒥᕐᕈᔨᐅᓪᓗᑎᑦ ᐱᓕᕆᕝᕖᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᓂᒃ ᐊᑭᑐᔪᖅᑐᕈᑎᔅᓴᓂᒃ 

ᐸᕐᓇᐅᑎᓂᓪᓗ; 

 

 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᐃᓱᒪᔅᓴᖅᓯᐅᕈᑎᖃᑦᑕᖅᐳᑦ; ᐊᒻᒪ 

 

 ᑕᖅᑲᒃᑯᓄᖓ ᐊᑐᖅᑐᔅᓴᓂᒃ ᐊᑐᐊᒐᓂᒃ 

ᐃᓱᒪᔅᓴᖅᓯᐅᕈᑎᖃᖅᐳᑦ ᐊᓯᖏᓐᓂᓪᓗ.  

 

ᑖᒃᑯᐊ ᑲᑎᒪᔨᕋᓛᑦ ᓇᓗᓇᐃᔭᐃᔨᐅᕗᑦ 

ᖃᓄᐃᓕᖓᓂᐊᕐᒪᖔᑦ ᓄᑖᑦ ᒪᓕᒐᒃᓴᐃᑦ 

ᓈᓚᑦᑎᐅᖃᑦᑕᖅᐳᑦ ᑕᒻᒪᖅᓯᒪᔪᖅᓯᐅᖅᑎ 

ᑕᒫᓃᑎᓪᓗᒍ, ᑐᓴᐅᒪᔾᔪᑎᓕᕆᓂᕐᒧᑦ ᑲᒥᓯᓇ, 

ᐅᖃᐅᓯᓕᕆᓂᕐᒧᑦ ᑲᒥᓯᓇ ᐊᒻᒪᓗ ᐊᓯᖏᑦ 

ᑎᒃᑯᐊᖅᑕᐅᓯᒪᔪᑦ ᒪᓕᒐᓕᐅᕐᕕᒻᒧᑦ ᒐᕙᒪᒃᑯᑦ 

ᓴᖅᑭᔮᕐᓂᖅᓴᐅᓂᐊᕐᒪᑕ ᓵᑕᒃᓴᐅᓂᐊᕐᒪᑕᓗ.  

 

ᐅᖃᖅᑏ, ᑕᖅᑲᒃᑯᓄᖓ ᖃᐅᔨᒪᔭᐅᓂᐊᕐᒪᑕ ᐅᑯᐊ 

ᐅᓪᓗᒥ ᓇᓗᓇᐃᔭᕐᓂᐊᖅᑕᒃᑲ ᕿᒥᕐᕈᓇᓪᓗᒋᓪᓗ  

ᑲᑎᒪᔨᕋᓛᑦ ᖃᓄᐃᑦᑐᓂᒃ ᐱᔭᔅᓴᖃᕐᓂᐊᕐᒪᖔᖅ 

ᖃᓄᕐᓗ ᐋᖅᑭᓯᒪᓂᐊᕐᒪᖔᖏᑦ.  

 

ᒪᓕᒐᓕᐅᖅᑎᐅᖃᑎᒃᑲ ᐃᖅᑲᐅᒪᔪᔅᓴᐅᕗᑦ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᑎᓪᓗᒋᑦ 

ᓇᓗᓇᐃᖅᓯᓚᐅᖅᐳᑦ ᖃᓄᐃᓕᖓᓂᐊᕐᒪᖔᑦ 

ᐊᔾᔨᒌᓐᓂᐊᕐᒪᑕᓗ ᑎᒃᑯᐊᖅᑕᐅᓯᒪᔪᑦ ᑲᑎᒪᔨᕋᓛᓄᑦ. 

ᐱᖓᔪᐊᓐᓂ ᒪᓕᒐᓕᐅᖅᑏᑦ ᑲᑎᒪᔨᕋᓛᖏᑕ 

ᐋᖅᑭᓱᖅᓯᒪᓂᕆᓚᐅᖅᑕᖏᑦ ᑖᒃᑯᐊ 

ᐊᑐᖅᑕᐅᖏᓐᓇᓂᐊᖅᑐᑦ ᑭᓯᐊᓂ ᒪᓕᒐᓕᐅᖅᑏᑦ 

ᐃᖅᑲᐅᒪᒻᒥᕗᑦ ᒫᓐᓇᕈᓗᒃ ᒪᓕᒐᓕᐅᖅᑎᓕᒫᑦ 

ᑲᑎᒪᑎᓪᓗᒋᑦ ᖁᕐᓗᖅᑑᕐᒥ ᐊᑯᓐᓂᓱᖅᑐᑦ 

ᓯᕗᓕᖅᑏᑦ ᐊᑯᓐᓂᖅᓱᓕᖅᑎᓪᓗᒋᑦ 

ᕿᒥᕐᕈᓇᕐᓂᖃᕐᓂᐊᖅᑐᑦ 2015 ᐅᑭᐊᔅᓴᖓᓂ. 

 

ᒐᕙᒪᒃᑯᑦ ᓇᐅᑎᒃᓱᖅᑏᑦ ᒐᕙᒪᒃᑯᓪᓗ 

ᑮᓇᐅᔭᖁᑎᖏᓐᓂ ᕿᒥᕐᕈᔩᑦ 

ᐱᔭᒃᓴᖅᑖᖅᑎᑕᐅᓯᒪᕗᑦ ᒪᕐᕈᐃᓂᒃ ᑯᐊᐳᕇᓴᓐ 

ᐊᒻᒪᓗ ᒐᕙᒪᒃᑯᑦ ᑎᒥᖑᖅᓯᒪᔪᑦ. ᑖᒃᑯᐊᓗ 

ᐱᔪᓐᓇᕐᓂᖃᖅᑎᑕᐅᕗᑦ ᕿᒥᕐᕈᓇᕐᓂᐊᕐᓗᑎᑦ 

ᐊᐅᓚᑕᐅᔪᑦ ᐊᕐᕌᒍᑕᒫᖅᓯᐅᑎᓪᓗ ᐅᓂᒃᑳᖅ 

ᖁᓪᓕᒃᑯᓐᓄᑦ ᓯᕗᓪᓕᐅᔾᔭᐅᓯᒪᓂᐊᖅᑐᔅᓴᐅᒻᒪᑦ 

ᑖᓐᓇ ᑲᑎᒪᔨᓛᑦ, ᐃᑯᒻᒪᖅᑯᑎᓕᕆᔨᒃᑯᑦ 

ᐊᐅᓚᑕᖏᑦ ᐊᖏᔫᓂᖏᑦ ᐃᓱᒪᒋᓪᓗᒋᑦ. 

 

ᐃᓱᒪᔅᓴᖅᓯᐅᕈᑎᖃᕐᓂᐊᖅᐳᑦ ᒐᕙᒪᒃᑯᑦ 

ᑮᓇᐅᔭᖅᑐᖁᑎᕕᓂᖏᓐᓂᒃ ᐅᓂᒃᑳᓕᐊᕆᔭᐅᔪᓪᓗ 

ᑕᒻᒪᖅᓯᒪᔪᖅᓯᐅᖅᑎᓄᑦ ᐊᒻᒪ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᑦ ᓂᕈᐊᖅᑐᓕᕆᔨᒃᑯᓐᓃᖔᖅᑐᑦ 

ᑐᓴᐅᒪᔾᔪᑎᓕᕆᔨᒃᑯᑦ ᑲᒥᓯᓇᖓᓐᓂᒃ, 

ᐅᖃᐅᓯᓕᕆᓂᕐᒧᑦ ᑲᒥᓯᓇ ᐊᒻᒪ ᑭᒡᒐᖅᑐᐃᔨ 

ᓱᕈᓯᕐᓄᑦ ᒪᒃᑯᑦᑐᓄᓪᓗ ᐊᒻᒪ ᓄᓇᕗᒻᒥ  

ᓄᓇᑖᕐᓂᕐᒧᑦ ᐊᖏᕈᑎᓄᑦ ᐊᑐᓕᖅᑎᑕᐅᓂᖓ 

ᐱᔾᔪᑕᐅᑎᓪᓗᒋᑦ ᒪᓕᒐᓕᐅᖅᑎᓕᒫᑦ ᑖᒃᑯᓇᓂ 

ᐃᒃᓯᕚᖃᑕᐅᓂᐊᖅᑐᑦ. 

 

ᐱᔭᒃᓴᖅᑖᖅᑎᑕᐅᓯᒪᕗᑦ ᑐᒡᓕᐊᓂ 

ᐅᖃᓕᒫᖅᑕᐅᓯᒪᔪᑦ ᒪᓕᒐᓕᐅᕐᕕᒻᒥ ᐱᓐᖏᓪᓗᒋᑦ 

ᑕᐃᒃᑯᐊ ᐃᓚᒋᐊᕈᑎᑦ ᒪᓕᒐᖏᑦ ᒪᓕᒐᓕᐅᕐᕕᒻᒥᓗ 

ᐱᖁᔭᒃᓴᑦ ᑐᓐᓂᖅᑯᑕᐅᖃᑦᑕᖅᑐᑦ 

ᑲᑎᒪᑐᐃᓐᓇᓂᕐᒧᑦ ᐊᒻᒪᓗ ᑖᒃᑯᐊ ᐅᖃᐅᓯᕆᓗᒋᑦ 

ᐱᔭᒃᓴᖅᑖ ᒪᓕᒐᐅᓂᐊᖅᑐᑦ ᐊᑐᖅᑕᐅᔪᔅᓴᐃᑦ 

ᑲᑎᒪᔨᕋᓛᓄᑦ ᕿᒥᕐᕈᓇᖃᑦᑕᓂᐊᖅᑐᑦ 

ᐃᓛᓐᓂᓚᐅᓱᖓᖅ ᒪᓕᒐᓂᒃ ᑐᒃᓯᕌᕆᔭᐅᔪᑦ 

ᐊᒻᒪᓘᓐᓃᑦ ᐊᓂᒍᖅᑎᑕᐅᔪᑦ ᒐᕙᒪᒃᑯᓐᓄᑦ.  

 

ᒪᓕᒐᓕᐅᖅᑏᑦ ᖃᐅᔨᒪᕗᑦ, ᐊᑕᐅᓯᐅᓐᖏᑦᑐᑦ 

ᑕᒪᒃᑯᐊ ᐱᕐᔪᐊᑦ ᐅᖃᐅᓯᕆᓂᐊᖅᐳᑦ ᒐᕙᒪᒃᑯᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᒻᒪᑕ ᒪᓕᒐᓂᒃ 

ᐊᓂᒍᐃᔪᓐᓇᕐᓗᑎᑦ ᒪᓕᒐᓕᐅᕐᕕᒻᒧᑦ 

ᐊᖏᖅᑕᐅᖏᓪᓗᑎᑦ. ᑲᑎᒪᔨᕋᓛᑦ ᕿᒥᕐᕈᓇᒋᐊᓖᑦ 

ᑕᒪᒃᑯᓂᖓ ᒪᓕᒐᓂᒃ ᐱᕐᔪᐊᖑᑉᐸᑕ ᑕᖅᑲᒃᑯᓄᖓ 

ᐊᒻᒪ ᐆᒃᑑᑎᒋᓗᒍ ᑲᓇᑕᐅᑉ ᒪᓕᒐᓕᐅᕐᕕᔾᔪᐊᓂᒃ 

ᑲᑎᒪᔨᕋᓛᓂᒃ ᓴᖅᑭᑦᑎᓚᐅᖅᓯᒪᔪᑦ ᐃᑦᑐᕐᓂᑦ 

ᐊᒻᒪᓗ ᒪᓕᒐᓕᐅᖅᑎᓂᒃ ᐃᒃᓯᕚᖅᑎᖃᐅᖅᖢᑎᑦ.  

 

ᐃᓅᓯᖃᑦᑎᐊᓂᕐᒧᑦ ᑲᑎᒪᔨᕋᓛᑦ ᑲᒪᓂᐊᖅᑐᑦ 

ᐱᖅᑯᓯᓕᕆᔨᒃᑯᓐᓂ, ᐃᓕᓐᓂᐊᖅᑐᓕᕆᔨᒃᑯᓐᓂᒃ, 

ᐃᓄᓕᕆᔨᒃᑯᓐᓂ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᐊᒻᒪ ᒪᓕᒐᓕᕆᔨᓂᒃ ᓄᓇᕗᒻᒥᓪᓗ ᓯᓚᑦᑐᓴᕐᕕᓐᓂᑦ.  

6-ᓂᑦ ᒪᓕᒐᓕᐅᖅᑎᑐᐃᓐᓇᕐᓂᒃ 

ᐃᒃᓯᕚᖅᑎᖃᕐᓂᐊᖅᐳᑦ ᐊᒻᒪᓗ ᑖᒃᑯᓄᖓ 

ᐱᓕᕆᕝᕕᓐᓄᑦ ᐱᔭᒃᓴᖃᓪᓗᐊᑕᓐᓂᐊᖅᑐᑦ 

ᑲᒪᒋᓗᒋᑦ ᐱᓕᕆᐊᖑᖅᑎᑕᐅᓯᒪᔪᑦ ᐱᔨᑦᑎᕈᑎᓪᓗ.  

 

ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᑦ 

ᑲᒪᒋᔭᖃᕐᓂᐊᖅᑐᑦ ᓄᓇᓕᓐᓂ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᓂᒃ, ᐱᕙᓪᓕᐊᔪᓕᕆᔨᒃᑯᑦ, 

ᐃᖏᕐᕋᔾᔪᑎᓕᕆᔨᒃᑯᓐᓂ, ᐊᕙᑎᓕᕆᔨᒃᑯᓐᓂᒃ 

ᐊᒻᒪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ. 

ᑲᑎᒪᔨᕋᓛᑦ 6-ᓄᑦ ᒪᓕᒐᓕᐅᖅᑎᑐᐃᓐᓇᕐᓂᒃ 

ᐃᒃᓯᕚᖅᑎᖃᕐᓂᐊᖅᑐᑦ ᐊᒻᒪᓗ ᑖᒃᑯᓄᖓ 

ᐱᔭᒃᓴᖃᓪᓗᐊᑕᕐᓂᐊᖅᑐᑦ ᐱᓕᕆᕝᕕᓐᓂᒃ 

ᑎᒥᓐᖑᖅᑎᑕᐅᓯᒪᔪᓂᓪᓗ, ᐱᖁᑎᕐᔪᐊᓂᒃ, 

ᓄᓇᒥᐅᑕᑦ ᐊᐅᓚᑕᐅᓂᖏᑦ, ᐃᒡᓗᓕᕆᓂᕐᓗ.  

 

ᑲᑎᒪᔨᕋᓛᑦ ᒪᓕᑦᑕᐅᒋᐊᓕᓐᓄᑦ, ᐃᓕᖅᑯᓯᐅᔪᓄᑦ 

ᐱᓕᕆᔪᓐᓇᐅᑎᓄᓪᓗ ᐃᓱᒪᔅᓴᖅᓯᐅᕈᑎᖃᕐᓂᐊᖅᑐᑦ 

ᒪᓕᒐᓕᐅᕐᕕᒻᒧᑦ ᒪᓕᒐᓂᒃ ᐊᒻᒪᓗ ᐊᓯᖏᓐᓂᒃ 

ᑐᓐᓂᖅᑯᑕᐅᔪᓂᒃ ᒪᓕᒐᓕᐅᕐᕕᒻᒧᑦ. ᑕᓪᓕᒪᓂᑦ 

ᒪᓕᒐᓕᐅᖅᑎᓂᒃ ᐃᒃᓯᕚᖅᑎᖃᕐᓂᐊᖅᑐᖅ 

ᒥᓂᔅᑕᖃᕐᓗᑎᒃ. 

 

ᐅᖃᖅᑎ, ᑕᕝᕙᐅᕗᑦ ᑎᒃᑯᐊᖅᓯᔩᑦ ᐅᓂᒃᑳᖏᑦ 

ᐊᖏᖅᑕᐅᖁᔭᒃᑲ ᒪᓕᒐᓕᐅᕐᕕᒻᒧᑦ ᐊᒻᒪᓗ 

ᑲᑎᒪᔨᕋᓛᑦ ᑎᓴᒪᖓᓐᓂ ᒪᓕᒐᓕᐅᕐᕕᒻᒧᑦ 

ᒪᓕᒐᖏᑦ ᐅᑯᓄᖓ ᐅᐃᒍᓕᖅᓯᒪᔪᑦ 

ᒪᓕᒐᓕᐅᕐᕕᒻᒧᑦ ᐃᓕᔭᐅᖁᓪᓗᒋᑦ ᓲᕐᓗ 

ᐅᖃᓕᒫᖅᑕᐅᓯᒪᔪᑎᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ,. ᐋᖏᖅᐱᑖ 

ᑖᒃᑯᐊ ᑎᒃᑯᐊᖅᓯᔩᑦ ᑲᑎᒪᔨᕋᓛᖏᑦᑕ ᐅᓂᒃᑳᖏᑦ 

ᒪᓕᒐᓕᐅᕐᕕᒻᒨᖅᑕᐅᖁᓪᓗᒋᑦ ᐊᒻᒪᓗ ᑲᑎᒪᔨᕋᓛᑦ  

ᒪᓕᒐᖏᑦ ᐅᑯᓄᖓ ᐅᐃᒍᓕᖅᑕᐅᓯᒪᔪᑦ ᐅᓂᒃᑳᓄᑦ 

ᓲᕐᓗ ᐅᖃᓕᒫᖅᑕᐅᓯᒪᔪᑎᑐᑦ ᐃᓚᓕᐅᔾᔭᐅᖁᓪᓗᒋᑦ 

ᑲᑎᒪᔾᔪᑎᕕᓂᕐᓄᑦ? ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ. 

ᐊᖏᖅᐳᒍᑦ.* 

 

13. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 008 - 4(1): 

ᖃᓄᒪᓇᓐᖏᑦᑐᓕᕆᔨᒻᒪᕆᐅᑉ 2012-2013 

ᑐᕝᕚᑲᓕᕆᓂᕐᒧᑦ ᒪᓕᒐᕐᒧᑦ ᐊᕐᕌᒍᑕᒫᖅᓯᐅᑦ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑦᑐᖓ ᓴᖅᑭᑦᑎᔪᓐᓇᕋᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᐃᔨᖓ 2012-

13 ᑕᕝᕚᑮᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅᑎᒍᑦ 

ᐊᕐᕌᒍᑕᒫᑦ ᐅᓂᒃᑳᓕᐊᕕᓂᖏᓐᓂᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᓂᔅᑕ ᔮᓂ ᒪᐃᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 009 - 4(1): 

ᓄᓇᒥᐅᑕᓂᑦ ᐸᐸᑦᑎᕕᒃ ᐊᕐᕌᒍᑕᒫᖅᓯᐅᑦ 

ᐄᐳᕈ 1, 2012-ᒥᒃ ᒫᑦᓯ 31, 2013-ᒧᑦ 

(ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᑦᑐᖓ ᓴᖅᑭᑦᑎᔪᓐᓇᕋᒪ ᓄᓇᒥᐅᑕᐃᑦ 

ᐱᐅᖅᓱᐊᖅᑕᐅᓂᖏᑦᑕ ᒥᔅᓵᓄᑦ ᑮᓇᐅᔭᖁᑎᖏᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐊᑐᖅᑐᑦ ᐊᐃᐳᕈ 1, 

2012 ᒫᔅᓯ 31, 2013-ᒧᑦ ᑎᑭᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

*ᑕᑯᒍᑦ ᐅᐃᒍᓯᒪᔪᖅ ᑲᑎᒪᔨᕋᓛᑦ ᐅᓂᒃᑳᖓᑦ 1-

4(1) ᐅᖃᐅᓯᖅᑕᓕᒫᖏᑦ ᑎᑎᕋᕐᕕᒻᒧᐊᖅᑕᐅᓯᒪᔪᑦ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᒃ. 

ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᐅᑲᓕᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 010 - 4(1): 

ᖃᓄᒪᓇᓐᖏᑦᑐᓕᕆᔨᒻᒪᕆᐅᑉ 2012-2013 

ᑐᕝᕚᑲᓕᕆᓂᕐᒧᑦ ᒪᓕᒐᕐᒧᑦ ᐊᕐᕌᒍᑕᒫᑦ 

ᐅᓂᒃᑳᖓᑦ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ.  

ᖁᕕᐊᓱᓕᕐᒥᔪᖓ ᑖᓐᓇ ᐊᓚᒃᑲᖅᑎᒍᓐᓇᓯᒻᒥᒐᒃᑯ 

ᑲᑎᒪᕕᑦᑎᓐᓄᑦ ᐅᓂᒃᑳᕆᔭᐅᓯᒪᔪᖅ 2013-ᒥ 

ᐊᑐᓕᖅᑎᑦᑎᕙᓪᓕᐊᓂᖅ ᐃᓄᐃᑦ ᐱᒻᒪᕆᒋᔭᖏᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. 

ᑎᑎᖅᑲᑦ ᓴᖅᑭᑕᐅᓂᖏᑦ, ᒥᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 011 - 4(1): ᒐᕙᒪᒃᑯᑦ 

ᑮᓇᐅᔭᖁᑎᖏᑦ 2012-2013-ᒧᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑦᑐᖓ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂᑦ 2012-13 ᐅᓂᒃᑳᖏᓐᓂᑦ 

ᓴᖅᑭᑦᑎᔪᓐᓇᕋᒪ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑎᑎᖅᑲᑦ ᓴᖅᑭᑕᐅᓂᖏᑦ. 14. 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ. 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ, ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 008 - 4(1): ᑎᒃᑯᐊᖅᑕᐅᔪᑦ 

ᑲᑎᒪᔨᕋᓛᓄᑦ - ᖃᐅᔨᒃᑲᐃᒍᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒃᑲᐃᕗᖓ 

ᑕᐃᑲᓂ ᓇᒡᒐᔾᔭᐅᒥ ᒫᔅᓯ 10, 2014-ᖑᓕᖅᐸᑦ ᐆᒥᖓ 

ᐱᖁᔨᕗᖔᕈᑎᓕᐅᓛᕋᒪ: 

 

ᒫᓐᓇ ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, 

ᐊᐃᑉᐱᖅᑕᐅᓪᓗᖓ ᐊᐃᕕᓕᒻᒧᑦ ᒪᓕᒐᓕᐅᖅᑎᒧᑦ 

ᑲᑎᒪᔩᑦ ᑎᒃᑯᐊᖅᑕᐅᖁᓪᓗᒋᑦ ᑲᑎᒪᕕᐅᑉ 

ᑲᑎᒪᔨᕋᓛᖏᓐᓄᑦ.  

 

ᐅᖃᖅᑏ, ᐅᓪᓗᒥ ᓈᒻᒪᓈᓕᖅᐸᑦ ᐱᖁᔨᕗᖔᕈᑎᒐ  



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᐅᖃᑎᓐᓄᑦ ᐃᑲᔪᖅᓱᖅᑕᐅᑎᒐᓱᓐᓂᐊᓕᖅᐸᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᓴᕕᑲᑖᖅ. 

 

ᐱᒋᐊᖅᑎᑕᖅ 009 - 4(1): ᑭᒡᒐᖅᑐᐃᔪᖅ 

ᐅᖅᑯᕐᒧᑦ ᓄᖅᑲᖓᑲᐃᓐᓇᖅᑎᑕᐅᓂᖓ - 

ᖃᐅᔨᒃᑲᐃᒍᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓗᓇᐃᖅᓯᔪᒪᕗᖓ, ᖃᐅᔨᒃᑲᐃᔪᒪᔪᖓᐃᓛᒃ 

ᓇᒡᒐᔾᔭᒥ ᒫᔅᓯ 10, 2014 ᐆᒥᖓ 

ᐱᖁᔨᕗᖔᕐᓂᐊᕋᒪ: 

 

ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 

ᓇᑦᑎᓕᒻᒧᑦ ᒪᓕᒐᓕᐅᖅᑎᒧᑦ ᒥᔅᑕ ᓵᒥᐅᓪ 

ᓄᕿᓐᖓᖅ, ᐅᖅᑯᕐᒥᐅᓄᑦ ᒪᓕᒐᓕᐅᖅᑎ 

ᓄᖅᑲᖓᑎᑕᐅᑲᐃᓐᓇᖁᓪᓗᓂ ᒫᓐᓇ ᐱᒋᐊᕐᓗᒍ 

ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ. 

ᑲᑎᒪᔨᕋᓛᖏᑦ, ᑲᑎᒪᔨᖏᓪᓗ ᑲᑎᒪᑎᓪᓗᒋᑦ 

ᑭᓯᐊᓂ ᕿᒥᕐᕈᓇᑦᑕᐅᕌᓂᑉᐸᑦ ᑕᒪᓐᓇ 

ᐊᑲᐅᓐᖏᓕᐅᕈᑦ ᐅᐱᕐᖔᖅ 2014-ᒥ 

ᑲᑎᒪᕐᔪᐊᕐᓂᐅᓂᐊᖅᑐᖅ ᑎᑭᓚᐅᖅᑎᓐᓇᒍ ᐊᒻᒪᓗ 

ᑕᐃᑲᓂᑦ ᐃᓱᒪᓕᐅᕐᓂᐊᕐᓗᓂ ᑖᓐᓇ 

ᓄᖅᑲᖓᓚᐅᑲᓐᓂᖓ ᐅᖓᕙᕆᐊᖅᑕᐅᓂᐊᕐᒪᖔᑦ 

ᐃᓱᓕᒃᑎᑕᐅᓂᐊᕐᒪᖔᑦ 

ᖃᓄᖅᑑᕈᑕᐅᒃᑲᓂᕐᓂᐊᕐᒪᖔᑦ. 

 

ᐅᖃᖅᑏ, ᓈᖕᒪᒃᓯᒃᐸᑦ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᓂᐊᖅᑐᖓ ᐱᖁᔨᕗᖔᕈᑦ 

ᑲᒪᒋᔭᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): 15. ᐱᖁᔨᕈᖔᓕᐅᓐᓂᕐᒧᑦ 

ᖃᐅᔨᒃᑲᐅᑉ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᑎᓪᓗᒋᑦ 

ᐱᖁᔭᒃᓴᑦ. ᒪᓕᒐᓕᐅᖅᑎ ᑕᓯᐅᔭᕐᒧᑦ, ᒥᔅᑕ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᒪᓕᒐᖅ ᐋᖅᑮᔾᔪᑕᐅᔪᖅ 

ᓂᕈᐊᕐᓇᐅᑉ ᐅᓪᓗᖓᓂᒃ - ᖃᐅᔨᒃᑲᐃᒍᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖃᐅᔨᒪᔪᖓ ᓇᒡᒐᔾᔭᐅᒥ ᒫᔅᓯ 10, 2014 ᐆᒥᖓ  

ᐱᒋᐊᖅᑎᒃᑎᓂᐊᕋᒪ ᒪᓕᒐᒃᓴᖅ 1, ᒪᓕᒐᖅ 

ᐋᖅᑭᒃᓯᓂᐊᖅᑐᑦ ᓂᕈᐊᕐᓇᐅᑉ ᐅᓪᓗᖓᓂᒃ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᐊᖁᓪᓗᒍ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐅᔨᒃᑲᐃᔾᔪᑎ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋ ᒪᓕᒐᒃᓴᓂᑦ. 

ᐃᓕᓴᕆᓂᐊᓕᖅᑕᕋ ᒪᓕᒐᓕᐅᖅᑎᖃᐅᔪᖅ ᒥᔅᑕ 

ᐲᑕᓴᓐ.  

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-

2015 - ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᖃᖅᑏ ᖃᐅᔨᒃᑲᐃᕗᖓ ᓇᒡᒐᔾᔭᐅᒥ 

ᒫᔅᓯ 10, 2014-ᖑᓕᖅᐸᑦ. ᐱᖁᔭᒃᓴᖅ 2 

ᑮᓇᐅᔭᖅᑐᕈᑎᒃᓴᓂᒃ ᐃᓕᒋᐊᕈᑎᒃᓴᖅ 2014-15 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 16. 

ᐱᖁᔨᕗᖔᕈᑏ. ᕿᑭᖅᑖᓘᑉ ᓂᒋᐊᓄᑦ, ᒥᔅᑕ 

ᔪᐊᓇᓯ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᐃᒪᐃᖕᒪᑦ ᓈᓴᐅᑎᖓ 17 ᒪᓕᒐᓕᐅᕐᕕᐅᑉ 

ᐱᖁᔭᕐᔪᐊᖓᑦ ᐅᖃᖅᓯᒪᖕᒪᑦᑕ ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᐋᖅᑭᒃᓯᔪᓐᓇᕐᒪᑕᒎᖅ ᑲᑎᒪᔨᕋᓛᓂᒃ 

ᐃᑲᔪᖅᓯᓂᐊᖅᑐᓂᒃ ᐅᖃᐅᔾᔨᒋᐊᓂᐊᖅᑐᓂᒃ. 

ᐅᐊᑦᑎᐊᕈᐊᐃ… 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᒪᒥᐊᓇᖅ. ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᖦᖤᕋᓗᐊᖅᐳᖓ ᐱᖁᔨᕗᖔᕈᑎᒃᓴᕋ 

ᐅᒡᓗᒥ ᐱᓕᕆᔪᒪᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ):ᑲᑎᒪᔨᐅᖃᑕᐅᔪᖅ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖕᒪᑦ ᐱᖁᔨᕗᖔᕈᑎᑦ 

ᐅᓪᓗᒥ ᐱᓕᕆᔪᖃᐅᓪᓗᒍ, ᐱᓕᕆᔭᐅᖁᓪᓗᒍ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᐊᑏ, ᒥᔅᑕ 

ᔪᐊᓇᓯ ᐱᒋᐊᓕᕆᑦ. 



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᖅᑎᑕᖅ 008 - 4(1): ᑎᒃᑯᐊᖅᑕᐅᔪᑦ 

ᑲᑎᒪᔨᕋᓛᓄᑦ (ᔪᐊᓇᓯ) 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ 

ᒪᓕᒐᓕᐅᖅᑎᐅᖃᑎᒃᑲᓗ. ᑕᒪᓐᓇ 

ᐆᑦᑐᕆᐊᒃᑲᓐᓂᓚᐅᕐᓚᒍᐊᐃ. 

 

ᐃᒪᐃᖕᒪᑦ ᓈᓴᐅᑎᖓ 17 ᒪᓕᒐᓕᐅᖅᑏᑦ 

ᑲᑎᒪᔨᖏᑦᑕ ᐊᐅᓚᑦᑎᔩᓪᓗ ᑲᑎᒪᔨᖏᑦᑕ ᒪᓕᒐᖓ, 

ᒪᓕᒐᖃᖅᑎᒃᑎᖕᒪᑦ ᑲᑎᒪᔨᖏᑦ ᒪᓕᒐᓕᐅᖅᑏᑦ 

ᓴᖅᑭᑦᑎᔪᓐᓇᕐᒪᑕ ᑲᑎᒪᔨᕋᓛᓂᑦ 

ᐱᔭᕆᐊᖃᕋᓱᓕᕌᖓᑕ; 

 

ᐊᒻᒪᓗ ᐃᒪᐃᒻᒪᑦ ᑲᑎᒪᔨᕋᓛᓕᐅᖅᑏᑦ 

ᐅᓂᒃᑳᖅᓯᒪᒻᒪᑕ ᒪᓕᒐᓕᐅᕐᕕᒻᒧᑦ; 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑏᑦ ᑎᒃᑯᐊᖅᓯᓂᕐᒥᕐ 

ᐱᑐᐃᓐᓇᐅᓕᕐᒪᑕ; 

 

ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖓᓐᓄᑦ ᐊᐃᕕᓕᒃ. ᑲᑎᒪᔨᕋᓛᓄᑦ 

ᑎᒃᑯᐊᖅᑕᐅᖁᓪᓗᒋ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ. 

 

ᐊᒻᒪᓗ ᓅᒃᑎᒋᐊᖅᐳᖓ ᐅᑯᐊ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᒪᓕᒐᓕᕆᓂᕐᒧᑦ: 

ᑑᓂ ᐊᖁᐊᖅ, ᐹᑦ ᐊᖕᓇᑲᖅ, ᔫ ᐃᓄᒃ, ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᓯᑏᕝ ᒪᑉᓴᓚᒃ,ᓯᒥᐅᓂ ᒥᒃᑭᓐᖑᐊᖅ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑑᖅ, ᔫ ᓴᕕᑲᑖᖅ ᐊᒻᒪᓗ 

ᐊᐃᓴᑭ ᓲᔪᖅ. 

 

ᐊᒻᒪᓗ ᓱᓕ ᐱᒋᐊᖅᑎᒃᑎᕗᖓ ᐅᑯᐊ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑲᑎᒪᔨᕋᓛᖏᓐᓄᑦ 

ᓇᐅᒃᑎᖅᓱᐃᖃᑦᑕᕐᓂᐊᖅᑐᓄᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ, ᑮᓇᐅᔭᑐᕈᑎᕕᓂᖏᓐᓄᓪᓗ: ᑑᓂ 

ᐊᖁᐊᖅ, ᐹᑦ ᐊᖕᓇᑲᖅ, ᔫ ᐃᓄᒃ; 

ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ ᒪᑉᓴᓚᒃ; 

ᓯᒥᐅᓂ ᒥᒃᑭᓐᖑᐊᖅ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑑᖅ, ᔫ ᓴᕕᑲᑖᖅ ᐊᒻᒪᓗ ᐊᐃᓴᑭ ᓲᔪᖅ. 

 

ᐊᒻᒪᓗ ᓱᓕ ᓅᒃᑎᒋᐊᖅᐳᖓ ᐅᑯᐊ 

ᑲᑎᒪᔨᐅᖃᑕᐅᔪᑦ ᑎᒃᑯᐊᖅᑕᐅᖁᓪᓗᒋᑦ  

ᑲᑎᒪᔨᕋᓛᖏᓐᓄᑦ ᐃᓅᓯᖃᑦᑎᐊᓂᕐᒧᑦ ᐃᓅᓯᕐᒧᑦ 

ᖃᓄᐃᖏᑦᑎᐊᓂᕐᒧᑦ: ᐹᑦ ᐊᖕᓇᑲᖅ, ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᓯᒥᐅᓂ ᒥᒃᑭᓐᖑᐊᖅ, ᐋᓚᓐ ᕋᒻᐴᑦ 

ᐊᒻᒪᓗ ᐊᐃᓴᑭ ᓲᔪᖅ. 

 

ᐊᒻᒪᓗ ᓱᓕ ᓅᑦᑎᒋᐊᖅᐳᖓ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑭᖑᕝᕕᖅᑎᐅᓂᐊᕐᓗᑎᒃ 

ᑲᑎᒪᔨᕋᓛᖏᓐᓄᑦ ᐃᓅᓯᕐᒧᑦ 

ᖃᓄᐃᓐᖏᑦᑎᐊᕐᓂᕐᒧᑦ: ᔫ ᐃᓄᒃ, ᓯᑏᕝ ᒪᑉᓴᓛᖅ 

ᐊᒻᒪᓗ ᔫ ᓴᕕᑲᑖᖅ.  

 

ᐊᒻᒪᓗ ᓱᓕ ᓅᑦᑎᒋᐊᖅᐳᖓ ᐅᑯᐊ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑲᑎᒪᔨᕋᓛᖏᓐᓄᑦ 

ᓄᓇᓕᓐᓄᑦ ᐱᕙᓪᓕᐊᔪᓕᕆᓂᕐᒧᓪᓗ ᑲᒪᔪᓂᒃ: ᑑᓂ 

ᐊᖁᐊᖅ ᔫ ᐃᓄᒃ, ᓯᑏᕝ ᒪᑉᓴᓛᖅ, ᐋᓚᓐ ᕋᒻᐴᑦ 

ᐊᒻᒪᓗ ᔫ ᓴᕕᑲᑖᖅ.  

 

ᐊᒻᒪᓗ ᓱᓕ ᓅᑦᑎᒋᐊᖅᐳᖓ ᐅᑯᐊ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑭᖑᕝᕕᖅᑕᐅᓂᐊᕐᓗᑎᒃ 

ᑲᑎᒪᔨᕋᓛᖏᓐᓄᑦ ᓄᓇᓕᓐᓄᑦ 

ᑮᓇᐅᔭᓕᐅᕈᑎᖃᖃᑦᑕᕐᓂᕐᒧᓪᓗ 

ᐱᕙᓪᓕᐊᔪᓕᕆᓂᕐᒧᑦ: ᑕᐃᕕᑦ ᔪᐊᓇᓯ, ᓯᒥᐅᓐ 

ᒥᑭᓐᖑᐊᖅ ᐊᒻᒪᓗ ᐋᓕᒃᔅ ᓴᒻᒧᖅᑑᖅ.  

 

ᐊᒻᒪᓗ ᓱᓕ ᓅᑦᑎᒋᐊᖅᐳᖓ ᐅᑯᐊ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑲᑎᒪᔨᕋᓛᖏᓐᓄᑦ ᒪᓕᒐᐃᑦ 

ᐊᐅᓚᓃᑦ ᐊᒻᒪᓗ ᐱᔪᓐᓇᐅᓯᕆᓂᕐᒧᑦ ᑲᒪᔪᑦ ᐅᑯᐊ: 

ᔫ ᐃᓄᒃ, ᔪᐊ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓛᖅ ᐊᒻᒪᓗᑦᑕᐅᖅ ᒥᓂᔅᑕᐅᖃᑕᐅᔪᖅ ᑮᑦ 

ᐲᑕᓴᓐ. 

 

ᐊᒻᒪᓗ ᓱᓕ ᓅᑦᑎᕗᖓ ᐅᑯᐊ ᑲᑎᒪᔩᑦ 

ᑎᒃᑯᐊᖅᑕᐅᖁᓪᓗᒋᑦ ᑭᖑᕝᕕᖅᑎᐅᓂᐊᕐᓗᑎᒃ 

ᑲᑎᒪᔨᕋᓛᖏᓐᓄᑦ ᒪᓕᒐᐃᑦ ᐊᐅᓚᓂᖏᑦ 

ᐱᔪᓐᓇᐅᓯᕆᓂᕐᒧᓪᓗ ᑲᒪᕙᑦᑐᓄᑦ ᐅᑯᐊ: ᐹᑦ 

ᐊᖕᓇᑲᖅ, ᓯᒥᐅᓐ ᒥᑭᓐᖑᐊᖅ ᐊᒻᒪᓗ ᔫ ᓴᕕᑲᑖᖅ. 

 

(ᑐᓵᔨᒃᑰᕈᓐᓃᖅᑐᖅ) ᑕᐃᒪ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ.  



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ,. ᐱᖁᔨᕗᖔᕈᑎ 

ᓈᒻᒪᒻᒪᑦ. ᓈᒻᒪᔅᓴᖅᑐᓕᒫᑦ ᐃᓵᓪᓕᑦ.ᐱᖁᔨᕗᖔᕈᑎ 

ᑲᔪᓯᕗᖅ. (ᑐᓵᔨᒃᑰᕈᓐᓃᖅᑐᑦ) ᑲᑎᒪᔨᐅᖃᑕᐅᔪᖅ 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ 

ᐱᖁᔨᕗᖔᕐᓗ ᐅᓪᓗᒥ ᑲᒪᒋᔪᒪᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᒪᓕᒐᓕᐅᖅᑎ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᕐᒪᑦ ᐱᖁᔨᕗᖔᕈᑎᒥᑦ ᐅᓪᓗᒥ 

ᑲᒪᒋᔭᐅᔪᓐᓇᖁᓪᓗᒍ. ᐋᒃᑳᖅᑐᖃᖅᐹ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᒃᑳᖅᑐᖃᓐᖏᒻᒪᑦ. ᐊᑏ ᐱᒋᐊᓕᕆᑦ, ᒥᔅᑕ 

ᓴᕕᑲᑖᖅ.  

 

ᐱᒋᐊᖅᑎᑕᖅ 009 - 4(1): ᑭᒡᒐᖅᑐᐃᔪᖅ 

ᐅᖅᑯᕐᒧᑦ ᓄᖅᑲᖓᑲᐃᓐᓇᖅᑎᑕᐅᓂᖓ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᐅᖃᑎᒃᑲᓗ ᖁᔭᓐᓇᒦᖅᐸᒃᑲ.  

 

ᐃᒪᐃᒻᒪᑦ ᒪᓕᒐᓕᐅᖅᑎᖏᑦ ᓄᓇᕗᒻᒥ ᑲᑎᒪᔩᑦ 

ᒪᓕᑦᑐᒋᑦ ᐱᖁᔭᕐᔪᐊᖅ ᐱᔪᓐᓇᐅᑎᖏᑦ ᐃᓱᒪᔅᓱᕐᒪᑕ 

ᓇᒻᒥᓂᖅ ᒪᓕᒐᓕᐅᕐᓂᕐᒥᑦ 

ᐊᐅᓚᓂᕆᖃᑦᑕᖅᑕᖏᓐᓂᑦ ᐊᓪᓚᕝᕕᖓᑕᓗ 

ᐃᓗᐊᓂ ᐱᓕᕆᓂᕆᖃᑦᑕᖅᑕᖓᓂᑦ, 

ᐃᓂᖅᑎᕆᓂᕆᖃᑦᑕᖅᑕᖏᓐᓂᓪᓗ ᒪᓕᒐᓕᐅᖅᑏᑦ; 

 

ᐊᒻᒪᓗ ᐃᒪᐃᒻᒪᑦ ᓈᓴᐅᑎᖓ 18 ᒪᓕᒐᓕᐅᖅᑏᑦ 

ᑲᑎᒪᔨᖏᑕ, ᐊᐅᓚᑦᑎᔩᓪᓗ ᑲᑎᒪᔨᖏᑕ 

ᐱᖁᔭᕐᔪᐊᖓ ᒪᓕᒐᖃᖅᑎᑦᑎᒻᒪᑦ ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᐃᓂᖅᑎᕆᒍᓐᓇᖁᓪᓗᒋᑦ 

ᑲᑎᒪᔨᐅᖃᑎᒥᓐᓂᑦ; 

 

ᐊᒻᒪᓗ ᐃᒪᐃᒻᒪᑦ ᐅᖅᑯᕐᒥᐅᓄᑦ ᒪᓕᒐᓕᐅᖅᑎᖓᑦ 

ᐃᓂᖅᑎᖅᑕᐅᖃᑦᑕᖅᓯᒪᒐᓗᐊᕐᒪᑦ ᑲᑎᒪᔨᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐱᓂᐊᕐᓂᕋᖃᑦᑕᓚᐅᖅᑕᖏᓐᓄᑦ 

ᓈᒻᒪᖏᑦᑐᓄᑦ; 

 

ᐊᒻᒪᓗ ᐃᒪᐃᒻᒪᑦ ᑕᕝᕙᓂ ᒪᓕᒐᓕᐅᕐᕕᒃ 

ᐅᑉᐱᕈᓱᒻᒪᑕ ᑕᖅᑲᒃᑯᓄᖓ ᐊᑲᐅᓛᖑᒐᔭᖅᑐᖅ, 

ᓈᒻᒪᓛᖑᒐᔭᖅᑐᖅ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ  

ᐊᒻᒪᓗᑦᑕᐅᖅ ᐅᐱᒋᔭᐅᓂᕆᔭᖏᓐᓄᑦ ᒪᓕᒐᓕᐅᕐᕕᐅᑉ 

ᐊᑲᐅᓂᖅᐹᖑᒐᔭᕐᒪᑦ ᑲᑎᒪᔨᐅᖃᑕᐅᔪᑦ ᐅᖅᑯᕐᒥᐅᓄᑦ 

ᑕᕝᕙᓂ ᑲᑎᒪᕕᔾᔪᐊᕐᓂᕐᒥᑦ ᐃᓚᐅᓐᖏᑲᐃᓐᓇᕈᓂ, 

ᐊᑲᐅᓂᖅᓴᐅᒐᔭᕐᒪᑦ.  

 

ᑕᐃᒪᐃᒻᒪᑦ, ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᓇᑦᑎᓕᒻᒧᑦ ᒥᔅᑕ ᓵᒥᐅᓪ 

ᓄᕿᓐᖓᖅ, ᒪᓕᒐᓕᐅᖅᑎ ᐅᖅᑯᕐᒥᐅᓄᑦ 

ᓄᖅᑲᖓᑲᐃᓐᓇᕐᓗᓂ ᒪᓕᒐᓕᐅᕐᕕᒻᒥ ᐃᕐᖑᐃᓐᓇᖅ 

ᑲᑎᒪᕐᔪᐊᕐᓂᖏᓐᓂᑦ ᑲᑎᒪᔨᕋᓛᓪᓗ ᑲᑎᒪᓂᖏᓐᓂᑦ 

ᑭᓯᐊᓂ ᒪᓕᒐᓕᐅᕐᕕᒃ ᕿᒥᕐᕈᓇᓚᐅᕐᓗᑎᒃ 

ᖃᓄᐃᓕᖓᔭᐅᓂᐊᕐᒪᖔᖅ ᓯᕗᕐᖓᒍᑦ ᐅᐱᕐᖔᒃᑯᑦ 

2014-ᒥ ᑲᑎᒪᓚᐅᓐᖏᓐᓂᖏᓐᓂᑦ ᒪᓕᒐᓕᐅᖅᑏᑦ 

ᑲᑎᒪᔨᖏᑦ ᐋᖅᑮᓗᑎᓪᓗ ᐃᓚᔭᐅᒃᑲᓂᕐᓂᐊᕐᒪᖔᖅ 

ᓄᖃᖓᑎᑕᐅᓂᖓ ᐊᓯᐊᓂᓪᓘᓐᓃᑦ 

ᖃᓄᖅᑑᖅᑕᐅᓗᓂ;  

 

ᐊᒻᒪᓗᑦᑕᐅᖅ ᓅᑦᑎᒋᐊᖅᐳᖓ  ᐊᓚᑦᑎᓂᕐᒧᑦ 

ᐱᔨᑦᑎᕋᐅᑎᓄᓪᓗ ᑲᑎᒪᔩᑦ ᒪᓕᒐᓕᐅᕐᕕᒻᒧᑦ 

ᐃᓚᓐᖓᐃᔪᓐᓇᖅᑎᑕᐅᖁᓪᓗᒋᑦ ᒪᓕᒐᓕᐅᖅᑎᐅᑉ 

ᑮᓇᐅᔾᔭᓵᖏᓐᓄᑦ ᐅᑎᖅᑎᑕᐅᖁᓪᓗᒋᓪᓗ 

ᓈᒻᒪᓇᓱᒋᔭᒥᓂᒃ 

ᐃᑲᔫᑕᐅᓂᒥᓂᖏᓐᓂᑦ;ᐃᓱᒪᓕᐅᕈᓐᓇᕐᓂᐊᖅᑐᑦ 

ᐅᖓᕙᕆᐊᖅᑕᐅᔭᕆᐊᖃᕐᒪᖔᑦ ᓄᖅᑲᖓᑲᐃᓐᓇᕐᓂᖓ 

ᐅᕝᕙᓘᓐᓃᑦ ᓄᖅᑲᖅᑎᓪᓗᒍ, ᐅᑎᖅᑎᓪᓗᒍ 

ᐅᕝᕙᓘᓐᓃᑦ ᐊᓯᐊᒍᑦ.  

 

ᐊᒻᒪᓗᑦᑕᐅᖅ ᓅᑦᑎᒋᐊᖅᐳᖓ  ᐊᓚᑦᑎᓂᕐᒧᑦ 

ᐱᔨᑦᑎᕋᐅᑎᓄᓪᓗ ᑲᑎᒪᔩᑦ ᒪᓕᒐᓕᐅᕐᕕᒻᒧᑦ  

ᐊᖏᖅᑕᐅᖁᓪᓗᒍ ᑭᓪᓕᓕᐅᖁᓪᓗᒋᑦ 

ᑲᑎᒪᔨᐅᖃᑕᐅᔫᑉ ᑮᓇᐅᔭᑦ ᐊᑐᕐᓂᕆᖃᑦᑕᖅᑕᖏᑦ 

ᒪᓕᒐᓕᐅᖅᑏᓪᓗ ᑮᓇᐅᔭᖁᑎᒋᔭᖏᑦ ᓈᒻᒪᒐᓱᒋᔭᐅᔪᑦ 

ᒪᓕᓪᓗᒋᑦ.  

 

ᐊᒻᒪᓗ ᐅᖃᖅᑏ, ᐊᑎᓕᐅᖅᑕᐅᓯᒪᓗᑕ ᑖᔅᓱᒥᖓ 

ᓂᕈᐊᕈᒪᔪᖓ ᐱᖁᔨᕗᖔᕈᑎᒥᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

ᐱᖁᔨᕗᖔᕈᑎ ᓈᒻᒪᒻᒪᑦ. ᐱᖁᔨᕗᖔᕈᑎᒧᑦ 

ᐅᖃᐅᓯᔅᓴᑦ. ᓈᒻᒪᓴᖅᑐᑦ ᐱᖁᔨᕗᖔᕈᑎᒧᑦ? 

ᓂᕈᐊᖅᑎᓪᓗᒋᑦ ᐊᑎᓕᐅᖅᑕᐅᔪᒪᒻᒪᑕ 

ᓂᐱᓕᐅᖅᑕᐅᓗᑎᑦ. ᑕᐃᒃᑯᐊ ᓂᑯᕕᓐᓂᐊᖅᐳᑦ ᐊᑏᑦ 

ᑕᐃᔭᕌᖓᒃᑯ ᐃᖏᖃᑦᑕᓂᐊᖅᐳᓯ. ᓂᑯᕕᓐᓂᐊᖅᐳᓯ 

ᑕᐃᒃᑯᐊ ᓈᒻᒪᓴᖅᑐᑦ ᐱᖁᔨᕗᖔᕈᑎᒥᒃ ᓂᑯᕕᓪᓕᑦ.  

 

ᒥᔅᑕ ᐃᓄᒃ. 

 

ᒥᔅᑕ ᒥᑭᓐᖑᐊᖅ. 

ᒥᔅᑕ ᓴᕕᑲᑖᖅ. 

 

ᒥᔅᑕ ᕋᒻᐴᑦ. 

 

ᒥᔅ ᐊᖕᓇᑲᖅ. 

 

ᒥᔅᑕ ᓲᔪᖅ. 

 

ᒥᔅᑕ ᔪᐊᓇᓯ. 

 

ᒥᔅᑕ ᓴᒻᒧᖅᑐᖅ. 

 

ᒥᔅ ᐃᐊᓪ. 

 

ᒥᔅᑕ ᖁᒃᓱᒃ. 

 

ᒥᔅᑕ ᓴᒻᒧᖅᑐᖅ. 

 

ᒥᔅᑕ ᑕᑉᑑᓇ. 

 

ᒥᔅ ᐅᒡᔪᒃ. 

 

ᒥᔅᑕ ᖁᐊᓴ. 

 

ᒥᔅᑕ ᒪᐃᒃ. 

 

ᒥᔅᑕ ᐲᑕᓴᓐ. 

 

ᑕᐃᒃᑯᐊ ᐊᑭᕋᖅᑐᖅᑐᑦ ᓂᑯᕕᓪᓕᒃ. ᐱᖁᔨᕗᖔᕈᒥᒃ 

ᐊᑏᑦ ᑕᐃᔭᕌᖓᒃᑯ ᐃᖏᖃᑦᑕᓂᐊᖅᐳᓯ. 

ᐊᑭᕋᖅᑐᖅᑐᑦ ᓂᑯᕕᓪᓕᑦ.  

 

ᒥᔅᑕ ᕼᐃᒃᔅ. 

 

ᒥᔅᑕ ᐅᑲᓕᖅ. 

 

 

ᑕᐃᒃᑯᐊ ᓂᕈᐊᓐᖏᑦᑐᑦ ᐱᖁᔨᕗᖔᕈᒻᒧᑦ 

ᓂᑯᕕᓪᓗᑎᑦ ᐊᑏᑦ ᑕᐃᔭᕌᖓᒃᑯ ᐃᖏᓐᓂᐊᖅᐳᓯ. 

ᑕᐃᒃᑯᐊ ᓂᕈᐊᓐᖏᑦᑐᑦ.  

 

ᒥᔅᑕ ᒪᑉᓴᓚᒃ. 

 

ᑲᑎᒪᔩᑦ ᓂᕈᐊᕐᒪᑕ ᐃᒪᐃᓕᖓᔪᒥᒃ, ᑕᐃᒃᑯᐊ 

ᐱᖁᔨᕗᖔᕈᒻᒥᒃ ᐃᑲᔪᖅᑐᐃᔪᑦ 16, ᑕᐃᒃᑯᐊ 

ᐊᑭᕋᖅᑐᖅᑐᑦ ᐱᖁᔨᕗᖔᕈᒻᒧᑦ 2, ᑕᐃᒃᑯᐊ  

ᓂᕈᐊᓐᖏᑦᑐᑦ 1. ᐱᖁᔨᕗᖔᕈᑎ ᑲᔪᓯᕗᖅ. 

ᖁᔭᓐᓇᒦᒃ.  

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔨᐅᖃᑕᐅᔪᖅ ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᓪᓗᒍ 

ᒪᓕᒐᖅ 62(2) ᑐᒃᓯᕋᖅᐳᖓ ᐊᖏᖅᑕᐅᔪᒪᓪᓗᖓ 

ᒪᓕᒐᓕᐅᕐᕕᒻᒥ ᐊᑐᓐᖏᑲᐃᓐᓇᖁᓪᓗᒍ ᐅᓪᓘᓐᓄᑦ 

ᒪᕐᕉᓐᓄᒃ ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᒪᓕᒐᖅ 

ᑖᓐᓇ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ 

ᒪᓕᒐᒃᓴᖅ 1, ᑖᒃᑯᐊ ᐅᓪᓗᖓ 

ᐋᖅᑭᑦᑕᐅᕙᒌᖅᓯᒪᔪᖅ ᓂᕈᐊᕐᔪᐊᕐᓇᐅᑉ 

ᒪᓕᒐᕐᒦᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᑐᓐᖏᑲᐃᓐᓇᖁᓪᓗᒍ ᐅᓪᓘᓐᓄᒃ ᒪᕐᕉᓐᓄᒃ 

ᖃᐅᔨᒃᑲᐃᔾᔪᑎ ᒪᓕᒐᒃᓴᖅ 1 ᐅᓪᓗᒥ 

ᐅᖃᓕᒫᖅᑕᐅᔪᓐᓇᓂᐊᕐᒪᑦ ᓯᕗᓪᓕᖅᐹᒥ 

ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᓇᐅᒻᒪᑕ. ᐊᑏ 

ᐱᒋᐊᓕᕆᑦ, ᒥᔅᑕ ᕋᒻᐴᑦ.  

 

ᒪᓕᒐᒃᓴᖅ 01 - ᒪᓕᒐᖅ ᐋᖅᑮᔾᔪᑕᐅᔪᖅ 

ᓂᕈᐊᕐᓇᐅᑉ ᐅᓪᓗᖓᓂᒃ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᒪᓕᒐᓕᐅᖅᑎᐅᖃᑎᒃᑲᓗ. ᓅᑦᑎᒋᐊᖅᐳᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ 

ᐃᖃᓗᒃᑑᑦᑎᐊᑉ ᒪᓕᒐᒃᓴᖅ 1, ᒪᓕᒐᖅ ᑖᓐᓇ 

ᐅᓪᓗᖃᖅᑎᑦᑎᓯᒪᔪᖅ ᐋᖅᑭᓯᒪᔪᖅ ᓂᕈᐊᕐᔪᐊᓂᕐᒧᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᒻᒪᑦ. 

ᑕᐃᒃᑯᐊ ᓈᒻᒪᓴᖅᑐᑦ? ᖁᔭᓐᓇᒦᒃ. ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ ᒪᓕᒐᒃᓴᖅ 1, 

ᓯᕗᓪᓕᖅᐸᑦᑎᐊᒥ ᐅᖃᓕᒫᖅᑕᐅᔭᕇᖅᐳᖅ. ᖁᔭᓐᓇᒦᒃ.  

 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, ᒥᔅᑕ 

ᐲᑕᓴᓐ.  



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

77 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑐᒃᓯᕋᖅᐳᖓ ᐃᓘᓐᓇᖏᓐᓄᑦ 

ᒪᓕᒐᓕᐅᕐᕕᒻᒥ ᐊᖏᖅᑕᐅᔪᒪᖅᖤᕋᓗᐊᖅᐳᖓ 

ᐅᓪᓘᓐᓄᑦ ᒪᕐᕉᓐᓄᒃ ᖃᐅᔨᒃᑲᐃᔾᔪᑎ 

ᐊᑐᓐᖏᑲᐃᓐᓇᖁᓪᓗᒍ ᒪᓕᒐᒃᓴᖅ 2, 

ᑮᓇᐅᔭᖅᑐᕈᑎᔅᓴᖅ ᐊᑭᑐᔪᓄᑦ ᒪᓕᖅ 2014-15-ᒧᑦ 

ᐅᓪᓗᒥ ᑲᒪᒋᔭᐅᖁᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ):ᒥᓂᔅᑕ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᖕᒪᑦ ᐅᓪᓘᓐᓄᑦ ᒪᕐᕉᓐᓄᑦ 

ᖃᐅᔨᒃᑲᐅᔾᔪᑎ ᒪᓕᒐᖅ ᐊᑐᓐᖏᑲᐃᓐᓇᖁᓪᓗᒍ. 

ᒪᓕᒐᒃᓴᖅ 2 ᐅᓪᓗᒥ ᐅᖃᓕᒫᖅᑕᐅᖁᓪᓗᒍ 

ᓯᕗᓪᓕᖅᐹᒥ. ᐊᖏᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᓐᓇᐅᖕᒪᑕ. ᒥᓂᔅᑕ 

ᐲᑕᓴᓐ ᐊᑏ ᐱᒋᐊᓕᕆᑦ. 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-

2015 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᓅᒃᑎᕗᖓ ᐊᐃᒃᐱᖅᑕᐅᓪᓗᖓ ᐸᓐᓂᖅᑑᒧᑦ 

ᒪᓕᒐᓕᐅᖅᑎᖓᓄᑦ ᒪᓕᒐᔭᒃᓴᖅ 2 ᑮᓇᐅᔭᖅᑐᕈᑎᒃᓴᑦ 

ᐊᑭᑐᔪᓄᑦ ᒪᓕᒐᖅ 2014-15-ᒥᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᖕᒪᖕᒪᑦ. 

ᓈᖕᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ 

ᒪᓕᒐᒃᓴᖅ 2 ᐅᖃᓕᒫᖅᑕᐅᔪᓯᐊᕆᒋᖅᐳᖅ 

ᓯᕗᓪᓖᖅᐹᒥ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. 

 

(ᑐᓵᔨᑎᒍᑦ) 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᕼᐊᑦᓯᓐ ᕙᐃᒧᑦ ᑕᓯᐅᔭᕐᔪᐊᒧᑦ ᒥᔅᑕ ᕋᒻᐴᑉ 

ᒪᓕᒐᓕᐅᖅᑎ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᕋᑉᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᓕᒃᖢᒍ 

62 (2) ᐊᖏᖅᑕᐅᔪᒪᒐᓗᐊᖅᐳᖓ ᐅᓪᓗᕐᒧᑦ 

ᐊᑕᐅᓯᕐᒧᑦ ᖃᐅᔨᒃᑲᐃᔾᔪᑎ ᒪᓕᒐᖅ 

ᐊᑐᖅᑕᐅᓐᖏᑲᐃᓐᓇᖁᓪᓗᒍ, ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ. ᐅᓪᓗᐃᑦ 

ᐋᖅᑭᒃᐸᒌᖅᓯᒪᔪᖅ ᓂᕈᐊᕐᔪᐊᕐᓇᐅᑉ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ ᐅᓪᓗᕐᒧᑦ 

ᖃᐅᔨᒃᑲᔾᔪᑎᐅᖃᑦᑕᖅᑐᖅ ᒪᓕᒐᒃᓴᖅ 

ᐊᑐᓐᖏᑲᐃᓐᓇᖁᓪᓗᒍ ᐅᓪᓗᒥ ᑖᓐᓇ ᒪᓕᒐᒃᓴᖅ 

ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᓐᓇᖕᒪᑕ. ᐊᑏ 

ᐱᒋᐊᓕᕆᑦ ᒥᔅᑕ ᕋᒻᐴᑦ. 

 

ᒪᓕᒐᒃᓴᖅ 01 - ᒪᓕᒐᖅ ᐋᖅᑮᔾᔪᑕᐅᔪᖅ 

ᓂᕈᐊᕐᓇᐅᑉ ᐅᓪᓗᖓᓂᒃ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᒪᓕᒐᓕᐅᖅᑎᐅᖃᑎᒃᑲᓗ ᓅᑦᑎᒋᐊᖅᐳᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ 

ᐃᖃᓗᒃᑑᑦᑎᐊᒻ. ᒪᓕᒐᒃᓴᖅ 1, ᐅᓪᓗᐃᑦ 

ᐋᖅᑭᒃᐸᒌᖅᓯᒪᔪ ᓂᕈᐊᕐᔪᕐᓇᐅᑉ ᒪᓕᒐᖓ 

ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᖅᓯᒪᔪᖅ 

ᒪᓕᒐᓕᐅᕐᕕᐅᑉ ᐊᐅᑦᑎᔫᒃᑯᓪᓗ ᑲᑎᒪᔨᖏᑦᑕ 

ᐱᖁᔭᕐᔪᐊᖓᓐᓂ ᐊᒻᒪᓗ ᓄᓇᕗᑦ ᓂᕈᐊᕐᔪᐊᓂᕐᒧᑦ 

ᒪᓕᒐᖓ ᐅᓪᓗᐃᑦ ᐋᖅᑭᒃᑕᐅᓯᖏᓐᓇᖃᑦᑕᖁᓪᓗᒍ 

ᐊᕐᕌᒍᑦ ᑎᓴᒪᑦ ᐊᓂᒍᑕᒫᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᖕᒪᖕᒪᑦ. 

ᐱᖁᔨᕗᖔᕈᑎ ᐱᔾᔪᑎᖓᓄᑦ ᓂᕈᐊᕈᒪᓕᕐᒪᑕ. 

ᓈᖕᒪᒃᓴᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ 

ᑲᔪᓯᕗᖅ. ᒪᓕᒐᒃᓴᖅ 1, ᒪᓕᒐᓕᐅᕐᕕᐅᑉ ᒪᓕᒐᒃᓴᖓ 

ᑐᓂᔭᐅᓂᐊᖅᑐᖅ ᑲᑎᒪᑐᐃᓐᓇᖅᑐᓄᑦ.  

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᖅ. 

ᒪᓕᒐᓕᐅᖅᑎ ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2014-

2015 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᓅᒋᐊᖅᓯᕗᖓ ᐱᒋᐊᑦᑎᒃᑎᕗᖓ 

ᐊᐃᑉᐱᑕᐅᓪᓗᖓ ᐸᓐᓃᖅᑑᑉ ᒪᓕᒐᓕᑎᖓᓄᑦ. 

ᑖᓐᓇ ᒪᓕᒐᒃᓴᖅ 2, ᐊᑭᑐᔪᖅᑐᕈᑎᔅᓴᓂ ᑮᓇᐅᔭᓂᒃ 

ᓈᒻᒪᒋᔭᐅᖁᓪᓗᒍ, ᐊᐃᑉᐹᓂᒃ ᐅᖃᓕᒫᖅᑕᓂᖓ. 

ᖁᔭᓐᓇᒦᒃ ᐅᖃᖅᑏ, ᑖᓐᓇ ᒪᓕᒐᒃᓴᖅ ᑲᔪᓯᑎᑦᑕᕗ 

ᓄᓇᕘᑦ ᒐᕙᒪᒃᑯᖏᑕ ᐊᑭᑐᔪᕐᓄᑦ 

ᑮᓇᐅᔭᖅᑐᕈᑎᒃᓴᖏᓐᓂ ᐃᓱᓕᕝᕕᓕᓐᓂ ᒫᔅᓯ 21, 

2015.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᔅᓴᖅᑐᐃᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ ᑲᔪᓯᔪᖅ. ᑖᓐᓇ 

ᒪᓕᒐᒃᓴᖅ 2 ᑮᓇᐅᔭᓕᕆᔪᖅ ᑐᓂᔭᐅᕗᑦ 

ᑲᑎᒪᓂᑐᐃᓐᓇᕐᒧᖅ. 

 

ᑲᔪᓯᒋᐊᓕᖅᑕ 19-ᒧᑦ, ᐃᓱᒪᔅᓴᖅᓯᐅᕈᑎᒋᔭᐅᓂᖏᑦ 

ᑲᑎᒪᓂᑐᐃᓐᓇᒃᑯᑦ ᒪᓕᒐᒃᓴᐃᑦ ᐊᓯᖏᓪᓗ 

ᐱᓕᕆᐊᒃᓴᐃᑦ. ᒪᓕᒐᒃᓴᖅ 1 ᐊᒻᒪᓗ ᒪᓕᒐᒃᓴᖅ 2. 

ᒥᔅᑕ ᐃᓄᒃ. 

 

ᑲᑎᒪᓂᑐᐃᓐᓇᒨᓚᐅᓐᖏᓂᑦᑎᓐᓂ ᒫᓐᓇ 10 

ᒥᓂᒻᒥᒃ ᑕᖃᐃᖅᓯᑲᐃᓐᓇᖑᓱᒃᑲᑦᑕ. ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 16:34ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᖅᑎᓪᓗᒋᑦ 16:46ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ. ᒫᓐᓇ 

ᑲᑎᒪᔨᑐᐃᓐᓇᐅᑎᓪᓗᑕ ᐱᒋᐊᕈᓐᓇᖅᓯᒐᑦᑕ. 

ᓯᕗᓪᓕᖅᐹᒥᒃ ᓄᓇᕗᒻᒥᐅᑦ ᓈᓚᐅᑎᒃᑯᑦ ᑐᓵᔪᑦ, 

ᑐᓐᖓᓱᒋᑦᑎ ᐊᒻᒪᓗ ᑕᓚᕖᓴᒃᑯᑦ ᑕᐅᑐᒃᑐᑦ 

ᑐᓐᖓᓱᖏᑦᑎ ᓄᓇᕗᒻᒥᐅᓕᒫᑦ ᑲᑎᒪᕕᖁᑎᔅᓯᓐᓄᑦ. 

ᒫᓐᓇ ᑲᑎᒪᕙᓪᓕᐊᓂᐊᖅᑎᓪᓗᑕ 

ᐱᓕᕆᐊᒃᓴᖃᖅᑎᑕᐅᒐᒃᑕ ᐱᖁᔭᒃᓴᖅ ᓇᐃᓴᐅᑎᓕᒃ 

1. ᑲᑎᒪᔩᑦ ᖃᓄᐃᑦᑐᒪᕕᓯ? ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᓕᒐᒃᓴᖅ 1 ᐱᓕᕆᐊᕆᒍᒪᔭᕗᑦ ᐊᒻᒪ ᐊᓂᒍᖅᑲᑦ 

ᖃᓄᐃᓕᐅᖅᓯᒪᓂᖓ ᐅᓂᒃᑳᕆᔭᐅᓂᐊᖅᑯᖅ. 

 

ᐃᒃᓯᕙᐅᑕᖅ: ᐊᖏᖃᑎᒌᒃᐱᑖ ᑖᓐᓇ ᐱᖁᔭᒃᓴᖅ 

ᓇᐃᓴᐅᑎᓕᒃ 1, ᐱᓕᕆᐊᕆᖅᑳᕈᒪᓪᓗᑎᒍ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 01 - ᒪᓕᒐᖅ ᐋᖅᑮᔾᔪᑕᐅᔪᖅ 

ᓂᕈᐊᕐᓇᐅᑉ ᐅᓪᓗᖓᓂᒃ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᑲᔪᓯᕙᓪᓕᐊᑎᓪᓗᑕ ᑖᓐᓇ ᑖᒃᓱᒧᖓ ᐱᖁᔭᒃᓴᒧᑦ 

ᓴᖅᑭᑦᑎᓯᒪᔪᖅ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᖁᓪᓗᒍ, ᐅᖃᖅᑎ 

ᐊᐱᖅᓱᖅᑕᐅᕕᖕᒧᐊᕈᓐᓇᕈᕕᑦ. 

 

ᐅᖃᖅᑏ, ᖁᔭᓐᓇᒦᒃ ᑕᕝᕗᓐᖓᕈᓐᓇᕋᕕᑦ. 

ᑲᔪᓯᕙᓪᓕᐊᓂᐊᖅᑎᓪᓗᑕ ᐊᐱᕆᖅᑳᕈᒪᒋᒃᑭᑦ 

ᐃᑲᔪᖅᑎᒋᓂᐊᖅᑕᕐᓂᒃ ᑕᕝᕙᓂ 

ᑕᕝᕙᓃᖃᑎᖃᕈᒪᖕᒪᖔᖅᐱᑦ ᐊᐱᖅᓱᖅᑕᐅᕕᖕᒥ. 

ᐅᖅᑲᑏ. 

 

ᐅᖃᖅᑎ: ᖁᔭᓐᓇᒦᒃ. ᐄ, ᐃᖅᑲᓇᐃᔭᖅᑎᓂᒃ 

ᐱᖃᑎᖃᕈᒪᔪᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑏ, ᑲᑎᒪᔩᑦ 

ᐊᖏᖅᐱᓯ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᕝᕗᖓ 

ᐊᐱᖅᓱᐅᕕᖕᒧᑦ ᐃᓯᕈᓐᓇᖁᓪᓗᒋᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ. 

ᖁᔭᓐᓇᒦᒃ ᐃᖅᓱᒃᑏ. 

 

ᐅᖃᖅᑏ, ᓇᓗᓇᓐᖏᑦᑎᐊᖁᓪᓗᒍ ᑎᑎᕋᖅᓯᒪᔪᓂᓗ 

ᑎᑎᕋᖅᓯᒪᑦᑎᐊᖁᓪᓗᒍ ᑖᒃᑯᐊ ᐃᖅᑲᓇᐃᔭᖅᑎᑎᑦ 

ᑭᒃᑰᒻᒪᖔᑕ, ᑖᒃᑯᐊ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᒌᔮᒃᑭᑦ ᑭᒃᑰᒻᒪᖔᑎ 

ᖃᐅᔨᑎᓚᐅᖅᑎᒍ. ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖ. ᐅᑯᐊ 

ᖃᓪᓗᓈᑎᑐᑦ ᑎᑎᕋᖅᓯᒪᖕᒪᑕ ᖃᓪᓗᓇᐅᔭᕐᓗᖓ 

ᐅᖃᓕᒫᕐᓂᐊᕐᒪ. (ᑐᓵᔨᑎᒍᑦ) ᒫᓐᓇ ᐅᕙᓃᖃᑏᒃᑲ 

ᓵᓐᑎ ᑯᓱᒐ ᐅᕙᖓ ᑕᓕᖅᐱᐊᓃᑦᑐᖅ, ᑖᓐᓇ 

ᓂᕈᐊᖅᑐᓕᕆᔨᒻᒪᕆ ᓄᓇᕗᒻᒥ. ᐊᒻᒪᓗ 

ᓴᐅᒥᓐᓃᑦᑐᖅ ᐹᑐᕆᒃ ᐅᐊ, ᒪᓕᒐᓕᕆᔨ 

ᓂᕈᐊᖅᑐᓕᕆᔨᒃᑯᓐᓄᑦ ᓄᓇᕗᒻᒥ.  

 

ᐃᒃᓯᕙᐅᑕᖅ: ᒥᔅ ᑯᓱᒐ, ᒥᔅᑕ ᐅᐊ ᑐᓐᖓᓱᒋᑦᑎᒃ. 

ᑲᔪᓯᕙᓪᓕᐊᓗᑕ ᑖᔅᓱᒧᖓ 

ᐱᓕᕆᐊᕆᓂᐊᖅᑕᑎᓐᓄᑦ ᐅᖃᖅᑏ, 

ᐅᓂᒃᑳᖅᓴᖃᕈᕕᑦ ᐅᖃᐅᓯᔅᓴᖃᕈᕕᑦ ᒫᓐᓇ 

ᐱᕕᖃᖅᑎᑦᑐᒪᓪᓗᑎᑦ. ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᖁᕕᐊᓱᑦᑐᖓ ᒫᓐᓇ ᐃᓕᔅᓯ ᓵᖓᓂ 

ᑲᑎᒪᓂᑐᐃᓐᓇᕐᒥ ᓵᖓᓃᒍᓐᓇᕋᒪ ᑖᓐᓇ 

ᐃᓱᒪᔅᓴᖅᓯᐅᕈᑎᒋᔭᐅᑎᓪᓗᒍ ᒪᓕᒐᒃᓴᖅ 1, ᑖᓐᓇ 

ᒪᓕᒐᒃᓴᖅ ᐱᕕᖃᖅᑎᑦᑎᒐᔭᖅᑐᖅ 

ᓂᕈᐊᕐᓂᖃᕐᓂᕐᒥᒃ ᑕᕝᕙᓂᔅᓴᐃᓐᓇᖅ ᐅᓪᓗᕐᒥ.  

 

ᐃᒃᓯᕙᐅᑖᖅ, ᑖᓐᓇ ᓴᖅᑭᖅᑕᐅᓂᖓ ᒪᓕᒐᒃᓴᖅ 1, 

ᓯᕗᓪᓕᖅᐹᖑᓪᓗᓂ ᒪᓕᒐᒃᓴᓕᐊᖑᓂᐊᕐᓗᓂ 

ᐃᓱᒪᔅᓴᖅᓯᐅᕈᑎᒋᔭᐅᓗᓂ ᑎᓴᒪᖏᓐᓄᑦ 

ᒪᓕᒐᓕᐅᕐᕕᒻᒧᑦ ᓴᖅᑮᕗᖅ 

ᐊᖏᖅᓯᒪᓂᕆᔪᔭᑦᑎᓐᓂᒃ ᓄᓇᕗᒻᒥᐅᓄᑦ. ᒫᓐᓇ 

ᕿᒪᕉᑎᓯᒪᓪᓗᑕ ᑲᑎᒪᓂᕆᔪᔭᕋᑖᓚᐅᖅᑕᑎᓐᓂ 

ᖁᕐᓗᖅᑑᒥ.  

 

ᒪᓕᒐᓕᐅᖅᑏᑦ ᐃᖅᑲᐅᒪᓂᐊᕐᖓᑕ, ᒪᓕᒐᓕᐅᖅᑏᑦ 

ᐅᖃᐅᓯᖃᔪᒻᒪᑕ 

ᐋᖅᑭᒋᐊᖅᑕᐅᓂᐊᕐᓂᕋᖅᑕᐅᓪᓗᑎᑦ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᐱᖁᔭᖓ ᑕᐃᒫᓪᓗ ᓄᓇᕗᒻᒥ 

ᓂᕈᐊᕐᓂᕐᔪᐊᖅᑕᖃᖃᑦᑕᕐᓗᓂ ᑎᓴᒪᑦ ᐊᕐᕌᒍᑦ 

ᓈᒐᐃᑉᐸᑕ. ᑕᐃᒪᐃᒻᒪᑦ, ᑭᖑᓪᓕᕐᒥ ᓂᕈᐊᕐᓂᕐᔪᐊᖅ 

ᓄᓇᕗᒻᒥ ᐊᑐᖅᑕᐅᒐᔭᖅᑯ ᐊᒃᑐᕝᕙ ᓇᒡᒐᔾᔭᐅᖓᓂ 

ᑭᖑᓪᓕᖅᐹᖓᓂ 2017-ᖑᓕᖅᑲᑦ. ᐃᒃᓯᕙᐅᑖᖅ, 

ᒪᓕᒐᓕᐅᖅᑏᑦ ᓇᓗᓇᐃᖅᓯᓯᒪᒻᒪᑕ ᑕᕝᕙᓂ 

ᐅᖃᐅᓯᖓᓂ ᑕᐃᒪᐃᓕᐅᕈᑦᑕ ᒐᕙᒪᒃᑯᑦ 

ᓴᖅᑭᔮᑦᑎᐊᕐᓗᑎᑦ ᐊᒻᒪ ᖃᓄᐃᓕᓛᕐᓂᐊᕐᒪᖔᑕ 

ᓇᓗᓇᓐᖏᑎᐊᕐᓗᑎᑦ ᐊᐅᓚᒐᔅᓴᐅᔪᒥᓪᓗ 

ᖃᖓᒃᑰᑕᕐᓂᖃᕐᓗᑎᑦ ᑎᑭᐅᑎᒐᓱᑦᑕᖓᓂ 

ᑎᑭᐅᑎᒍᓐᓇᖃᑦᑕᓂᐊᕐᖓᑕ. 

ᐅᖃᕈᒪᒻᒥᔪᖓ ᐊᑕᖏᐸᓗᑦᑐᑎᑦ ᑲᓇᑕᐅᑉ 

ᐊᕕᑦᑐᖅᓯᒪᓂᕐᔪᐊᖏᑦ ᐊᕕᑦᑐᖅᓯᒪᓂᕋᓛᖏᓪᓗ 

ᒪᓕᒐᓕᐅᖅᓯᒪᓕᕐᖓᑕ ᒫᓐᓇᒃᑰᓯᒪᔪᖅ 

ᐋᖅᑭᓯᓯᒪᓪᓗᑎᑦ ᑕᕝᕙᓂᔅᓴᐃᓐᓇᖅ 

ᓂᕈᐊᕐᕕᖃᖃᑦᑕᕈᒪᓪᓗᑎᑦ.  

 

ᐃᒃᓯᕙᐅᑖᖅ, ᐱᒻᒪᕆᐋᓘᔪᖅ ᖃᐅᔨᒪᔭᐅᑉᐊᑦ ᑖᓐᓇ 

ᒪᓕᒐᓕᐊᖅ ᑲᔪᓯᑎᑕᐅᑉᐸᑦ ᑖᓐᓇ ᑲᒥᓯᓇᐅᑉ 

ᐱᔪᓐᓇᐅᑎᖓᓂ ᐲᖅᓯᔮᓐᖏᑦᑐᖅ ᓈᓴᐅᑎᓕᒻᒥᒃ 

17-ᒥ ᓄᓇᕗᒻᒥ ᐱᖁᔭᕐᔪᐊᖓᓂ. ᑖᓐᓇ 

ᐊᑐᖅᑕᐅᒋᐊᖃᕋᔭᕐᖓᑦ ᖃᓄᐃᓕᕐᔪᐊᖅᑐᖃᕐᓂᖅᑲᑦ 

ᑕᐃᒪᐃᒋᐊᖃᓕᕐᓂᖅᑲᑕ ᐊᔾᔨᖏᓐᓂ 

ᒪᓕᒐᖃᐅᕐᒥᔪᐃᑦ ᐊᓯᖏᓐᓂ ᓂᕈᐊᖅᑕᐅᓯᒪᔪᐃᑦ 

ᓂᕈᐊᖅᑕᐅᓯᒪᕕᒻᒦᑦᑐᐃᑦ.  

 

ᐃᒃᓯᕙᐅᑖᖅ, ᖁᕕᐊᓱᑦᑐᖓ ᑖᓐᓇ ᐊᓪᓚᕝᕕᖓ 

ᓂᕈᐊᖅᑐᓕᕆᔨᒃᑯᑦ ᓂᕈᐊᖅᑐᓕᕆᔨᒻᒪᕆᒃᑯᑦ ᐆᒥᖓ 

ᐱᖁᔭᒃᓴᒥ ᓴᓇᓚᐅᕐᖓᑕ ᑐᑭᒧᐊᑦᑎᑕᐅᓪᓗᑎᑦ 

ᒪᓕᒐᓕᐅᖅᑎᓄᑦ ᑕᐃᒫᓪᓗ ᒪᓕᒐᖅ ᑖᓐᓇ 

ᑲᔪᓯᑎᑕᐅᑉᐸᑦ ᑕᕝᕙᓂᔅᓴᐃᓐᓇᖅ 

ᓂᕈᐊᕐᓂᖅᑕᖃᖃᑦᑕᓕᕋᔭᖅᑐᖅ ᐊᕐᕌᒍᑦ ᑎᓴᒪᑦ 

ᓈᒐᐃᑉᐸᑕ ᓄᓇᕗᒻᒥ. ᑕᐃᒫᓪᓗ ᓂᕈᐊᖅᑐᓕᕆᔨᒃᑯᑦ 

ᐸᕐᓇᓐᓂᖓᓂ ᐊᐅᓚᓂᖓᓂᓪᓗ 

ᐱᐅᓯᕚᓪᓕᑎᑦᑎᒐᔭᖅᑐ.  

 

ᐃᒃᓯᕙᐅᑖᖅ, ᑕᕝᕗᖓ ᐃᓱᓕᑉᐳᖅ 

ᒪᑐᐃᖅᓯᒍᑎᒋᓂᐊᖅᑲᐅᔭᒃᑲ ᐅᖃᐅᓯᒃᑲ ᐊᒻᒪ ᒫᓐᓇ 

ᓂᕆᐅᑦᑎᐊᖅᑯᖓ ᐊᐱᕆᔭᐅᓂᐊᕆᐊᔅᓴᖅ 

ᐅᖃᕐᕕᐅᓂᐊᕆᐊᔅᓴᕐᓗ ᐅᕙᖓ 

ᒪᓕᒐᓕᐅᖅᑎᐅᖃᑎᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒫᓐᓇ ᐅᓄᖅᑑᓪᓗᑕ ᐅᕙᓂ 

ᑲᑎᒪᔨᑐᐃᓐᓇᕐᓂ ᓯᕗᓪᓕᖅᐹᒥ ᐃᓚᐅᔭᕆᐅᕋᔅᓯ 

ᐅᓄᖅᑐᓯᒍᑦ. ᒪᓕᒐᖃᕐᒥᒐᑦᑕ ᐅᑯᐊ ᓯᕗᓪᓕᖅᐹᒥ 

ᒪᓕᒐᕆᖃᑦᑕᖅᑕᕗᓪᓗ ᐅᖃᐅᓯᕆᑲᐃᓐᓇᓚᐅᕐᓚᒃᑲ 

ᑲᑎᒪᔨᑐᐃᓐᓇᐅᓪᓗᑕ ᒪᓕᒐᕆᖃᑦᑕᖅᑕᕗᑦ. 

ᓯᕗᓪᓕᖅᐹᒥ, ᒪᓕᒐᕆᔭᕗᑦ ᓇᐃᓴᐅᑎᓕᒃ 77(1) 

ᑭᓇᑐᐃᓐᓇᖅ ᐅᖃᓪᓚᒍᓐᓇᖅᑐᖅ 10 ᒥᓂᔅᓯᒥᒃ 

ᐊᒻᒪᓗ ᒪᓕᒐᕆᔭᕗᑦ 77(2) ᑭᓇᑐᐃᓐᓇᖅ 

ᐅᖃᓪᓚᒃᓯᒪᔪᖅ ᑲᑎᒪᔨᐅᖃᑕᐅᔪᖅ 

ᐅᖃᓪᓚᑲᓐᓂᕈᒪᒍᓂ ᐅᖃᕈᒪᔪᓕᒫᑦ ᑭᓯᐊᓂ 

ᐅᖃᓪᓚᒌᖅᓯᒪᓕᖅᐸᑕ ᐅᖃᓪᓚᑲᓐᓂᕈᓐᓇᓂᐊᖅᑐᖅ 

ᐃᒃᓯᕙᐅᑕᐅᑉ ᐃᓕᓴᕆᔪᒪᒍᓂᐅᒃ. ᑖᒃᑯᐊ 

ᓇᓗᓇᓐᖏᑎᐊᕐᒪᑕ ᐊᒻᒪᓗ ᐃᖅᑲᐃᓯᔭᕆᐊᖃᕈᔅᓯ 

ᐃᒃᓯᕙᐅᑕᐅᑎᓪᓗᖓ ᐃᖅᑲᐅᑎᓐᓂᐊᖅᐸᔅᓯ. 



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᓕ ᑖᔅᓱᒧᖓ ᐅᖃᐅᓯᔅᓴᑐᐃᓐᓇᕐᒥ 

ᐅᖃᐅᓯᔅᓴᖃᖅᑐᖃᖅᐹ? ᐅᖃᐅᓯᔅᓴᖃᖅᑐᖃᓐᖏᑉᐸᑦ 

ᐅᖃᐅᓯᔅᓴᖅᑐᖃᕋᓂᓗ ᑖᓐᓇ ᐊᖏᖃᑎᒌᑉᐱᑕ 

ᐃᒻᒥᒃᑯᑦ ᑎᑎᕋᖅᑕᐅᓯᒪᓂᖓ ᐱᓕᕆᐊᕆᔪᒪᓕᖅᖢᑎᒍ. 

ᐊᖏᖅᐱᓰ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᑕᐃᒪ 

ᐃᒃᓯᕙᐅᑕᔅᓯᓐᓂ ᑕᕝᕙᓂ ᐱᖁᑎᒃᑯᕕᔅᓯᓐᓂ ᖃᑯᖅᑕᖅ 

ᑕᐃᓐᓇ ᑎᑎᕋᒃᑯᕕᒃ ᑕᐃᑲᓂ ᑕᑯᓚᐅᖅᓯᐅᒃ ᑖᓐᓇ 

ᐱᖁᔭᒃᓴᖅ 1, ᐃᒻᒥᒃᑯᑦ ᑎᑎᕋᖅᓯᒪᓂᖏᑦ 

ᐱᓕᕆᐊᕆᓂᐊᕋᑦᑎᒍ.  

 

ᐱᓯᒪᔪᐃᓐᓇᐅᖅᑰᓕᕋᔅᓯ ᑖᔅᓱᒥᐊ 

ᑲᔪᓯᑎᑦᑎᒋᐊᓚᐅᕐᓚᖓᐃ. ᑲᔪᓯᑎᑦᑐᒪᓐᖏᒃᑯᔅᓯᐅᒃ 

ᑲᔪᓯᑎᓐᓂᐊᖏᓐᓇᔅᓯᐅᒃ. ᐃᒪᐃᓕᐅᓚᐅᕐᓚᖓ, 

ᐱᖁᔭᒃᓴᖅ ᓇᐃᓴᐅᑎᓕᒃ 1, ᐱᖁᔭᒃᓴᖅ 

ᐱᔪᓐᓇᖅᓯᑎᑦᑎᖁᓪᓗᒍ ᓇᓗᓇᓐᖏᑦᑐᒥᒃ 

ᐋᖅᑭᒃᓯᒪᔪᓂᒃ ᓂᕈᐊᖅᑎᒃᑎᖃᑦᑕᕐᓂᖅ. ᐃᖕᒥᒃᑯᑦ 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐊᒻᒪᓗ ᐊᐱᖅᑯᑎᒃᓴᕋᕈᒃᓯ 

ᑕᒪᐃᓕᒐᓗᐊᖅᑎᓪᓗᖓ ᐃᓵᒍᓐᓇᖅᑐᓯ 

ᐃᓕᓴᕆᔪᓐᓇᕆᔅᓯ. ᐃᒻᒥᒃᑯᑦ ᑎᑎᕋᖅᓯᒪᓂᖓ 2. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ ᓈᐃᓴᐅᑎᓕᒃ 1, ᐃᓗᐃᑦᑑᓗᒍ 

ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ ᒪᓕᒐᖅ 

ᒪᓕᒡᓗᒍ ᓇᐃᓴᐅᑎᓕᒃ 62(2), ᑖᓐᓇ ᐱᖁᔭᒃᓴᖅ 

ᓇᐃᓴᐅᑎᓕᒃ 1, ᒫᓐᓇᑲᐅᑎᒋ 

ᑲᑎᒪᔾᔪᑎᒃᓴᓄᐊᕈᓐᓇᓕᖁᓪᓗᒍ ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᐊᓕᕐᓗᓂᓗ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᖑᔪᓯ ᑖᔅᓱᒧᖓ. 

ᐅᖃᖅᑏ ᑖᔅᓱᒧᖓ ᐅᖃᐅᓯᒃᓴᖃᖅᐲ? ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᑐᐃᓐᓇᓕᖅᑐᖓ 

ᐅᖃᐅᓯᒃᓴᖃᕕᒋᓐᖏᓇᒃᑯᑦ ᒫᓐᓇ ᐊᒻᒪᓗ ᑖᒃᑯᐊ  

ᐱᖃᑎᒌᔮᒃᑲᑦᑕᐅᖅ ᖁᔭᓐᓇᒦᖅᐹᒃᑲ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᑲᔪᓯᔪᓐᓇᖅᓯᒐᒃᑎᒍ ᐃᖅᓱᒃᑏ ᐅᑯᐊ 

ᐃᖅᑲᓇᐃᔭᖅᑎᖏᑦ ᐊᒻᒪᓗ ᐅᖃᖅᑎ ᑕᕝᕙᓐᖓᑦ 

ᐊᓂᑎᑲᐃᓐᓇᑮᑦ? 

 

ᖁᔭᓐᓇᒦᒃ. ᖁᔭᓐᓇᒦᒃ ᐃᖅᓱᒃᑏ. ᒫᓐᓇ ᑲᑎᒪᔩᑦ 

ᖃᓄᐃᑦᑐᒪᓕᖅᐱᓯ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᒪᓕᒐᒃᓴᖅ 1 ᑲᑎᒪᔪᑎᔅᓴᓂ ᑕᕝᕙᑐᐊᖑᖅᑲᐅᒻᒪ. 

ᐱᖁᔨᕗᖔᓕᐅᕈᒪᔪᖓ ᐅᓂᒃᑳᕆᔭᐅᖁᓪᓗᒍ 

ᐱᕙᓪᓕᐊᓂᕆᓯᒪᖓ ᒫᓐᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᓇᑎᕐᒦᑐᖃᕐᒪᑦ 

ᐱᒋᐊᑎᑦᑎᔾᔪᑎᒥᒃ. ᑖᓐᓇᓗ ᐱᒋᐊᖅᑎᖅᑎᔾᔪᑦ 

ᓂᓪᓕᐅᑕᐅᔪᓐᓇᕋᓂ, ᑖᔅᓱᒧᖓ ᓈᖕᒪᒃᓴᖅᑐᑦ 

ᐃᓵᒡᓕᑦ. ᓈᖕᒪᒃᓴᖏᑦᑐᑦ. ᐱᒋᐊᖅᑎᒃᑎᔾᔪᑦ ᑲᔪᓯᔪᖅ, 

ᖁᔭᓐᓇᒦᒃ. ᒫᓐᓇ ᓇᖏᖅᓯᓂᐊᖅᐳᖓ ᐅᖃᖅᑎᒧᑦ 

ᐅᓂᒃᑳᕐᓂᐊᕐᓗᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): 20. ᑲᑎᒪᓂᑐᐃᓐᓇᐅᑉ 

ᐅᓂᒃᑳᖓ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᑎᑦ 

ᐱᓕᕆᐊᖃᖅᓯᒪᒻᒪᑕ ᐱᖁᔭᒃᓴᒥᒃ ᓇᐃᓴᐅᑎᓕᒃ 1 

ᐊᒻᒪᓗ ᐅᖃᕈᒪᓪᓗᖓ ᐅᖃᕈᒪᓪᓗᑎᒃ ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 1 ᒫᓐᓇᑲᐅᑎᒋ 

ᐱᖓᔪᒋᔭᖓᓐᓂᒃ ᐅᖃᓕᒫᖅᑕᐅᔪᓐᓇᓕᕐᓂᕋᖅᖢᒍ 

ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑖᓐᓇ 

ᑲᑎᒪᔨᑐᐃᓐᓇᐃᑦ ᐅᓂᒃᑳᖓ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᕐᒪᑦ 

ᐊᐃᑉᐱᖅᑕᐅᕚ? ᒥᔅᑕ ᒪᑉᓴᓛᖅ ᐊᐃᑉᐲᕗᖅ.  



ᕿᑎᖅᑰ, ᒫᑦᓯ 6, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᔪᖅ.  

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᒪᓕᒐᖅ ᐋᖅᑮᔾᔪᑕᐅᔪᖅ 

ᓂᕈᐊᕐᓇᐅᑉ ᐅᓪᓗᖓᓂᒃ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᐃᖃᓗᒃᑑᑦᑎᐊᖅ ᒪᓕᒐᓕᐅᖅᑎᖓᓄᑦ, ᑖᓐᓇ 

ᒪᓕᒐᒃᓴᖅ 1, ᓂᕈᐊᕐᕕᖃᖃᑦᑕᓂᕐᒥᒃ 

ᑕᕝᕙᓂᔅᓴᐃᓐᓇᖅ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᑖᓐᓇ 

ᓈᒻᒪᓈᖅᓯᒪᔪᖅ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑎ ᑲᔪᓯᔪᖅ ᐊᒻᒪᓗ ᒪᓕᒐᓴᖅ 1, 

ᐊᖏᖅᑕᐅᔪᓐᓇᖅᓯᔪᖅ ᑲᒥᓯᓇᒧᑦ.  

 

22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 07, 2014. 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑲᐅᓯᒪᔪᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

a. ᒪᓕᒐᒃᓴᖅ 02 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒫᓂᒃᐳᒍᑦ 

ᑕᓪᓕᕐᒥᐅᓕᖅᐸᑦ, ᒫᑦᓯ 7, 9-ᒧᐊᖅᐸᑦ ᐅᓪᓛᒃᑯᑦ. 

 

ᐃᖅᓱᒃᑏ. 

 

>>ᓄᖅᑲᖅᑐᑦ 17:03ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒫᑦᓯ 6, 2014



 

 

 

 

 

 

 

 

 

 

 

 

 

ᒪᓕᒐᖏᑦ ᑲᑎᒪᔨᕋᓛᖏᑕ  

ᑎᓴᒪᒋᓕᖅᑕᖓᓐᓂ ᓂᕈᐊᖅᑕᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ 

 

ᒫᔾᔨ 2014

 



 

 

ᑲᑎᒪᔨᕋᓛᑦ  

ᓇᐅᑦᑎᖅᓱᐊᖃᕐᓂᕐᒧᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓂᒃ 

 

ᑎᓕᔭᐅᓯᒪᔾᔪᑎᖏᑦ ᑲᑎᒪᔨᕋᓛᖏᑕ ᓇᐅᑦᑎᖅᓱᖅᑎᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 

ᑮᓇᐅᔭᖅᑐᕈᑎᕕᓂᖏᓐᓄᑦ ᐃᒪᐃᓕᐅᖁᓪᓗᒋᑦ: 

 

 ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᐅᓚᔾᔪᑎᓄᑦ ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᓂᒃ ᒥᒃᓴᐅᓴᒃᓯᒪᔪᓂᒃ, 

ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᓯᒪᔪᓂᒃ, ᐱᓕᕆᕕᐅᔪᑦ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᒃ ᐊᒻᒪ 

ᑯᐊᐳᕆᓴᐅᔪᑦ ᐱᓕᕆᐊᒃᓴᖏᑕ ᐸᕐᓇᐅᑎᖏᓐᓂᒃ; ᐊᒻᒪᓗ 

 ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᓯᖏᓐᓂᒃ ᐱᔾᔪᑕᐅᔪᓂᒃ ᑕᐃᔭᐅᓯᒪᔪᓂᒃ ᒪᓕᒐᓕᐅᕐᕕᖕᒥ. 

 

ᑲᑎᒪᔨᕋᓛᑦ ᓇᐅᑦᑎᖅᓱᐃᔨᐅᕗᑦ ᑲᒪᒋᔭᖃᕐᖢᑎᒡᓗ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖁᑎᖏᓐᓂᒃ, ᓄᓇᕗᑦ 

ᒐᕙᒪᒃᑯᖏᑕ ᑯᐊᐳᓴᖏᓐᓂᒃ ᐊᒻᒪ ᑎᒥᐅᔪᑦ ᐱᓕᕆᕕᖁᑎᖏᓐᓂᒃ; 

 

 ᐱᓕᕆᕕᖓᑦ ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ; 

 ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ; 

 ᓄᓇᕗᑦ ᐱᔅᓇᓯᓄᑦ ᐊᑐᖅᑐᐊᕐᕕᒃ ᑯᐊᐳᕆᓴᓐ; 

 ᓄᓇᕗᑦ ᐱᕙᓪᓕᐊᑎᑦᓯᓂᕐᒧᑦ ᑯᐊᐳᕆᓴᓐ 

 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᓐ 

 ᐃᖅᑲᓇᐃᔭᖅᑎᑦ ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᖏᓐᓄᑦ ᓇᓪᓕᐅᒃᑯᒫᖏᓐᓄᓪᓗ ᑲᒥᓴᖏᑦ; 

 ᑭᒃᑯᓕᒫᓄᑦ ᐱᔪᓐᓇᐅᓯᕆᓂᕐᒧᑦ ᑭᒡᓕᓯᓂᐊᖅᑎᑦ; 

 ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ; 

 ᒪᓕᒐᕐᓂᐊᖅᑎᒃᑯᑦ ᑲᑎᒪᔨᖏᑦ; 

 ᐃᒥᐊᓗᓕᕆᓂᕐᒧᑦ ᑲᑎᒪᔨᑦ; 

 ᖁᓪᓖᑦ ᓄᓇᕗᒥ ᐊᕐᓇᐃᑦ ᐃᓕᓴᕆᔭᐅᓯᒪᔪᑦ ᑲᑎᒪᔨᖏᑦ; 

 ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᖏᑦ; ᐊᒻᒪᓗ 

 ᑭᓯᐊᓂ ᐊᓯᖏᑦ ᓇᓗᓇᐃᖅᑕᐅᓯᒪᒃᐸᑕ ᑕᐃᒪᐃᖏᑦᑐᓐᓇᖅᑐᑦ ᒪᓕᒐᖏᓐᓂ ᐊᑐᖅᑕᐅᔪᒃᓴᑦ 

ᐊᓯᖏᓐᓄᑦ ᑲᑎᒪᔨᕋᓛᓄᑦ, ᐃᓘᓐᓇᖏᑦ ᐊᓯᖏᑦ ᑲᑎᒪᔨᖁᑎᖏᑦ ᐊᒻᒪ ᑎᒥᐅᔪᑦ ᐱᓕᕆᕕᖁᑎᖏᑦ 

ᓄᓇᕗᑦ ᒐᕙᒪᒃᑯᖏᑕ. 

 

ᑲᑎᒪᔨᕋᓛᑦ ᖄᒃᑲᓐᓂᐊᒍᑦ ᑲᒪᒋᔭᒃᓴᖃᕐᒥᔪᑦ ᐅᑯᓂᖓ: 

 

 ᐃᓱᒪᒃᓴᖅᓯᐅᕈᑎᒋᓗᒋᑦ ᑮᓇᐅᔭᖅᑐᕈᑎᕕᓂᖏᑦ ᓄᓇᕗᑦ ᒐᕙᒪᒃᑯᖏᑕ ᐅᓂᒃᑳᓕᐊᖏᑦ 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᑲᓇᑕᒥ; 

 ᐃᓱᒪᒃᓴᖅᓯᐅᕈᑎᒋᓗᒋᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖏᑦ ᐊᖓᔪᖅᑳᖓᑦᑕ ᓂᕈᐊᖅᑐᓕᕆᔨᐅᑉ 

ᓄᓇᕗᒥ; 

 ᐃᓱᒪᒃᓴᖅᓯᐅᕈᑎᒋᓗᒋᑦ ᐊᕐᕌᒍᑕᒫᓐ ᐅᓂᒃᑳᓕᐊᕆᖃᑦᑕᖅᑕᖏᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᖓᑦᑕ ᓄᓇᕗᑦ; 

 ᐃᓱᒪᒃᓴᖅᓯᐅᕈᑎᒋᓗᒋᑦ ᐊᕐᕌᒍᑕᒫᓐ ᐅᓂᒃᑳᓕᐊᖏᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᖓᑦᑕ ᓄᓇᕗᑦ; 

 ᐃᓱᒪᒃᓴᓯᐅᕈᑎᒋᓗᒋᑦ ᐊᕐᕌᒍᑕᒫᓐ ᐅᓂᒃᑳᓕᐊᖏᑦ ᑭᒡᒐᖅᑐᖅᑎᖓᑦᑕ ᓱᕈᓯᕐᓄᑦ ᒪᒃᑯᒃᑐᓄᓪᓗ; 

ᐊᒻᒪᓗ 

 ᐃᓱᒪᒃᓴᖅᓯᐅᕈᑎᒋᓗᒋᑦ ᐱᔾᔪᑎᐅᔪᑦ ᐊᒃᑐᐊᓂᖃᖅᑐᑦ ᓄᓇᕗᑦ ᒐᕙᒪᒃᑯᖏᑕ ᐱᓕᕆᐊᒃᓴᖏᓐᓄᑦ 

ᐱᓪᓗᒋᑦ ᐊᑐᓕᖅᑎᑦᑎᓂᕐᒥᒃ ᓄᓇᕗᒥ ᓄᓇᑖᕈᑎᓄᑦ ᐊᖏᖃᑎᒌᖑᖓᑎᓂᒃ. 

 

 



 

 

ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 

 

ᑎᓕᔭᐅᓯᒪᔾᔪᑎᖏᑦ ᑲᑎᒪᔨᕋᓛᖏᑕ ᒪᓕᒐᓕᕆᓂᕐᒧᑦ ᐃᒪᐃᓕᐅᖁᓪᓗᒋᑦ: 

 

 ᐃᓱᒪᒃᓴᖅᓯᐅᕈᑎᖃᕐᓗᑎ ᒃᐱᖁᔭᒃᓴᓕᐊᖑᔪᒪᔪᓂᒃ; 

 ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐱᖁᔭᒃᓴᓂᒃ ᑐᓂᔭᐅᓯᒪᔪᓂᒃ ᒪᓕᒐᓕᐅᕐᕕᖕᒥ ᑐᒡᓕᐊᓂ 

ᐅᖃᓕᒫᖅᑕᐅᓚᐅᖅᑎᓪᓗᒋᑦ, ᒪᓕᒡᓗᒋᑦ ᒪᓕᒐᖏᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ; 

 ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᒪᓕᒐᕋᓛᓂᒃ ᓴᖅᑭᑕᐅᔪᒪᔪᓂᒃ ᐊᒻᒪ/ᐅᕝᕙᓗ ᐊᓂᒍᖅᑎᑕᐅᔪᓂᒃ 

ᒐᕙᒪᒃᑯᓐᓄᑦ; ᐊᒻᒪᓗ 

 ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᐊᓯᖏᓐᓂᒃ ᐊᒃᑐᐊᓂᖃᖅᑐᓂᒃ ᒪᓕᒐᓕᐅᕐᕕᖕᒧᑦ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

ᑲᑎᒪᔨᕋᓛᑦ  

ᐃᓅᓯᕐᒥ ᖃᓄᐃᖏᑦᑎᐊᕋᓱᐊᕐᓂᕐᒧᑦ 

 

ᑎᓕᔭᐅᓯᒪᔾᔪᑎᖏᑦ ᑲᑎᒪᔨᕋᓛᖏᑕ ᐃᓅᓯᕐᒥ ᖃᓄᐃᖏᑦᑎᐊᕋᓱᐊᕐᓂᕐᒧᑦ ᐃᒪᐃᓕᐅᖁᓪᓗᒋᑦ: 

 

 ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᐅᓚᔾᔪᑎᓄᑦ ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᓄᑦ ᒥᒃᓴᐅᓴᒃᑕᐅᓯᒪᔪᓂᒃ, 

ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᑕᐅᓯᒪᔪᓂᒃ, ᐱᓕᕆᕕᑦ ᐱᓕᕆᐊᒃᓴᖏᑕ ᐸᕐᓇᐅᑎᖏᓐᓂᒃ ᐊᒻᒪ 

ᑯᐊᐳᕆᓴᐅᔪᑦ ᐱᓕᕆᐊᒃᓴᖏᑕ ᐸᕐᓇᐅᑎᖏᓐᓂᒃ; ᐊᒻᒪᓗ 

 ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᐊᓯᖏᓐᓂᒃ ᒪᓕᒐᓕᐅᕐᕕᖕᒥ ᑕᐃᔭᐅᓯᒪᔪᓂᒃ. 

 

 

ᑲᑎᒪᔨᕋᓛᑦ ᓇᐅᑦᑎᖅᓱᐃᓂᕐᒥᒃ ᑲᒪᒋᔭᒃᓴᖃᖅᐳᑦ ᐅᑯᓄᖓ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖁᑎᖏᓐᓄᑦ 

ᐊᒻᒪ ᑎᒥᖁᑎᖏᑕ ᐱᓕᕆᕕᖁᑎᖏᓐᓄᑦ: 

 

 ᐱᓕᕆᕕᖓᑦ ᐃᓕᖅᑯᓯᓕᕆᔨᒃᑯᑦ ᐊᒻᒪ ᐱᖅᑯᓯᓕᕆᔨᒃᑯᑦ; 

 ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ; 

 ᐱᓕᕆᕕᖓᑦ ᐃᓄᓕᕆᔨᒃᑯᑦ; 

 ᐱᓕᕆᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ; 

 ᐱᓕᕆᕕᖓᑦ ᒪᓕᒐᓕᕆᔨᒃᑯᑦ; ᐊᒻᒪᓗ 

 ᓄᓇᕗᑦ ᓯᓚᑦᑐᓴᕐᕕᒃ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

ᑲᑎᒪᔨᕋᓛᑦ  

ᓄᓇᓕᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ 

 

ᑎᓂᔭᐅᓯᒪᔾᔪᑎᖓᑦ ᑲᑎᒪᔨᕋᓛᖏᑕ ᓄᓇᓕᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ ᐃᒪᐃᓕᐅᖁᓪᓗᒋ: 

 

 ᐃᓱᒪᒃᓴᖅᓯᐅᕈᑎᒋᓗᒋᑦ ᐊᐅᓚᔾᔪᑎᒃᓴᓄᑦ ᑮᓇᐅᔭᖅᑐᕈᑎᒃᓴᓄᑦ ᒥᒃᓴᐅᓴᒃᑕᐅᓯᒪᔪᑦ, 

ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᑕᐅᓯᒪᔪᑦ, ᐱᓕᕆᕕᖕᓂ ᐱᓕᕆᐊᒃᓴᖏᑕ ᐸᕐᓇᐅᑎᖏᓐᓂᒃ; ᐊᒻᒪ 

ᑯᐊᐳᕆᓴᐅᔪᑦ ᐱᓕᕆᐊᒃᓴᖏᑕ ᐸᕐᓇᐅᑎᖏᓐᓂᒃ; ᐊᒻᒪᓗ 

 ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᐊᓯᖏᓐᓂᒃ ᑐᓂᔭᐅᓯᒪᔪᓂᒃ ᒪᓕᒐᓕᐅᕐᕕᖕᒥ. 

 

 

ᑲᑎᒪᔨᕋᓛᑦ ᓇᐅᑦᑎᖅᓱᖅᑎᐅᓂᕐᒥᒃ ᑲᒪᒋᔭᒃᓴᖃᖅᐳᑦ ᒐᕙᒪᒃᑯᑦ ᐱᓕᕆᕕᖁᑎᖏᓐᓂᒃ ᐊᒻᒪ ᑎᒥᖁᑎᖏᑕ 

ᐱᓕᕆᕕᖁᑎᖏᓐᓂᒃ: 

 

 ᐱᓕᕆᕕᖓᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

 ᐱᓕᕆᕕᖓᑦ ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔾᔪᑎᓕᕆᓂᕐᒧᑦ; 

 ᐱᓕᕆᕕᖓᑦ ᐊᕙᑎᓕᕆᔨᒃᑯᑦ; ᐊᒻᒪᓗ 

 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕆᓴᖓᑦ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

ᑲᑎᒪᔨᕋᓛᑦ  

ᒪᓕᒐᐃᑦ, ᐊᐅᓚᓃᑦ, ᐱᔪᓐᓇᐅᓯᕆᓂᕐᒧᓪᓗ 

 

ᑎᓕᔭᐅᓯᒪᔾᔪᑎᖏᑦ ᑲᑎᒪᔨᕋᓛᑦ ᑲᒪᔪᑦ ᒪᓕᒐᕐᓂᒃ, ᐊᐅᓚᓂᕐᓂᒃ ᐊᒻᒪ ᐱᔪᓐᓇᐅᓯᕆᓂᕐᒧᑦ 

ᐃᒪᐃᓕᐅᖁᓪᓗᒋᑦ: 

 

 ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᐅᓚᑕᐅᓂᖏᓐᓄᑦ ᒪᓕᒐᖏᑕ ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ; 

ᐊᒻᒪᓗ 

 ᐊᓯᖏᓐᓂᒃ ᐱᔾᔪᑕᐅᔪᓂᒃ ᑐᓂᔭᐅᓯᒪᔪᓂᒃ ᒪᓕᒐᓕᐅᕐᕕᖕᒥ ᐱᓪᓗᒋ  ᒪᓕᒐᖏᑦ ᒪᓕᒐᓕᐅᖅᑎᑦ 

ᑲᑎᒪᔨᖏᑕ ᓄᓇᕗᒥ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

ᑲᑎᒪᔨᕋᓛᑦ ᐋᖅᑭᒡᓱᖅᓯᒪᓂᖏᑦ 

 
 

 
 

 

 

 

 

ᒪᓕᒐᓕᐅᖅᑎᑦ 

ᑲᑎᒪᔨᖏᑦ 

 

ᑎᒃᑯᐊᖅᓯᔩᑦ ᑲᑎᒪᔨᕋᓛᖏᑦ 

 

3 ᒪᓕᒐᓕᐅᖅᑎᑐᐃᓐᓇᐃᑦ 

 

 ᐊᑐᓕᖁᔭᓕᐅᖃᑦᑕᖅᑐᑦ 

ᑎᒃᑯᐊᖅᑕᐅᔪᒃᓴᓂᒃ ᑲᑎᒪᔨᕋᓛᓄᑦ 

 

ᒪᓕᒐᐃᑦ, ᐊᐅᓚᓃᑦ 

ᐱᔪᓐᓇᐅᓯᕆᓂᕐᒧᓪᓗ 

 

4 ᒪᓕᒐᓕᐅᖅᑎᑐᐃᓐᓇᐃᑦ ᐊᒻᒪᓗ 1 

ᒥᓂᔅᑕ 

 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ 

ᐊᐅᓚᑕᐅᓂᖏᓐᓄᑦ ᒪᓕᒐᖏᑕ 

ᒪᓕᒐᓕᐅᖅᑎᑦ ᑲᑎᒪᔨᖏᑕ ᓄᓇᕗᒥ 

ᐃᓅᓯᕐᒥ ᖃᓄᐃᖏᑦᑎᐊᕋᓱᐊᕐᓂᖅ 

 

6 ᒪᓕᒐᓕᐅᖅᑎᑐᐃᓐᓇᐃᑦ 

 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ 

ᐊᐅᓚᔾᔪᑎᓄᑦ 

ᑮᓇᐅᔭᖅᑐᕈᑎᒃᓴᓄᑦ 

ᐊᑐᖁᒫᖅᑐᓂᒃ, 

ᐊᑭᑐᔪᖅᑐᕈᑎᒃᓴᓄᑦ 

ᒥᒃᓴᐅᓴᒃᓯᒪᔪᓂᒃ ᐊᒻᒪ 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ 

ᐅᑯᐊ: 

 

 ᐱᓕᕆᕕᖓᑦ 

ᐃᓕᖅᑯᓯᓕᕆᔨᒃᑯᑦ ᐊᒻᒪ 

ᐱᖅᑯᓯᑐᖃᓕᕆᔨᒃᑯᑦ 

 ᐱᓕᕆᕕᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ 

 ᐱᓕᕆᕕᖓᑦ ᐃᓄᓕᕿᔨᒃᑯᑦ 

 ᐱᓕᕆᕕᖓᑦ 

ᐋᓐᓂᐊᖃᕐᓇᖏᖕᑦᑐᓕᕆᔨᒃᑯᑦ 

 ᐱᓕᕆᕕᖓᑦ ᒪᓕᒐᓕᕆᔨᒃᑯᑦ 

 ᓄᓇᕗᑦ ᓯᓚᑦᒃᑐᓴᕐᕕᒃ 

ᐱᖁᔭᓕᕆᓂᕐᒧᑦ ᑲᑎᒪᔨᕋᓛᑦ 

 

ᐃᓘᓐᓇᖏᑦ 12 ᒪᓕᒐᓕᐅᖅᑎᑐᐃᓐᓇᐃᑦ 

 

 ᐃᓱᒪᒃᓴᖅᓯᐅᕈᑕᐅᓪᓗᑎᒃ ᐃᓘᓐᓇᖏᑦ 

ᐱᖁᔭᒃᓴᑦ ᑭᑭᓪᓗᒋᑦ 

ᑮᓇᐅᔭᖅᑐᕈᑎᒃᓴᓄᑦ 

ᐱᖁᔭᕐᔪᐊᕆᔭᐅᔪᑦ ᐊᒻᒪ 

ᒪᓕᒐᓕᐅᕐᕕᖕᒥ ᐱᖁᔭᒃᓴᓕᐊᑦ, ᑖᒃᑯᐊ 

ᑐᓂᔭᐅᕙᒃᑐᑦ ᑲᑎᒪᑐᐃᓐᓇᖅᑐᓄᑦ 

ᑐᒡᓕᐊᓂ 

ᐅᖃᓕᒫᖅᑕᐅᔭᕇᓚᐅᖅᑎᓪᓗᒋᑦ 

 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ, 

ᐊᑯᓚᐃᑦᑐᒃᑯᑦ, ᒪᒪᓕᒐᕋᓛᓂᒃ 

ᓴᖅᑭᑕᐅᒐᓱᐊᖅᑐᓂᒃ ᐊᒻᒪ/ᐅᕝᕙᓗ 

ᐊᓂᒍᖅᑎᑕᐅᓯᒪᔪᓂᒃ ᒐᕙᒪᒃᑯᓐᓄᑦ 

ᓇᐅᑦᑎᖅᓱᖅᑕᐅᓂᖏᑦ ᒐᕙᒪᒃᑯᑦ ᐊᐅᓚᓂᖏᑦ ᐊᒻᒪ 

ᑮᓇᐅᔭᖅᑐᕈᑎᕕᓂᖏᑦ 

 

ᐃᓘᓐᓇᖏᑦ 12 ᒪᓕᒐᓕᐅᖅᑐᐃᓐᓇᐃᑦ 

 

 ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᒃ ᐊᐅᓚᔾᔪᑎᓄᑦ 

ᐊᑐᕈᒫᖅᑐᓄᑦ ᒥᒃᓴᐅᓴᒃᓯᒪᔪᓂᒃ, ᐊᑭᑐᔪᖅᑐᕈᑎᒃᓴᓂᒃ 

ᒥᒃᓴᐅᓴᒃᓯᒪᔪᓂᒃ ᐊᒻᒪ ᐱᓕᕆᐊᒃᓴᓄᑦ 

ᐸᕐᓇᐅᑎᖏᓐᓂᒃ ᐅᑯᐊ: 

 

 ᐱᓕᕆᕕᖓᑦ ᐊᐅᓚᑦᓯᔨᒃᑯᑦ ᐊᒻᒪ 

ᒐᕙᒪᐅᖃᑎᒌᒃᑐᓕᕆᔨᒃᑯᑦ 

 ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ 

 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ ᑮᓇᐅᔭᖅᑐᕈᑎᕕᓂᕐᓄᑦ 

ᐅᓂᒃᑳᓕᐊᓂᒃ ᐊᒻᒪ ᐅᓂᒃᑳᓕᐊᖏᓐᓂᒃ 

ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎᐅᑉ 

 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ ᐊᕐᕌᒍᑕᒫᖅᓯᐅᑎᓄᑦ 

ᐅᓂᒃᑳᓕᐊᖏᓐᓂᒃ ᐊᖓᔪᖅᑳᖓᑦᑕ 

ᓂᕈᐊᖅᑐᓕᕆᔨᒃᑯᑦ, ᑐᓴᒐᒃᓴᓕᕆᔨᒃᑯᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ, 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ, ᐊᒻᒪ ᑭᒡᒐᖅᑐᖅᑎᐅᑉ 

ᓱᕈᓯᕐᓄᑦ ᒪᒃᑯᒃᑐᓄᓪᓗ 

 

 ᓇᐅᑦᑎᖅᓱᖅᑎᐅᓂᕐᒧᑦ ᑲᒪᒋᔭᖃᖅᑐᑦ ᓄᓇᕗᑦ 

ᑯᐊᐳᕆᓴᖁᑎᖏᓐᓄᑦ ᐊᒻᒪ ᑎᒥᖁᑎᐅᔪᑦ 

ᐱᓕᕆᕕᖏᓐᓄᑦ, ᐱᖃᓯᐅᑎᓪᓗᒍ ᓄᓇᕗᒥ 

ᐱᔅᓇᓯᓄᑦ ᐊᑐᖅᑐᕐᕕᒃ ᑯᐊᐳᕆᓴᓐ, ᓄᓇᕗᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕆᓴᓐ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐱᐳᕆᓴᓐ,  ᐃᖅᑲᓇᐃᔭᖅᑎᑦ 

ᐊᑦᑕᓇᔾᔭᐃᖅᓯᒪᓂᖏᓐᓄᑦ ᓇᓪᓕᐅᒃᑯᒫᓕᕆᓂᕐᒧᓪᓗ,  

ᑭᒃᑯᑐᐃᓐᓇᕐᓄᑦ ᐱᔪ ᓇᐅᓯᕆᓂᕐᒧᑦ ᑭᒡᓕᓯᓂᐊᖅᑎᑦ, 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᑦ, 

ᒪᓕᒐᕐᓂᐊᖅᑎᖃᕐᓂᕐᒧᑦ ᑲᑎᒪᔨᑦ, ᐃᒥᐊᓗᓕᕆᓂᕐᒧᑦ 

ᑲᑎᒪᔨᑦ, ᖁᓪᓖᑦ ᓄᓇᕗᒥ ᐃᓕᓴᕆᔭᐅᓯᒪᔪᑦ ᐊᓇᐃᑦ 

ᑲᑎᒪᔨᖏᑦ ᐊᒻᒪ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ 

ᑲᑎᒪᔨᑦ 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ ᐱᔾᔪᑎᐅᔪᓂᒃ 

ᐊᒃᑐᐊᓂᖃᖅᑐᓂᒃ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓂᒃ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 

 

ᐅᖃᖅᑎᑦᑎᔨ, 3 ᒪᓕᒐᓕᐅᖅᑎᑐᐃᓐᓇᐃᑦ 

ᐊᒻᒪᓗ 1 ᒥᓂᔅᑕ 

 

 ᑲᒪᔪᑦ ᒥᐊᓂᕆᔭᐅᓂᖏᓐᓂᒃ 

ᒪᓕᒐᓕᐅᖅᑎᑦ ᑲᑎᒪᔨᖏᑕ 

 

 ᐊᖏᖅᑕᐅᓂᖏᑦ ᒪᓕᒐᓕᐅᕐᕕᐅᑉ 

ᐊᐅᓚᔾᔪᑎᓄᑦ ᑮᓇᐅᔭᖅᑐᕈᒃᓴᖏᓐᓄᑦ 

ᒥᒃᓴᐅᓴᒃᓯᒪᔪᑦ, ᐊᑭᑐᔪᖅᑐᕈᑎᒃᓴᓄᑦ 

ᒥᒃᓴᐅᓴᒃᓯᒪᔪᑦ, ᐱᓕᕆᐊᒃᓴᓄᑦ 

ᐸᕐᓇᐅᑎᑦ ᐊᒻᒪ ᒪᓕᒐᓕᐅᕐᕕᖕᒥ 

ᐱᖁᔭᒃᓴᑦ 

 

 ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ 

ᐃᒻᒥᒃᑰᖅᑐᓂᒃ ᐱᓕᕆᔨᖁᑎᒋᔭᐅᔪᓂᒃ 

 

ᓄᓇᓕᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ 

 

6 ᒪᓕᒐᓕᐅᖅᑎᑐᐃᓐᓇᐃᑦ 

 

 ᐃᓱᒪᒃᓴᖅᓯᐅᕈᑎᖃᖃᑦᑕᖅᑐᑦ 

ᑮᓇᐅᔭᖅᑐᕈᑎᒃᓴᓄᑦ ᐊᑐᕈᒫᖅᑐᓂᒃ, 

ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᓯᒪᔪᓂᒃ 

ᐊᒻᒪ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ: 

 

 ᐱᓕᕆᕕᖓᑦ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

 ᐱᓕᕆᕕᖓᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ 

 ᐱᓕᕆᕕᖓᑦ ᐊᕙᑎᓕᕆᔨᒃᑯᑦ 

 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕆᓴᓐ 


